
ᐃᖃᓗᐃᑦ, ᓄᓇᕗᑦ 
ᐊᐃᕝᕕᖅ, ᓄᕕᐱᕆ 16, 2004 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᓖᕙᐃ ᐹᓇᐸᔅ, 
ᐊᖓᔪᖅᑳ ᓚᕖᓐᓂᐊ ᐳᕋᐅᕐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐊᖓᔪᖅᑳ ᐲᑕ ᕿᓚᕝᕙᖅ, ᓯᑏᕝ 
ᒪᑉᓴᓚᒃ, ᐸᑎᖅ ᓇᑦᑎᖅ, ᐅᖃᖅᑎ ᔫᐱ ᓄᑕᕋᒃ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᑐᓵᔨᒃᑯᑦ): ᐃᖏᒋᑦᓯ. ᒪᐃᒃ ᒑᑦᓇ ᑲᑎᒻᒪᓂᕐᒥᒃ ᒪᑐᐃᖅᓯᒍᒻᒥᒃ ᑐᑦᓯᐊᖁᕙᕋ. 
 
>>ᑐᑦᓯᐊᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᒫᓐᓇ ᑎᓕᒍᒪᓕᕆᕙᕋ ᐃᖃᓗᓐᓂ ᐃᓄᑐᖃᖅ, ᐃᓄᐊᐱᒃ ᓵᒋᐊᖅᑐᖅ, ᐃᑭᑦᓯᖁᓗᒍ 
ᖁᓪᓕᕐᒥᒃ. 
 

ᐃᑭᑦᑕᐅᑎᓪᓗᒍ ᖁᓪᓕᖅ 
 
ᐃᓄᐊᐱᒃ ᓵᒋᐊᖅᑐᖅ (ᑐᓵᔨᒃᑯᑦ): ᖁᓪᓕᖅ ᐃᑭᑦᑕᐅᑎᓪᓗᒍ ᐅᓪᓗᒥ, ᐱᔭᕆᐊᑭᓐᓂᖅᓴᖅ ᓇᑦᓯᕐᖓᕐᒥᒃ 
ᐅᖅᓱᖃᖅᑎᓪᓗᒍ. ᖁᔭᓐᓇᒦᒃ ᐃᓱᒪᒋᓯᒪᒐᑦᓯᙵ ᐃᓚᒋ ᔭᐅᖁᑦᓱᓯᖓ ᒪᑐᐃᖅᓯᓂᕐᒥ ᐅᓪᓗᒥ. ᖁᔭᓐᓇᒦᖅᑕᒃᑲ 
ᒪᓕᒐᓕᐅᖅᑏᑦ ᐊᒻᒪᓗ ᐃᓘᓐᓇᓯ ᐃᓱᒪᒋᓐᓂᕋᑦᓯᙵ ᒪᑐᐃᖅᓯᓂᐊᖅᑎᓪᓗᓯ. ᖁᔭᓕᔪᐹᓘᔪᖓ 
ᐃᓚᐅᑎᑕᐅᒍᓐᓇᕋᒪ ᐅᕙᓂ ᐅᓪᓗᒥ. 
 
ᒪᕐᕉᓐᓂᒃ ᐃᕐᓃᖅᓯᒪᒐᒪ, ᒎᑎᐅᑉ ᐃᑲᔪᖅᓯᒪᒻᒫᖓ ᐱᔪᓐᓇᖅᑎᑦᓱᓂᖓ ᖃᐅᑕᒫ. ᖁᔭᓐᓇᒦᒻᒪᕆᐊᓗᒃ ᖃᐃᖁᔭᐅᒐᒪ 
ᑕᕝᕗᖓ. ᖁᓪᓕᖅ ᐅᖅᑰᓯᑎᑦᑎᒻᒪᑦ ᐃᓘᓇᖓᓂ ᐃᓪᓗᕕᒐᐅᑉ ᐊᒻᒪᓗ ᐅᖅᑰᓯᑎᑦᑎᓂᐊᕐᕆᓪᓗᓂ ᑖᔅᓱᒥᖓ 
ᑲᑎᒪᕕᒻᒥᒃ ᐊᒻᒪᓗ ᖃᐅᔨᒪᑎᑦᑎᓗᓂ ᒪᓕᒐᓕᐅᖅᑎᓂᒃ ᑖᖅᑯᒦᑎᓪᓗᒋᑦ.  
 
ᐅᖅᓱᖅᓴᖃᕈᓐᓃᕋᐃᒐᑦᑕ ᓇᑦᑎᐅᑉ ᐅᖅᓱᖓᓂᒃ ᐅᖅᑰᔾᔪᑎᖃᕈᓐᓇᖃᑦᑕᓚᐅᖏᑦᑐᒍᑦ ᐊᒻᒪᓗ ᖃᐅᔨᒪᖃᕈᓐᓃᐸᑦᑐᑕ 
ᐃᒡᓗᕕᒐᕐᒥ. ᐊᒃᓱᕈᓐᓇᖃᑦᑕᓚᐅᖅᑐᖅ ᐅᕙᑦᑎᓐᓄᑦ ᐅᖅᓱᖅᓴᖃᕈᓐᓃᕋᐃᒐᑦᑕ ᖁᓪᓕᑎᓐᓄᑦ ᑕᐃᒃᓱᒪᓂ, 
ᐅᐊᑦᑐᐊᕈᐊᓗᒃ. 
 
ᖁᔭᓕᓪᓚᕆᑦᑐᖓ ᒪᓕᒐᓕᐅᖅᑎᓂᒃ ᖃᐃᖁᔨᓯᒪᒻᒪᑕ ᐅᕙᓐᓂᒃ ᐃᑭᒃᑎᔭᖅᑐᖁᔭᐅᓪᓗᖓ. ᖁᔭᓐᓇᒦᕈᒪᓪᓗᒋᑦᑕᐅᖅ 
ᑕᐃᒃᑯᐊ ᐃᓄᐃᑦ ᖃᐃᑦᑎᖃᑦᑕᖅᑐᑦ ᓂᕿᓂᒃ; ᐊᑭᓕᖅᑕᐅᓂᐊᖅᐳᑦ ᐱᐅᓕᔨᑦᑎᓐᓄᑦ. 
 
ᖁᓪᓕᖅ ᐊᑑᑎᖃᕐᒪᑦ ᑭᓱᓕᒫᑦᑎᐊᓄᑦ; ᐆᑦᑎᔾᔪᑎᐅᓗᓂ, ᐃᒥᓕᐅᕈᑎᐅᓪᓗᓂ, ᐊᒻᒪᓗ ᖃᐅᒪᒋᔭᐅᓪᓗᓂ ᐊᒻᒪᓗ 
ᐅᖅᑰᑎᑦᑎᓪᓗᓂ ᐃᒡᓗᕕᒐᕐᒥᒃ ᐅᐊᑦᑎᐊᕈᐊᓗᒃ. ᐊᖓᔪᖅᑳᕗᑦ ᐆᒪᑎᑦᑎᒍᓐᓇᓚᐅᖅᑐᑦ ᑕᐃᒃᓱᒪᓂᑐᖄᓗᒃ. 
ᐱᕈᖅᓴᔭᐅᓚᐅᖅᑐᒍᑦ ᑕᐃᒃᓱᒪᓂ ᐃᒃᑮᓇᖅᑐᐊᓗᒻᒥ ᐅᑭᐅᒃᑯᑦ ᑕᒫᓂ ᐅᑭᐅᖅᑕᖅᑐᒥ. ᖁᔭᓕᓪᓚᕆᑦᑐᒍᑦ 
ᓯᕗᓂᕆᓚᐅᖅᑕᑎᓐᓂᒃ ᑕᒪᑐᒧᖓ ᑕᐃᒃᓱᒪᓂ ᐃᓅᓱᒃᑑᓚᐅᕐᕋᑦᑕᑦᑕᐅᖅ.  

ᓯᕗᓕᒥᓂᖅᐳᖅ ᖁᔭᓐᓇᒦᕆᐊᖃᑦᑕᕗᑦ ᐅᕙᑦᑎᓐᓂᒃ ᐸᖅᑭᒃᓯᒍᓐᓇᓚᐅᕐᒪᑕ, ᐅᓪᓗᒥ ᑕᒫᓃᒃᑲᔭᖏᓇᑦᑕ 
ᑕᐃᒃᑯᐊᖑᓚᐅᖏᑉᐸᑕ. 
 
ᖁᔭᓐᓇᒦᒪᕆᐊᓗᒃ. ᑕᒪᔾᔭᑐᐊᖅ ᐅᖃᐅᓯᒃᓴᕋ. 
 
ᐃᒡᓗᕕᒐᕐᒥ, ᐅᐊᑦᑎᐊᕈᐊᓗᒃ, ᖃᒻᒪᒥᓪᓘᓐᓃᑦ, ᐊᑐᖃᑦᑕᓚᐅᕐᕋᑦᑕ ᖁᓪᓕᓂᒃ. ᑕᒫᓃᖏᑎᓪᓗᒋᑦ ᓂᐅᕕᖅᑎᒃᑯᑦ, 
ᐊᑐᖃᑦᑕᓚᐅᖅᑐᒍᑦ ᑕᒪᒃᑯᓂᖓ. 
 
>>ᑲᑕᔾᔭᕐᑐᑦ 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᕙᓐᓂ ᐊᔪᖏᓂᖅᓴᐅᕙᓪᓚᐃᔪᑦ. ᐅᓪᓗᒥᑦᑕᐅᖅ ᐅᕙᓃᓐᓂᐊᕐᑑᒃ ᓇᐃᐆᒥ 
ᐃᔨᑦᓯᐊᖅ ᐊᒻᒪ ᓖᓴ ᑯᓗᓛᖅ, ᐅᕙᑦᑎᓐᓄ ᐊᒋᐊᒐᕐᓂᐊᕐᑑᒃ. 
 
>>ᐊᒋᐊᒐᕐᑐᑦ 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᐅᑉᐱᒍᓱᑦᑐᐹᓘᔪᒍᑦ ᐅᕙᓃᒻᒪᑕ ᐊᖅᓴᕐᓂᖅ ᐃᓕᓐᓂᐊᕐᕕᐅᑉ ᐃᙱᖅᑎᖏᑦ 
ᐃᙱᕐᕕᒋᓂᐊᕐᒫᑎᒍᑦ ᐆ ᑲᓇᑕᒥᒃ. 
 
>>ᐃᖖᒋᖅᑐᑦ ᐊᒻᒪᓗ ᕿᓚᐅᔾᔭᖅᑐᑦ 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᐃᖏᒋᑦᓯ.  
 
ᐃᖅᓱᖅᑎ, ᑲᒥᓯᓇ ᕿᓂᕆᐊᖅᑐᓚᐅᕈᒃ.   
 

ᒪᑐᐃᕈᑎᒃ: ᑲᒥᓯᓇᐅᑉ ᐅᓂᒃᑳᖓ 
 
ᑲᒥᓯᓇ ᐃᕐᓂᖅ (ᑐᓵᔨᒃᑯᑦ): ᐃᖏᓪᓗᓯ. ᐅᓪᓗᒃᑯᑦ ᑐᙵᓱᒋᑦᓯᓗ, ᐃᓄᒻᒪᕇᑦ. ᐅᖃᖅᑏ, ᓯᕗᓕᖅᑏ, ᒪᓕᒐᓕᐅᖅᑏᑦ 
ᒪᓕᒐᓕᐅᕐᕕᒻᒥ ᐊᒻᒪᓗ ᓄᓇᕗᒻᒥᐅᑦ, ᖁᖓᑉᐸᑦᓯ. 
 
ᐅᐱᒍᓱᑦᑐᖓ ᐱᔨᑦᓯᕆᐊᖅ ᓄᓇᕗᒻᒥᐅᓂᒃ, ᐊᒻᒪᓗ ᐅᐱᒍᓱᑦᑐᒻᒪᕆᐊᓘᔪᖓ ᐅᖃᓕᒪᒋᐊᙵᕆᐊᖅ ᒪᓕᒐᓕᐅᕐᕕᒻᒥ 
ᐅᖃᐅᓯᕐᓂᒃ ᐅᕙᓂ ᓄᑖᒥ ᒪᓕᒐᓕᐅᕐᕕᒻᒥ ᐊᒻᒪᓗ ᓄᑖᒥ ᒐᕙᒪᑦᑎᓐᓂ. 
 
ᑕᐃᒪᙵᓂᒃ ᑕᕝᕗᙵᓚᐅᕐᕋᒪ, ᐊᐅᓚᖃᑦᑕᖅᓯᒪᕗᖓ ᓄᓇᕗᓗᒃᑖᒥ. ᑲᑎᓯᖃᑦᑕᖅᓯᒪᓪᓗᖓᓗ ᐃᓄᒃᑎᐊᕚᓗᓐᓂᒃ 
ᐊᒻᒪᓗ ᑐᓂᓯᓯᒪᓪᓗᖓ ᐃᓕᑕᕆᔭᐅᔾᔪᓯᐊᓂᒃ, ᐃᓅᓱᒃᑐᐃᑦ ᐊᓂᒍᐃᓂᖏᓐᓂᒃ, ᐃᑲᔪᖅᑎᐅᓯᒪᔪᓂᒃ, ᐊᒻᒪᓗ 
ᐱᔪᓐᓇᖅᓯᓂᕐᒧᑦ ᐱᐊᓂᒃᓯᒪᔪᓂᒃ ᐱᔭᕆᐊᖃᑦᑐᓕᒫᓄᑦ ᓄᓇᖃᑦᑎᐅᔪᓄᑦ. 
 
ᑕᑯᓯᒪᓪᓗᖓᓗ ᐱᐅᓪᓚᕆᒃᑎᓪᓗᒍ ᓄᓇᕗᑦ. ᐃᑉᐱᒍᓱᑦᑎᐊᖅᐳᖓ ᓄᓇᕗᒻᒥᐅᑦ ᑕᒃᑯᓴᐅᑎᓯᒪᔭᖓᓂᒃ 
ᐱᐅᓪᓚᕆᒃᑐᒥᒃ , ᖃᓄᐃᖏᑎᐊᖅᑐᒥᒃ ᐃᓅᓯᖃᕐᓂᕐᒥᒃ ᐊᒻᒪᓗ ᐱᕈᖅᓴᐃᓂᖏᑎᒍᑦ ᐃᓚᒥᓂᒃ. 
ᖁᔭᓕᓪᓚᕆᒃᑐᖓᑦᑕᐅᖅ ᑐᙵᓱᒃᑎᑕᐅᓂᕆᖃᑦᑕᑕᕐᓄᑦ ᐃᓄᓐᓂᒃ. 

ᒪᓕᒐᓕᐅᖅᑎᐅᓪᓗᓯ ᑕᕝᕙᓂ ᒪᓕᒐᓕᐅᖅᕕᒻᒥ, ᑲᑐᔾᔨᒐᑦᓯ ᐱᓕᕆᐊᖃᕈᒪᓂᕐᒥᒃ ᓴᖅᑮᓗᓯ ᓄᓇᕗᒻᒥ ᓄᓇᖃᑦᑎᕗᑦ 
ᐊᑦᔨᒌᒥᒃ ᐃᓚᒋᔭᐅᖁᓪᓗᒋᑦ ᑲᓇᑕᒥ ᑐᙵᕕᖓᓄᑦ. ᐃᓱᒪᓕᐅᕈᑎᓯ ᐃᓚᐅᔪᒪᓂᔅᓯᓐᓄᑦ ᐃᓄᒃᑎᒍᑦ 
ᐱᕙᓪᓕᐊᓂᕆᔭᖓᓄᑦ ᓄᓇᕗᑦ ᐊᒃᓱᒻᒪᕆᐊᓗᒃ ᐃᑉᐱᓇᖅᐳᖅ ᐅᐱᓐᓇᖅᑐᓂ ᐊᒻᒪᓗ ᐊᒃᓱᕉᑎᒋᔭᕆᐊᖃᕐᓂᐊᖅᑐᓂ. 
 
ᐊᐃᕙᒍᑎᒋᔭᓯ ᐊᒻᒪᓗ ᐃᓱᒪᓕᐅᕈᑎᒋᔭᓯ ᑕᕝᕙᓂ ᒪᓕᒐᓕᐅᖅᕕᒻᒥ ᐊᕐᕌᒎᓂᐊᖅᑐᓂ ᐊᑦᑐᐃᓂᖃᕐᓂᐊᕐᒪᑦ 
ᐃᓘᓇᖓᓂᒃ ᓄᓇᕗᒻᒥᒃ. ᑎᓕᐅᖅᐸᔅᓯ ᑐᑭᒧᐊᑦᑎᑕᐅᖏᓐᓇᖁᓪᓗᓯ ᐊᔩᖃᑎᒌᓐᓂᒃᑯᑦ, ᐊᒻᒪᓗ 
ᐃᒪᐃᖁᒐᓗᐊᖅᐸᑦᓯ ᒪᓕᒐᓕᐅᖅᑎᐅᓪᓗᓯ ᒪᓕᒐᓕᐅᖅᕕᒻᒧᑦ, ᐊᒡᒋᖅᑐᓄᑦ, ᐅᑕᖅᑭᑎᐊᕐᓂᕐᒥᒃ, ᐊᒻᒪᓗ 
ᐊᖏᖃᑎᒌᓐᓂᒃᑯᑦ ᐅᖃᖃᑎᒌᓐᓂᖃᑦᑎᓪᓗᓯ. 
 
(ᑐᓵᔨᒃᑯᑦ ᐃᓱᓕᑉᐳᖅ) ᓯᕗᓪᓕᖅ ᑕᓪᓕᒪᐅᔪᑦ ᐊᕐᕌᒍᐃᑦ ᓄᓇᕘᖃᓕᖅᑎᓪᓗᑕ ᐱᒻᒪᕆᐅᔪᓂᒃ ᐱᒋᐊᕈᑎᖃᓚᐅᕐᒪ 
ᐋᖅᑭᒃᑎᕆᓇᓱᐊᖅᑐᑎᒃ ᓄᑖᒥᒃ ᒐᕙᒪᒥᒃ. ᑐᑭᒧᐊᒍᑎᐅᓂᐊᖅᑐᒥᒃ ᐱᓕᕆᐊᕐᒧᑦ, ᓯᕗᓕᖅ ᒐᕙᒪᐅᔪᖅ 
ᐋᖅᑭᒃᑎᕆᓚᐅᖅᑐᖅ ᐊᑯᓂᒧᑦ ᐸᕐᓇᒍᑎᒥᒃ. ᑖᓐᓇ ᐸᕐᓇᒍᑎ ᑕᐅᑐᓐᓂᖃᓚᐅᖅᑐᖅ ᖃᓄᐃᑦᑐᒥᒃ 
ᐃᓅᓯᖃᕐᓂᐊᕐᒪᖔᑦᑕ ᓄᓇᕗᒻᒥ ᐊᕐᕌᒍᐊᓂ 2020. ᓇᓗᓇᐃᖅᓯᓚᐅᖅᑐᖅ ᑎᓴᒪᓂᒃ ᐱᓗᐊᖅᑐᓂᒃ 
ᐱᓕᕆᐊᖑᒍᒪᔪᓂᒃ ᐊᒻᒪᓗ ᑐᑭᒧᐊᑦᑎᑎᑦᔪᑕᐅᓂᐊᖅᑐᓂᒃ ᒪᓕᒃᑕᐅᔭᕆᐊᖃᑦᑐᓂᒃ; ᑖᒃᑯᐊ ᐃᓗᐊᓃᑦᑐᑦ ᑭᙵᐅᒥ 
ᐱᓇᓱᐊᒐᓕᐊᖑᓯᒪᔪᒥ. (ᑐᓵᔨᒃᑯᑦ) ᖃᐅᔨᒪᔪᐃᓐᓇᐅᒐᑦᓯ ᑖᒃᑯᓂᖓ ᐱᓕᕆᐊᖑᒍᒪᓯᒪᔪᓂᒃ: ᐃᓅᖃᑎᒌᑦᓯᐊᕐᓂᖅ, 
ᖃᓄᐃᖏᑎᐊᖅᑐᑦ ᓄᓇᓖᑦ; ᐱᔭᕐᓂᕐᓂᖅᓴᖅ ᑲᑐᔾᔨᖃᑎᒌᑦᓯᐊᕐᓂᕐᓗ, ᐱᔭᓐᓂᑐᒃᑯᑦ ᐊᒻᒪᓗ ᑲᑐᔾᔨᓂᒃᑯᑦ; 
ᓇᒻᒥᓂᖅ ᒪᑭᑕᔪᓐᓇᕐᓂᖅ, ᐃᒻᒥᒃᑯᑦ ᒪᑭᑕᒍᓐᓇᕐᓂᖅ; ᐊᒻᒪᓗ ᐃᓕᑉᐸᓪᓕᐊᖏᓐᓇᕐᓂᖅ, ᐃᓕᑉᐸᓪᓕᐊᖏᓐᓇᕐᓂᖅ. 
ᑖᓐᓇ ᓄᑖᖅ ᒐᕙᒪᑦ ᕿᒥᕐᕈᓯᒪᔪᖅ ᐱᓕᕆᐊᒃᓴᐅᔪᓂᒃ ᐊᒻᒪᓗ ᖃᐅᔨᔭᐅᓯᒪᔪᓂᒃ ᑕᒫᓂ 1994 ᐊᒻᒪᓗ 2004-ᒥ. 
ᐃᓘᓇᖓᑎᒍᑦ, ᐊᒥᓱᑦ ᐱᐊᓂᒃᑕᐅᓯᒪᓕᖅᑐᑦ, ᐊᒻᒪᓗ ᐃᓄᖏᑦ ᓄᓇᕗᒻᒥ ᐊᒃᓱᒻᒪᕆᐊᓗᒃ ᐱᕚᓕᖅᑎᕆᓯᒪᓪᓗᑎᒃ. 
ᐱᑦᔪᑎᖃᑦᑎᐊᖅᑐᒍᑦ ᐅᐱᒍᓱᓐᓂᖃᕈᒪᒍᑦᑕ ᐱᐊᓂᒃᓯᒪᔭᑦᑎᓐᓂᒃ, ᓱᓕ ᐊᒥᓱᒻᒪᕆᓐᓂᒃ ᐱᔭᒃᓴᖅᑕᖃᑦᑐᖅ. 
 
ᒐᕙᒪᒃᑯᑦ ᐱᓕᕆᓇᓱᐊᖏᓐᓇᕐᓂᐊᖅᐳᑦ ᑖᒃᑯᓂᖓ ᑎᓴᒪᐅᔪᓂᒃ ᐱᓇᓱᐊᒐᒃᓴᓂᒃ ᑐᒡᓕᕆᓕᖅᑕᖓᓂᒃ 
ᐱᓇᓱᐊᕐᓂᖏᑕ. ᓱᓕ ᑐᑭᒧᐊᑦᑎᑕᐅᓂᐊᖅᑐᑦ ᒪᓕᒃᑕᐅᖁᔭᐅᓯᒪᔪᓄᑦ ᓯᕗᓪᓕᕐᒥ ᒐᕙᒪᐅᕆᓚᐅᖅᑕᑎᓐᓄᑦ, ᐊᒻᒪᓗ 
ᐱᓗᐊᕐᖑᐊᖅᑐᒥᒃ ᐃᓄᐃᑦ ᐱᒻᒪᕆᒋᔭᖏᑎᒍᑦ ᐃᓄᐃᑦ ᖃᐅᔨᒪᔭᑐᖃᖏᑎᒍᑦ, ᑖᓐᓇ ᐱᒻᒪᕆᐅᓂᖃᑦᑐᖅ ᖃᓄᖅ 
ᒐᕙᒪᒃᑯᑦ ᐱᓕᕆᓂᖏᓐᓄᑦ ᐱᓕᕆᐊᒃᓴᒥᓂᒃ. 
 
ᒐᕙᒪᒃᑯᓐᓕ ᐊᓂᒍᐃᔪᒪᒐᓗᐊᖅᐳᑦ ᐱᓕᕆᐊᕐᕆᓂᐊᖅᓯᒪᔭᒥᓂᒃ ᑕᕝᕙᓂ ᐱᓕᕆᐊᒃᓴᖓᓂ ᑐᒡᓕᕆᓕᖅᑕᖓᓄᑦ 
ᒪᓕᒐᓕᐅᖅᑎᓄᑦ. ᑖᓐᓇ ᑎᑎᖅᑲᖅ, ᐱᓇᓱᐊᖅᑕᕗᑦ 2004-2009, ᓴᖅᑭᑕᐅᓂᐊᖅᑐᖅ ᑕᒫᓂ ᒪᓕᒐᓕᐅᖅᑏᑦ 
ᑲᑎᒪᓂᖃᑦᑎᓪᓗᒋᑦ. ᐃᓱᒫᓘᑎᐅᓗᐊᕐᖑᐊᖅᑐᑦ ᐱᓕᕆᐊᒃᓴᒥ ᐱᔭᐅᓯᒪᔪᑦ ᕕᕝᕗᐊᓕᒥ ᓂᕈᐊᕐᓂᖃᑦᑎᓪᓗᒋᑦ 
ᐊᒻᒪᓗ ᑲᑎᒪᓂᐅᖃᑦᑕᖅᓯᒪᔪᓂᒃ ᒪᓕᒐᓕᐅᖅᑏᑦ, ᑕᒪᕐᒥᒃ ᑲᑎᒪᔩᑦ ᐊᒻᒪᓗ ᒥᓂᔅᑕᐃᑦ. 
 
ᑕᐃᑲᓂ ᑲᑎᒪᔩᓐᓇᐃᑦ ᑲᑎᒪᑎᓪᓗᒋᑦ ᐊᕐᕕᐊᓂ ᓯᑎᐱᕆᒥ, ᐃᓕᒃᓯ ᓴᖅᑮᓚᐅᕐᕋᑦᓯ ᑐᕌᕋᒐᒻᒥᒃ ᓄᓇᕗᑦ 
ᓯᕗᓂᒃᓴᖓᓄᑦ. ᐊᖏᓚᐅᖅᑐᓯ ᐱᓇᓱᐊᕐᓂᖅᓴᐅᔪᒪᓪᓗᓯ ᑕᒪᑐᒧᖓ ᑮᓇᐅᔭᓕᐅᕋᓱᐊᕐᓂᕐᒧᑦ ᐊᒻᒪᓗ ᓴᙱᓂᖅᓴᒥᒃ 
ᑐᙵᕕᑖᕐᓂᕐᒥᒃ ᑐᙵᕕᕋᑦᑐᒥᒃ ᐃᓄᐃᑦ ᐱᒻᒪᕆᒋᔭᖏᓐᓂᒃ. ᐱᕙᓪᓕᐊᓂᖃᑦᑎᓪᓗᑕ ᑐᒡᓕᐊᓂᒃ ᐱᓕᕆᐊᒃᓴᒥᒃ, 
ᒐᕙᒪᒃᑯᑦ ᑲᔪᓯᓂᐊᖅᐳᑦ ᑐᑭᒧᐊᑦᑎᑕᐅᓗᑎᒃ ᐱᓕᕆᔪᒪᓂᕆᓯᒪᔭᖏᑎᒍᑦ ᑕᒪᑐᒧᖓ ᓄᓇᕗᒻᒥ ᓄᓇᑖᕋᓱᐊᕐᓂᕐᒧᑦ 
ᐊᖏᕈᑎᓂ ᐊᒻᒪᓗ ᐱᓕᕆᖃᑎᒋᔭᖏᑦ ᓄᓇᑖᕋᓱᖃᕐᓂᕐᒧᑦ ᑲᑐᔾᔨᖃᑎᒌᑦ. 
 
ᓱᓕ ᐃᖅᑲᓇᐃᔭᖅᑐᒻᒪᕆᐅᑲᓐᓂᕆᐊᖃᖅᑐᒍᑦ ᒐᕙᒪᖃᓚᐅᖏᓂᑦᑎᓐᓂ ᐊᒻᒪ ᐱᖅᑯᓯᖃᓚᐅᖏᓂᑦᑎᓐᓂ 
ᑐᕌᖓᑦᓯᐊᓂᖅᓴᐅᓗᑎ 85 ᐳᓴᓐᑎᖏᓐᓄᑦ ᓄᓇᕗᒻᒥᐅᓄ ᐃᓅᒻᒪᑕ. ᑐᒡᓕᐊᓂ ᒐᕙᒪᐅᓂᖏᓐᓂ ᐊᑦᓱᕈᓐᓂᐊᖅᑐᒍ 
ᑎᑭᐅᑎᓇᓱᐊᕐᓗᒍ ᑖᓐᓇ ᑐᕌᒐᐅᔪᖅ. 
 
ᐅᖃᐅᓯᓕᕆᓂᖅ ᐆᒪᑎᓪᓗᐊᖓᓃᒻᒪᑦ ᐃᓕᖅᑯᓯᑦᑕ ᓴᖏᓂᖓᑕ. ᓄᓇᕗᒻᒥᐅᑦ ᑕᒪᑐᒥᖓ ᖃᐅᔨᒪᑦᓯᐊᕐᑐᑦ ᐊᒻᒪᓗ 
ᑕᐃᒪᐃᒻᒪᑦ ᒐᕙᒪᒃᑯᓐᓂ ᑐᕌᒐᖃᖁᔨᔪᑦ ᓴᐳᔾᔨᓯᒪᓂᕐᒧ ᐊᒻᒪᓗ ᓴᖅᑭᔮᖅᑎᑦᑎᓂᕐᒧ ᐃᓄᑦᑎᑑᒥᒃ. 

ᐃᓄᑦᑎᑐᑦ ᐅᖃᐅᓯᕆᔭᐅᒻᒪᑦ ᐊᒥᓲᓂᖅᓴᓄ ᓄᓇᕗᒻᒥ. ᓄᓇᕗᑦ ᒐᕙᒪᒃᑯᖏ ᐊᒥᓱᙳᕆᐊᖅᓯᕙᓪᓕᐊᖏᓐᓇᓂᐊᕐᑐᑦ 
ᐱᔨᑦᑎᕋᐅᑎᓂ ᐊᑐᐃᓐᓇᐅᑎᑕᐅᔪᓂ ᐃᓄᑦᑎᑐᑦ. ᒐᕙᒪᒃᑯᑦ ᐃᖅᑲᓇᐃᔭᕐᕕᐅᓂᐊᕐᑐᑦ ᐃᓄᑦᑎᑐᑦ 
ᐅᖃᓕᒪᖃᑦᑕᕐᓗᑎ. 
 
ᒐᕙᒪᒋᔭᓯ ᐃᖅᑲᓇᐃᔮᖃᕐᐸᓪᓕᐊᔪᑦ ᓄᑖᓂ ᐅᖃᐅᓯᓕᕆᓂᕐᒧ ᐱᖁᔭᒃᓴᓂ ᐃᓕᓴᕐᓯᒃᔪᑕᐅᓂᐊᕐᑐᓂ ᐃᓄᑦᑎᑐᑦ 
ᐊᒥᓲᓂᖅᓴᓄ ᐅᖃᐅᓯᕆᔭᐅᓂᖓᓂᒃ, ᓴᐳᔾᔨᓯᒪᓯᓐᓈᕐᓗᑎ ᐱᔪᓐᓇᐅᑎᖏᓐᓂ ᓄᓇᕗᒻᒥᐅᑦ ᖃᓪᓗᓈᑎᑐᑦ ᐊᒻᒪ 
ᐅᐃᕖᑎᑐᑦ ᐅᖃᐅᓯᓖᑦ. ᐃᑲᔪᖅᑎᒋᓗᓯ, ᒐᕙᒪᒃᑯᑦ ᓂᕆᐅᓐᓂᖃᖅᑐᑦ ᐱᖁᔭᐃᑦ ᑲᔪᓯᑎᑕᐅᓛᕐᓂᖏᓐᓂ ᑕᕝᕙᓂ 
ᒪᓕᒐᓕᐅᕐᑎᐅᓂᑦᑎᓐᓂ. ᐃᑲᔪᖅᓯᒍᒪᓪᓗᑎ ᐊᖏᕈᑎᒋᓯᒪᔭᒥᓂᒃ ᐅᖃᐅᓯᓕᕆᓂᕐᒥ ᓴᖅᑭᔮᖅᑎᑦᑎᓂᕐᒥ. ᒐᕙᒪᒃᑯᑦ 
ᐱᓕᕆᐊᖃᕐᐸᓪᓕᐊᔪᑦ ᐱᖁᔭᓂ , ᒐᕙᒪᒃᑯᑦ ᐊᑐᐊᒐᖏ, ᑎᑎᖅᑲᖏ ᐊᒻᒪᓗ ᑕᑕᑎᕆᐊᓖᑦ 
ᐊᑐᐃᓐᓇᐅᑎᑉᐸᓪᓕᐊᔭᖏ ᐃᓄᑦᑎᑐᑦ. 
 
ᑕᓪᓕᒪᐅᑉᐸᑕ ᓯᑕᒪᖏ ᐃᓄᐃᑦ ᓄᓇᕗᒻᒥ, ᓄᓇᕗᒻᒥ ᓄᓇᑖᖅᓯᒪᓂᕐᒧ ᐊᖏᖃᑎᒌᒍᑎ ᑐᕌᒐᖃᕐᑐᖅ ᐊᒥᓲᓂᖏ 
ᒪᓕᑦᑕᐅᓗᑎ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᑕᐅᒋᐊᖃᕐᓂᖏ. ᓄᓇᕗᑦ ᒐᕙᒪᒃᑯᖏ ᐊᖏᕈᑎᖃᖅᓯᒪᔪᑦ 
ᑎᑭᐅᑎᔪᓐᓇᕈᒪᓪᓗᑎ ᑐᕌᒐᐅᑎᑕᐅᔪᒧ ᕿᓚᒥᐅᔫᒥᔪᒃᑯᑦ. 
 
ᒫᓐᓇᓕ, 46 ᐳᓴᓐᑎᖏᑦ ᐃᓄᐃᑦ ᓄᓇᕗᑦ ᒐᕙᒪᒃᑯᖏᓐᓂ ᐃᖅᑲᓇᐃᔭᖅᑎᖏᑕ. ᑲᑎᓕᒫᖅᑐᒋᑦ ᐃᓄᐃᑦ 
ᐃᖅᑲᓇᐃᔭᖅᑐᑦ ᒐᕙᒪᒃᑯᓐᓂ ᐊᒥᓱᕈᕐᐸᓪᓕᐊᔪᑦ, ᑭᓯᐊᓂ ᐳᓴᓐᑎᖓ ᐊᓯᔾᔨᓗᐊᓚᐅᖅᓯᒪᖏᑦᑐᖅ, 
ᐊᒥᓱᕈᖅᐸᓪᓕᐊᓯᒪᓂᖏᓐᓄ ᐃᖅᑲᓇᐃᔭᖅᑎᓕᒫᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᑖᖅᐸᓪᓕᐊᓯᒪᓂᖏᓐᓄ 
ᐃᓐᓄᑦᑕᐅᒋᐊᓕᓐᓂ. 
 
ᐊᒥᓱᓄᑦ ᐃᓄᓐᓄᑦ ᐃᖅᑲᓇᐃᔭᕈᓐᓇᖅᓯᓚᐅᖏᓐᓂᖓᓂ ᐱᓕᒻᒪᖅᓴᓯᒪᒋᐊᖃᕋᓱᒻᒪᑕ ᒐᕙᒪᒃᑯᓐᓂ 
ᐃᖅᑲᓇᐃᔭᕈᓐᓇᕐᓂᐊᕈᑎᒃ. ᑎᑎᕋᖅᓯᒪᔪᖅ ᐃᓛᒃᑰᖅᑐᖅ 23-ᒥ ᓄᓇᑖᕈᑕᐅᓯᒪᔪᑦ ᐊᖏᖃᑎᒌᒍᑎᖏᓐᓂ, ᒐᕙᒪᒃᑯᑦ 
ᐸᕐᓇᐅᑎᖃᕆᐊᓖᑦ ᐱᓕᒻᒪᕐᓴᐃᓂᐊᕐᓂᖏᓐᓄ ᐊᒻᒪᓗ ᐃᖅᑲᓇᐃᔭᖅᑎᑖᕐᓂᐊᕐᓂᖏᓐᓄ ᐊᒥᓲᓂᖅᓴᓂ ᐃᓄᓐᓂᑦ. 
 
(ᑐᓵᔨ ᓄᖅᑲᖅᐳᖅ) ᓄᓇᕗᑦ ᒐᕙᒪᒃᑯᖏᑦ ᐱᓕᕆᐊᖓ ᑎᑭᑕᐅᕙᓪᓕᐊᒍᓐᓇᖁᓪᓗᒍ ᑐᕌᒐᕆᔭᐅᔪᖅ 
ᐃᖅᑲᓇᐃᔭᖅᑎᔅᓯᒋᐊᖃᕐᓂᖏᓐᓄ ᐊᑎᖃᖅᑐᖅ ᐃᓄᐃᑦ ᐃᖅᑲᓇᐃᔭᖅᑎᑕᐅᒋᐊᖃᕐᓂᖏᓐᓄᑦ ᐸᕐᓇᐅᑦ. ᑖᓐᓇ 
ᐸᕐᓇᐅᑦ ᐃᓚᒋᓕᐅᓯᒪᔪᖅ ᐱᒋᐊᖅᑎᑕᐅᓯᒪᔪᓂ ᐃᖅᑲᓇᐃᔭᖅᓯᓐᓈᑦ ᐊᐅᓚᑦᓯᔨᐅᖑᕆᐅᒃᓴᓂᕐᒧ ᐃᓕᓐᓂᐊᕈᑎᒥᒃ, 
ᐱᓕᒻᒪᕐᓴᐃᓂᕐᒥᑦ, ᑲᔪᖏᖅᓴᐃᓕᖃᓂᕐᒥᒃ, ᐃᖅᑲᓇᐃᔭᖅᑎᓄ ᐃᓕᖅᑯᓯᓕᕆᓂᕐᒧ ᐱᓕᒻᒪᑦᓴᐃᓂᖅ ᐊᒻᒪᓗ 
ᐃᖅᑲᓇᐃᔭᖅᑎᓂ ᐱᓕᒻᒪᐃᓐᓇᓱᐊᕐᓂᕐᒧᑦ ᐱᓕᕆᐊᓂᒃ. 
 
ᐅᒡᒍᐊᕐᓇᖅᑐᖅ, ᑮᓇᐅᔭᖃᖅᑎᑕᐅᒐᓱᐊᓂᕐᒧ ᐋᔩᖃᑎᒌᒍᑎᐅᔪᑦ ᒐᕙᒪᑐᖃᒃᑯᓐᓄ ᐊᒻᒪ ᓄᓇᕗᑦ ᒐᕙᒪᒃᑯᖏᓐᓄ 
ᐊᒻᒪᓗ ᓄᓇᕗᑦ ᑐᙵᕕᒃᑯᓐᓄ ᐊᑐᓕᖅᑎᑕᐅᒋᐊᖃᕐᓂᖏᓐᓄ ᓄᓇᑖᕈᑎᐅᓯᒪᔪᑦ ᐊᖏᖃᑎᒌᒍᑎᖏ 
ᐊᐳᕈᑎᖃᖅᓯᒪᔪᑦ. ᒐᕙᒪᑐᖃᒃᑯᑦ ᑮᓇᐅᔭᖃᖅᑎᑦᓯᒍᒪᖏᑦᑐᑦ ᑎᑭᐅᑎᑕᐅᒍᓐᓇᖅᓯᖁᓪᓗᒍ ᑐᕌᒐᐅᑎᑕᐅᔪᑦ ᐃᓄᐃᑦ 
ᐃᖅᑲᓇᐃᔭᖅᑎᑕᐅᒋᐊᖃᕐᓂᖏᓐᓄ ᐊᒻᒪ ᓄᓇᕗᑦ ᐊᐅᓚᓂᕆᔭᖓ ᒐᕙᒪᑐᖃᒃᑯᓐᓂ. 
 
ᓄᓇᕗᑦ ᒐᕙᒪᖓᑦ, ᐱᓕᕆᖃᑎᖃᕐᓗᑎᑦ ᓄᓇᕗᑦ ᑐᓐᖓᕕᒃᑯᓐᓂᑦ, ᐊᔭᐅᕆᓂᕐᒥᓂᑦ ᒐᕙᒪᑐᖃᒃᑯᓐᓂᑦ 
ᑲᔪᓯᓂᐊᖅᐳᑦ ᐱᔭᕆᐊᖃᖅᑕᒥᓂᑦ ᐱᓕᕆᖁᓪᓗᒋᑦ ᐱᓕᒻᒪᖅᓴᖅᑕᐅᔾᔪᑎᖃᑦᑎᐊᖁᓪᓗᒋᑦ ᐃᓄᐃᑦ ᐃᖅᑲᓇᐃᔮᓂᑦ 
ᑎᒍᒥᐊᒍᓐᓇᖅᓯᖁᓪᓗᒋᑦ ᓄᓇᕗᑦ ᒐᕙᒪᒃᑯᓐᓂ ᐊᒻᒪ ᒐᕙᒪᑐᖃᒃᑯᑦ ᐊᐅᓚᓂᖏᓐᓂᑦ ᓄᓇᕗᒥ. 
 
(ᑐᓵᔨ ᓄᖅᑲᖅᐳᖅ) ᒐᕙᒪᒋᔭᓯ ᓱᓕ ᓯᕗᒧᒋᐊᖅᑎᑦᓯᓇᓐᓂᐊᕐᑐᑦ ᐃᖅᑲᓇᐃᔭᖅᑎᑕᐅᒋᐊᖃᕐᓂᖏᓐᓂ ᐃᓄᐃᑦ 
ᐊᑐᕐᓗᒋ ᒫᓐᓇᐅᔪᖅ ᑮᓇᐅᔭᖅᑐᕈᑎᒃᓴᖏᓐᓂ. 
 
ᒐᕙᒪᒃᑯᑦ ᐃᑲᔪᖅᓰᓇᕐᓂᐊᕐᑐᑦ ᐋᓐᓂᐊᓯᐅᖅᑎᒃᓴᓂᑦ ᑮᓇᐅᔭᖅᑖᓯᑦᑎᖃᑦᑕᓂᒃᑯᑦ ᐃᓄᓐᓂ ᐊᑎᖃᖃᑕᐅᔪᓂᑦ. 
ᑐᓂᔭᐅᖃᑦᑕᖅᑐᑦ ᐊᕐᕌᒍᑕᒫᑦ ᒪᕐᕉᓐᓄ ᐃᓕᓐᓂᐊᖏᓐᓇᖅᑑᓐᓄ ᓄᓇᕗᑦ ᓯᓚᑦᑐᓴᕐᕕᖓᓂ, ᐃᓕᓐᓂᐊᖃᑕᐅᔪᓄ 
ᐊᕐᕌᒍᓂ ᑎᓴᒪᓂ ᐃᓕᓐᓂᐊᕈᑎᓂ. 
 



ᐊᐃᕝᕕᖅ, ᓄᕕᐱᕆ 16, 2004 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    

(ᑐᓵᔨᒃᑯᑦ): ᒪᕐᕉᒃ ᐃᓅᒃ ᐋᓐᓂᐊᓯᐅᖅᑏᒃ ᐱᔭᕇᖅᓯᓚᐅᖅᐴᒃ ᐃᓕᓐᓂᐊᕐᓂᕐᒥᓂᒃ ᓄᓇᕗᑦ ᐅᑭᐅᖅᑕᖅᑐᒥᑦ 
ᓯᓚᑦᑐᓴᕐᕕᒻᒥᑦ ᐊᕐᕌᓂᑦ. ᒫᓐᓇᐅᔪᖅ 26-ᖑᓄᑦ ᐃᓕᓐᓂᐊᖅᑏᑦ ᑕᕝᕙᓂ ᐊᕐᕌᒍᒥ, ᐊᒥᓲᓂᖅᓴᐅᓪᓗᑎᒃ ᐃᓄᐃᑦ. 
 
ᒐᕙᒪᒃᑯᑦ ᐋᖅᑮᓂᐊᖅᐳᑦ ᓄᑖᕐᒥᑦ ᐃᓕᓐᓂᐊᖅᑎᓄᑦ ᑮᓇᐅᔭᑎᒍᑦ ᐃᑲᔫᑎᐅᔪᓂᑦ ᓄᓇᕗᒻᒥᐅᓄᑦ 
ᐃᓚᒋᔭᐅᖃᑕᐅᔪᑦ ᓘᑦᑖᖑᓂᕐᒧᑦ ᐃᓕᓐᓂᐊᖅᑎᑖᖁᓪᓗᒋᑦ ᐋᓐᓂᐊᓯᐅᖅᑎᓕᕆᓂᕐᒧᑦ ᖃᓪᓗᓈᓂᑦ 
ᓯᓚᑦᑐᓴᕐᕕᕐᔪᐊᒥᑦ. 
 
1991-ᒥᓂᑦ 91 ᐃᓄᐃᑦ ᐃᓕᓐᓂᐊᕇᖅᓯᒪᓕᖅᐳᑦ ᓄᓇᕗᒻᒥ ᐃᓕᓴᐃᔨᐅᓂᕐᒧᑦ; 38 ᐃᓕᑕᕆᔭᐅᔾᔪᑎᖃᖅᑐᑎᒃ 
ᐊᒻᒪᓗ 53 ᐸᐃᑉᐹᖅᑖᖅᑐᑎᒃ ᐃᓕᓴᐃᔨᐅᓂᕐᒧᑦ ᐃᓕᓐᓂᐊᕇᖅᓯᒪᔪᑦ. ᒐᕙᒪᒃᑯᑦ ᐊᒥᓱᕈᕆᐊᖅᑎᑦᑎᓂᐊᖅᐳᑦ 
ᐃᓕᓐᓂᐊᕋᔅᓴᓂᑦ ᐱᓗᐊᖅᑐᒥᑦ ᐋᓐᓂᐊᖅᑐᓕᔪᕆᓂᕐᒧᑦ ᐊᒻᒪᓗ ᐃᓕᓴᐃᔨᐅᓂᕐᒧᑦ ᐃᓕᓐᓂᐊᕋᔅᓴᓂᒃ. 
 
(ᑐᓵᔨ ᓄᖅᑲᖅᐳᖅ): ᒧᐃᓄᐃᑦ ᐅᑉᐱᕆᔭᖏᑦ ᐃᓚᓕᐅᔾᔭᐅᒋᐊᖃᖅᐳᑦ ᖃᓄᖅ ᒐᕙᒪᒃᑯᑦ ᐱᓕᕆᐊᖃᖅᐸᒻᓄᒪᖔᑕ 
ᐊᒻᒪᓗ ᓴᖅᑮᕙᒻᒪᖔᑕ ᐃᓕᓐᓂᐊᕋᔅᓴᓂᑦ ᐊᒻᒪᓗ ᐱᔨᑦᓯᕐᓂᐅᔪᓂᑦ. ᓇᓗᓇᐃᖅᓯᑲᐃᓐᓇᕈᒪᕗᖓ ᐃᓚᖏᓐᓂᑦ 
ᓴᖅᑭᑕᐅᓯᒪᔪᓂ ᑦᒐᕙᒪᒃᑯᓐᓄᑦ ᐃᓚᓕᐅᔾᔨᔪᓂᑦ ᐃᓄᐃᑦ ᐅᑉᐱᕆᔭᖏᓐᓂᑦ, ᐱᓕᒻᒪᓄᔅᓴᐃᓗᑎᓪᓗ 
ᐃᓕᖅᑯᓯᑐᖃᖅᓯᐅᑎᓂᒃ ᐊᑐᖅᑐᓂᒃ ᐊᐅᓚᑕᒥᓐᓄᑦ ᐊᐅᓚᑕᐅᑦᑎᐊᖁᓪᓗᒋᑦ. 
 
ᐃᓗᓕᓪᓗᐊᑕᖏᑦ ᒪᕐᕉᒃ ᑎᒥᐅᔫᒃ: ᐃᓗᐊᓃᓐᖔᖅᑐᑦ ᐊᖓᔪᖅᑳᖃᕐᕕᓕᕆᖃᑕᐅᔪᑦ ᐊᒻᒪᓗ ᓯᓚᑖᓐᓃᓐᖔᖅᑐᓂᑦ 
ᐅᖃᐅᔾᔨᒋᐊᖅᑎᓂᑦ ᑎᒥᐅᔪᓂᑦ. ᐊᖓᔪᖅᑳᖃᕐᕕᓐᓃᓐᖔᖅᑐᑦ ᑕᐃᔭᐅᕗᑦ ᑐᑦᑕᕐᕕᒃ. ᓯᓚᑖᓐᓃᓐᖔᖅᑐᑦ 
ᐅᖃᐅᔾᔨᒋᐊᖅᑏᑦ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔨᖏᑦ, ᐃᓚᒋᔭᐅᔪᖁᑎᖃᖅᑐᑎᒃ 11-ᓂᒃ ᓄᓇᕗᒻᒥᐅᓂᑦ 
ᐊᔾᔨᒌᙱᑦᑐᓃᓐᖔᖅᓯᒪᔪᓂᑦ ᓄᓇᓕᓐᓂᑦ.  
 
ᐱᓕᕆᐊᕆᔭᖏᑦ ᐅᖃᐅᔾᔨᒋᐊᖅᑎᐅᓪᓗᑎᒃ ᒐᕙᒪᒃᑯᓐᓄᑦ ᐃᓄᐃᑦ ᐃᓕᖅᑯᑐᓯᖃᓕᕆᓂᖏᓐᓂᑦ ᐊᒻᒪᓗ 
ᖃᐅᔾᔨᑎᒋᔭᖏᓐᓕᓂᑦ. ᐅᖃᐅᔾᔨᒋᐊᖅᑏᑦ ᐱᔾᔪᑎᖃᖅᐳᑦ ᐊᑦᑐᐊᔪᓂᑦ ᐃᓄᐃᑦ ᐃᓅᓯᖏᓐᓂᑦ ᐅᑉᐱᕆᔭᖏᓐᓂᑦ 
ᓴᖅᑮᓪᓗᑎᒃ ᖃᐅᑕᒫᖅᓯᐅᑎᓂᒃ ᐱᓕᕆᐊᓄᑦ ᐊᒻᒪᓗ ᐱᓕᔨᑦᓯᕐᓂᕐᓄᑦ. (ᑐᓵᔨᒃᑯᑦ): ᐊᖓᔪᖅᑳᑦ ᑲᑎᒪᔨᖏᑦ 
ᑲᑎᖃᑦᑕᕐᓂᐊᖅᐳᑦ ᐊᕐᕌᒍᑕᒫ ᑲᑎᒪᔩᓪᓗ ᐅᖃᐅᓯᖃᖃᑦᑕᕐᓗᑎᒃ ᐃᓄᐃᑦ ᐃᓕᖅᑯᑐᓯᖃᖏᓐᓂᑦ ᐊᒻᒪᓗ ᖃᓄᖅ 
ᐋᖅᑮᒋᐊᑦᑎᐊᕈᓐᓇᕐᒪᖔᑕ ᐱᓕᕆᐊᓂᑦ ᐊᒻᒪ ᐱᔨᑦᑎᕋᐅᑎᖏᑦ.  
 
ᐃᑉᐸᓴᖅ ᑲᑎᒪᔩᑦ ᓯᕗᓪᓕᖅᐹᒥ ᑲᑎᒪᖃᑎᖃᓚᐅᕐᑐᑦ ᒥᓂᔅᑕᓂ ᐊᒻᒪᓗ ᖁᕕᐊᑦᑐᖓ ᐅᖃᐅᓯᕆᔪᓐᓇᕋᒃᑯ 
ᒪᓕᒐᓕᐅᖅᑎᓄ ᑲᔪᓯᓂᖃᖅᑎᐊᓚᐅᕐᒪᑦ ᑲᑎᒪᓂᖓ ᓯᕗᒧ ᓂᕆᐅᓐᓇᑎᐊᖅᑐᓂ ᑲᑎᒪᖃᑎᒌᖃᑦᑕᓂᐊᕐᓂᖏ. 
ᓴᖏᔪᓪᓗᑎᒃ ᐅᖃᐅᓯᓕᕆᓂᕐᒧᑦ ᐊᒻᒪᓗ ᐃᖅᑲᓇᐃᔭᖅᑐᓕᕆᓂᕐᒧ ᐊᑐᐊᒐᐃᑦ ᐃᓄᐃᑦ ᐃᓕᖅᑯᓯᖓᓐᓂ 
ᓴᖏᔫᑎᑦᓯᓂᐊᕐᑐᑦ ᐊᑯᓂᐅᔪᖅ ᓯᕗᓂᒃᓴᑎᓐᓂ. 
 
ᐱᒻᒪᕆᐅᔪᖅᑕᐅᖅ ᓴᙱᔪᒥᒃ ᓯᕗᓂᒃᓴᖃᓂᐊᕈᑦᑕ ᐃᓕᖅᑯᓯᑐᖃᑦᑎᓐᓂ ᐃᖅᑲᐅᒪᒋᐊᖃᕐᓂᖅ. ᑕᐃᒪᐃᒻᒪᑦ 
ᒐᕙᒪᒃᑯᑦ, ᑲᑐᔾᔨᖃᑎᒋᕙᑦᑕᒥᓂ ᐱᓕᕆᖃᑎᖃᕐᓗᑎ, ᐱᒋᐊᕐᐸᓪᓕᐊᓂᐊᓕᕐᑐᑦ ᓇᓗᓇᐃᖅᓯᒪᔪᓂ 
ᐸᕐᓇᐅᑎᖃᕐᐸᓪᓕᐊᓕᕐᓗᑎ ᓴᓚᖅᔭᐅᓂᒃᓴᖓᓄ ᓄᓇᕗᒻᒥ ᐃᑦᑕᕐᓂᓴᓕᕆᕕᒃ ᐊᒻᒪᓗ 
ᐅᑎᖅᑎᑕᐅᕙᓪᓕᐊᒍᓐᓇᖅᓯᖁᓪᓗᒋ ᓄᓇᕗᑦ ᐃᓕᖅᑯᓯᖓᑕ ᐱᖁᑎᖏᑦ ᑐᖅᑯᖅᑕᐅᓯᒪᔪᑦ ᐊᓯᖏᓐᓂ 
ᐊᕕᒃᑐᖅᓯᒪᕕᐅᔪᓂ. ᐃᖅᑲᐅᒪᔭᖃᖏᑯᑦᑕ ᐅᐱᒍᓱᓪᓗᑕ ᐊᒻᒪᓗ ᐊᔾᔨᐅᖏᓐᓂᖓᓂ ᑭᖑᓂᑦᑎᓐᓂ ᓴᙱᔪᒥ ᐊᒻᒪᓗ 
ᑐᙵᕕᖃᑦᓯᐊᖅᑐᒥ ᓯᕗᓂᒃᓴᖃᕈᓐᓇᔮᖏᑦᑐᒍᑦ. 
 
(ᑐᓵᔨ ᓄᖅᑲᖅᐳᖅ) ᐃᓚᖓᑦ ᐊᔅᓱᕈᓐᓇᓂᕐᐹᖑᔪᖅ ᒐᕙᒪᑦᑎᓐᓄ ᐃᑲᔪᖅᓱᐃᒐᓱᐊᕐᓂᖅ ᐊᒻᒪᓗ 
ᑲᔪᖏᖅᓴᐃᒐᓱᐊᕐᓂᖅ ᐱᕙᓪᓕᐊᔪᓕᕆᓂᕐᒥ ᐊᒻᒪᓗ ᐱᕚᓪᓕᑎᑦᓯᓇᓱᐊᕐᓂᖅ ᓇᒻᒥᓂᖃᖅᑎᐅᔪᓂᒃ. ᐃᓚᖓ 
ᐃᓕᓴᕐᓇᕈᑎᐅᔪᖅ ᓄᓇᕗᒻᒥ ᐊᒥᓲᓂᖅᓴᐅᓂᖏ ᓄᓇᕗᒻᒥ ᐃᖅᑲᓇᐃᔮᑦ. ᒐᕙᒪᒃᑯᑦ ᐊᒥᓲᓂᖅᐹᓂ 
ᐃᖅᑲᓇᐃᔭᖅᑎᔅᓯᔨᐅᒍᒪᖏᑦᑐᑦ ᓄᓇᕗᒻᒥᐅᓂ, ᑭᓯᐊᓂᓕ, ᑐᙵᓱᑦᑎᑦᑎᒐᔭᕐᑐᑦ ᐅᓪᓗᖅ ᑎᑭᓐᓂᖅᑲᑦ 
ᓇᒻᒥᓂᖃᖅᑎᐅᔪᑦ ᐊᒥᓲᓂᖅᓴᓂ ᐃᖅᑲᓇᐃᔭᖅᑎᖃᓕᕐᓂᖅᑲᑕ. 
 
ᓄᓇᕗᑦ ᐱᒋᐊᕈᑎᖃᕐᐸᓪᓕᐊᓂᐊᓕᕐᑐᖅ ᓄᑖᓂ ᑮᓇᐅᔭᓕᐅᕈᑕᐅᔪᓐᓇᕐᑐᓄ ᐊᖅᑯᑎᒥᒃ. ᒫᓐᓇᐅᓕᕐᑐᖅ 
ᑐᕌᒐᖃᕆᐊᖃᓕᖅᑐᒍ ᐋᖅᑭᒃᓱᐃᕙᓪᓕᐊᓗᑕ ᐋᖅᑭᐅᒪᔾᔪᑎᓂ ᑮᓇᐅᔭᖃᖅᑎᒃᓯᕙᓪᓗᑕ ᐊᒻᒪᓗ  



ᐊᐃᕝᕕᖅ, ᓄᕕᐱᕆ 16, 2004 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

 

6 

ᐊᑦᓱᕉᑎᖃᕐᓗᑕ ᑮᓇᐅᔭᓕᐅᕈᓐᓇᓂᕐᒥ ᐊᒻᒪᓗ ᐃᖅᑲᓇᔮᒃᓴᓂ ᓴᖅᑮᕙᓪᓕᐊᓂᕐᒥ. ᐊᔾᔨᒌᖏᑦᑐᓂ 
ᐃᖅᑲᓇᐃᔮᖃᕆᐊᖃᕐᓂᐊᖅᑐᒍ ᑮᓇᐅᔭᓕᐅᕈᓐᓇᖅᓯᓂᐊᕈᑦᑕ. 
 
ᐱᖁᑎᕐᔪᐊᓂ ᓄᓇᓕᓐᓂ ᓴᓇᒋᐊᖃᕐᓂᖅ ᐊᒻᒪᓗ ᐃᓪᓗᓕᕆᓂᖅ ᓱᓕ ᐱᑕᖃᕆᐊᖃᕐᓂᖏ ᐊᑐᐃᓐᓇᐅᖏᑦᑐᑦ 
ᐊᕝᕕᐊᕈᑕᐅᓪᓗᑎ ᑮᓇᐅᔭᓕᐅᕈᓐᓇᓂᕐᒧᑦ. ᓲᕐᓗ, ᑐᓚᑦᑕᕐᕕᖃᖏᓐᓂᕗᑦ ᐊᒻᒪᓗ 
ᐅᒥᐊᒃᑯᕕᒃᓴᖅᑕᖃᑦᑎᐊᖏᓐᓂᖓᓄ ᐊᒻᒪᓗ ᐳᓚᕋᖅᑐᓕᕆᓂᕐᒧ ᐃᓪᓗᖁᑎᖃᙱᓗᐊᕐᓂᕐᒧ ᐊᕝᕕᐊᕈᑕᐅᔪᑦ 
ᑮᓇᐅᔭᓕᐅᕈᑕᐅᔪᓐᓇᕋᔭᖅᑐᓄ. 
 
ᐃᓅᓯᓕᒫᒥ ᐃᓕᓐᓂᐊᕐᓂᖅ ᐱᒻᒪᕆᐅᓕᕐᓂᐊᕐᒪᑦ ᓄᓇᕗᒻᒥᐅᑦ ᐊᑐᓕᕐᓂᐊᖅᐸᑕ ᐃᖅᑲᓇᔭᖅᕕᒃᓴᐅᔪᓂᒃ 
ᓴᖅᑭᓂᐊᖅᑐᓂᒃ ᐊᕐᕌᒍᓂᐊᖅᑐᓂ ᖃᐃᔪᓂ. 
 
ᐱᐅᓯᑎᒋᐊᖃᑦᑕᕗᑦ ᐋᖅᑭᒃᓯᒪᑎᑦᑎᓂᖅ ᒐᕙᒪᑦᑎᒍᑦ, ᐃᓄᐃᑦ ᑲᑐᔾᔨᖃᑎᒌᑦ, ᐊᒻᒪᓗ ᓇᒻᒥᓂᖃᑦᑎᐅᔪᑦ 
ᐊᑐᕈᓐᓇᖁᓪᓗᒋᑦ ᐱᕕᒃᓴᖃᑦᑎᑕᐅᓂᕐᒥᒃ. 
 
ᒐᕙᒪᒃᑯᑦ ᐱᓕᕆᐊᖃᐃᓐᓇᕐᓂᐊᖅᑐᑦ ᐱᖃᑎᖃᕐᓗᑎᒃ ᐅᖃᐅᓯᔾᒋᐊᖅᑎᓂᒃ ᑎᒥᐅᔪᓂᒃ, ᓄᓇᕗᒻᒥ 
ᒪᑭᒪᐅᑎᖃᕋᓱᐊᕐᓂᕐᒧᑦ ᑲᑎᒪᓂᒃᑯᑦ, ᓴᖅᑮᓗᑎᒃ ᐱᕕᒃᓴᖃᕝᕕᐅᔪᓂᒃ ᓄᓇᕗᒻᒥᐅᓄᑦ, ᐱᓗᐊᖅᑐᒥᒃ ᑕᒪᒃᑯᑎᒎᓇ 
ᐊᑐᓕᖅᑎᑦᑎᓂᒃᑯᑦ ᓄᓇᕗᒻᒥ ᒪᑭᒪᐅᑎᖃᕐᓂᕐᒧᑦ ᑐᑭᑖᕈᑕᐅᓇᓱᐊᖅᑐᒥᒃ. 
 
ᖁᓚᓐᓂᖅᑕᖃᓂᐊᕐᖏᓚᖅ ᓄᓇᕗᑦ ᓯᕗᒧᐊᑉᐸᓪᓕᐊᓂᖓᓄᑦ ᐊᒥᓱᑎᒍᑦ ᐱᓕᕆᓂᒃᑯᑦ. 
 
ᐅᔭᕋᕐᓂᐊᕐᓂᖅ ᓴᖅᑮᓂᐊᕐᒥᔪᖅ ᐊᒥᓲᓂᖅᓴᓂᒃ ᐱᒻᒪᕆᐅᔪᓂᒃ ᒪᑭᒪᐅᑎᖃᕐᓂᕐᒧᑦ. ᐊᕐᕌᒍᓂᐊᖅᑐᓂ 2006-10, 
ᑎᓴᒪᐅᔪᑦ ᓄᑖᑦ ᐅᔭᕋᓐᓂᐊᖅᕖᑦ ᒪᑐᐃᑐᐃᓐᓇᕆᐊᓖᑦ. ᓴᓇᓂᐅᔪᑦ ᐊᒻᒪᓗ ᐱᔨᑦᑎᕐᓂᐅᔪᑦ 
ᐱᕈᑉᐹᓕᑎᑦᑎᓂᐊᕐᒪᕆᑦᑐᑦ ᒪᑭᒪᐅᑎᖃᕐᓂᕐᒥᒃ ᑕᑯᔭᐅᓚᐅᖅᓯᒪᖏᑦᑐᒃᑯᑦ. ᑕᒫᓂ ᐊᕐᕌᒍᒥ, ᓄᓇᕗᑦ ᑕᑯᓂᐊᖅᑐᑦ 
ᐅᖓᑖᓄᑦ $120 ᒥᓕᐊᓐ ᑮᓇᐅᔭᖅᑐᕈᑎᐅᓂᐊᖅᑐᓂᒃ ᕿᓂᕐᓂᕐᒧᑦ ᐱᓕᕆᓂᕐᒧᑦ. 
 
ᓄᑖᑦ ᐅᔭᕋᓐᓂᐊᖅᕖᑦ ᑲᑉᐸᓂᐅᔪᑦ ᒪᑐᐃᓐᓂᐊᖅᑐᑦ ᐱᔭᓐᓂᖏᓐᓂᓴᒃᑯᑦ ᐊᑐᐊᖅᓯᔾᔪᑎᑎᒍᑦ ᓄᓇᓕᓐᓄ 
ᐃᖅᑲᓇᐃᔭᖅᑎᑖᖃᑦᑕᓂᕐᒧᑦ, ᐱᔨᑦᑎᕈᑎᓄᑦ ᑳᑦᑐᓛᖑᔪᑦ, ᐊᒻᒪᓗ ᐊᕙᑎᒧᑦ ᓴᐳᔾᔨᓂᒃᑯᑦ. 
ᐱᕕᒃᓴᖃᕐᓂᖅᓴᐅᓂᐊᓕᖅᑐᒍᑦ ᐅᓄᖅᓯᑎᑉᐹᓕᕐᓗᒍ ᐃᓄᐃᑦ ᐃᖅᑲᓇᐃᔭᖅᑎᒋᔭᐅᓂᖏᓐᓄᑦ, ᑕᐅᑐᓐᓂᖃᕐᓗᑎᒃ 
ᐃᓕᖅᑯᓯᖅ ᓴᐳᔾᔭᐅᓯᒪᓂᖓᓂᒃ.  
 
ᐊᖏᖅᑕᐅᓂᕆᓚᐅᖅᑕᖓ ᑕᕼᐃᐅᕋ ᔨᐅᕆᑯ ᐅᔭᖅᑲᓂᒃ ᑎᓯᓂᖅᐹᓄᑦ ᐱᓕᕆᐊᖑᔪᖅ ᑖᒃᑯᓇᙵᑦ ᓄᓇᕗᒻᒥ 
ᐱᕙᓪᓕᐊᑎᔅᓯᔪᖃᑦᑎᓪᓗᒍ ᖃᐅᔨᓴᖅᑎᐅᔪᑦ ᑲᑎᒪᔨᖏᑦ, ᐊᑎᓕᐅᖅᓯᓂᖅ ᐃᓄᓐᓄᑦ ᐊᒃᑐᖅᑕᐅᓂᐊᕐᓂᖏᓐᓄᑦ 
ᐃᑲᔫᓯᐊᖅᑖᕐᓂᐊᕐᓂᖏᓐᓄᓪᓗ ᐊᖏᕈᑎ ᑖᒃᑯᐊᓗ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ, ᐊᒻᒪᓗ ᐃᓚᐅᓂᕆᔭᖓ 
ᓄᓇᕐᔪᐊᕐᒥ ᖃᐅᔨᒪᔭᐅᑦᑎᐊᖅᑐᑦ ᑎᕙᓂ ᐊᒻᒪᓗ ᑲᑉᐸᓂ ᐊᒃᓱᒻᒪᕆᐊᓗᒃ ᐆᑦᑑᑎᑦᑎᐊᕙᐅᔪᑦ 
ᐱᕙᓪᓕᐊᑎᐊᕐᓂᖓᓂᒃ ᓄᓇᕗᒻᒥ ᐅᔭᕐᕋᓐᓂᐊᕐᓂᖅ. ᐊᓕᐊᓇᐃᒍᓱᑉᐳᖓ ᐅᖃᕆᐊᔅᓴᖅ ᓴᓇᔭᐅᓂᖓ ᔨᐅᕆᑯ 
ᐅᔭᕐᕋᓐᓂᐊᖅᕕᐅᑉ, ᓄᓇᕗᒻᒥ ᓯᕗᓪᓕᖅᐹᖅ ᐅᔭᖅᑲᓂᒃ ᑎᓯᓂᖅᓴᓄᑦ ᐅᔭᕐᕋᓐᓂᐊᖅᕕᒃ, ᐱᒋᐊᕈᒫᓐᓂᐊᖅᑐᖅ 
ᐊᕐᕌᒎᓂᐊᖅᑐᖅ. 
 
ᐃᖃᓗᒐᓱᓐᓂᖅ ᓱᓕᒃᑕᐅᖅ ᐃᓚᒋᒻᒥᔭᖓ ᐱᕙᓪᓕᐊᓂᖃᑦᑐᖅ. ᐃᓘᓇᖓᑎᒍᑦ ᐃᓱᒪᒋᓪᓗᒍ ᓴᙱᔪᒻᒪᕆᐊᓗᒃ, 
ᐅᓄᖅᓯᑎᐹᓪᓕᕈᓐᓇᕐᓂᕈᑦᑎᒍᑦ ᓄᓇᕗᒻᒥ ᑮᓇᐅᔭᐃᑦ ᑐᓂᔭᐅᖃᑦᑕᖅᑐᑦ ᐃᒪᕕᒻᒥ ᐃᖃᓗᒐᓱᐊᕐᓂᕐᒧᑦ ᑕᒫᓂ 
ᕿᑭᖅᑖᓘᑉ ᐊᑯᑭᑦᑐᐃᓪᓗ ᓄᓇᖓᑕ ᐊᑯᓐᓂᖓᓂ ᐊᒻᒪᓗ ᓴᓐᓂᕈᑎᐅᑉ ᐃᒪᖓᓂ ᐊᔾᔨᒌᓕᖃᑕᐅᖁᓪᓗᒋᑦ 
ᐊᓯᖏᑎᑐᑦ ᓄᓇᓖᑦ ᖃᓂᒋᔭᖏᓐᓃᑦᑐᑦ ᐃᖃᓗᓐᓂᐊᖃᑦᑕᖅᑐᑦ. ᒐᕙᒪᒃᑯᑦ ᑲᔪᓯᓂᐊᖅᐳᑦ ᐊᔭᐅᖅᓯᒋᐊᕐᓗᑎᒃ 
ᒐᕙᒪᑐᖃᒃᑯᑦ ᒥᓂᔅᑕᖓᓐᓂᑦ ᐃᒪᕐᒥᐅᑕᓕᕆᔨᒃᑯᓐᓄᑦ ᐅᖃᐅᓯᖃᖁᓪᓗᒍ ᐃᓱᒫᓘᑎᒋᔭᐅᔪᓂᑦ. 
 
ᒫᓐᓇᑲᐃᓐᓇᕐᓕ ᐊᕙᑎᓕᕆᔨᒃᑯᑦ, ᐱᓕᕆᖃᑎᖃᖅᑐᑎᒃ ᓄᓇᕗᑦ ᑐᙵᕕᒃᑯᓐᓂᑦ ᐊᒻᒪᓗ ᐃᓄᓕᕆᔨᑐᖃᒃᑯᓐᒥᓂᑦ, 
ᐱᔭᕇᖅᓯᓂᐊᖅᐳᑦ ᐊᒻᒪᓗ ᐱᓕᒻᒪᔅᓴᐃᓗᑎᒃ ᓄᓇᕗᒻᒥ ᐃᖃᓗᓕᕆᓂᕐᒥᑦ ᐊᒻᒪᓗ ᐴᖅᑲᐃᓂᕐᒧᑦ ᐊᑐᐊᒐᕐᓂᑦ. 

ᓄᓇᕗᒻᒥ ᒥᑭᔪᑦ ᐃᖃᓗᓕᕆᕖᑦ ᐱᓕᕆᐊᖑᓪᓗᐊᑕᖅᐳᑦ ᒪᕐᕉᓐᓄᒃ ᐃᖃᓗᓕᕆᕖᓐᓄᒃ: ᓂᐅᖅᑯᑎᖃᕋᓱᐊᕐᓂᖅ 
ᐅᑭᐅᖅᑕᖅᑐᒥᐅᑦ ᓂᕿᖏᓐᓂᑦ ᐊᒻᒪᓗ ᓴᖅᑮᓂᖏᓐᓄᑦ ᓴᓈᓂᑦ ᐊᒻᒪᓗ ᓴᓇᙳᐊᒐᕐᓂᑦ ᓂᐅᖅᑯᑕᐅᕙᑦᑐᓂᒃ. 
ᑕᒪᓐᓇ ᓯᕗᓂᓕᔅᓴᖓ ᓂᕿᓕᕆᓂᐅᑉ ᐱᐅᔫᒋᔭᐅᕗᖅ ᓂᕆᐅᓐᓂᖃᑦᑎᐊᖅᑐᑎᒃ; ᐃᖃᓗᓕᕆᓂᐅᖃᑦᑕᖅᑐᑦ 
ᐊᖏᓪᓕᕚᓪᓕᕐᓂᐊᖅᐳᖅ ᐊᐅᓚᑦᑎᓂᖅᓴᐅᒃᑲᓐᓂᓕᕈᑦᑕ ᐃᖃᓗᖁᑎᑦᑎᓐᓂᑦ. (ᑐᓵᔨᒃᑯᑦ): ᓂᐅᖅᑯᑎᖃᖃᑦᑕᕐᓂᖅ 
ᑐᑦᑐᒥᓂᕐᒥᑦ ᐊᒻᒪᓗ ᐅᒥᒻᒪᒥᓂᕐᒥᑦ ᐱᕈᖅᐹᓪᓕᕈᓐᓇᖅᐳᖅ ᐊᒥᓱᕈᖅᐸᓪᓕᐊᑐᐃᓐᓇᕐᒪᑕ ᑐᒃᓯᕋᖃᑦᑕᖅᑐᑦ 
ᐃᓄᔅᓯᐅᑎᓂᒃ ᓂᕿᓂᒃ ᑲᓇᑕᒥ ᐊᒻᒪᓗ ᓯᓚᕐᔪᐊᓕᒫᒥᑦ ᓂᐅᖅᑯᑕᐅᕙᑦᑐᓄᑦ. 
 
ᓇᓗᓇᙱᓚᖅ ᐱᑕᖃᖁᔨᒻᒪᑕ ᓄᓇᕗᓕᒻᒥᐅᑦ ᐃᓕᖅᑯᓯᑐᖃᖅᑎᒍᑦ ᐱᖁᑎᖏᓐᓂᑦ, ᐊᒻᒪᓗ ᐃᑲᔪᖅᓱᖅᑕᐅᓪᓗᑎᒃ 
ᑮᓇᐅᔭᓕᐅᕈᑕᐅᔪᓐᓇᖅᑐᑦ ᐊᒻᒪᓗ ᓴᓈᓄᑦ ᐃᓕᖅᑯᓯᑐᖃᖅᑎᒍᓪᓗ ᐱᖁᑎᐅᔪᑦ ᐱᔪᒪᔭᐅᔪᒻᒪᕆᐅᒻᒪᑕ. 
 
ᐳᓚᕋᖅᑐᓕᕆᓂᖅ ᑕᕝᕙᐅᒋᕗᖅᑕᐅᖅ ᐱᕈᖅᐸᓪᓕᐊᔪᖅ ᐱᒻᒪᕆᐅᓪᓗᓂ. ᓄᓇᕗᒻᒧᑦ ᓴᖅᑮᕗᖅ 
ᑮᓇᐅᔭᓕᐅᕈᑎᔅᓴᒻᒪᕆᓐᓂᑦ ᐊᑭᑐᔪᓄᑦ ᓯᓚᑖᒨᓐᓃᓐᖔᖅᑐᓂᒃ ᐊᒻᒪᓗ ᐱᔭᖏᖅᓴᐅᑕᐅᓪᓗᓂ ᐃᓄᐃᑦ 
ᐃᓕᖅᑯᓯᑐᖃᖓᓐᓄᑦ ᐊᒻᒪᓗ ᑕᒫᓂ ᓄᓇᒦᓐᖔᖅᑐᓂᒃ ᐊᑐᖅᑕᐅᒃᑲᓐᓂᕈᓐᓇᖅᑐᓂᒃ. 
 
ᑮᓇᐅᔭᓕᐅᕈᑕᐃᑦ ᐊᒻᒪᓗ ᐃᓕᓐᓂᐊᖅᑎᑦᑎᓃᑦ ᐱᑕᖃᕆᐊᖃᕐᓂᐊᖅᐳᑦ ᐊᑐᖅᑕᐅᔪᓐᓇᖁᓪᓗᒋᑦ ᐱᔭᐅᔪᓐᓇᖅᑐᑦ 
ᐅᕙᑦᑎᓐᓄᑦ ᐃᑲᔫᑎᖃᖅᑐᑦ ᐊᒻᒪᓗ ᐱᐅᔪᑦ ᓴᖅᑭᔮᖅᑎᑕᐅᔪᓐᓇᖅᑐᑦ. ᒐᕙᒪᒃᑯᑦ ᐱᓕᕆᖃᑎᖃᕐᓂᐊᖅᐳᑦ 
ᑲᑐᔾᔨᖃᑎᖃᕐᓗᑎᒃ ᐃᓕᓐᓂᐊᖅᑎᑦᑎᓗᑎᒃ ᐳᓚᕋᖅᑎᐅᔪᓂᑦ, ᑐᓵᔨᓂᑦ ᐊᒻᒪᓗ ᑐᙵᓱᑦᑎᑦᑎᔨᐅᔪᓂᑦ 
ᐃᖅᑲᓇᐃᔭᖅᑎᓂᑦ. 
 
ᐊᖏᔫᑎᐅᓂᖅᓴᓂᑦ ᓴᖅᑮᒋᐊᖃᖅᐳᑦ ᐅᐸᒍᒥᓇᖅᓯᑎᑦᑎᓗᑎᒃ ᐊᒻᒪᓗ ᓱᕈᓘᔭᕋᔅᓴᖃᖅᑎᑦᑎᓗᑎᒃ ᐳᓚᕋᖅᑎᓄᑦ 
ᐱᔭᔅᓴᖃᖁᓪᓗᒋᑦ ᐱᓱᕋᓚᐅᙱᓐᓂᖏᓐᓂᑦ ᐊᒻᒪᓗ ᐱᓱᕋᒌᖅᑎᓪᓗᒋᑦ, ᐅᐱᕐᖏᒌᖅᑎᓪᓗᒋᑦ, ᐊᖑᓇᓱᒌᖅᑎᓪᓗᒋᑦ 
ᐅᕝᕙᓘᓐᓃᑦ ᐃᖃᓗᒐᓱᒌᖅᑎᓪᓗᒋᑦ. ᐳᓚᕋᑎᐅᔪᑦ ᐊᑕᐅᓯᒃᑲᓂᕐᒥᖑᓐᓃᑦ ᐅᓪᓗᒥ ᐅᓂᒃᑎᓯᒪᔭᐅᒍᓐᓇᕈᑎᒃ 
ᐊᑦᑐᐃᓂᖃᑦᑎᐊᕈᓐᓇᖅᑐᖅ ᓄᓇᓕᑦᑕ ᑮᓇᐅᔭᓕᐅᕋᓱᐊᕐᓂᖓᓄᑦ. 
 
(ᑐᓵᔨᒃᑯᑦ ᐃᓱᓕᑉᐳᖅ) ᐊᐅᓚᑦᑎᒍᓐᓇᕐᓂᖅ ᐊᒻᒪᓗ ᐃᓱᒪᓕᐅᕐᓂᕐᒧᑦ ᑲᒪᒋᔭᖃᕐᓂᖅ ᓄᓇᑦᑎᓃᖔᖅᑐᓄᑦ 
ᑕᒪᒃᑯᑎᒎᓇ ᐊᐅᓛᖅᑎᕆᓂᒃᑯᑦ ᐅᑭᐅᖅᑕᖅᑐᒥᒃ ᓄᓇᒥᐅᑕᖏᓐᓄᑦ ᐱᓕᕆᐊᖑᔪᓄᑦ ᑲᒪᒋᔭᐅᒋᐊᓖᑦ 
ᒐᕙᒪᑐᖃᒃᑯᓐᓂᑦ ᐃᑲᔪᕐᓂᖃᕐᓂᐊᖅᑐᑦ ᐋᖅᑭᒃᑎᕆᓗᑎᒃ ᐃᒻᒥᓂᒃ ᒪᑭᑕᒍᓐᓇᖅᑐᒥᒃ ᓄᓇᕗᒻᒥᒃ. ᒐᕙᒪᓯ 
ᐊᒃᓱᕉᑎᖃᐃᓐᓇᖅᐳᑦ ᒐᕙᒪᑐᖃᒃᑯᓐᓂᑦ ᐊᖏᖅᑎᑕᐅᓇᓱᐊᖅᑐᑎᒃ ᐱᖏᐊᕐᓂᖃᕐᓗᑎᒃ ᐋᔩᖃᑎᒌᓐᓂᕐᒥᒃ 
ᐃᓱᓕᑕᐅᓗᓂ ᐊᖏᖃᑎᒌᒍᑦ ᑐᒡᓕᐅᔪᑦ ᒪᓕᒐᓕᐅᖅᑏᑦ ᐃᓕᓯᒪᓂᕆᔭᖏᑕ. 
 
ᒫᓐᓇᐅᔪᖅ ᒐᔭᒪᑐᖃᒃᑯᑦ ᓇᓗᓇᐃᕐᓚᐅᖅᑕᖓ $90 ᒥᓕᐊᓐ ᑕᓪᓕᒪᓄᑦ ᐊᕐᕌᒍᓄᑦ ᓇᓗᓇᐃᖅᓯᔪᖅ 
ᐃᑲᔪᕈᒪᓂᖏᓐᓂᒃ ᑲᓇᑕᒥᒃ ᑮᓇᐅᔭᓕᐅᕋᓱᐊᕐᓂᖓᓄᑦ ᓄᓇᕗᒻᒥ. ᑭᓯᐊᓂᓕ, ᐅᑭᐅᖅᑕᖅᑐᒥ ᓯᕗᓕᖅᑎᐅᔪᑦ 
ᐊᒻᒪᓗ ᒥᓂᔅᑕᐃᑦ ᑮᓇᐅᔭᓕᐅᕋᓱᐊᕐᓂᕐᒧᑦ ᓄᓇᕗᒻᒥ ᐋᔩᖃᑎᖃᕋᓱᐊᖅᑐᑦ ᑲᓇᑕᒥᒃ ᐊᐅᓚᑦᑎᓂᒃᑯᑦ ᐊᒻᒪᓗ 
ᑐᓂᔭᐅᓂᒃᑯᑦ ᐋᖅᑭᒃᓯᒪᓂᕆᔭᖓᓂᒃ ᐃᓱᒫᓘᑎᐅᓗᐊᕐᖑᐊᖅᑐᓂᒃ ᐋᖅᑭᒃᓱᐃᔪᒪᓪᓗᑎᒃ ᐊᒻᒪᓗ ᑐᑭᑖᕈᑎᓕᐅᕐᓗᑎᒃ 
ᒪᑭᒪᐅᑎᖃᕐᓂᕐᒧᑦ ᑮᓇᐅᔭᓕᐊᖑᓇᓱᐊᕐᓂᕐᒧᑦ ᐃᓱᒪᓕᐅᕈᑎᓂᒃ.  
 
ᐊᑕᐅᑦᑎᑰᖅᑐᓂ, ᑖᒃᑯᐊ ᐱᖓᓱᑦ ᑎᐅᕆᑐᐊᕆᒥ ᓯᕗᓕᖅᑎᐅᔪᑦ ᐊᒻᒪᓗ ᑲᓇᑕᒥ ᐊᖓᔪᖅᑳᒻᒪᕆᖓ 
ᐋᖅᑭᒃᑎᕆᕙᓪᓕᐊᔪᑦ ᐅᑭᐅᖅᑕᖅᑐᒥ ᑐᕌᒐᕐᒥᒃ ᐊᒻᒪᓗ ᑐᑭᑖᕈᑕᐅᓇᓱᐊᖅᑐᒥᒃ. ᓇᓗᓇᐃᖅᓯᔪᖃᕐᓂᐊᕐᕆᐊᖓᓂᒃ 
ᓂᕆᐅᑦᑐᑦ ᑕᒫᓂ ᑲᑎᒪᓂᖃᑦᑎᓪᓗᒋᑦ ᒪᓕᒐᓕᐅᖅᑏᑦ. 
 
(ᑐᓵᔨᒃᑯᑦ) ᐃᓕᓐᓂᐊᖅᑐᓕᕆᓂᖅ ᐱᓪᓗᐊᑕᐅᕗᖅ ᓴᙵᖅᑎᕆᓂᒃᑯᑦ ᐃᓕᖅᑯᓯᑦᑎᓐᓂᒃ, ᐱᕙᓪᓕᐊᑎᓪᓗᒍ 
ᒪᑭᒪᐅᑎᖃᕐᓂᕐᒧᑦ, ᐊᒻᒪᓗ ᐃᒻᒥᓂᒃ ᒪᑭᑕᒍᓐᓇᕐᓂᕐᒥᒃ ᐊᒻᒪᓗ ᐱᔪᓐᓇᕐᓂᕐᒥᒃ ᐃᓅᓯᖃᕐᓗᑕ. ᐆᒪᑦᑎᐊᖅᑐᒥᒃ 
ᐊᒻᒪᓗ ᓴᙱᔪᒥᒃ ᐃᓕᖅᑯᓯᖃᕐᓂᐊᕐᕈᑦᑕ, ᑕᐃᒪᓕ ᐃᓕᓐᓂᐊᖅᑎᒋᐊᖃᑦᑎᐊᖅᑕᕗᑦ ᓱᕈᓯᖅᐳᑦ ᐅᖃᐅᓯᑦᑎᓐᓂᒃ 
ᐊᒻᒪᓗ ᐃᓕᖅᑯᓯᒃᑎᓐᓂᒃ. 
 
ᖁᕕᐊᒋᔭᖃᕐᓂᐊᕐᕈᑦᑕ ᐃᑲᔫᓯᐊᑦᑎᓐᓂᒃ ᐱᕙᓪᓕᐊᑎᑕᐅᓂᖓᓄᑦ ᐃᓕᖅᑯᓯᑦᑕ, ᖃᐅᔨᒪᓇᓱᐊᕐᕆᐊᖃᑦᑐᒍᑦ 
ᓄᓇᕗᒻᒥᐅᑦ ᐃᓕᓐᓂᐊᖅᑎᑕᐅᓗᑎᒃ ᐊᒻᒪᓗ ᐃᓕᓐᓂᐊᑲᓐᓂᕐᓂᕐᒥᒃ ᐱᔭᕆᐊᖃᑦᑕᖓᓂᒃ 

ᐃᖅᑲᓇᐃᔭᕈᓐᓴᖅᓯᖁᓪᓗᒋᑦ ᓴᖅᑭᑕᐅᓂᐊᖅᑐᓂᒃ ᓄᓇᕗᒻᒥ. ᑕᐃᒪᓐᓇ ᑕᕝᕙ ᐋᖅᑭᒃᓱᐃᓇᓱᐊᖅᑯᒍᑦ ᐃᓕᖅᑯᓯᕐᒥᒃ 
ᐃᓅᓯᓕᒫᒧᑦ ᐃᓕᓐᓂᐊᕐᓂᕐᒥᒃ. ᑕᒪᐅᓇᑎᒍᑦ, ᓄᓇᕗᑦ ᑎᑭᐅᑎᒍᓐᓇᖅᓯᓂᐊᖅᑐᖅ ᐱᔪᓐᓇᖅᑕᒥᓄᓗᒃᑖᖅ. 
 
ᑕᒪᓐᓇ ᐱᔾᔪᑎᖃᕆᕗᖅ ᒐᕙᒪᒃᑯᑦ ᓯᕗᓪᓕᐅᔾᔨᔪᒪᓪᓗᑎᒃ ᐊᒥᓱᕈᕆᐊᒃᑲᓐᓂᖁᓪᓗᒋᑦ ᓯᕗᓂᔅᓴᖅᑎᓐᓂᑦ 
ᖃᐅᔾᔨᑎᖃᑦᑎᐊᖅᑐᓂᒃ ᐃᖅᑲᓇᐃᔭᖅᑎᖃᖁᓪᓗᑕ ᒪᑐᐃᖅᓯᓗᑎᒃ ᓄᓇᕗᒻᒥ ᐃᓕᓐᓂᐊᕐᕕᒻᒥᑦ ᓄᙳᐊᓂ 
ᑭᖑᓪᓕᕐᒥᑦ ᒪᓕᒐᓕᐅᖅᑏᑦ ᑲᑎᒪᖃᑦᑕᕐᓂᖏᓐᓂᑦ. 
 
ᑕᖅᑲᒃᑯᓄᖓ ᐃᓕᓐᓂᐊᕈᑎᔅᓴᖅᑕᖃᕆᐊᖃᕐᒪᑦ ᑕᑯᓐᓈᖅᑐᒥᑦ ᐃᓕᓐᓂᐊᕐᓂᕐᒥᓂᒃ ᐱᔭᕇᖅᓯᖁᔨᓪᓗᑕ ᒪᕐᕉᓐᓂᒃ 
ᐅᖃᐅᓯᖃᖅᑑᓐᓂᒃ (ᐃᓄᑦᑎᑐᑦ ᖃᓪᓗᓈᑎᑐᓪᓗ) ᒪᒃᑯᑦᑐᓂᑦ ᖃᐅᔾᔨᑎᖃᖅᑦᑐᓂᒃ ᐃᓕᓐᓂᐊᒃᑲᓐᓂᕈᓐᓇᖅᑐᓂᒃ. 
ᑕᒪᑐᒪ ᓴᖅᑭᑕᐅᓂᖓ ᑕᐃᒪᐃᑦᑐᒥᑦ ᐃᓕᓐᓂᐊᖅᑎᑦᑎᓂᐅᑉ ᓄᓇᕗᒻᒥᐅᓄᑦ ᓴᓇᔭᐅᓯᒪᓗᓂ 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᐅᓂᐊᖅᐳᖅ. 
 
ᐱᕙᓪᓕᐊᑎᑦᑎᓂᖅ ᓄᑖᒥᑦ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᒥᑦ ᓯᕗᓪᓕᐅᔾᔭᐅᖁᔭᐅᕗᖅ ᒐᕙᒪᒃᑯᓐᓄᑦ ᑕᒪᑐᒪᓂ 
ᐸᕐᓇᐅᑎᓕᐅᖅᑎᓪᓗᒋᑦ. ᐱᓇᓱᐊᕐᓂᖃᖅᐳᑦ ᐃᓚᓕᐅᔾᔨᖁᔨᓪᓗᑎᒃ ᓄᓇᕗᒻᒥᐅᓂᑦ ᐱᓕᕆᐊᖑᕙᓪᓕᐊᑎᓪᓗᒍ 
ᐊᑑᑎᖃᑦᑎᐊᖅᑐᓂ ᐊᖏᔫᓪᓗᓂᓗ. ᐅᖃᖃᑎᒌᓐᓂᑦ ᐃᓕᓐᓂᐊᖅᑐᓕᕆᓂᕐᒧᑦ ᐸᕐᓇᐅᑎᓄᑦ ᑲᔪᓯᓂᐊᖅᐳᖅ 
ᐊᒥᓱᑲᓪᓚᓐᓂᒃ ᑲᑎᒪᕕᔾᔪᐊᕐᓂᖃᖃᑦᑕᕐᓗᑎᒃ ᖃᐅᔨᓇᓱᐊᕐᓗᑎᒃ ᖃᓄᐃᑦᑐᓂᒃ ᐱᔪᒪᒻᒪᖔᑕ ᓄᓇᕗᒻᒥᐅᑦ 
ᑕᑯᒍᒪᔭᖏᓐᓂᑦ ᐃᓕᓐᓂᐊᒃᑲᓐᓂᕈᑎᒃᓴᐅᔪᓂᑦ. ᑕᒪᒃᑯᐊ ᐅᖃᖃᑎᒌᓐᓂᐅᔪᑦ ᐱᒋᐊᓛᓛᖅᐳᑦ ᐊᕐᕌᒎᓂᐊᖅᑐᒥ 
ᐱᒋᐊᓕᕋᑖᕐᓂᖓᓂ. 
 
ᓱᓕᒃᑲᓐᓂᖅ, ᒐᕙᒪᒃᑯᑦ ᐱᓇᓱᐊᖅᐳᑦ ᐋᖅᑮᒋᐊᕋᓱᐊᖅᑐᑎᒃ ᐃᓕᓐᓂᐊᖅᑐᓕᕆᓂᕐᒧᑦ ᑮᓇᐅᔭᓂᒃ ᓈᒻᒪᓂᖅᓴᐅᔪᓂᑦ 
ᓄᓇᕗᒻᒧᑦ ᐊᒻᒪᓗ ᐊᑐᕐᓂᐊᖅᑐᑎᒃ ᐃᓕᓴᐃᔩᑦ ᐊᒻᒪᓗ ᐃᓕᓐᓂᐊᖅᑏᑦ ᐊᒥᓲᓂᖏᓐᓂᓕᑦ ᐱᔭᖏᖅᓴᐃᔾᔪᑕᐅᓪᓗᓂ 
ᐱᐅᔪᒥᑦ ᐃᓕᓐᓂᐊᖅᑐᓕᕆᓂᐅᔪᒥᑦ. ᒐᕙᒪᒃᑯᑦ ᓴᖅᑮᓂᐊᖅᐳᑦ ᑮᓇᐅᔭᓕᕆᔾᔪᓯᕐᓂᑦ ᓴᖅᑭᔮᑦᑎᐊᖅᑐᒥᒃ ᐊᒻᒪᓗ 
ᓇᓗᓇᐃᖅᓱᖅᓯᒪᑦᑎᐊᖅᑐᒥᑦ. 
 
(ᑐᓵᔨᒃᑯᑦ): ᐃᓕᓐᓂᐊᕐᕖᑦ ᐃᓪᓕᕈᓯᖏᓐᓂᑦ, ᓱᕈᓯᕗᑦ ᐃᓕᓐᓂᐊᕈᑎᖃᕆᐊᖃᕐᒪᑕ ᐃᓕᖅᑯᓯᑐᖃᖅᑎᒎᖓᔪᓂᑦ. 
ᒪᒃᑯᑦᑐᖁᑎᕗ ᑦᐃᓕᓐᓂᐊᖅᑎᑕᐅᖏᐸᖃᖅᐳᑦ ᐊᑐᕐᓂᖅᓴᐅᑐᐃᓐᓇᖏᓪᓗᑎᒃ ᐅᖃᐅᓯᓪᓚᕆᑦᑎᓐᓂᑦ ᓄᓇᕗᒻᒥ 
ᑭᓯᐊᓂᓗ ᐃᓕᓐᓂᐊᕈᑎᖃᕐᓗᑎᒃ ᐊᒻᒪᓗ ᐅᖃᓕᒫᒐᖃᕐᓗᑎᒃ ᐃᓕᖅᑯᓯᑐᖃᖅᑎᒎᖓᔪᓂᑦ ᓈᒻᒪᑦᑐᓂᓪᓗ 
ᓄᓇᕗᒻᒧᑦ. 
 
ᐃᓕᓐᓂᐊᕐᕈᑎᒃᓴᓕᐅᖅᑎᓪᓗᒋᑦ ᒥᑭᓂᖅᐹᓂᒃ ᒍᕋᐃᑦ 12-ᒧᑦ ᓈᒻᒪᑦᑐᓂᒃ ᐃᓕᓐᓂᐊᕐᕈᑎᒃᓴᖅᑕᖃᑦᑎᓪᓗᒍ, 
ᑕᑯᓛᕈᒪᕗᒍᑦ ᐊᑦᔨᒌᖏᑦᑐᓂᒃ ᐅᖃᐅᓯᖃᕐᓂᕐᒧᑦ ᐃᓅᓱᒃᑐᓂᒃ ᐱᐊᓂᒃᑐᓂᒃ ᐃᓕᓐᓂᐊᕐᓂᕐᒥᒃ, ᐱᓕᒻᒪᒃᓯᒪᓂᕐᒥᒃ, 
ᐊᒻᒪᓗ ᑲᔪᓯᑦᑎᐊᕐᕈᓐᓇᕐᓗᓂ ᐃᓕᓐᓂᐊᕐᑲᓐᓂᕐᓂᕐᒧᑦ ᐱᓕᕆᕕᒋᔪᒪᔭᖓᑎᒍᑦ. 
 
(ᑐᓵᔨᒃᑯᑦ ᐃᓱᓕᑉᐳᖅ) ᐅᓄᖅᓯᑎᑉᐹᓪᓕᕐᓗᒍ ᐃᓚᐅᖃᑦᑕᕐᓂᐅᔪᖅ ᐃᖅᑲᓇᐃᔭᖅᕕᐅᔪᓂ, ᒐᕙᒪᒃᑯᑦ 
ᕿᒥᕐᕈᓂᖃᑉᐸᓪᓕᐊᒧᑦ ᐊᑕᐅᓯᐅᖏᑦᑐᓂᒃ ᐃᓕᓐᓂᐊᕐᕕᔾᔪᐊᓂᒃ ᐃᓕᓐᓂᐊᕐᕈᑎᓄᑦ ᐱᓇᓱᐊᖅᑕᐅᒍᓐᓇᖅᑐᓂᒃ. 
ᑲᔪᓯᓂᐊᖅᐳᖅ ᐱᕙᓪᓕᐊᑎᑦᑎᓗᑎᒃ ᐃᓐᓇᕐᓄᑦ ᐃᓕᓐᓂᐊᕐᕈᑎᒃᓴᓂᒃ ᐅᓄᖅᓯᑎᑉᐹᓕᕐᓂᐊᕐᓗᒍ ᐃᓕᓐᓂᐊᕐᓂᐅᔪᖅ 
ᓄᓇᕗᒻᒥ, ᓄᓇᖃᑦᑎᐅᔪᑦ ᐱᔪᓐᓇᕐᓂᖅᓴᐅᓕᖁᓪᓗᒋᑦ ᐱᓕᕆᔪᓐᓇᖅᓯᒐᓱᐊᕐᓂᖏᑎᒍᑦ ᐃᓕᓐᓂᐊᕐᓂᒃᑯᑦ ᐊᒻᒪᓗ 
ᐃᖅᑲᓇᐃᔮᖅᑖᓂᒃᑯᑦ. ᐊᒻᒪᑕᐅᖅ ᐱᓇᓱᐊᕐᓂᐊᕐᒥᔪᖅ ᐱᓕᕆᐊᒃᓴᓂᒃ ᓄᓇᓕᑦᑎᒍᑦ, ᑕᒪᒃᑯᐊᓗ ᐅᖃᓕᒫᓂᖅ, 
ᓯᕗᓂᐊᒍᑦ ᐃᖅᑲᓇᐃᔭᕐᓂᖅ, ᓇᓗᓇᐃᒃᑯᑎᑖᕐᓂᖅ, ᐱᐊᓂᒍᑎᑖᓂᖅ, ᐊᒻᒪᓗ ᖁᑦᑎᕐᓂᕆᔭᖏᑎᒍᑦ 
ᐃᓕᓐᓂᐊᖅᑕᐅᔪᑦ. 
 
ᐱᓕᕆᕕᖓ ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐱᓕᕆᕕᖓ ᐃᓕᖅᑯᓯᓕᕆᔨᒃᑯᑦ, ᐅᖃᐅᓯᓕᕆᔨᒃᑯᑦ, ᐃᓐᓇᑐᖃᐃᑦ 
ᐊᒻᒪᓗ ᐃᓅᓱᒃᑐᐃᑦ ᐸᕐᓇᑎᕆᒋᐊᓯᓂᐊᖅᑐᑦ ᓄᓇᕗᒻᒥ ᐃᓕᖅᑯᓯᖅᑎᒍᑦ ᐃᓕᓐᓂᐊᕐᕕᒻᒥᒃ, ᓴᙵᖅᑎᕆᓂᐊᖅᑐᒥᒃ 
ᐃᓄᐃᑦ ᐃᓕᖅᑯᓯᖓᓂᒃ ᑭᖑᕚᕆᓂᐊᖅᑕᑎᓐᓄᑦ. ᑖᓐᓇ ᐃᓕᓐᓂᐊᕐᕕᒃ ᑲᑎᑎᕆᓂᐊᖅᑐᖅ ᐃᓕᓐᓂᐊᕐᓂᕐᒥᒃ 
ᐊᒻᒪᓗ ᐱᖅᑯᓯᑐᖃᑦᑎᒍᑦ ᐱᔪᓐᓇᖅᓯᓂᕐᒥᒃ ᑕᐅᑐᒐᖃᕐᓗᓂ ᐃᓅᓱᒃᑐᓂᒃ ᐃᓐᓇᓵᓂᒃ ᓅᑦᑎᐸᓪᓕᐊᓂᖏᑎᒍᑦ 
ᖁᑦᑎᓂᖅᓴᒥᒃ ᐃᓕᓐᓂᐊᕐᕕᒻᒥᒃ ᑕᒪᐅᖓ ᐃᖅᑲᓇᐃᔭᖅᕕᓄᑦ. 
 
(ᑐᓵᔨᒃᑯᑦ ᐃᓱᓕᑉᐳᖅ) ᓄᓇᕗᑦ ᖃᓄᐃᖏᓐᓂᕆᔭᖓ ᑐᙵᕕᖃᕐᓂᐊᖅᐳᖅ ᖃᓄᐃᖏᓐᓂᕆᔭᖏᓐᓄᑦ ᐊᑐᓂᒃ 
ᑎᒥᒃᑯᑦ, ᐃᓅᓯᒃᑯᑦ, ᒪᑭᒪᐅᑎᖃᕐᓂᕐᒧᑦ, ᐊᒻᒪᓗ ᐃᓕᖅᑯᓯᕐᒧᑦ ᐃᓚᖏᑎᒍᑦ.  

ᒐᕙᒪᒃᑯᑦ ᓄᓇᕗᒻᒥ ᑎᓕᐅᖅᑕᐅᕗᑦ ᒫᓐᓇᐅᕋᑖᖅᑐᖅ ᑲᔪᓯᑦᑎᐊᕐᓂᕆᕋᑖᖅᑕᖓᓄᑦ, ᑕᐃᑲᓂ ᓯᕗᓪᓕᖅᐹᖅ 
ᒥᓂᔅᑕᐃᑦ ᑲᑎᒪᓂᖓᓂ, ᐱᓇᓱᐊᕐᓂᐅᔪᑦ ᐅᖃᐅᓯᖃᕈᒪᓪᓗᑎᒃ ᑕᒪᑐᒥᖓ ᐋᑐᕚᒧᑦ. ᑐᙵᓱᒃᑎᑦᑎᕗᒍᑦ ᐊᕐᕌᒍᓄᑦ 
ᖁᓕᓄᑦ ᐸᕐᓇᒍᑎᒥᒃ ᓴᙵᖅᑎᕆᓂᐊᖅᑐᒥᒃ ᐸᖅᑭᔭᐅᑦᑎᐊᕐᓂᖓᓂᒃ ᑲᓇᑕᐅᑉ. 
 
ᑖᓐᓇ ᓄᑖᖅ ᑮᓇᐅᔭᖅ ᒐᕙᒪᑐᖃᒃᑯᓐᓂᑦ ᐃᑲᔫᑎᓂᐊᖅᑐᖅ ᐱᓕᕆᕕᖓᓂᒃ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ 
ᐃᓄᓕᕆᔨᒃᑯᑦ ᐊᑐᓕᖅᑎᑦᑎᓂᖏᓐᓄᑦ ᖃᓂᕐᓂᖅᓴᖅ ᐊᖏᕐᕋᒧᑦ ᐱᓇᓱᐊᖅᑕᐅᔪᒧᑦ.  
 
(ᑐᓵᔨᒃᑯᑦ): ᐊᕐᕌᒍᓂ ᑕᓪᓕᒪᓂ ᖁᓕᓄ, ᖃᓂᓐᓂᖅᓴᓄ ᐊᖏᕋᖏᓐᓄ ᑖᒃᑯᓂᖓ ᓴᖅᑭᑎᑦᑎᓂᐊᕐᓂᖏ ᐅᑯᓂᖓ: 
ᐊᒥᓲᓂᖅᓴᐃᑦ ᐋᓐᓂᐊᖃᓇᖏᓕᕆᔾᔪᑏᑦ ᐊᒻᒪ ᐃᓅᓕᓴᐅᑏᑦ ᐊᑐᐃᓐᓇᐅᖃᑦᑕᓕᕐᓗᑎ ᓄᓇᓕᓐ ᐅᖃᐅᓯᖏᓐᓂ 
ᐊᑐᕐᓗᑎ ᐊᒻᒪᓗ ᐃᓕᖅᑯᓯᖅᑎᒍ ᑐᙵᓇᖅᑐᒥ; ᐊᒥᓲᓂᖅᓴᐃᑦ ᐋᓐᓂᐊᖃᓇᖏᓕᕆᔾᔪᑏᑦ ᐊᒻᒪ ᐃᓅᓕᓴᐅᑏᑦ 
ᐊᑐᐃᓐᓴᐅᑎᑕᐅᓕᕐᓗᑎ ᐃᓄᓐᓄ ᐃᓄᓐᓂ. 
 
ᖃᓂᓐᓂᖅᓴᓂ ᐊᖏᕋᖏᓐᓄ ᐊᔭᐅᖅᑐᐃᒍᑎᐅᓂᐊᕐᑐᖅ ᐃᓄᐃᑦ ᐃᓕᖅᑯᓯᖏᑎᒍᑦ ᐱᓕᕆᒃᔪᓯᕐᓂᑦ 
ᐋᓐᓂᐊᖃᕐᓂᖏᑦᑐᓕᕆᓂᕐᒧᑦ, ᓲᕐᓗ ᐊᒥᓲᓂᖅᓴᐅᓗᑎ ᐃᕐᓂᕐᓯᑦᓲᖅᑲᑕᓂᕐᒧ ᐱᓕᕆᐊᑦ ᐊᓈᓇᒋᔭᐅᔪᑦ 
ᐃᕐᓂᖃᑦᑕᕈᓐᓇᓂᐊᕐᒪᑕ ᓄᓇᒥᓐᓂ ᐅᕝᕙᓘᓐᓃᑦ ᓄᓇᖏᓐᓄ ᖃᓂᓐᓂᖅᓴᓂ. 
 
ᒪᑐᐃᖅᑕᐅᓛᕐᓂᖏ ᐱᖓᓱᑦ ᓄᑖᑦ ᐊᕕᒃᑐᖅᓯᒪᔪᓂ ᐋᓐᓂᐊᕖᑦ ᐃᖃᓗᓐᓂ ᑲᖏᕐᖠᓂᕐᒥ ᐊᒻᒪᓗ 
ᐃᖃᓗᑦᑑᑦᑎᐊᕐᒥ ᓴᖅᑭᖅᓯᒪᔪᑕᐅᓂᐊᕐᑐᑦ ᐊᒥᓲᓂᕐᓴᓂᐃᓅᓕᓴᐃᔪᑎᐅᔪᓐᓇᖅᑐᓂ ᓄᓇᕗᒻᒥ, ᓄᓇᕗᑦ ᓯᓚᑖᓄ 
ᐋᓐᓂᐊᕕᓕᐊᖏᓂᖅᓴᐅᖃᑦᑕᓕᕐᓗᑎ. ᐸᕐᓇᐃᓂᖅ ᐱᒋᐊᕐᐸᓪᓕᐊᓯᒪᓕᕐᑐᖅ ᐱᓕᒻᒪᓴᖅᑕᐅᔪᓐᓇᕐᑐᑦ ᐊᒻᒪᓗ 
ᐃᓕᓐᓂᐊᕈᑕᐅᔪᓐᓇᕐᑐᑦ ᐊᑐᐃᓐᓇᐅᒍᓐᓇᖁᓪᓗᒋ ᐋᓐᓂᐊᕖᑦ ᐃᖅᑲᓇᐃᔭᖅᑎᑖᕐᐸᓪᓕᐊᒍᓐᓇᖁᓪᓗᒋ ᓄᓇᕗᒻᒥᐅ 
ᐊᒥᓲᓂᕐᐹᖑᒍᓐᓇᖁᓪᓗᒋ. 
 
(ᑐᓵᔨ ᓄᖅᑲᖅᐳᖅ) ᑮᓇᔭᖃᖅᑎᑦᑎᕙᒻᒥᔪᒍᑦ ᐊᓯᖏᓐᓄ ᓄᑖᖑᕆᐊᖅᑕᐅᔪᓐᓇᖁᓪᓗᒋ ᐱᔨᑦᓯᕋᐅᑎᐅᔪᑦ 
ᓄᓇᓕᓐᓂ ᓄᑖᓂᒃ ᐋᓐᓂᐊᕕᖃᓕᕐᑐᑦ ᐊᕐᕕᐊᓂ, ᒥᑦᑎᒪᑕᓕᒻᒥ ᐊᒻᒪ ᐃᓪᓗᓕᒻᒥ, ᐊᒻᒪᓗ ᐊᓯᖏᓐᓂ 
ᓴᓇᔪᖃᕐᐸᓪᓕᐊᖃᑦᑕᓂᐊᕐᒥᔪᖅ. ᓴᓇᔪᖃᓛᕐᒥᔪᖅ ᐊᑯᓂ ᓴᖅᑭᔮᕆᐊᓕᓐᓄ ᐃᓪᓗᒥ ᐃᒡᓗᓕᒑᕐᔪᒻᒥ ᐊᒻᒪᓗ 
ᓄᓇᕗᒻᒥ ᓯᕗᓪᓕᕐᐹᒥ ᐃᓴᒪᓕᕆᕕᒻᒥ ᐃᓪᓗᑕᖃᓕᕐᓗᓂ ᐃᖃᓗᓐᓂ. 
 
(ᑐᓵᔨᒃᑯᑦ): ᑲᑐᔾᔨᖃᑎᒌᓪᓗᑎ ᓄᓇᓖᑦ, ᒐᕙᒪᒃᑯᑦ ᐊᖏᖃᑎᖃᖅᓯᒪᔪᑦ ᒪᑐᐃᖅᓯᖃᑦᑕᕈᒪᓪᓗᑎ ᐊᑕᐅᓯᕐᒥ 
ᐃᓐᓇᕐᓄ ᐃᓪᓗᖃᕐᕕᒻᒥ ᖃᐅᔨᓴᖅᑕᐅᖏᓐᓇᕐᕕᐅᔪᓐᓇᖅᑐᓂ ᐊᕐᕋᒍᑕᒫᑦ ᒐᕙᒪᐅᓂᕐᒥᓂ, ᐊᕐᕌᒍᓂᐊᕐᑐᒥ 
ᐱᒋᐊᕐᓂᐊᕐᓗᑎ. 
 
ᒥᑭᓪᓕᕙᓕᖅᓯᒪᖁᓪᓗᒍ ᐊᕝᕕᐊᕈᑕᐅᖃᑦᑕᕐᓂᖓ ᐋᓐᓂᐊᕕᓕᐊᕆᐊᖃᖅᑐᓂ ᐊᐅᓪᓚᖃᑦᑕᕆᐊᖃᕐᓂᖏᓐᓄ 
ᐃᓚᒌᓄ ᐋᓐᓂᐊᕕᓕᐊᖅᑐᖃᕆᐊᖃᖅᑎᓪᓗᒍ ᒐᕙᒪᒃᑯᑦ ᐊᖏᕈᑎᖃᖅᓯᒪᔪᑦ ᐃᓅᓕᓴᐃᖃᑦᑕᐸᓪᓕᐊᒍᒪᓪᓗᑎ 
ᐊᖏᕋᖏᓐᓄ ᖃᓂᓐᓂᖅᓴᓂ ᐱᓕᕆᐊᑎᒍᑦ ᓲᕐᓗ ᐃᑲᔪᕈᑎ ᐃᓄᓐᓂ ᐅᖃᓯᑦᑐᒥ. 
 
ᑲᔪᓯᒋᐊᕈᑕᐅᓯᒪᓂᖏᓐᓄ ᓄᑖᖑᕐᐸᓪᓕᐊᔪᑦ ᖃᕋᓴᐅᔭᖅᑎᒍᕐᑐᑦ ᖃᖓᑦᑕᖅᑎᑕᐅᓯᒪᔪᑎᒍᑦ 
ᐋᓐᓂᐊᖃᕐᓇᖏᔪᑎᓕᕆᔾᔪᑎᓂ ᓄᓇᓕᓐᓄ ᐃᓘᓐᓇᖏᓐᓄ, ᐋᖅᑭᒃᓯᔪᓐᓇᓛᖅᑐᒍ ᐊᕐᕌᒍ ᓈᓚᐅᖏᓐᓂᖓᓂ. 
(ᑐᓵᔨᒃᑯᑦ ᓄᖅᑲᕐᐳᖅ) ᐱᐅᓂᖅᐹᖑᖃᑕᐅᓯᒪᓂᖏ ᖃᖓᑦᑕᖅᑎᑕᐅᓯᒪᔪᒃᑯᑦ ᐋᓐᓂᐊᖃᕐᓇᖏᔪᑎᓕᕆᔪᑎᕗᑦ 
ᐃᓕᓴᕆᔭᐅᓯᒪᔪᑦ ᓄᓇᕗᑦ ᓯᓚᑖᓂ ᐊᒻᒪ ᖁᕕᐊᑦᑐᖓ ᑐᓴᖅᑎᑦᑎᔪᓐᓇᕋᒃᑭᑦ ᒪᓕᒐᓕᐅᖅᑏᑦ ᓄᓇᕗᒻᒥ ᐃᑲᔪᕈᑏᑦ 
ᐃᓄᓐᓂ ᐅᖃᓯᑦᑐᒥ ᐃᓕᓴᕆᔭᐅᔾᔪᑎᑖᕋᑖᓚᐅᕐᑐᑦ ᒪᕐᕉᓐᓂ ᖁᑦᑎᓂᕐᐹᖑᖃᑕᐅᔫᓐᓂ. 
 
ᓴᖅᑭᐸᓪᓕᖃᒍᓐᓇᖁᓪᓗᒋ ᐃᓅᓯᖃᑦᓯᐊᕐᑐᑦ ᓄᓇᓖᑦ ᐊᑐᐃᓐᓇᐅᑎᔅᓯᒋᐊᖃᖅᑐᒍᑦ ᓇᓖᕌᕈᑎᒃᓴᐅᔪᓐᓇᕐᑐᓂ 
ᐊᒻᒪᓗ ᐱᕕᖃᕐᕕᒃᓴᐅᔪᓐᓇᖅᑐᓂ ᑭᒃᑯᑐᐃᓐᓇᐃᑦ, ᐃᓚᒌᑦ ᐊᒻᒪᓗ ᓄᓇᓖᑦ ᓴᖏᓕᕐᐸᓪᓕᐊᒍᓐᓇᖁᓪᓗᒋ. 
(ᑐᓵᔨᑎᒍᑦ) ᐃᖅᑲᓇᐃᔭᖃᑎᒌᓐᓂᖅ ᓴᖅᑭᑎᑦᓯᔪᓐᓇᑎᐊᕐᑐᑦ ᑖᒃᑯᓂᖓ, ᐊᒻᒪᓗ ᐱᓗᐊᕐᑐᒥ ᐱᒻᒪᕆᐅᔪᒥ 
ᓴᖅᑭᔮᖅᑐᒥ; ᐊᒥᓲᓗᐊᕐᓂᖏ ᐃᒻᒥᓃᕐᐸᑦᑐᑦ ᓄᓇᕗᒻᒥ. ᐊᒥᓲᓗᐊᕐᑐᑦ ᓄᓇᕗᒻᒥᐅᑦ ᐊᑦᑐᖅᑕᐅᓯᒪᒻᒪᑕ 
ᐃᒻᒥᓃᖅᑐᖃᓚᐅᖅᑎᓪᓗᒍ. 

ᒐᕙᒪᒋᔭᓯ ᐃᑲᔪᖅᓯᕙᓪᓕᐊᖏᓐᓇᓂᐊᕐᑐᖅ ᖃᑦᑏᓇᕈᕐᐹᓪᓕᖁᓪᓗᒋ ᐊᒻᒪᓗ ᓄᖅᑲᖅᑎᑕᐅᔪᓐᓇᖁᓪᓗᒋ 
ᐃᒻᒥᓃᕐᐸᑦᑐᑦ. ᐃᑲᔪᖅᓱᐃᕙᑦᑐᒍ ᑲᑐᔾᔨᖃᑎᒋᓪᓗᒋ ᓄᓇᕗᑦ ᑐᙵᕕᒃᑯᑦ, ᐸᓖᓯᒃᑯᑦ, ᓄᓇᕗᒻᒥ ᐅᖄᓚᐅᑎᒃᑯᑦ 
ᐃᑲᔪᖅᑏᑦ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏ ᐊᓯᖏᓪᓗ ᐃᓴᒃᓯᒪᒋ ᐃᓅᓯᕐᒥ ᑲᑐᔾᔨᖃᑎᒌᑦ, ᑖᒃᑯᐊ ᑲᑎᒪᔩᑦ 
ᓄᐊᑦᓯᔨᐅᓪᓗᑎ ᑐᓴᕈᑎᓂ, ᐋᖅᑭᒃᓱᐃᕙᓪᓗᑎ ᐊᒻᒪᓗ ᑐᑭᒧᐊᖅᑎᑦᓯᕙᓪᓗᑎ ᐱᓕᒻᒪᖅᓴᐅᑎᒃᓴᓂ ᐊᒻᒪᓗ 
ᑐᓴᐅᒪᔭᐅᑎᑦᑎᑲᓐᓂᕋᓱᐊᕐᑐᑎ ᑭᒃᑯᑐᐃᓐᓇᕐᓂ ᐊᑦᑕᓇᖅᑐᒦᒍᓐᓇᖅᑐᓂ. ᓱᓕ ᐃᑲᔪᖅᓱᐃᓇᕐᓂᐊᖅᑕᕗ 
ᐱᓕᕆᐊᖏ ᑲᑎᒪᔩᑦ ᖃᔪᓯᓂᖃᑦᑎᐊᕈᓐᓇᖁᓪᓗᒋ. 
 
(ᑐᓵᔨ ᓄᖅᑲᖅᐳᖅ) ᐃᓚᒌᑦ ᐊᒻᒪᓗ ᑭᒃᑯᑐᐃᓐᓇᐃᑦ ᓄᓇᕗᒻᒥ ᐊᔾᔨᒌᑦᑎᐊᖅᑐᒥᑦ ᐊᑐᐃᓐᓇᐅᕕᐅᒋᐊᖃᕐᒪᑕ 
ᐊᑭᑐᓗᐊᙱᑦᑐᓂᒃ ᐃᓪᓗᓂᒃ ᑕᑯᓐᓇᖅᑐᒋᑦ ᐃᓪᓗᐃᑦ ᐊᓯᖏᓐᓂᑦ ᓄᓇᓕᓐᓂᑦ ᑲᓇᑕᒥ. ᐃᓚᖓᒍᑦ 
ᐱᓕᕆᐊᖃᖅᓯᒪᕗᒍᑦ ᑭᓯᐊᓂ ᐊᑐᐃᓐᓇᐅᑎᑦᑎᓂᖅ ᓈᒻᒪᑦᑎᐊᖅᑐᓂᒃ ᐃᓪᓗᓂᒃ ᓄᓇᓕᒻᒥᐅᖁᑎᑦᑎᓐᓄᑦ 
ᐊᒃᓱᕈᕈᑕᐅᕙᑉᐳᖅ ᓱᓕ. 
 
ᐃᓪᓗᓕᕆᔨᒃᑯᑎᒍᑦ ᐃᓪᓗᐃᑦ ᐊᒥᓱᕈᖅᐹᓪᓕᖅᓯᒪᕗᑦ 330-ᖑᓗᐊᖅᑐᓂᒃ ᐃᓚᒋᐊᖅᓯᒪᓪᓗᑎᒃᒧ 1999-ᒥᓂᑦ, 
ᑮᓇᐅᔭᓂᒃ ᐊᑐᖅᑐᑎᒃ $50-ᒥᓕᐊᓂᒃ. ᑕᐃᒪᐃᒃᑲᓗᐊᖅᑎᓪᓗᒍ ᓱᓕ 3,000-ᑲᓐᓂᕐᓂᑦ ᐃᓪᓗᓕᐅᕆᐊᖃᖅᐳᑦ 
ᒫᓐᓇᑦᑕᐅᑎᒋ ᐃᓄᒋᐊᓗᐊᕐᓂᐅᖃᑦᑕᖅᑐᖅ ᐃᓪᓗᒥᐅᖃᑎᒌᑦ ᐲᔭᖅᑕᐅᒋᐊᖁᓪᓗᒍ ᐊᒻᒪᓗ ᐃᓪᓗᐃᑦ 
ᐊᔾᔨᒋᓕᖁᓪᓗᒋᑦ ᑕᐃᒫᑦᑕᐅᖅ ᑲᓇᑕᓕᒫᕐᒥᐅᑎᑐᑦ. ᓄᓇᕗᒻᒥᐅᑦ ᑕᒪᒃᑯᓂᖓ ᐃᓄᒋᐊᓗᐊᖅᑐᑎᒃ 
ᐃᓪᓗᖃᖃᑦᑕᖅᓯᒪᒻᒪᑕ ᐋᓐᓂᐊᖅᑖᓕᖅᐸᑦᑐᑎᒃ ᑕᒪᓐᓇ ᐱᔾᔪᑎᒋᓪᓗᒍ. 
 
ᒐᕙᒪᓯ ᐱᓇᓱᐊᖅᓯᒪᕗᖅ ᐋᖅᑮᒋᐊᕋᓱᐊᖅᑐᓂ ᑕᒪᒃᑯᓂᖓ, ᑭᓯᐊᓂ ᐃᓄᑑᓪᓗᑎᒃ ᐱᓕᕆᔪᓐᓇᙱᒻᒪᑕ. 
ᓇᓗᓇᙱᓚᖅ ᐃᒪᐃᓪᓚᑦᑖᕐᓂᖓ ᓄᓇᕗᒻᒥ ᐃᓪᓗᖃᕆᐊᖃᖅᑐᑦ ᐊᒥᓲᓂᖅᓴᒻᒪᕆᐅᕗᑦ ᓄᓇᕗᒻᒥ ᐊᑐᕋᔅᓴᐅᔪᓂᑦ. 
 
ᓰᑏᕝᕙᐅᑎᓪᓗᒍ ᒐᕙᒪᒃᑯᑦ ᑲᑐᔾᔨᖃᑎᖃᓚᐅᖅᐳᑦ ᓄᓇᕗᑦ ᑐᙵᕕᒃᑯᓐᓂᑦ ᑐᓂᓯᓪᓗᑎᒃ ᒥᓂᔅᑕᖓᓐᓄᑦ 
ᐃᓄᓕᕆᔨᑐᖃᒃᑯᑦ ᓄᓇᕗᒻᒥ 10-ᓄᑦ ᐊᕐᕌᒍᓄᑦ ᐃᓄᐃᑦ ᐃᓪᓗᖁᑎᖏᓐᓄᑦ ᐸᕐᓇᐅᒻᒥᑦ. ᐊᔭᐅᖅᓯᔾᔪᑕᐅᕗᖅ 
ᒐᕙᒪᑐᖃᒃᑯᑦ ᐱᓕᕆᐊᔅᓴᒥᓐᓂᒃ ᒪᓕᖁᓪᓗᒋᑦ ᑮᓇᐅᔭᖃᖅᑎᑦᑎᓂᕐᒧᑦ ᓄᓇᕗᖃᖅᑳᖅᓯᒪᔪᓄᑦ ᐃᓪᓗᑖᑎᑦᑎᓂᕐᒥᑦ 
ᓄᓇᕗᒻᒥ. 
 
54%-ᖑᓗᐊᖅᑐᑦ ᐃᓄᐃᑦ ᐃᓄᒋᐊᓗᐊᖅᑐᒥᐅᑕᐅᕗᑦ ᓄᓇᕗᒻᒥᐅᑦ. ᖁᓕᐅᓕᖅᑐᓂᒃ ᐊᕐᕌᒍᓂᑦ ᒐᕙᒪᑐᖃᒃᑯᑦ 
ᑮᑮᓇᐅᔭᖅᑖᖅᑎᑦᑎᓯᒪᕗᑦ $3.8 ᕕᓕᐊᖑᓗᐊᖅᑐᓂᒃ ᐃᖅᑭᓖᑦ ᓄᓇᓕᖏᓐᓄᑦ ᑲᓇᑕᒥ. ᓄᓇᕗᒻᒥ ᒐᕙᒪᒃᑯᑦ 
ᐊᒻᒪᓗ ᓄᓇᕗᑦ ᑐᙵᕕᒃᑯᑦ ᑲᑐᔾᔨᖃᑎᒌᒍᒪᕗᑦ ᐋᑐᕚᓗ ᐱᓕᒻᒪᔅᓴᐃᖁᓪᓗᒋᑦ ᐃᓪᓗᓕᕆᓂᕐᒧᑦ ᐸᕐᓇᐅᒻᒥᑦ 
ᐃᓄᓐᓄᑦ ᓄᓇᕗᒻᒥ. 
 
ᐊᕐᕌᓂ $40-ᒥᓕᐊᓐ ᐊᑭᐅᔪᓂᒃ ᐊᔾᔨᒌᓕᖅᑎᑦᑎᓂᕐᒧᑦ ᐊᖏᕈᑦ ᓄᓇᓖᑦ ᐋᖅᑭᐅᒪᐃᓐᓇᖁᓪᓗᒋᑦ ᐊᑐᖅᐸᑦᑕᖏᑦ 
ᑲᓇᑕᒥ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐃᓪᓗᓕᐅᕈᓐᓇᖅᓯᓛᖅᐳᑦ ᑖᔅᓱᒥᖓ ᐊᑐᕐᓗᑎᒃ 160-ᑲᓐᓂᕐᓂᑦ 
ᐃᓪᓗᓕᐅᕐᓗᑎᒃ ᐊᒥᑲᓪᓚᐅᓂᐊᖅᑐᓂᒃ ᐊ�ᕋᒍᓂᑦ. ᑭᓯᐊᓂ ᐊᑕᐅᓯᐊᖏᓐᓇᖅ ᑮᓇᐅᔭᖅᑖᖅᑎᑦᑎᓂᖅ ᓲᕐᓗ 
ᑕᐃᒪᐃᑦᑐᓂᑦ, ᐱᐅᒋᔭᐅᒐᓗᐊᖅᑎᓪᓗᒍ ᑭᓯᐊᓂ ᐊᒥᒐᕐᒪᑦ ᐊᖑᒻᒪᑎᒍᓐᓇᖁᓪᓗᒍ ᓄᓇᕗᒻᒥ 
ᐃᓄᒋᐊᔅᓯᕙᓪᓕᐊᔪᓄᑦ ᐊᒻᒪᓗ ᐃᓪᓗᑖᒃᑲᓐᓂᕆᐊᖃᕐᓂᖏᓐᓄᑦ. 
 
ᐃᓪᓗᓕᕆᓂᕐᒧᑦ ᐱᓕᕆᐊᒃᓴᖅ ᐸᕐᓇᒍᑎ ᐱᖃᓯᐅᑎᑦᑎᐊᕐᕋᔭᖅᑐᖅ ᐱᓕᕆᐊᖑᕙᒌᖅᑐᒧᑦ ᐊᑯᓂᒧᑦ 
ᐃᓪᓗᓕᕆᓂᕐᒧᑦ ᑐᑭᑖᕈᑕᐅᓇᓱᐊᖅᑐᖅ ᓄᓇᕗᒻᒧᑦ. ᐃᓪᓗᓕᕆᔨᕐᔪᐊᒃᑯᑦ ᐱᐊᓂᒃᓯᕙᓪᓕᐊᔪᑦ 
ᐅᖃᖃᑎᖃᖃᑦᑕᓂᕐᒥᒃ ᓄᓇᕗᓗᒃᑖᒥ ᐊᒻᒪᓗ ᐱᐊᓂᒃᓯᓂᐊᖅᑐᑎᒃ ᓴᖅᑭᑕᐅᒋᐊᖓᖅᑐᒥᒃ ᑐᑭᑖᕈᑕᐅᔪᒥᒃ ᑕᒫᓂ 
ᐅᑭᐅᒥ. ᑖᓐᓇ ᑐᑭᑖᕈᑎᐅᔪᖅ ᖃᐃᑕᐅᓂᐊᖅᑐᖅ ᐅᐱᙵᔅᓵᖓᓂ 2005 ᑖᒃᑯᑎᒎᓇ ᓴᓇᓂᒃᑯᑦ ᐊᑦᑐᐊᓂᐅᔪᑦ 
ᓄᓇᕗᒻᒥ ᑭᒃᑯᑐᐃᓐᓇᐃᑦ ᑲᑎᒪᓂᖓ. 
 
ᒐᕙᒪᒃᑯᑦ ᑎᓕᓯᓯᒪᔪᑦ ᐃᓪᓗᓕᕆᔨᕐᔪᐊᒃᑯᓐᓂᑦ ᐱᕚᓪᓕᖅᑎᑕᐅᖁᓪᓗᒍ ᐊᖏᕐᕋᓂᒃ ᓴᓇᒋᐊᖅᓯᖃᑦᑕᕐᓂᖅ ᐊᒻᒪᓗ 
ᑐᓂᔭᐅᓗᑎᒃ ᖃᓄᖅᑑᕈᑎᐅᒍᓐᓇᖅᑐᑦ ᐅᓄᖅᓯᑎᑦᑎᕚᓕᓂᕐᒥᒃ ᓇᒻᒥᓂᖃᑦᑎᐅᔪᓂᒃ ᐃᓪᓗᓕᐅᕐᓂᕐᒧᑦ ᐊᒻᒪᓗ 
ᓇᒻᒥᓂᖃᕐᓂᕐᒧᑦ. 

(ᑐᓵᔨᒃᑯᑦ) ᐊᖏᕐᕋᖅ ᐃᓚᒌᓄᑦ ᐃᓂᒋᔭᐅᒋᐊᓕᒃ ᐊᑦᑕᓇᖏᓪᓗᓂ, ᑭᓯᐊᓂᓗ ᐱᑕᖃᐃᓐᓇᕆᕗᖅ 
ᐱᓂᕐᓗᓐᓂᐅᖃᑦᑕᖅᑐᖅ ᐃᓚᒌᑎᒍᑦ ᐱᒻᒪᕆᒻᒥᒃ ᐊᑲᐅᖏᓕᐅᕈᑕᐅᓪᓗᓂ ᓄᓇᕗᒻᒥ. ᑕᒪᓐᓇ ᐅᖃᐅᓯᕆᓂᐊᕐᓗᒍ, 
ᒐᕙᒪᒃᑯᑦ ᓄᓇᕗᒻᒥ ᓴᖅᑮᓂᐊᖅᑐᑦ ᒪᓕᒐᕐᓂᒃ ᑕᕝᕙᓂ ᑲᑎᒪᓂᕐᒥ ᓴᐳᔾᔨᓂᐊᖅᑐᒥᒃ ᐊᒻᒪᓗ ᐃᑲᔪᕐᓂᐊᖅᑐᒥᒃ 
ᐱᓂᕐᓗᒃᑕᐅᖃᑦᑕᖅᑐᓂᒃ ᐊᖏᕐᕋᒥ ᐱᓂᕐᓗᒃᓯᖃᑦᑕᓂᕐᒧᑦ ᐊᒻᒪᓗ ᓄᖑᑎᖅᐹᓕᕐᓗᒍ ᐊᑦᑐᐃᓂᕆᖃᑦᑕᖅᑕᖓ 
ᑲᑉᐱᐊᓇᖅᑐᒥᒃ ᐃᓚᒌᑎᒍᑦ ᓂᙵᐅᒪᓂᖅ ᐃᓘᓇᖓᓄᑦ ᓄᓇᓕᓐᓄᑦ. 
 
ᑕᒪᒃᑯᑎᒎᓇ ᐱᓇᓱᐊᖅᑕᐅᔪᑎᒍᑦ, (ᑐᓵᔨᒃᑯᑦ ᐃᓱᓕᑉᐳᖅ) ᒐᕙᒪᒃᑯᑦ ᐱᓕᕆᐊᖃᑦᑐᑦ ᓇᓂᓯᒐᓱᐊᖅᑐᑎᒃ ᐊᑦᔨᒌᒥᒃ 
ᐃᑲᔪᖅᑐᐃᓂᕐᒥᒃ ᐊᒻᒪᓗ ᓄᖑᑎᕆᕚᓕᓂᕐᒥᒃ ᐊᒥᓲᓂᖓᓂᒃ ᓂᙵᐅᒪᖃᑦᑕᓂᕐᒧᑦ ᐊᒻᒪᓗ ᐊᒥᓲᓂᖓ ᐃᓄᐃᑦ 
ᖃᓄᐃᓕᓯᒃᑲᓐᓂᖃᑦᑕᖅᑐᐃᑦ. 
 
ᒐᕙᒪᒃᑯᑦ ᑲᔪᓯᓂᐊᖅᐳᑦ ᐱᕙᓪᓕᐊᑎᑦᑎᓗᑎᒃ ᐃᓅᓱᒃᑐᐃᑦ ᐱᓕᕆᐊᒃᓴᖏᓐᓂᒃ ᐊᒻᒪᓗ ᐊᑐᖅᑕᐅᒍᓐᓇᖅᑐᑦ 
ᐱᕋᔭᑉᐸᑦᑐᓄᑦ ᐃᖅᑲᑦᐃᕕᓐᓄᑦ ᐊᒻᒪᓗ ᐊᓄᓪᓚᒃᓰᕕᒃᑯᑎᒍᑦ. (ᑐᓵᔨᒃᑯᑦ) ᐊᕐᕌᒍ ᐃᓱᓕᑦᑎᓪᓗᒍ, ᑖᓐᓇ 
ᐱᓕᕆᐊᖑᔪᖅ ᓴᖅᑮᓂᐊᖅᑐᖅ ᒪᑐᐃᖅᓯᓂᖓᓂᒃ ᖁᓪᓗᖅᑑᒥ ᐃᓚᕗᑦ ᐃᑲᔪᖅᑕᐅᕕᒻᒥᒃ. 
ᔨᐊᓗᓇᐃᒨᖃᑦᑕᕈᓐᓃᕐᓗᑎᒃ ᐅᕝᕙᓘᓐᓃᑦ ᐃᖃᓗᓐᓄᑦ, ᐃᓚᖏᑦ ᐱᑯᑦᑐᒃᓯᒪᔪᑦ ᖁᓪᓗᖅᑑᒥ 
ᐊᓄᓪᓚᒃᓰᕕᒻᒦᒋᐊᖃᑦᑕᖓᓂ ᐃᓱᓕᒃᑎᖃᑦᑕᕐᓂᐊᕐᓕᖅᑐᖅ ᑕᐃᑲᓂ ᒪᒥᓴᖅᕕᒻᒥ ᐱᖅᑯᓯᑐᖃᐅᓂᖅᓴᒥᒃ ᐊᑐᕐᓗᑎᒃ 
ᖃᓂᒋᔮᓂ ᓄᓇᓕᖏᑕ ᐊᒻᒪᓗ ᐃᓚᖏᑕ. 
 
ᒐᕙᒪᒃᑯᑦ ᐱᓇᓱᐊᖅᐳᑦ ᒪᑐᐃᖅᓯᔪᒪᓪᓗᑎᒃ ᑕᐃᒪᐃᑦᑐᔅᓴᐃᓐᓇᐸᓗᓕᒻᒥᑦ ᐃᓪᓗᒥᑦ ᓄᓇᕗᒻᒥ ᑕᒪᑐᒪᓂ 
ᒪᓕᒐᓕᐅᖅᑏᑦ ᑲᑎᒪᔨᐅᓂᖏᓐᓂᑦ. 
 
ᐃᖅᑲᖅᑐᐃᕕᓕᕆᓂᖅᐳᑦ ᐊᓯᔾᔨᖅᑕᐅᕙᓪᓕᐊᕗᖅ ᐊᓯᐊᒎᕐᓂᐊᕐᓗᓂ. ᐊᒥᓲᙱᑦᑐᑦ ᐱᓇᓱᐊᕈᓰᑦ ᓈᓕᖅᑐᑦ 
ᐃᖅᑯᖅᑐᐃᕕᓕᕆᔨᒃᑯᑦ ᒥᓂᔅᑕᖓᑦ ᓴᖅᑮᓚᐅᖅᐳᖅ ᐃᓪᓗᔅᓴᒧᑦ ᑎᑎᖅᑐᒐᖅᓯᒪᔪᒥᑦ ᓄᓇᕗᒻᒥ 
ᓯᕗᓪᓕᖅᐹᖑᓂᐊᖅᑐᒥᑦ ᐃᖅᑲᖅᑐᐃᕕᒻᒥᑦ ᐊᒻᒪᓗ ᑲᓇᑕᒥ ᓯᕗᓪᓕᖅᐸᐅᔪᒥᑦ ᐊᑕᐅᑦᑎᒦᑦᑐᒥᑦ ᐃᖅᑲᖅᑐᐃᕕᒻᒥᑦ. 
 
ᐃᓪᓗᖓ ᓴᓇᔭᐅᓚᐳᖅᐳᖅ ᐅᖃᖃᑎᖃᖅᑳᓚᐅᖅᑐᑎᒃ ᐊᒥᓱᑲᓪᓚᓐᓂᑦ ᐊᔾᔨᒌᙱᑦᑐᓂᒃ ᐃᓄᐃᑦ ᑲᑐᔾᔨᖃᑎᒌᓂᒃ 
ᐊᒻᒪᓗ ᐃᖅᑲᖅᑐᐃᕕᓕᕆᓂᖅ ᐊᑐᐃᓐᓇᐅᓂᖅᓴᐅᓂᐊᕐᒪᑦ ᐊᔾᔨᐅᙱᑦᑑᓪᓗᓂ ᐅᓗᕆᐊᓇᖅᑐᒦᙱᓂᖅᓴᐅᖁᓪᓗᒋᑦ 
ᐱᕋᔭᑕᐅᖃᑦᑕᖅᑐᑦ, ᐃᖅᑲᖅᑐᕋᔅᓴᐅᔪᑦ, ᑕᖅᑲᒃᑯᐊ ᐊᒻᒪᓗ ᐸᓯᔭᐅᔪᑦ. 
 
(ᑐᓵᔨ ᓄᖅᑲᖅᐳᖅ): ᐃᖅᑲᖅᑐᐃᕕᒃ ᐃᓪᓗᑐᐃᓐᓇᐅᙱᓚᖅ; ᒪᓕᒐᐅᕗᖅ ᐊᒻᒪᓗ ᐊᔾᔨᒌᑎᑦᑎᓂᐅᕗᖅ. ᑕᒪᓐᓇ 
ᓴᖅᑭᓚᐅᖅᐳᖅ ᓄᓇᕗᒻᒥ ᐃᓄᐃᑦ ᐱᔪᓐᓇᕐᓂᖏᓐᓂᑦ, ᐊᑐᓕᓚᐅᖅᑐᖅ ᓅᕖᕝᕙ 5, 2004-ᒥ. ᓄᓇᕗᒻᒥ ᐃᓄᐃᑦ 
ᐱᔪᓐᓇᐅᑎᖏᓐᓄᑦ ᑲᑎᒪᓐᓇᖃᓛᖅᐳᑦ ᓴᓪᓕᓂ ᒪᓕᒐᓕᐅᖁᓪᓗᒋᑦ ᐃᓱᒪᔅᓴᖅᓯᐅᕐᓗᑎᒃ ᐊᑐᕐᓗᑎᒃ ᐃᓄᐃᑦ 
ᖃᐅᔨᒪᔭᑐᖃᖏᓐᓂᑦ ᓄᓇᕗᒻᒥᐅᑦ ᐱᔪᓐᓇᐅᑎᖏᑦ ᓴᐳᔾᔭᐅᖁᓪᓗᒋᑦ ᓇᒻᒥᓂᖅ ᐅᖃᐅᓯᕐᒥᓂᒃ ᐊᑐᕐᓗᑎᒃ 
ᓄᓇᕗᒻᒥ ᐊᐅᓪᓚᕆᐊᑐᙱᓪᓗᑎᒃ. ᑕᒪᓐᓇ ᓴᖅᑮᕗᖅ ᓄᓇᕗᑦ ᖃᓄᐃᖁᔭᖏᓐᒥᓂᑦ ᓄᑖᓂᒃ ᒐᕙᒪᒃᑯᑦ 
ᑲᑎᒪᔨᑖᕐᓗᑎᒃ ᐊᒻᒪᓗ ᐱᓕᕆᕝᕕᓐᓂᒃ, ᐊᔪᕐᓇᙱᑉᐸᑦ ᓄᓇᓕᕋᓛᖑᓂᖅᓴᓂᑦ ᓴᖅᑮᓗᑎᒃ. 
 
ᒐᕙᒪᒃᑯᑦ ᐱᒻᒪᕆᐅᑎᑦᓯᒋᐊᒃᑲᓐᓂᕈᒪᔪᑦ ᐊᕙᑎᓕᕆᓂᕐᒥᒃ ᑕᕝᕙᓂ ᒐᕙᒪᐅᓂᕐᒥᓂᒃ. ᐃᓱᒫᓘᑎᖃᕐᓂᕗᑦ ᓄᓇᕐᔪᐊᖅ 
ᐅᖅᑰᓇᖅᓯᕙᓪᓕᐊᓂᖓᓂᒃ ᐊᒻᒪᓗ ᐃᑲᔪᖅᓱᖅᑕᐅᒋᐊᖃᕐᓂᖓᓂᒃ ᕗᓯᓕᑎᓕ-ᒥ ᐊᖏᕈᑎᐅᓂᒃᑯᑦ, ᑎᓕᓯᓯᒪᔪᖅ 
ᐱᓕᕆᕝᕕᓕᒫᓂᒃ ᐊᒻᒪᓗ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᒃ ᐱᒋᐊᖅᓯᖁᓪᓗᒋᑦ ᐅᐆᒻᒪᖅᑯᑎᑐᓗᐊᖅᑕᐃᓕᒪᓂᕐᒥᒃ 
ᒐᕙᒪᒃᑯᓐᓂᒃ ᐊᒻᒪᓗ ᐱᒋᐊᖅᓯᖁᓪᓗᒋᑦ ᑭᒃᑯᑐᐃᓐᓇᕐᓂᒃ ᓴᖅᑭᑦᓯᒋᐊᕐᓂᕐᒥᒃ 
ᐆᒻᒪᖅᑯᑎᑐᓗᐊᖅᑕᐃᓕᒍᑎᐅᔪᓐᓇᖅᑐᓂᒃ ᕿᓚᒥᐅᔪᒃᑯᑦ. 
 
ᐱᒋᐊᕈᑎᖃᕐᓂᐊᖅᑎᓪᓗᑕ ᐆᒻᒪᖅᑯᑎᑐᓗᐊᖅᑕᐃᓕᒪᓂᕐᒥᒃ ᖃᐅᔨᓇᓱᐊᕐᓂᐊᖅᑐᒍᑦ ᐊᓯᐊᒍᖔᕈᑎᐅᔪᓐᓇᖅᑐᓂᒃ 
ᐅᖅᓱᐊᓗᑐᐃᓐᓇᕐᓂᒃ ᐆᒻᒪᖅᑯᑎᓕᐅᕐᓂᕆᕙᑦᑕᑎᓐᓄᑦ. 
 



ᐊᐃᕝᕕᖅ, ᓄᕕᐱᕆ 16, 2004 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    

ᐱᓕᕆᕕᒻᒥ ᐊᖏᕈᑕᐅᓂᒃᑯᑦ ᐱᒻᒪᕆᐅᓂᐊᖅᑐᖅ ᐱᓕᕆᔾᔪᑕᐅᓗᓂ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᒃ. 
ᖃᐅᔨᒪᔭᖃᖅᑐᐃᓐᓇᐅᒐᑦᑕ ᑕᑯᓯᒪᓪᓗᑕ ᐊᕙᑎᑦᑎᓐᓂᒃ ᐊᓯᔾᔨᖅᐸᓪᓕᐊᓂᐅᓯᒪᔪᓂᒃ ᐊᒻᒪᓗ ᑕᑯᓯᒪᔪᐃᓐᓇᐅᓪᓗᑕ 
ᐱᐅᙱᑦᑐᓂᒃ ᐊᑦᑐᐃᓂᖃᖅᓯᒪᓂᖏᓐᓂᒃ ᓄᓇᕐᔪᐊᖅ ᐅᖅᑰᓇᖅᓯᕙᓪᓕᐊᓂᖓᓄᑦ. ᑖᒃᑯᐊ 
ᐊᓯᔾᔨᖅᐸᓪᓕᐊᓯᒪᓂᐅᔪᑦ ᐊᔪᕐᓇᕈᑎᐅᓕᖅᐸᓪᓕᐊᒻᒪᑕ ᐊᐅᓪᓚᖃᑦᑕᕐᓂᑎᓐᓄᑦ ᐊᖑᓇᓱᒋᐊᖅᑐᕐᓗᑕ 
ᓂᕿᒃᓴᑎᓐᓂᒃ. 
 
(ᑐᓵᔨᒃᑯᑦ) ᖃᐅᔨᒪᔪᐃᓐᓇᐅᔪᒍᑦ ᐊᑲᐅᙱᓕᐅᕈᑕᐅᓂᖓᓂᒃ ᖃᓄᐃᑕᐅᒋᐊᖃᕐᓂᖏᓐᓄᒃ ᓄᓇᓯᐅᑎᒥᓃᑦ 
ᐱᐅᒍᓐᓃᖅᓯᒪᓕᖅᑎᓪᓗᒋᑦ. ᕿᒪᑦᐅᑐᐃᓐᓇᓲᖑᒻᒪᑕ ᐅᕝᕙᓘᓐᓃᑦ ᑕᑕᓗᐊᕈᑕᐅᕙᒃᑐᑎᑦ ᓄᓇᓕᓐᓂ ᒐᕙᒪᐅᔪᑦ 
ᐊᑦᓯᕕᖏᓐᓂᒃ. ᐃᓄᐃᑦ ᐊᒻᒪᓗ ᑮᓇᐅᔾᔭᑦᓵᖑᔪᑦ ᐊᒥᓱᙳᖅᐸᓪᓕᐊᑎᓪᓗᒋᑦ, ᐊᒥᓲᓂᖅᓴᐃᑦ ᓄᓇᓯᐅᑏᑦ 
ᑎᑭᑎᑕᐅᕙᓪᓕᐊᑐᐃᓐᓇᕐᓂᐊᖅᑐᑦ ᖃᓪᓗᓈᓂᒃ ᑭᒃᑯᑐᐃᓐᓇᕐᓄᑦ ᐊᒻᒪᓗ ᐃᖅᑲᓇᐃᔭᕐᕕᓐᓄᑦ.  
 
ᒐᕙᒪᒃᑯᑦ ᐱᓕᕆᖃᑎᖃᕐᓂᐊᖅᑐᑦ ᓄᓇᓕᓐᓂ ᒐᕙᒪᐅᔪᓂᒃ ᖃᐅᔨᓴᖃᑎᒋᓗᒋᑦ ᐊᓯᐊᒎᖔᕈᑕᐅᔪᓐᓇᖅᑐᓂᒃ 
ᐃᓚᒋᓕᐅᑎᓗᒋᑦ "ᐅᑎᖅᑎᑕᐅᓂᖏᑦ" ᓄᓇᓯᐅᑎᒥᓃᑦ. ᓂᕐᔪᑎᓂᒃ ᐊᖑᓇᓱᖃᑦᑕᕐᓂᖅ ᐊᑯᓂᐊᓗᒃ 
ᐃᓅᓕᕐᔪᑕᐅᓯᒪᔪᖅ ᐃᓄᓐᓄᑦ. ᓂᖀᑦ ᐊᒻᒪᓗ ᑮᓇᐅᔭᖅᑎᒍᑦ ᐊᑭᖃᕋᔭᕐᓂᖏᑦ ᐆᒪᔪᐃᑦ ᐱᒻᒪᕆᐅᖏᓐᓇᕐᓂᐊᖅᑐᑦ. 
ᐊᑯᓂᐅᔪᒧᑦ ᐱᑕᖃᐃᓐᓇᕈᓐᓇᖁᓪᓗᒋᑦ ᐆᒪᔪᐃᑦ, ᓯᕗᓪᓕᐅᔾᔨᒍᒪᓯᒪᔭᖏᑦ ᒐᕙᒪᒃᑯᑦ, ᑲᑐᔾᔨᖃᑎᒋᓪᓗᒋᑦ ᓄᓇᕗᑦ 
ᑐᙵᕕᒃᑯᑦ, ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᒻᒪᓗ ᐊᖑᓇᓱᑦᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ 
ᐊᑐᓕᖅᑎᑕᐅᓗᑎᒃ ᐆᒪᔪᓕᕆᓂᕐᒧᑦ ᐱᖁᔭᖅ ᐊᒻᒪᓗ ᒪᓕᒐᖏᑦ ᐃᓃᑦᑐᑦ. ᒐᕙᒪᒃᑯᑦ ᐊᖏᖅᓯᒪᔪᑦ ᐱᖁᔭᖅᑖᖅᑲᐅ 
ᐊᑐᓕᖅᑎᑕᐅᓛᕐᓂᖓᓂ ᔪᓚᐃ 9, 2005-ᒥ. 
 
ᑖᓐᓇ ᐱᖁᔭᖅ ᐊᖑᒻᒪᑦᑎᓕᖅᑎᑕᐅᓯᒪᔪᖅ ᓄᑖᕐᖑᕆᐊᖃᖅᑕᐅᓯᒪᔪᖅ, ᐊᒻᒪᓗ ᒪᓕᓐᓂᖅᓴᐅᑎᑕᐅᔪᖅ ᓄᓇᕗᒻᒥ 
ᓄᓇᑖᕈᑎᐅᓯᒪᔪᖅ ᐊᖏᖃᑎᒌᒍᑎᖓᓄᑦ, ᓴᓇᕐᕈᑕᐅᖃᑦᑕᕈᓐᓇᕐᓂᐊᖅᑐᖅ ᐊᐅᓚᑦᓯᓂᑦᑎᓐᓄᑦ ᐆᒪᔪᕐᓂᑦ 
ᐊᑯᓂᐅᔪᒧᑦ ᓯᕗᓂᔅᓴᖅᑎᓐᓄᑦ. ᑎᑎᕋᖅᓯᒪᔪᑦ ᐃᓄᐃᑦ ᖃᐅᔨᒪᔭᑐᖏᓐᓄᑦ ᑐᙵᕕᐅᔪᑦ, ᓯᕗᓪᓕᖅᐹᒥ 
ᐃᓄᒋᐊᓕᐅᔾᔭᐅᓯᒪᔪᑦ ᐱᖁᔭᖅᑎᒍᑦ, ᓇᓗᓇᐃᖅᓯᓯᒪᓂᐊᖅᑐᑦ ᐆᒪᔪᓕᕆᓂᕐᒧᑦ ᐊᐅᓚᑦᑎᓂᐅᕙᑦᑐᑦ 
ᑐᕌᖓᑦᑎᐊᕋᓗᐊᕐᒪᖔᑕ ᓄᓇᕗᒻᒧᑦ. ᐊᐅᓚᑦᑎᔨᐅᖃᑎᒌᓐᓂᕐᒧᑦ ᐋᖅᑭᐅᒪᓂᐅᔪᑦ ᐊᑐᓕᖅᑎᑕᐅᓂᐊᖅᑐᑦ 
ᐱᖁᔭᖅᑎᒍᑦ ᓇᓗᓇᐃᖅᓯᓯᒪᓂᐊᕐᒥᔪᑦ ᐆᒪᔪᕐᓂᒃ ᐊᑐᖃᑦᑕᖅᑎᕗᑦ ᐃᓚᐅᖃᑕᐅᒍᓐᓇᕐᓂᖏᓐᓂᑦ 
ᐃᓱᒪᓕᐅᕈᑕᐅᕙᓐᓂᐊᖅᑐᓄᑦ. 
 
(ᑐᓵᔨ ᓄᖅᑲᖅᐳᖅ) ᓄᓇᕗᓗᒻᒥ ᒥᕐᖑᐃᖅᓯᕐᕕᖏᑦ 6-ᐳᓴᑦ ᑐᖔᓃᑦᑐᑦ ᓄᓇᙳᐊᑎᒍ5, 130,000 ᓯᒃᑭᑦᑕᐃᑦ 
ᑭᓛᒥᑕᐃᑦ ᐊᖏᓂᖓ ᑭᙵᐃᑦ, ᓄᓇᑐᐃᓐᓇᖅ, ᐃᑦᑕᕐᓂᓴᖅᑕᓖᑦ, ᓯᔾᔪᐃᑦ, ᐊᒻᒪᓗ ᐱᒻᒪᕆᐅᔪᑦ ᓂᕐᔪᑏᑦ 
ᓇᔪᒐᖏᑦ; ᐃᓚᓕᐅᑎᓪᓗᒋᑦ ᓴᐳᔾᔭᐅᓯᒪᔪᑦ ᓄᓇᐃᑦ, 14 ᐳᓴᓐᑎᑲᓴᐃᑦ ᓄᓇᕗᑦ ᓴᐳᔾᔭᐅᓯᒪᔪᑦ ᐅᕝᕙᓘᓐᓃᑦ 
ᑐᒃᓯᕋᐅᑕᐅᓯᒪᔪᑦ ᓴᐳᔾᔭᐅᓯᒪᖁᓪᓗᒍ. 
 
(ᑐᓵᔨᒃᑯᑦ) ᒐᕙᒪᒃᑯᑦ ᐅᐱᒍᓱᑦᑎᐊᖅᑐᑦ ᑕᒪᑐᒥᖓ ᐊᒻᒪᓗ ᑲᔪᓯᒍᑎᖃᓂᐊᖅᑐᑦ ᐱᒻᒪᕆᐅᑎᑦᑎᓗᑎᒃ 
ᓄᖑᓗᐊᑦᑕᐃᓕᑎᑦᑎᒋᐊᖃᕐᓂᕐᒥᑦ ᐊᒻᒪ ᓗᓴᐳᔾᔨᓯᒪᒋᐊᖃᕐᓂᕐᒥᑦ ᓄᓇᑦᑎᓐᓂᑦ ᐊᒻᒪᓗ ᐃᓕᖅᑯᓯᑦᑎᓐᓂᑦ. 
ᐸᕐᓇᐅᑎᐅᕙᓪᓕᐊᔪᑦ ᓄᑖᑦ ᒥᕐᖑᐃᖅᓯᕐᕕᔅᓴᐃᑦ ᐊᒻᒪᓗ ᓴᐳᒻᒥᔮᖅᑕᐅᕖ ᓄᓇᐃᑦ ᐊᒻᒪᓗ ᓄᓇᕗᓗᑦᑖᑖᕐᒥ 
ᐱᑕᖃᖅᐸᓪᓕᒧᐊᓂᐊᖅᑐᑦ, ᖃᐅᔨᓴᖅᑕᐅᕙᓪᓕᐊᓂᖏᑦ ᐱᔭᕇᖅᑕᐅᕙᓪᓕᐊᓕᖅᑐᑦ ᐃᒪᐅᑉ ᓯᓈᓂ 
ᒥᕐᖑᐃᖅᓯᕐᕕᔅᓴᐅᒐᔭᖅᑑᑉ ᐅᐊᓐᓇᖓᓂ ᑲᖏᖅᑐᒑᐱᐅᑉ. 
 
ᒐᕙᒪᒃᑯᑦ ᓂᕆᐅᑦᑎᐊᖅᑐᑦ ᑲᔪᓯᒍᑎᖃᕐᓂᐊᕐᓂᕐᒥᑦ, ᒐᕙᒪᒃᑯᑦ ᐊᒻᒪᓗ ᓄᓇᕗᑦ ᑐᙵᕕᒃᑯᑦ 
ᐊᑐᓕᖅᑎᑦᑎᕙᓪᓕᐊᖃᑎᒋᓗᒋᑦ ᑐᕌᒐᐅᔪᓂᑦ ᓄᓇᕗᒻᒥ ᓄᓇᑖᕈᑕᐅᓯᒪᔪᑦ ᐊᖏᕈᑎᖓᓂᒃ. 
 
ᓇᓗᓇᐃᖅᓯᒃᑲᓐᓂᕈᒪᓪᓗᑎᒃ ᐃᖅᑲᓇᐃᔭᖃᑎᒌᖃᑦᑕᕐᓂᐊᕐᓂᕐᒥᓂᒃ, ᒐᕙᒪᒃᑯᑦ ᐊᒻᒪᓗ ᓄᓇᕗᑦ ᑐᙵᕕᒃᑯᑦ 
ᐋᖅᑭᔅᓯᕋᑖᓚᐅᖅᐳᑦ ᐊᒻᒪᓗ ᐊᑎᓕᐅᖅᓯᓪᓗᑎᒃ ᐊᖏᖃᑎᒌᒍᑎᒥᒃ ᐊᑎᖃᖅᑐᓂᒃ ᐃᖅᑲᓇᐃᖃᑎᒌᑦ. 
ᑭᓪᓕᓕᐅᖅᑕᐅᓯᒪᔪᖅ ᐃᖅᑲᓇᐃᔭᖃᑎᒌᖃᑦᑕᕐᓂᐊᕐᓂᕐᒥᓂᒃ ᑕᒪᒃᑮᓐᓄᒃ ᐊᑦᑐᐃᓂᖃᖅᓯᒪᔪᓂᒃ. ᑖᓐᓇ 
ᑐᕌᖓᑦᑎᐊᖅᑐᖅ ᐃᓕᑉᐸᓪᓕᐊᒍᑕᐅᓯᒪᔪᓂᒃ ᐊᕐᕌᒎᓯᒪᔪᓂᑦ ᐊᒻᒪᓗ ᐃᑲᔪᖅᓯᓂᐊᖅᑐᖅ ᑎᒥᐅᔫᓐᓂᒃ ᖃᓄᖅ 
ᐊᑲᐅᓂᖅᓴᒃᑯᑦ ᐱᓕᕆᖃᑎᒌᑉᐸᓐᓂᐊᕐᒪᖔᑕ. 
 
ᐃᖅᑲᓇᐃᔭᖃᑎᖃᖅᑐᑎᒃ ᓄᓇᕗᑦ ᑐᙵᕕᒃᑯᓐᓂ, ᒐᕙᒪᒃᑯᑦ ᕿᒥᕐᕈᐃᓯᒪᔪᑦ ᐊᒻᒪᓗ ᐋᖅᑭᒋᐊᖅᓯᒪᓪᓗᑎᒃ 
ᐊᖏᖃᑎᒌᒍᑎᐅᕙᑦᑐᓄᑦ ᐊᑐᐊᒐᕐᒥᒃ - ᖃᐅᔨᒪᔭᐅᓕᖅᑐᖅ ᓄᓇᕗᒻᒥ ᓇᒻᒥᓂᖃᕐᑐᓄᑦ ᐃᑲᔫᑎ. ᑖᒃᑯᐊ  

ᐋᖅᑭᒋᐊᖅᓯᔾᔪᑕᐅᔪᑦ ᐊᒥᓱᕐᖑᕆᐊᖅᓯᒍᑕᐅᓂᐊᖅᑐᑦ ᐃᓚᐅᖃᑕᐅᕙᓐᓂᖏᓐᓂᒃ ᐃᓄᐃᑦ ᓄᓇᕗᒻᒥ 
ᑮᓇᐅᔭᓕᐅᕋᓱᐊᕐᓂᕐᒧᑦ. ᐋᖅᑭᒋᐊᖅᑕᐅᓯᒪᔪᑦ ᓯᕗᓪᓕᐅᔾᔭᐅᖁᔭᐅᖃᑦᑕᕐᓗᑎᒃ ᐃᓄᓐᓄᑦ ᓇᒻᒥᓂᖁᑎᒋᔭᐅᔪᑦ, 
ᓄᓇᓕᓐᓃᑦᑐᑦ ᐊᒻᒪᓗ ᓄᓇᕗᒦᑦᑐᑦ ᓇᒻᒥᓂᖃᕐᑎᐅᔪᑦ. 
 
(ᑐᓵᔨ ᓄᖅᑲᖅᐳᖅ) ᖃᐅᑉᐸᑦ ᒐᕙᒪᒃᑯᑦ ᓇᓗᓇᐃᔭᐃᓂᐊᖅᑐᑦ ᒫᓐᓇᐅᔪᖅ ᑮᓇᐅᔭᓕᕆᓂᖅᑎᒍᑦ 
ᖃᓄᐃᓕᖓᓂᖏᓐᓂᒃ ᐊᒻᒪᓗ ᓴᖅᑭᖅᓯᓗᑎᒃ ᐊᑭᑐᔫᑎᓄᑦ ᑮᓇᐅᔭᐃᑦ ᐊᑐᖅᑐᔅᓴᖏᓐᓂᒃ. 
 
(ᑐᓵᔨᒃᑯᑦ) ᑖᒃᑯᐊ ᒐᕙᒪᒃᑯᑦ ᕿᑲᑐᐃᓐᓇᖅᓯᒪᙱᑦᑐᑦ ᐊᒻᒪᓗ ᕿᑲᑐᐃᓐᓇᔾᔮᖏᑦᑐᑦ ᐊᒥᓱᓂᒃ 
ᐊᔅᓱᕈᕐᓇᖅᑐᑕᖃᖅᑎᓪᓗᒍ ᑲᒪᒋᔭᐅᒋᐊᓕᓐᓂᒃ ᓄᓇᕗᒻᒥ. ᐅᖃᐅᓯᕆᖅᑲᐅᔭᒃᑲ, ᑲᒪᒋᔭᖃᖅᐸᓪᓕᐊᔪᑦ ᐊᒥᓱᓂᒃ 
ᑐᐊᕕᕐᓇᖅᑐᓂᒃ ᓴᖅᑭᐅᒪᔪᓂᒃ ᐊᒻᒪᓗ ᐱᔭᐅᔭᕆᐊᓕᓐᓂᒃ (ᑐᓵᔨ ᓄᖅᑲᖅᐳᖅ). ᐊᑕᐅᑦᑎᒃᑯᑦ ᒐᕙᒪᒃᑯᑦ 
ᐊᐅᓚᔅᓯᒋᐊᖃᕐᖓᑕ ᐱᓕᕆᐊᓂᒃ ᐊᒻᒪᓗ ᐱᔨᑦᑎᕋᐅᑎᓂᒃ ᑮᓇᐅᔭᖅᑐᕐᓂᖏᑦ ᐅᖓᑖᓅᖅᓯᒪᙱᓪᓗᑎᒃ. ᐊᒥᓲᒻᒪᑕ 
ᐱᒻᒪᕆᐅᔪᑦ ᐊᔪᕐᓇᕈᑎᐅᔪᑦ ᐊᒻᒪᓗ ᐃᓘᓐᓇᑦᑎᐊᑎᒃ ᑮᓇᐅᔭᐃᑦ ᐊᑑᑎᖃᕐᖓᑕ. (ᑐᓵᔨᒃᑯᑦ) ᖄᒃᑲᓐᓂᖓᒍᑦ 
ᒐᕙᒪᑐᖃᒃᑯᓐᓂᒃ ᑮᓇᐅᔭᖅᑖᓚᐅᕋᓗᐊᖅᑎᓪᓗᒋᑦ ᒫᓐᓇᒫᖑᓚᐅᖅᑐᖅ ᓯᕗᓕᖅᑏᑦ ᑲᓇᑕᒥ ᑲᑎᒪᑎᓪᓗᒋᑦ, 
ᒐᕙᒪᒃᑯᑦ ᑮᓇᐅᔭᓂᒃ ᓈᒻᒪᑦᑐᖅᑕᖃᙱᑦᑐᑦ ᐱᓕᕆᑲᐅᑎᒋᒍᑎᔅᓴᓂᒃ ᐃᓘᓐᓇᖏᓐᓂᒃ ᑐᐊᕕᕐᓇᖅᑐᓂᒃ 
ᐱᔭᐅᒋᐊᓕᓐᓂᒃ. 
 
(ᑐᓵᔨ ᓄᖅᑲᖅᐳᖅ) ᓇᓗᓇᐃᖅᑕᐅᓯᒪᖁᓪᓗᒍ ᑲᔪᓯᓂᖃᐃᓐᓇᕐᓗᓂ ᐅᔾᔨᖅᓱᔅᓯᐊᕆᐊᖃᕐᓂᖏᑦ ᐊᒻᒪᓗ 
ᓵᑕᒃᓴᐅᔪᓐᓇᕐᓂᖏᑦ ᒐᕙᒪᒃᑯᑦ ᐊᑐᓕᖅᑎᔅᓯᓯᒪᔪᑦ ᐊᑐᓕᖁᔨᔾᔪᑎᓕᐊᕆᓯᒪᔭᖏᓐᓂ ᑕᒻᒪᖅᓯᒪᔪᖅᓯᐅᖅᑎᐅᑉ ᐊᒪᓗ 
ᒪᓕᒐᓕᐅᖅᑎᒃᑯᑦ ᑲᑎᒪᔨᕋᓛᖏᑕ. ᒐᕙᒪᒃᑯᑦ ᖃᐅᔨᒐᓱᐊᕐᓂᐊᕐᒥᔪᑦ ᐊᑕᖏᖅᓯᔪᒥᒃ ᐱᖁᔭᓕᐅᕈᓐᓇᕐᒪᖔᕐᒥ 
ᐊᐅᓚᑦᑎᔪᓐᓇᖅᑐᓂᒃ ᓵᑕᒃᓴᐅᒋᐊᖃᕐᓂᖏᓐᓄᑦ ᒐᕙᒪᒃᑯᑦ ᑎᒥᖁᑎᖏᑦ ᓄᓇᕗᒻᒥ. 
 
(ᑐᓵᔨᒃᑯᑦ): ᑲᔪᓯᒋᐊᖁᑎᖃᖅᑎᓪᓗᒋᑦ ᓴᖅᑭᖅᑎᔅᓯᓂᕐᒥᑦ ᐱᕙᓪᓕᐊᔪᓕᕆᓂᕐᒥᒃ ᐊᒻᒪᓗ ᓴᙱᓕᖅᑎᔅᓯᕚᓪᓕᕐᓂᕐᒥᒃ 
ᐃᓕᖅᑯᓯᑦᑎᓐᓂᒃ, ᒐᕙᒪᒃᑯᑦ ᒪᑐᐃᖓᔅᓯᐊᕐᓗᑎᒃ ᑐᓴᐅᒪᖃᑎᖃᖃᑦᑕᕐᓂᐊᖅᑐᑦ ᓄᓇᕗᒥᐅᓂᒃ. ᒐᕙᒪᐅᔪᖅ 
ᐃᖅᑲᓇᐃᔭᖃᑎᖃᐃᓐᓇᓂᐊᕐᑐᑦ ᐃᓕᒃᓯᓐᓄ ᐃᑲᔪᖅᑕᐅᓗᑎ ᐃᓚᒋᔭᐅᓂᕐᒧ ᒪᓕᒐᓕᐅᖅᑎᓄ, ᐊᒻᒪ ᓄᓇᕗᒻᒥᐅ 
ᐃᑲᔪᖅᑕᐅᓂᖏ ᑲᔪᓯᑦᑎᐊᕈᓐᓇᕐᓂᐊᕋᑦᑕ ᖁᓚᖏᓪᓗᑕ ᐊᒻᒪ ᓴᖏᓂᖃᓗᑕ ᐊᑐᓕᖅᑎᑕᐅᓂᖏᓐᓄ 
ᓯᕗᓪᓕᐅᔭᐅᔭᕆᐊᓖᑦ ᒫᓐᓇᐅᔪᒥ ᑐᕌᒐᐅᔪᒥ. 
 
ᑖᓐᓇ ᒐᕙᒪᒋᒐᔅᓯᐅ ᐊᒻᒪ ᐃᖅᑲᓇᐃᔭᖃᑎᒌᓐᓂᖅᑎᒍᑦ ᑭᓯᐊᓂ, ᓈᓚᓐᓂᒃᑯ ᐊᒻᒪ ᓈᒻᒪᑦᑐᒥ ᐊᑐᕐᓗᑕ 
ᓴᖅᑭᑎᑦᑎᔪᓐᓇᕋᑦᑕ ᓄᓇᕗᒻᒥ ᑕᑯᔪᒪᔭᕐᑎᓐᓂ ᐊᒻᒪ ᕿᑐᖓᕆᔭᑦᑎᓐᓄ. 
 
ᐊᑐᖅᑕᐅᓂᐊᕐᑐᖅ ᓴᖅᑭᔮᑦᑎᐊᕐᑐᖅ ᐊᒻᒪ ᐃᓕᔅᓯᓐᓂ ᑲᔪᓯᑦᑎᐊᖁᔨᕗᖓ. ᖁᔭᓐᓇᒦᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑏ (ᑐᓵᔨᒃᑯᑦ): ᐃᖏᓪᓗᓯ. ᖁᔭᓐᓇᒦᒃ, ᑲᒥᓴᓇ ᓄᓇᕗᒻᒥ. 
 
ᐱᒋᐊᒃᑲᓐᓂᓚᐅᖏᓂᑦᑎᓐᓂ ᐅᓪᓗᒥ, ᖃᐃᖅᑯᔭᐃᓐᓇᕆᕙᓯ ᒪᓕᒐᓕᐅᕐᕕᒦᑦᑐᑦ ᑕᒧᐊᓗᒐᒃᓴᓂ. 
ᓄᖅᑲᖓᑲᐃᓐᓇᓂᐊᕐᑐᒍ ᐃᑲᕋᐅᑉ ᓇᑉᐸᖓᓂ ᐱᒋᐊᒃᑲᓐᓂᓚᐅᖏᓂᑦᑎᓐᓂ. 
 
ᐃᖅᓱᖅᑎ. 
 
>>ᒪᓕᒐᓕᐅᕐᕕᒃ ᓄᖃᑲᐃᓐᓇᖅᑐᖅ 14:59-ᒥ ᐱᒋᐊᖅᑐᑎᒃ 15:34-ᒥ 
 
ᐅᖃᖅᑏ (ᑐᓵᔨᒃᑯᑦ): ᐃᖏᓪᓗᓯ. 
 
ᐅᑎᕆᐊᕐᓗᑕ ᑲᑎᒪᔾᔪᑎᔅᓴᓄᑦ. ᐊᖓᔪᖅᑳᑦ ᐅᖃᐅᓯᖏᑦ. ᐱᑕᖃᙱᓐᓂᖏᓐᓄᑦ ᐊᖓᔪᖅᑳᑦ ᐅᖃᐅᓯᖏᓐᓂ, 
ᑲᔪᓯᓂᐊᖅᑯᒍᑦ ᑲᑎᒪᔾᔪᑎᔅᓴᖅ 4, ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑐᑐ. 

ᑲᑎᒪᔾᔪᑎᒃᓴᖅ 4: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᑦᑎᐅᑉ ᐅᖃᐅᓯᖓ 001 - 2(2): ᐃᓗᖏᖅᓱᐊᖃᓂᖅ ᒐᕙᒪᑐᖃᒃᑯᓐᓂᑦ ᐃᓚᒌᑦ 

ᓂᓐᖓᐅᒪᓂᖏᓐᓂᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᑐᙵᓱᔪᒪᕙᔅᓯ ᒪᓕᒐᓕᐅᕐᕕᑎᓐᓄᑦ ᓯᕗᓪᓕᖅᐹᒥ ᑲᑎᒪᓂᑦᑎᓐᓂ 
ᐊᐃᑉᐸᕆᓕᖅᑕᖓᓄᑦ ᑲᑎᒪᓂᐅᔪᒧᑦ. 
 
ᓇᓗᓇᙱᓚᖅ ᐱᓕᕆᔪᒻᒪᕆᐅᓚᐅᕋᔅᓯ ᐅᐱᕐᖔᒥ, ᐊᒻᒪᓗ ᖃᐅᔨᒪᓪᓗᖓ ᑲᑎᒪᔨᐅᖃᑎᒃᑲ 
ᐃᖅᑲᓇᐃᔭᖅᑐᒻᒪᕆᐅᓚᐅᖅᑯᑦ ᑕᖅᑭᐅᔪᓂᑦ ᑭᒡᒐᑐᖅᑕᖏᓐᓄᑦ ᖃᓄᐃᓕᐅᕋᓱᓐᓂᖏᓐᓂ ᐃᓱᒫᓘᑎᐅᔪᓂᑦ. 
ᓂᕆᐅᒋᔭᖃᑦᑎᐊᖅᑯᖓ ᐱᔪᓐᓇᑎᐊᕐᓂᐊᖁᔨᓪᓗᖓ ᑲᑎᒪᓂᕆᓂᐊᖅᑕᑎᓐᓂ, ᐱᓇᓱᐊᕈᓯᐅᓂᐊᖅᑐᓂᑦ ᐱᖓᓱᓂᑦ 
ᐅᕝᕙᓘᓐᓃᑦ ᑎᓴᒪᐅᔪᓂᑦ, ᐊᒻᒪᓗᑦᑕᐅᖅ ᐅᖃᖃᑎᖃᑦᑎᐊᖃᑦᑕᓂᕐᒥᑦ. 
 
ᐅᖃᖅᑏ, ᐅᓪᓗᒥ ᓯᕗᓪᓕᖅᐹᒥ, ᓂᑯᕕᑉᐳᖓ ᒐᕙᒪᒃᑯᑦ ᐱᖁᓪᓗᒋᑦ ᐱᓪᓚᕆᐅᔪᒥᑦ ᐊᒻᒪᓗ 
ᐱᒋᐊᖅᑎᑎᑦᑕᐃᓕᒪᓂᕐᒥᑦ ᑖᔅᓱᒥᖓ ᐱᒋᐊᖅᓯᖃᑦᑕᓂᕐᒥᑦ. ᖁᔭᒋᕙᕋ ᒐᕙᒪᒃᑯᑦ ᐅᖃᐅᓯᖃᕐᒪᑕ ᑲᒥᓴᓇᐅᑉ 
ᐅᖃᐅᓯᕆᓯᒪᔭᖏᓐᓂᑦ ᐱᔾᔪᑎᒋᓪᓗᒍ ᒪᓕᒐᓕᐅᕐᕕᒻᒥᑦ ᐅᖃᐅᓯᐅᖁᓪᓗᒍ ᐱᕋᔭᑕᐅᕙᑦᑐᑦ ᐃᑲᔪᖅᓱᖅᑕᐅᓂᖏᓐᓄᑦ 
ᐱᓕᕆᐊᒃᑯᑦ, ᐊᒃᓱᕈᒃᑲᓐᓂᕈᓐᓇᖅᑐᒋᕗᖓᓕ ᑕᒪᑐᒧᖓ. ᐱᓕᕆᖃᑎᒌᒋᐊᖃᕋᑦᑕ, ᑲᑐᔾᔨᓗᑕ, ᐅᖃᐅᓯᖃᕐᓗᑕ 
ᐊᑭᕋᖅᑐᕐᓂᕐᒥᑦ ᐋᓐᓂᖅᑎᕆᕙᑦᑐᓄᑦ ᓄᖅᑲᖅᑎᑕᐅᖁᓪᓗᒍ ᐋᓐᓂᖅᑎᕆᓂᐅᕙᑦᑐᖅ ᐊᕐᓇᓂᑦ ᐱᓗᐊᖅᑐᒥ. 
 
ᐅᕙᒍᓕᒫᖅ ᐊᑦᑐᖅᑕᐅᓯᒪᒐᑦᑕ ᐃᓪᓗᒥᐅᖃᑎᒌᓄᑦ ᐋᓐᓂᖅᑎᕆᓂᕐᒥᑦ. ᑕᒪᔾᔭᐅᒋᕗᑦ ᐃᖅᑲᓇᐃᔭᖃᑎᒌᑦ, 
ᐱᖃᓐᓇᕇᑦᑐᑦ, ᐊᐃᑉᐸᕇᑦ, ᕿᑐᕐᖓᕇᑦ, ᐊᒻᒪᓗ ᐃᓚᒌᑦ; ᐋᓐᓂᖅᑐᐃᓐᓇᐅᖃᑦᑕᕋᑦᑕ ᐊᓯᐅᔨᕙᑦᑐᑕᓗ. 
ᑭᓇᑐᐃᓐᓇᖅ ᐅᕙᑦᑎᓐᓂᑦ ᐱᔭᐅᒐᐃᒻᒪᑦ ᐋᓐᓂᖅᑎᕆᓂᒃᑯᑦ ᕿᒪᑦᑕᐅᓂᕗᑦ ᐊᒃᓱᕈᕐᓇᖅᑐᒻᒪᕆᐅᕙᒻᒪᑦ. 
 
ᑲᑎᑦᑐᒋᑦ ᐱᖓᓲᕗᑦ ᐊᐃᑉᐸᕐᒥᓄᑦ ᐋᓐᓂᖅᑎᑦᑕᐅᓪᓗᑎᒃ ᐃᓅᔪᓐᓃᓚᐅᖅᑐᑦ ᓄᓇᕗᒻᒥ 1999-ᒥ 
ᓄᓇᕗᕈᓚᐅᕋᑦᑕᓂᑦ. 1999-ᒥᓐᓂᓕ ᓄᓇᕗᒻᒥ 2-ᓂᒃ 3-ᓄᑦ ᐃᓄᐊᖅᓯᖃᑦᑕᖅᑐᑦ ᐊᒥᓲᓂᕆᕙᐃᑦ ᐊᕐᕌᒍᑕᒫᑦ, 
ᐊᒻᒪᓗ ᑕᓪᓕᒪᐅᓕᖅᑐᓂᒃ ᐊᕐᕌᒍᓂᑦ ᐃᓚᓕᐅᑎᓐᓇᒍ 2002 ᐃᓄᐊᖅᓯᖃᑦᑕᖅᑐᑦ ᐊᒥᓲᓂᖅᐸᐅᓯᒪᕗᑦ 
ᑲᓇᑕᓕᒫᕐᒥ. ᐊᕐᕌᓂ ᐊᒥᓲᓂᖏᑦ ᖁᓖᕌᖅᑎᖅ ᐊᒥᓲᓃᖅᓴᐅᓚᐅᖅᐳᑦ ᓄᓇᕗᒻᒥ ᑲᓇᑕᓕᒫᖅ ᑕᑯᓐᓇᖅᑐᒍ. 
ᒫᓐᓇᐅᔪᖅ ᓄᓇᕗᒻᒥᐅᑦ ᐱᖓᓱᓂᑦ ᓄᓇᓖᑦ ᐊᕕᑦᑐᖅᓯᒪᔪᓂᑦ ᐃᓄᐊᕐᕕᐅᓯᒪᕗᑦ 
ᓄᖅᑲᖓᑎᑕᐅᔪᓐᓇᓚᐅᖅᑑᒐᓗᐊᕐᒥᑦ ᑐᑭᓯᓇᙱᑦᑐᒥᑦ ᐃᓄᐊᖅᓯᕙᑦᑐᑎᒃ. 
 
ᑕᒪᒃᑯᐊ ᐃᓄᐊᖅᓯᓂᐅᕙᑦᑐᑦ ᑕᕝᕙᑑᙱᓚᑦ. ᓴᖅᑭᓯᒪᓪᓗᑎᒃ ᐋᓐᓂᖅᑎᕆᓂᕐᒥᑦ ᐊᒻᒪᓗ ᓱᕋᑦᑎᕆᓂᕐᒥᑦ, 
ᐃᓕᖅᑯᓯᖃᖅᑐᑦ ᑕᐃᒫᒃ ᖃᐅᔨᓴᖅᑕᐅᖃᑦᑕᙱᓚᑦ ᐃᖅᑲᖅᑐᖅᑕᐅᖃᑦᑕᕋᓗᐊᖅᑐᑎᒃ, ᓄᓇᓕᓐᓂᑦ 
ᐱᔨᑦᓯᕐᓂᖅᑕᖃᕋᓗᐊᖅᑎᓪᓗᒍ, ᐊᒻᒪᓗ ᑎᒍᔭᐅᒪᖃᑦᑕᕋᓗᐊᖅᑎᓪᓗᒋᑦ. 
 
ᑕᒪᓐᓇ ᐃᖅᑲᖅᑐᐃᕕᓕᕆᓂᖅ ᐊᐅᓚᓂᖃᑦᑎᐊᙱᒻᒪᑦ ᐋᓐᓂᑎᖅᑕᐅᕙᑦᑐᓄᑦ. ᐅᖃᖅᑏ, ᒫᓐᓇᐅᔪᖅ 
ᐊᖏᖅᑕᐅᑲᐃᓐᓇᕈᒪᕗᖓ ᑲᔪᓯᔪᒪᓪᓗᖓ ᐅᖃᐅᓯᔅᓴᕆᔭᕐᓄᑦ. 
 
ᐅᖃᖅᑎ (ᑐᓵᔨᒃᑯᑦ): ᑐᑐ ᐊᐱᕆᕗᖅ ᑲᔪᓯᔪᒪᓪᓗᓂ ᐅᖃᐅᓯᒃᓴᖏᓐᓄᑦ. ᐋᒡᒑᖅᑐᖃᖅᐹ, ᑐᑐ. ᑲᔪᓯᔪᓐᓇᖅᐳᑎᑦ.  
 
ᑐᑐ: ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᑲᑎᒪᔨᐅᖃᑎᒃᑲ. 
 
ᖃᐅᔨᒪᕗᖓ ᐃᖅᑲᖅᑐᐃᔪᓕᕆᓂᕐᒧᑦ ᐊᑐᐊᒐᖅ ᐊᑐᖅᑕᐅᕙᒻᒪᑦ ᐊᒻᒪᓗ ᐊᐅᓚᓪᓚᕆᙱᓇᑦᑎᒍ. ᑕᒪᓐᓇᓕ 
ᑐᑭᖃᙱᓚᖅ ᓂᐱᖃᙱᑕᐃᓐᓇᖅᑐᔅᓴᐅᓂᑦᑎᓐᓂᑦ ᐋᓐᓂᖅᑎᕆᕙᑦᑐᑦ ᐃᓂᖅᑎᑦᑕᐅᑐᐃᓐᓇᙱᓪᓗᑎᒃ, 
ᑎᒍᔭᐅᓯᒪᓂᖏᑦ ᕿᓚᒻᒥᐅᒋᐊᖅᑎᑕᐅᓗᑎᒃ, ᐅᕝᕙᓘᓐᓃᑦ ᐊᓂᓴᕋᐃᑦᑎᑕᐅᓗᑎᒃ. 

ᑐᑭᓯᒐᓱᐊᖅᓯᒪᒐᓗᐊᖅᑐᖓ ᑐᑭᓯᒍᓐᓇᙱᓚᒐ ᓱᒻᒪᑦ ᑲᔪᓯᖃᑦᑕᖅᑐᑦ ᐋᓐᓂᖅᑎᕆᔪᒻᒪᕇᑦ 
ᐱᒻᒪᕆᐅᑎᑕᐅᙱᒻᒪᖔᑕ ᑭᓯᐊᓂ ᑐᖁᑦᑎᔪᖃᕋᐃᒻᒪᑦ ᐱᒻᒪᕆᐅᑎᑕᐅᓕᖅᐸᑦᑐᓂ. ᑐᑭᓯᔪᓐᓇᙱᓚᖓ ᓱᒻᒪᑦ 
ᐱᕋᔭᓕᖅᑭᑦᑖᔪᑦ ᐊᓃᖅᑎᑕᐅᕙᒻᒪᖔᑕ ᐋᓐᓂᖅᑎᕆᕙᑦᑐᑎᒃ ᐃᓅᓯᓕᒫᒧᑦ ᕿᓕᕈᖃᖅᑎᑦᑎᓪᓗᑎᒃ ᐊᐃᑉᐸᕐᒥᓂᒃ, 
ᕿᑐᕐᖓᒥᓐᓂᒃ, ᐊᒻᒪᓗ ᐃᓚᒥᓐᓂᒃ. ᐋᓐᓂᖅᑎᖅᑕᐅᕙᑦᑐᑦ ᐱᕕᔅᓴᖃᒃᑲᓐᓂᖅᑎᑕᐅᕙᓐᓇᑎᒃ. 
 
ᑎᓕᓯᕗᖓ ᒐᕙᒪᑦᑎᓐᓂᒃ ᓇᖏᖅᓯᖁᓪᓗᒋᑦ ᐊᒻᒪᓗ ᐃᓱᒻᒥᖅᓯᓇᓱᐊᕐᓗᑎᒃ ᒐᕙᒪᑐᖃᒃᑯᓐᓂᑦ 
ᓴᙵᖅᑎᕆᒋᐊᕐᓗᑎᒃ ᐊᑐᐊᖅᓯᔾᔪᑎᓂᒃ ᐃᖅᑲᑦᑐᐃᔩᑦ ᐃᓱᒪᓕᐅᕆᓂᖏᓐᓄᑦ, ᑎᓕᐅᕐᓗᒋᑦ ᐃᖅᑲᑦᑐᖅᑕᐅᑎᑦᑎᔩᑦ 
ᑐᒃᓯᕋᓪᓗᑎᒃ ᐱᔭᓐᓂᖏᓐᓂᖅᓴᒥᒃ ᐃᖅᑲᑦᑐᐃᔨᓄᑦ ᖃᓄᐃᓕᔭᐅᓂᕐᓂᒃ, ᐊᒻᒪᓗ ᐊᔭᐅᕐᕆᓗᑎᒃ 
ᐃᑲᔪᖅᑕᐅᔾᔪᑎᒋᔭᐅᓂᐊᖅᑐᓂᒃ ᐊᑑᑎᖃᑦᑎᐊᖅᑐᓂᒃ. 
 
ᑎᓕᐅᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ ᐃᓚᐅᓕᖁᓪᓗᒋᑦ ᐊᑎᕐᓂᒃ ᑐᓂᓯᖁᓪᓗᒋᑦ ᓂᕈᐊᕋᕐᓴᐅᓂᐊᖅᑐᓂᒃ ᑕᕝᕗᖓ 
ᓄᓇᕗᒻᒥ ᐱᕋᔭᒃᐸᑦᑐᓄᑦ ᒪᓕᒐᕐᔪᐊᕐᓂᑦ ᕿᒥᕐᕈᓂᕐᒧᑦ ᑲᑎᒪᔨᑦ ᐃᑲᔪᖅᑐᐃᓂᐊᖅᑐᓂᒃ ᐱᓂᕐᓗᒃᑕᐅᖃᑦᑕᖅᑐᓂᒃ 
ᐊᒻᒪᓗ ᓂᓪᓕᕈᓐᓇᖅᓯᓗᑎᒃ ᐱᓂᕐᓗᒃᑕᐅᖃᑦᑕᓂᕐᒧᑦ. 
 
ᒫᓐᓇᐅᔪᖅ, ᐊᐱᕆᔪᒪᓪᓗᒋᑦ ᒪᓕᒐᓕᐅᖅᑎᐅᖃᑦᑎᒃᑲ ᐱᖃᑕᐅᖁᓪᓗᒋᑦ ᓂᐸᐃᑲᐃᓐᓇᕐᓗᑕ ᐃᖅᑲᐅᒪᑦᑎᓗᑕ 
ᐃᓅᒍᓐᓃᖅᓯᒪᔪᓂᒃ ᐱᓂᕐᓗᒃᑕᐅᓂᕐᒧᑦ. 
 
>>ᓂᐱᖃᖐᑲᐃᓐᓇᖅᐳᑦ  
 
ᖁᔭᓐᓇᒦᒃ, ᐅᖃᖅᑏ. ᑐᑭᓯᕗᖓ ᐃᓚᖓ ᒪᓕᒐᓕᐅᖅᑎᐅᖃᑦᑎᑕ ᓴᖅᑮᓂᐊᕐᒪᑦ ᐊᒥᓱᓂᒃ ᑎᑎᕋᖅᓯᒪᔪᓂᒃ 
ᐊᐱᖅᑯᑎᓂᒃ ᑲᑎᒪᓂᖃᑦᑎᓪᓗᑕ ᑕᒪᑐᒧᖓ ᐃᑲᔪᖅᑕᐅᓂᕐᒧᑦ ᐊᒻᒪᓗ ᐱᕋᔭᖃᑦᑕᓂᕐᒧᑦ ᓄᓇᕗᒻᒥ ᐱᕋᔭᑉᐸᑦᑐᐃᑦ, 
ᐊᒻᒪᓗ ᓂᕆᐅᑦᑎᐊᖅᐳᖓ ᕿᒥᕐᕈᓛᕆᐊᔅᓴᖅ ᑖᔅᓱᒥᖓ ᑐᑭᓯᐅᒪᔾᔪᑎᒥᒃ ᒐᕙᒪᒃᑯᑦ ᕿᒥᕐᕈᓂᖃᓕᖅᐸᑕ 
ᓇᓗᓇᐃᖅᑕᐅᓯᒪᔪᓂᒃ. ᖃᓄᐃᓕᖓᓂᕆᔭᖓᓂᒃ ᑐᑭᓕᐅᕆᓂᖅ, ᖃᓄᐃᓕᐅᕆᐊᕈᓐᓇᖅᓯᔪᒍᑦ ᑕᒪᒃᑯᓂᖓ 
ᑲᒪᒋᐊᓯᓗᑕ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐊᖅᑏᑦ ᐅᖃᐅᓯᖏᑦ. ᑰᓕ. 
 
ᒪᓕᒐᓕᐅᑦᑎᐅᑉ ᐅᖃᐅᓯᖓ 002 – 2(2): ᐃᓅᓇᓱᓐᓂᐅᑉ ᐊᑭᑦᑐᕆᐊᕐᓂᖓ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᓪᓗᒋᑦ ᒪᓕᒐᓕᐅᖅᑏᑦ ᑐᙵᓱᒃᑎᑕᐅᑦᑎᐊᕐᓂᑦᑎᓐᓂᒃ, ᐊᒻᒪᓗ 
ᐃᖃᓗᒻᒥᐅᑕᐃᑦ, ᖁᔭᓐᓇᒦᒻᒪᕆᑉᐸᒃᑲ. 
 
ᓯᕗᓪᓕᖅᐹᒥ, ᐱᒋᐊᓚᐅᖏᓂᓐᓂ, ᐃᓕᑕᖅᓯᔪᒪᓪᓗᖓ ᐹᓇᐹᓯ ᐱᕐᔪᐊᖅ ᐃᓅᒍᓐᓃᓚᐅᖅᑐᖅ ᖃᒪᓂᖅᑐᐊᕐᒥ 
ᒫᓐᓇᕋᑖᖅ, ᐊᒻᒪᓗ ᐃᓚᖏᑦ ᐃᓱᒪᒋᑦᑎᐊᕐᐸᒃᑲ. ᒥᔅᑕ. ᐱᖅᔪᐊᖅ ᐊᖏᔪᖅᔪᐊᕐᒥᒃ ᐃᑲᔪᓐᓂᖃᖅᓯᒪᒻᒪᑦ ᓄᓇᒥᓄᑦ 
ᐊᒻᒪᓗ ᐊᒃᓱᔾᔪᐊᕐᒪᕆᒃ ᐃᑲᔪᖅᓯᒪᓪᓗᓂ ᐸᓖᓯᒃᑯᓐᓂᑦ ᐊᒻᒪᓗ ᐊᓯᖏᓐᓂᒃ ᐃᓄᓐᓂᒃ. ᖃᒪᓂᖅᑐᐊᕐᒥᐅᑦ 
ᐃᓚᙵᒻᒪᕆᑉᐳᑦ. 
 
ᐊᓐᓇᐅᒪᓇᓱᐊᕐᓂᖅ ᐅᑭᐅᖅᑕᖅᑐᒥ ᐱᒡᒐᓇᖅᓯᕙᓪᓕᐊᑐᐃᓐᓇᕐᒪᑦ ᐊᒻᒪᓗ ᐊᑭᑐᔪᒻᒪᕆᐊᓘᓪᓗᓂ 
ᐃᓅᓇᓱᐊᕐᕆᐊᔅᓴᖅ ᓄᓇᕗᒻᒥ ᐊᙳᑎᓯᒪᓇᓱᒋᐊᒃᓴᖅ ᐊᔪᓐᓴᖅᓯᓕᖅᑐᓂ, ᐊᑭᑦᑐᐸᓪᓕᐊᑐᐃᓐᓇᑎᓪᓗᒋᑦ 
ᐅᖅᓱᐊᓘᑉ ᐊᑭᖓ ᐊᖏᕐᕋᖃᑦᑎᐅᔪᓄᑦ ᓇᒻᒥᓂᖃᑦᑎᓄᑦ, ᐊᖑᓇᓱᒃᑎᓄᑦ, ᐊᒻᒪᓗ ᑭᒃᑯᑐᐃᓐᓇᕐᓄᑦ ᐊᖏᕐᕋᒥᓂᒃ 
ᒪᑭᒪᑎᑦᑎᔪ ᓄᓇᕗᒻᒥ. 
 
ᖃᐅᔨᒪᕗᖓ ᐊᓐᓇᐅᒪᑎᓐᓇᓱᐊᕐᓗᓂ ᐊᑭᑦᑐᐸᓪᓕᐊᑐᐃᓐᓇᕐᓂᐊᕐᒪᑦ ᑕᒪᒃᑯᐊᓗ ᐅᖅᓱᒃᓴᑦ ᐊᑭᑦᑐᙳᓱᒻᒪᑕ. 
ᐊᐅᓪᓚᕈᑎᒃᓴᐅᕙᑦᑐᑦ ᐊᑭᑦᑐᕋᔭᕆᕗᑦ, ᐊᒻᒪᓗ ᑕᐃᒫᒃᓴᐃᓐᓇᖅ ᑕᒫᓂ ᐊᕐᕌᒍᑦᑎᓐᓂ , ᑕᑯᙳᓱᒃᑲᑦᑕ 
ᐊᑭᑦᑐᐸᓪᓕᐊᓗᑎᒃ ᓂᐅᕐᕈᑎᒃᓴᐅᔪᑦ. ᑕᒪᒃᑯᐊ ᐊᑭᑦᑐᐸᓪᓕᐊᙳᓱᒻᒪᑕ ᑭᓱᑐᐃᓐᓇᐃᑦ ᐅᖏᓕᕇᓪᓗᑎᑦ ᑕᒪᒃᑯᐊ  

ᐅᖅᓱᒃᓴᐅᔪᑦ ᐊᑭᒃᑐᕆᐊᕐᓂᕈᑎᑦ. ᒫᓐᓇᐅᔪᖅ ᑕᒪᓐᓇ ᐊᑐᖅᑕᐅᕙᑦᑐᖅ ᐊᐅᓚᓂᖃᕈᓐᓃᕐᒪᑦ, ᑕᐃᒪᐃᒻᒪᑦ 
ᕿᒥᕐᕈᒃᑲᓐᓂᕆᐊᖃᖅᐳᒍᑦ ᑭᓱᓕᒫᓂᑦ ᐃᖏᕐᕋᓂᐅᔪᓂᒃ ᒐᕙᒪᒃᑯᓐᓂᒃ. 
 
ᑕᐃᒫᒃ ᐊᓯᔾᔩᒋᐊᙱᒃᑯᑦᑕ, ᐊᖑᒻᒪᑎᒍᓐᓇᔾᔮᙱᓐᓇᑦᑕ ᐊᑭᓕᕋᒃᓴᐅᔪᓂᒃ ᐊᓐᓇᐅᒪᑎᓐᓇᓱᐊᕐᓗᑎ. 
ᐊᐃᑉᐸᖃᙱᑦᑐᑎᒃ ᐊᖓᔪᖅᑳᖅᑕᖃᐅᒻᒪᑦ ᕿᑐᕐᖓᓕᐅᔪᓂᒃ, ᐃᓄᑦᑕᖃᐅᒻᒪᑦ ᓇᒻᒥᓂᖅ ᐃᓪᓗᖁᑎᓕᓐᓂᒃ 
ᐊᑭᓕᕆᐊᓕᒻᒥᓂᒃ ᐊᖑᒻᒪᑦᑎᒍᓐᓇᕋᔭᕈᓐᓃᖅᑐᓂᒃ.  
 
ᐅᖃᖅᑏ, ᐊᖏᖅᑐᐃᓐᓇᐅᖁᕙᒃᑲ ᐅᖃᐅᓯᒃᑲ ᐱᔭᕇᕈᓐᓇᖁᓪᓗᒋᑦ. 
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑎᐅᔪᖅ ᐊᖏᖅᑕᐅᔪᒪᕗᖅ ᐱᔭᕇᕈᓐᓇᖁᓪᓗᒋᑦ ᐅᖃᐅᓯᖏᑦ. ᐋᖏᙱᑦᑐᖃᖅᐸ? 
ᐋᒡᒑᖅᑐᖃᙱᑦᑐᖅ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
 
ᑕᒪᒃᑯᓂᖓ ᐅᖃᐅᓯᖃᕐᓂᑎᓐᓂᒃ, ᐊᑭᑦᑐᐸᓪᓕᐊᔪᖃᙳᓱᒻᒥᒻᒪᑦ ᖃᐅᔨᒐᒃᓴᐅᒐᔭᙱᑦᑐᓂᒃ. ᐃᖏᕐᕋᔾᔪᑎᐅᒐᔭᖅᑐᑦ, 
ᕿᒥᕐᕈᔭᐅᒃᑲᓐᓂᕆᐊᖃᕋᔭᕐᒥᔪᑦ ᒐᕙᒪᒃᑯᓐᓄᑦ. ᐅᑕᖅᑭᑐᐃᓐᓇᕆᐊᖃᙱᓐᓇᑦᑕ ᐋᑐᕚᒃᑯᓐᓂᒃ ᑕᒪᒃᑯᓂᖓ 
ᐃᑲᔪᖅᑕᐅᔪᒪᓗᑕ ᐱᔾᔪᑎᒋᔭᑦᑎᓐᓂ. 
 
ᒐᕙᒪᒃᑯᑦ ᕿᒥᕐᕈᒋᐊᓪᓚᒃᑲᓐᓂᕆᐊᖃᖅᐳᑦ ᖃᐅᔨᓇᓱᐊᕐᓗᑎᓪᓗ ᖃᓄᖅᑑᕈᓐᓇᕋᔭᕐᒪᖔᑕ ᑕᒪᓐᓇ 
ᐱᕚᓪᓕᖅᑎᑕᐅᑦᑎᐊᕐᓗᓂ. ᐊᒻᒪᓗ, ᕿᒥᕐᕈᒋᐊᖃᕋᔭᕐᒥᔭᕗᑦ ᐊᖑᓇᓱᑦᑎᓄᑦ ᐃᑲᔫᑏᑦ ᐱᓕᕆᐊᖓᑦ ᐊᒻᒪᓗ 
ᐅᖃᖃᑎᒋᓕᕐᓗᒋᑦ ᒐᕙᒪᑐᖃᒃᑯᑦ ᓄᓇᕗᑦ ᑐᙵᕕᒃᑯᓪᓗ ᐱᔾᔪᑎᐅᔪᓂᒃ ᑕᒪᒃᑯᓂᖓᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐹᓇᐸᔅ. 
 
ᒪᓕᒐᓕᐅᑦᑎᐅᑉ ᐅᖃᐅᓯᖓ 003 - 2(2): ᐊᖏᔫᑎᓂᑦ ᐱᑕᖃᒃᑲᓐᓂᕆᐊᖃᕐᓂᖅ ᖁᑦᑎᑦᑐᒥ 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑐᙵᓱᐊᑎᒍᒪᕙᒃᑲᑦᑕᐅᖅ ᐃᖅᑲᓇᐃᔭᖃᑎᒃᑲ ᐊᒻᒪᓗ 
ᖁᔭᓐᓇᒦᖅᑕᐃᓐᓇᕆᓪᓗᒋᑦ ᐃᖃᓗᒻᒥᐅᑕᓕᒫᑦ, ᐅᕙᑦᑎᓐᓂᒃ ᑐᙵᓱᐊᑎᑦᑎᑦᑎᐊᖅᐸᒻᒪᑕ. 
 
ᖁᕕᐊᑉᐳᖓ ᓂᑯᕕᒋᐊᖓ ᓯᕗᓪᓕᖅᐹᒥ ᐅᓪᓗᒥ ᑭᖑᓪᓕᕐᒥᑦ ᑲᑎᒪᓂᖃᖅᑎᓪᓗᑕ ᐅᖃᐅᓯᖃᕈᒪᓪᓗᖓ 
ᐊᒥᓱᑲᓪᓚᓐᓂᑦ ᐃᓱᒫᓘᑎᒋᔭᕐᓂᑦ ᖁᑦᑎᑦᑐᒥᐅᓄᑦ ᓄᓇᓕᖁᑎᔨᔭᕐᓄᑦ. ᐱᓇᓱᐊᕈᓯᐅᓂᐊᖅᑐᓂᑦ ᓰᑏᕝᕙᒥ 
ᑲᑎᒪᓂᖃᓚᐅᖅᑎᓪᓗᑕ ᐊᕐᕕᐊᓂ ᐊᐅᓪᓚᕈᓐᓇᓚᐅᖅᐳᖓ ᐱᖓᓱᓄᑦ ᓄᓇᓕᓐᓄᑦ ᐅᕙᖓ ᑭᒡᒐᑐᖅᑕᖏᓐᓄᑦ 
ᑐᓴᕈᒪᓪᓗᒋᑦ ᐃᓱᒫᓘᑎᒋᔭᖏᑦ ᓂᕈᐊᖅᑎᒋᔭᕐᒪ, (ᑐᓵᔨ ᓄᖅᑲᖅᐳᖅ) ᐃᓱᒫᓘᑎᒋᔭᐅᔪᓄᑦ ᐃᑉᐱᐊᕐᔪᒻᒥ, 
ᖃᐅᓱᐃᑦᑐᕐᒥᑦ ᐊᒻᒪᓗ ᐊᐅᓱᐃᑦᑐᒥ. 
 
ᓄᓇᓖᑦ ᐋᖅᑭᐅᒪᐃᓐᓇᖁᓪᓗᒋᑦ ᐊᑐᖅᐸᑦᑕᖏᑦ ᐅᕙᖓ ᓄᓇᓕᖏᓐᓂᑦ ᓱᕋᖅᑎᖅᐸᓪᓕᐊᖏᓐᓇᕐᒪᑕ. ᑭᖑᓪᓕᕐᒥᑦ 
ᒪᓕᒐᓕᐅᖅᑏᑦ ᑲᑎᒪᓂᖃᖅᑎᓪᓗᑕ ᑐᓴᖅᑎᑦᑎᓚᐅᕋᒪ ᑕᕝᕙᓂ ᒪᓕᒐᓕᐅᕐᕕᒻᒥ ᒐᐳᕙᓚᑐᖃᒃᑯᑦ ᒪᓕᒐᓕᕆᔨᖏᑦ 
ᐊᔭᐅᖅᑐᐃᖏᓐᓇᖅᓯᒪᒻᒪᑕ ᓄᓇᓖᑦ ᒐᕙᒪᒃᑯᖏᓐᓂᑦ ᒪᓕᖁᔨᓪᓗᑎᒃ ᒪᓕᒐᕐᓂᒃ ᓲᖑᓂᖃᖅᑐᒻᒪᕆᓐᓂᑦ. 
ᐊᒥᓱᐊᖅᑎᖅ ᕼᐋᒻᓚᐅᔪᑦ ᐱᑕᖃᖃᑦᑕᖏᒻᒪᑕ ᐋᖅᑮᒋᐊᕈᑎᓂᒃ ᓇᒻᒥᓂᖁᑎᖏᓐᓂᑦ. ᑭᖑᓪᓕᖅᐹᒥᑦ 
ᑲᑎᒪᓂᖃᖅᑎᓪᓗᑕ ᐅᖃᐅᓯᖃᓚᐅᕋᒪ ᒪᓕᒐᓕᐅᕐᕕᒻᒥ ᓴᖅᑮᓪᓗᖓ ᐱᐅᙱᑦᑐᒻᒪᕆᐅᓂᖓᓂᑦ ᐃᑉᐱᐅᕐᔪᒻᒥ 
ᐋᓐᓂᐊᕕᒻᒥ. 
 
ᑐᒃᓯᕋᖃᑦᑕᖅᓯᒪᒐᒪ ᓄᑖᕐᒥᑦ ᐋᓐᓂᐊᕕᑦᑖᕈᒪᓪᓗᖓ ᐊᑯᓂᐅᓕᖅᑐᖅ. ᓂᕆᐅᑉᐳᖓ ᑕᑯᔪᒪᓪᓗᖓ 
ᖃᓄᐃᒋᐊᕈᑎᒃᓴᓂᒃ ᐊᑭᑐᔪᓄᑦ ᓇᓚᐅᑦᑖᖅᑐᓕᕆᓕᕈᑦᑕ. 
 
ᐃᓚᖓᑕ ᓄᓇᓕᒻᒪ ᐱᓇᓱᐊᕐᓂᖏᑦ ᐱᓇᓱᐊᕈᒪᓚᐅᖅᑕᑎᓐᓂᑦ ᐊᕐᕕᐊᓂᑦ ᑲᑎᒪᓂᖃᖅᑎᓪᓗᑕ 
ᐊᑐᐃᓐᓇᖅᑕᖃᖁᔨᓪᓗᖓ 24-ᓂᒃ ᐃᑲᕐᕋᓂᒃ ᑲᒪᔨᖃᖁᓪᓗᒋᑦ ᐃᓐᓇᑐᖃᒃᑯᕕᓐᓂᑦ ᓄᓇᕗᓕᒫᕐᒥ. 

ᖃᐅᓱᐃᑦᑐᒥ ᐃᓄᖏᑦ ᐅᖃᐅᔾᔨᓯᒪᕗᑦ ᐅᕙᓐᓄᑦ ᑕᑯᔪᒪᓪᓗᑎᒃ ᑕᐃᒪᐃᑦᑐᒥᑦ ᐋᓐᓂᐊᕕᒻᒥᑦ ᓄᓇᓕᖓᓐᓂᑦ 
ᓇᓪᓕᒋᔭᖏᑦ ᐃᓚᖏᑦ ᐃᖃᓗᓐᓄᑦ ᓅᑦᑕᐅᖁᓇᒋᑦ ᑲᒪᒋᔭᐅᑦᑎᐊᕆᐊᖃᕐᓂᖏᑦ ᐃᓐᓇᑐᖃᐃᑦ. 
 
ᐊᐅᓱᐃᑦᑐᖅ ᐊᔾᔨᐅᙱᒻᒪᑦ ᑲᓇᑕᒥ ᐊᒻᒪᓗ ᖁᑦᑎᓂᖅᐹᖑᓪᓗᓂ ᓄᓇᒋᔭᐅᔪᖅ ᑲᓇᑕᓕᒫᕐᒥ, ᑭᓯᐊᓂᓕ 
ᓄᓇᓕᖓᑦ ᓱᓕ ᑐᓴᖅᑕᐅᙱᓗᐊᖃᑦᑕᕐᒪᑕ ᓄᓇᓕᒻᒥᐅᑦ ᐅᖃᐅᓯᖏᑦ. ᐃᓚᖓᑦ ᐃᓱᒫᓘᑕᐅᓪᓗᐊᑕᖅᑐᖅ 
ᐊᐅᓱᐃᑦᑐᕐᒥ ᐃᓕᓐᓂᐊᕋᔅᓴᖅᑕᖃᙱᓗᐊᕐᓂᖅ ᓴᓇᔨᐅᓂᕐᒧᑦ ᒪᒃᑯᑦᑐᓄᑦ. 
 
(ᑐᓵᔨᒃᑯᑦ) ᐊᐱᕆᔪᒪᕗᖓ ᑲᔪᓯᔪᒪᓪᓗᖓ ᐅᖃᐅᓯᒃᓴᓐᓄᑦ. 
 
ᐅᖃᖅᑎ (ᑐᓵᔨᒃᑯᑦ): ᑲᑎᒪᔨ ᐊᐱᕆᕗᖅ ᐊᖏᕈᑕᐅᔪᒪᓪᓗᓂ ᐅᖃᐅᓯᔅᓴᖏᓐᓂᑦ ᐱᔭᕇᖅᓯᔪᒪᓪᓗᓂ. 
ᐋᒡᒑᖅᑐᖃᖅᐹ? ᐋᒡᒑᖅᑐᖃᙱᓚᖅ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ, ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ. ᐅᖃᖅᑎ, ᓄᓇᓕᕗᑦ 
ᐃᖅᑲᓇᔮᒃᓴᖃᙱᑦᑐᒡᒍᑎᐅᒻᒪᑕ ᐊᒻᒪᓗ ᓄᓇᖅᑲᑎᕗ ᐱᕕᒃᓴᖃᕈᒪᒐᓗᐊᕐᒪᑕ ᐃᑲᔪᕈᒪᓂᖃᖅᑐᑎᑦ ᓄᓇᖏᓐᓂᒃ 
ᐊᒻᒪᓗ ᓇᒻᒥᓂᖅ ᑮᓇᐅᔾᔭᒃᔮᖃᕐᓗᑎᑦ. 
 
ᐅᖃᖅᑎ, ᐅᖅᓱᒃᓴᑦ ᐊᑭᖏᑦ ᐊᒻᒪᓗ ᖃᐅᒻᒪᖅᑯᑎᑦ ᐊᑭᖏᑦ ᐱᔾᔪᑏᓐᓇᐅᒻᒪᑎᒃ ᐅᕙᑦᑎᓐᓄᓕᒫᖅ ᓄᓇᑦᑎᓐᓂ 
ᑭᓯᐊᓂᓕ ᐃᓕᑕᖅᓯᓯᒪᓕᕋᒪ ᐱᔭᕆᐊᑭᑦᑐᓂᒃ ᖃᓄᖅᑑᕈᑎᐅᔪᓐᓇᖅᑐᓂᒃ ᐱᑕᖃᙱᒻᒪᑦ. ᐱᓇᓱᐊᕆᐊᖃᖅᐳᒍᑦ 
ᐱᔪᓐᓇᕐᓂᕗᑦ ᒪᓕᓪᓗᒍ ᓴᐳᑎᔪᓐᓇᖁᓪᓗᒋᑦ ᓇᒻᒥᓂᖅ ᓴᐳᑎᔪᓐᓇᙱᑦᑐᑦ ᐃᓄᖁᑎᕗᑦ ᓄᓇᓕᕗᓪᓗ. 
 
ᐅᖃᖅᑎ, ᑲᑎᒪᓂᑦᑎᓐᓂ ᐱᔾᔪᑎᓂᒃ ᐃᓱᒫᓘᑎᒋᔭᐅᔪᓂᒃ ᓴᖅᑮᖃᑦᑕᙳᓱᒃᑲᒪ ᖁᑦᑎᑦᑐᒥ ᐊᒻᒪᓗ 
ᐊᐱᖅᓱᖃᑦᑕᕐᓗᒋᑦ ᒥᓂᔅᑕᐅᔪᑦ ᐊᐱᖅᓱᕐᕕᒋᔭᕆᐊᓕᒃᑲ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ. ᐃᕝᕈᑕᐃᓪᓚᒃ . 
 
ᒪᓕᒐᓕᐅᑦᑎᐅᑉ ᐅᖃᐅᓯᖓ 004 - 2(2): ᖁᕐᓗᖅᑑᒥ ᒪᒥᓴᕐᕕᒃ 
 
ᐃᕝᕈᑕᐃᓪᓚᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑐᙵᓱᐊᑎᔪᒪᕙᒃᑲ ᒪᓕᒐᓕᐅᖅᑎᐅᖃᑎᓕᒫᒃᑲ ᒥᓂᔅᑕᐅᔪᑦᑕᐅᖅ. 
ᐅᖃᖅᑎ, ᓂᑯᕕᑉᐳᖓ ᐅᓪᓗᒥ ᖁᕕᐊᓱᓐᓂᖃᖅᑐᖓ ᐊᒻᒪᓗ ᐃᓄᖁᑎᒃᑲ ᐃᑲᔪᕈᒪᓪᓗᒋᑦ. ᐅᖃᑐᐃᓐᓇᕈᒪᕗᖓ 
ᐊᖑᑏᑦ ᒪᒥᓴᕐᕕᖓᑦ ᒪᑐᐃᓛᓕᕐᒪᑦ ᒪᓕᒐᓕᐅᖅᑎᐅᕝᕕᒋᔭᓐᓂ. 
 
(ᑐᓵᔨᒃᑰᕈᓐᓃᖅᑐᖅ): ᐅᖃᖅᑎ, ᑖᓐᓇ ᒪᒥᓴᕐᕕᐅᔪᑦ ᐊᑐᖅᑕᐅᔭᕆᐊᖃᓪᓚᕆᒻᒪᑦ ᕿᑎᕐᒥᐅᓂᒃ ᐱᕋᔭᑦᑐᒥᓂᐅᔪᑦ 
ᐊᖏᕐᕋᒥᓄᑦ ᖃᓂᓐᓂᖅᓴᐅᔪᓐᓇᖁᓪᓗᒋᑦ. ᐊᖏᕐᕋᒥᓄᑦ ᐅᑎᖅᑎᑕᐅᔪᓐᓇᖁᓪᓗᒋᑦ ᓄᓇᑦᓯᐊᕐᒥᒃ 
ᐊᓄᓪᓚᒃᓯᐊᕆᔭᐅᕙᑦᑐᑦ, ᐃᓂᒃᓴᖅᑖᖅᑎᑦᑎᒃᑲᓐᓂᕋᔭᖅᑐᓂᓗ ᕿᑭᖅᑖᓗᒻᒥ ᐊᓄᓪᓚᒃᓰᕕᒻᒥ ᑕᒫᓂ ᐃᖃᓗᓐᓂ. 
ᑕᒪᓐᓇᓗ ᓴᖅᑮᓂᖃᖅᑎᑦᑎᓯᒪᒋᕗᖅ ᐱᓕᒻᒪᒃᓴᕐᓂᕐᒥᒃ ᐃᖅᑲᓇᐃᔮᒃᓴᓂᓪᓗ ᖁᕐᓗᖅᑑᕐᒥᐅᑕᓂᒃ. 
 
ᐅᖃᖅᑎ, ᐱᕕᒃᓴᖃᕐᓂᓐᓂ ᐅᖃᕈᒪᒋᕗᖓ ᐅᐱᒋᓂᕋᕐᓗᒋᑦ ᐃᓚᒌᑦ ᐃᑲᔪᖅᑕᐅᕝᕕᒻᒥ ᐃᓕᓐᓂᐊᓚᐅᖅᑐᑦ 
ᐱᔭᕇᕈᓐᓇᓚᐅᕐᒪᑕ ᐱᖓᓲᔪᖅᑐᑦ ᐅᑕᐅᓯᕐᓗ ᐱᓇᓱᐊᕈᓯᓂᒃ ᐃᓕᓐᓂᐊᓚᐅᖅᑐᑎᒃ ᑕᒫᓂ ᐃᖃᓗᓐᓂ. 
ᐱᔭᕇᖅᑐᒥᓂᐅᔪᑦ ᐅᑯᐊᖑᕗᑦ: ᐊᐃᒥ ᔮᔅ, ᔫᑎ ᕼᐊᔪᑯᒃ, ᕕᐊᓯ ᓯᑖᑕᒃ, ᐹᓖᓐ ᐊᐃ ᒪᓐᑕᓐ, ᕚᓗᕆ ᓂᕈᒃ, ᔭᓂᐳ 
ᒪᓂᒡᓗᕆᓚᒃ, ᐹᐱ ᐊᐸᑐᒃ, ᑭᐊᓐ ᒫᒡ, ᕆᑦᓱᑦ ᐋ ᒫᓐᑦ, ᓵᒻ ᓴᒥ ᐊᕐᓇᓗᐊᒃ, ᐊᒻᒪᓗ ᑖᒪᔅ ᐊᖒᓴᓪᓗᒃ. ᖁᕐᓗᖅᑐᖅ 
ᑐᙵᓱᑦᑎᑦᑎᑦᑎᐊᕆᕗᖅ ᕼᐃᐊᓚᓐ ᓚᕌᒃ ᐅᑎᕐᒪᑦ ᓄᓇᓕᖓᓐᓄᑦ ᓄᑖᓂᒃ ᐱᓕᕆᐊᖃᕐᓂᐊᓕᖅᑐᓂ ᓄᑖᖑᓪᓗᓂ 
ᐊᖏᔪᖅᑳᖅ ᑕᐃᑲᓂ ᑎᒍᔭᐅᒪᕕᒻᒥ. 

ᐊᓕᐊᓇᐃᒍᓱᑉᐳᖓ ᐃᖅᑲᓇᐃᔭᕐᕕᒃ ᐱᓕᕆᐊᖃᕈᒪᒻᒪᑦ ᒪᒥᓴᐃᓂᕐᒥᑦ, ᒪᒃᑯᑦᑐᓂᑦ, ᐃᓐᓇᑐᖃᕐᓂᑦ ᐊᒻᒪᓗ 
ᐱᓇᓱᐊᕐᓂᖃᖅᑐᓂ ᓄᓇᒧᑦ ᐊᐅᓪᓚᖅᑎᑦᑎᖃᑦᑕᕐᓂᕐᒥᑦ. ᐅᑉᐱᕈᓱᒃᑲᒪ ᑕᒪᒃᑯᐊ ᐱᓕᕆᐊᔅᓴᐃᑦ ᐃᑲᔫᑎᖃᑦᑎᐊᕐᒪᑕ 
ᑎᒍᔭᐅᓯᒪᔪᓄᑦ ᐃᑲᔪᖅᑕᐅᓪᓗᑎᒃ ᐃᓅᓯᕐᒥᑦ ᐊᒻᒪᓗ ᐃᑲᔪᖅᑕᐅᓪᓗᑎᒃ ᐱᕋᔭᑦᑕᐃᓕᒃᑲᓐᓂᖁᓪᓗᒋᑦ. 
 
ᐅᖃᖅᑏ, ᓂᕆᐅᓐᓂᖃᑦᑎᐊᖅᐳᖓ ᑎᒍᔭᐅᒪᕕᒃ ᒪᑐᐃᖅᑕᐅᓂᐊᕐᓂᖓᓂ ᐊᒻᒪᓗ ᓈᒻᒪᓈᓕᖅᐸᑦ ᐊᐱᕆᓂᐊᖅᒻᐸᕋ 
ᒥᓂᔅᑕ ᐊᐱᖅᑯᑎᒃᑲᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐲᑕᓴᓐ. 
 
ᒪᓕᒐᓕᐅᑦᑎᐅᑉ ᐅᖃᐅᓯᖓ 005 - 2(2): ᐊᖏᔫᑎᑦ ᕿᑎᕐᒥᐅᓂ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᐅᖃᑎᒃᑲ ᕿᑎᕐᒥᐅᓂ ᑐᙵᓱᑦᑎᒍᒪᕙᒃᑲ ᐃᖃᓗᓐᓄᑦ ᐅᑎᕐᒪᑕ ᐱᖓᓱᓂᑦ 
ᐱᓇᓱᐊᕈᓯᕐᓂᒃ ᐊᒃᓱᕈᕐᓗᑎᒃ ᐃᖅᑲᓇᐃᔭᕐᓂᐊᖅᑐᑎᒃ. ᖃᐅᔨᒪᙱᒃᑲᓗᐊᖅᑐᖓ ᑕᒫᓃᑯᑖᔅᓯᒪᒻᒪᖔᕐᒪ ᑭᓯᐊᓂᓕ 
ᐃᑉᐸᔅᓴᖅ ᐃᓄᐃᑦ ᑐᙵᓱᑦᑎᑦᑎᓚᐅᖅᐳᑦ ᐅᑎᕋᒪ ᐊᖏᕐᕋᓐᓄᑦ. ᓇᓗᕗᖓ ᑕᒪᓐᓇ ᐱᐅᒻᒪᖔᖅ 
ᐱᐅᙱᒻᒪᖔᕐᓘᓐᓃᑦ. 
 
ᐅᖃᖅᑏ, ᐅᓪᓗᒥ ᓂᑯᕕᑉᐳᖓ ᓇᓗᓇᐃᖅᓯᔪᒪᓪᓗᖓ ᒪᓕᒐᓕᐅᕐᕕᒻᒥ ᑕᓪᓕᒪᐅᓚᐅᖅᑐᓂᑦ ᑕᖅᑭᓂᑦ ᐅᕙᖓ 
ᓄᓇᓕᖁᑎᖓᓐᓂ ᐅᖃᖅᑲᐅᒐᕕᑦ ᑐᑭᓯᒋᐊᕈᑎᒻᒪᕆᐅᒻᒪᑕ ᐊᒻᒪᓗ ᐊᐅᓚᓂᖃᑦᑎᐊᖅᑐᑎᒃ. 
 
ᐅᖃᖅᑏ, ᓯᕗᓪᓕᖅᐹᒥ ᖁᔭᓐᓇᒦᕈᒪᕗᖓ ᓯᕗᓕᖅᑎ ᐳᓚᕋᓚᐅᕐᒪᑦ ᓄᓇᑦᑎᓐᓄᑦ ᔪᓚᐃᒥ, ᐃᓚᖃᖅᑐᓂ 
ᐊᖓᔪᖅᑳᓂᒃ ᐱᔭᔅᓴᓕᒻᒪᕆᐅᒐᓗᐊᖅᑐᑎᒃ ᑎᑭᒍᓐᓇᓚᐅᕐᒪᑕ. ᕿᑎᕐᒥᐅᓂᑦ ᓂᕆᐅᑉᐳᒍᑦ 
ᐳᓚᕋᖅᑕᐅᒃᑲᓐᓂᓛᕐᓂᑎᓐᓂᑦ ᐊᖓᔪᖅᑳᓄᑦ ᑕᖅᑭᐅᓂᐊᖅᑐᓂᑦ. 
 
ᕿᑎᕐᒥᐅᓂ ᐅᖓᓯᒻᒪᑦ ᐊᒻᒪᓗ ᐊᑭᑐᔫᓪᓗᓂ ᑐᑦᑕᕐᕕᒻᒥᑦ. ᐱᒻᒪᕆᐅᕗᖅ ᐊᖓᔪᖅᑳᑦ ᐳᓚᕋᖃᑦᑕᕆᐊᖏᑕ 
ᓄᓇᓕᑦᑎᓐᓄᑦ ᑐᑭᓯᒃᑲᓐᓂᖁᓪᓗᒋᑦ ᐱᒻᒪᕆᐅᒋᔭᕐᓂᑦ ᐅᕙᒍᑦ ᓄᓇᓕᒻᒥᐅᖏᓐᓄᑦ. 
 
ᒪᓕᒐᓕᐅᖅᑎᓕᒫᑦ ᖃᐅᔨᒪᒻᒪᑕ ᓄᓇᓖᑦ ᕿᑎᕐᒥᐅᓂᑦ ᐅᖓᓯᓐᓂᖅᓴᐅᒻᒪᑕ ᒐᕙᒪᐅᔪᒥᑦ ᑕᐃᒪᙵᓂᓂᑦ ᐊᒻᒪᓗ 
ᐱᒻᒪᕆᐳᒻᒪᑦ ᐃᖃᓗᓐᓂᑦ ᐃᓱᒪᓕᐊᖑᔪᑦ ᑎᑭᖃᑦᑕᖁᓪᓗᒋᑦ ᑕᐅᕗᖓ. 
 
ᐅᖃᖅᑏ, ᖃᐃᖅᑯᓯᒪᕙᕋ ᑎᑎᖅᑲᑎᒍᑦ ᓯᕗᓕᖅᑎ ᐊᒻᒪᓗ ᒪᕐᕉᒃ ᐊᖓᔪᖅᑳᒃ ᐳᓚᕋᖁᓪᓗᒋᒃ ᓄᓇᓕᖁᑎᓐᓄᑦ 
ᕿᑎᕐᒥᐅᓂᑦ. ᑕᑯᓐᓇᖅᑐᒍ ᓄᓇᙳᐊᖅ ᓄᓇᕗᒻᒥ ᒐᕙᒪᑐᖃᒃᑯᑦ ᐊᖓᔪᖅᑳᖏᑦ ᐃᓱᒪᖃᑦᑕᕐᒪᑕ 
ᓄᓇᕘᖑᓱᒋᑦᑎᓪᓗᑎᒃ ᐃᖃᓗᓐᓃᓐᓇᖅ, ᐃᖃᓗᐃᑦ ᑖᓐᓇᑐᐊᖅ. ᐊᔭᐅᕆᐊᕈᒪᕙᒃᑲ ᐳᓚᕋᖅᑕᐃᓐᓇᕆᖁᓪᓗᒋᑦ 
ᓄᓇᓕᓕᒫᓄᑦ ᓄᓇᕗᒻᒥ. 
 
ᐊᐅᔭᐅᓚᐅᖅᑐᒥ, ᐅᖃᖅᑏ, ᐃᖃᓗᑦᑑᑦᑎᐊᖅ ᓄᑖᒥ ᐃᒥᕐᓄ ᓱᓪᓗᓕᑦᑖᓚᐅᕐᖓᑦ. ᐊᐅᓚᒍᓐᓇᓕᕐᐸᑦ, 
ᐱᐅᓯᕚᓪᓕᑎᑦᑎᓂᐊᕐᑐᖅ ᐃᒥᕐᒧᑦ ᐱᔨᑦᑎᕈᑎᑦᑎᓐᓂ. ᐃᓚᒋᐊᕐᓗᒍ, ᐅᖃᖅᑏ, ᓄᑖᖑᔪᖅ ᕿᑎᕐᒥᐅᑦ ᐋᓐᓂᐊᕕᖓ 
ᐱᔭᕇᖅᑕᐅᕙᓪᓕᐊᓕᕐᒪᑦ ᐊᒻᒪ ᑭᒃᑯᑐᐃᓐᓇᐃᑦ ᑕᑯᒍᒪᔪᑦ ᒪᑐᐃᖅᑕᐅᓂᐊᕐᓂᖓᓂ 2005ᒥ. 
 
ᐅᖃᖅᑏ, ᐅᒥᒻᒪᖅᑑᒥ ᑳᓐᑐᕌᖅᓯᒪᔪᖅ ᒫᓐᓇᐅᔪᒥ ᐃᓪᓗᒐᓚᐅᔪᓂ ᓴᓇᒋᐊᕐᓯᒻᒪᑦ ᐃᓄᖏᓐᓄ ᓄᓇᓕᐅᔪᒧ. ᐊᒻᒪ 
ᐅᖃᖅᑏ, ᖁᕕᐊᑦᑐᖓ ᐅᖃᕈᓐᓇᓂᕐᓄᑦ ᐋᖅᑭᒍᑎᐅᔪᖅ ᓇᓂᔭᐅᓯᒪᓕᕐᒪᑦ  

ᐃᑲᔪᖅᑕᐅᓗᑎ ᐅᒥᒻᒪᖅᑑᒥ ᐊᒻᒪ ᕿᖓᐅᑦ ᓂᐅᕕᕈᓐᓇᕐᓗᑎ ᐅᖅᓱᐊᓗᒻᒥ ᐊᕐᕌᒎᓂᐊᕐᑐᒥ. ᑕᒪᓐᓇ 
ᑕᑯᔪᒥᓇᑦᑎᐊᖅᑐᖅ, ᑕᐃᒪᐃᑦᑎᓪᓗᒍ, ᒪᕐᕉᒃ ᓄᓇᓕᕋᓛᖑᓛᖑᔪᖁᑎᕗᑦ ᐱᒻᒪᕆᐅᕗ ᒐᕙᒪᑦᑎᓐᓄ. 
 
ᐅᖃᖅᑏ, ᓈᓚᒍᓐᓇᖅᓯᓚᐅᕋᒪ ᐃᓐᓇᑎᓐᓂ, ᒪᒃᑯᑦᑐᓂ, ᐊᖓᔪᖅᑳᕆᔭᐅᔪᓂ, ᓄᓇᓕᒻᒥ ᓯᕗᓕᖅᑏᑦ, ᕿᑎᕐᒥᐅ 
ᐃᓄᐃᑦ ᑲᑐᔾᔨᖃᑎᒌᖏᑕ ᑲᑎᒪᔨᖏ, ᓇᒻᒥᓂᖁᑎᓖᑦ ᐊᒻᒪᓗ ᐊᒥᓱᑦ ᐊᓯᖏᑦ ᑭᖑᓪᓕᖅᐹᒥ ᑲᑎᒪᓚᐅᖅᑎᓪᓗᑕ, 
ᓰᑏᐱᕆᒥ ᑲᑎᒪᓂᖃᓚᐅᕐᑎᓪᓗᑕ, ᐊᖏᖃᑎᒌᓚᐅᕋᑦᑕ ᓄᑖᒥ ᐱᒻᒪᕆᐅᔪᓂ ᑐᕌᒐᕆᓂᐊᕐᑕᖓ ᒐᕙᒪᐅᑉ. ᐅᕙᓐᓂ 
ᐊᐱᕆᓯᒪᒻᒪᑕ ᐊᔭᐅᖅᓯᒋᐊᖁᔨᓪᓗᑎ ᒪᓕᒐᓕᐅᖅᑎᐅᖃᑎᓐᓂ ᐊᔅᓱᕈᑯᔨᓪᓗᑎ ᐋᖅᑭᒍᑎᒃᓴᓂ ᐊᒥᓱᓂ 
ᐊᑲᐅᖏᓕᐅᕈᑕᐅᔪᓂ ᐊᔅᓱᕈᓐᓇᑎᑦᑎᔪᒥ ᐃᓅᓯᕐᒥ ᐃᓄᖁᑎᑦᑎᓐᓄ. 
 
ᐅᖃᖅᑏ, ᐃᓚᖏ ᓴᖅᑭᑕᐅᓚᐅᖅᑐᑦ ᐊᒻᒪ ᐃᓱᒫᓘᑎᒋᔭᐅᔪᑦ ᓴᖅᑭᑎᓐᓂᐊᑕᒃᑲ ᓂᕈᐊᖅᑕᐅᓯᒪᔪᖁᑎᓐᓃᖔᕐᑐᑦ 
ᑕᕙᖤ ᑲᑎᒪᓂᖃᖅᑎᓪᓗᑕ ᐱᖃᓯᐅᑎᔪᑦ: ᓄᖅᑲᑎᑦᑎᓇᒧᐊᕐᓂᖅ ᐋᓐᓂᖅᑎᕆᖃᑦᑕᓂᕐᒧ ᐊᕐᓇᓂ, ᓱᕈᓯᕐᓂ ᐊᒻᒪ 
ᐊᖑᑎᓂ, ᐊᑦᑕᓇᕐᑐᒦᒍᓐᓇᕐᓂᖏ ᓄᓇᓕᒋᔭᕗ ᑲᑉᐱᐊᓇᖅᑐᓄ ᐅᕝᕙᓘᓐᓃᑦ ᐱᕋᔭᒃᑲᓂᕐᐸᑦᑐᓄ, ᓄᓇᕗᒻᒥ 
ᐃᓪᓗᖃᑦᑎᐊᖏᓐᓂᕆᔭᖓ, ᓱᕈᓰᑦ ᐊᖓᔪᖅᑳᖃᖏᑦᑐᑦ ᐱᓯᒪᔭᐅᔭᕆᐊᖃᕐᓂᖏ ᐊᒻᒪ ᓱᕈᓰᑦ ᐃᑲᔪᖅᑕᐅᓂᖏᓐᓄ 
ᐱᒋᐊᖓᐅᑏᑦ, ᐱᕙᓪᓕᐊᑎᑦᑎᓂᕐᒧ ᐊᒻᒪ ᐃᖅᑲᓇᐃᔭᖅᑐᓕᕆᓂᕐᒧ ᓴᖅᑭᖅᑎᑕᐅᔪᑦ ᐅᔭᕋᓐᓂᐊᓂᕐᒧ ᐊᒻᒪ 
ᐊᓯᖏᓐᓄ ᓄᑕᐅᖑᕈᓐᓇᖅᑐᒧ ᐱᕙᓪᓕᐊᑎᑦᑎᓂᕐᒧ ᐊᒻᒪ ᐆᒻᒪᖅᑯᑎᓄ ᐊᑭᑦᑐᕆᐊᕐᓂᐅᔪᖅ. 
 
ᐅᖃᖅᑏ, ᑖᒃᑯᓂᖓ ᐊᐱᖅᑯᑎᖃᕐᓂᐊᖅᑐᖓ ᐊᒻᒪ ᐊᓯᖏᓐᓂ ᐊᐱᕆᕕᒃᓴᖅ ᓈᒻᒪᓕᕐᐸᑦ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑐᓴᓐ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᓇᑦᑎᖅ. 
 
ᒪᓕᒐᓕᐅᑦᑎᐅᑉ ᐅᖃᐅᓯᖓ 006 – 2(2): ᖃᐅᔨᓴᕆᐊᕐᓂᖅ ᐅᖅᓱᐊᓗᒻᒥᒃ ᑯᕕᔪᒥᓂᕐᓂᑦ ᓄᓇᕗᒥ 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᕈᒪᔭᒃᑲ ᐃᖃᓗᒻᒥᐅᑕᐃᑦ ᐅᕙᑦᑎᓐᓂ ᑐᖓᓱᑦᑎᑦᑎᓂᖏᓐᓂ. 
ᓈᓚᒃᑯᕕ, ᑎᒍᐊᕋ, ᓇᓪᓕᒋᕙᒋ. 
 
ᐅᖃᖅᑏ, ᐅᓪᓗᒥ ᓂᑯᕕᑉᐳᖓ ᐃᓱᒫᓘᑎᒋᔭᒻᒪᕆᐅᔪᒥ ᓄᓇᕗᒻᒥᐅᓕᒫᓄ ᐅᖅᓱᐊᓗᐃ ᑯᕕᖃᑦᑕᕐᓂᖏ ᐃᒪᖅᑎᓐᓄ. 
(ᑐᔮᔨᒃᑯᑦ ᓄᖅᑲᕐᐳᖅ): ᐅᖃᖅᑏ, ᖃᐅᔨᒪᒐᑦᑕ ᖃᓄᖅ ᐱᒻᒪᕆᐅᒻᒪᖔᖅ ᐊᕙᑎᕗ ᐃᓅᓇᒧᐊᕐᓂᑎᓐᓄ. 
ᐆᒪᔪᖃᑦᑕᖅᓯᒪᒐᑦᑕ ᐱᓗᐊᕋᓱᐊᕐᓇᑕ. ᐱᒻᒪᕆᐅᒻᒪᑦ ᐅᒪᔫᔪᑦ ᐊᒻᒪ ᓇᔪᖅᑕᖏ ᓴᓗᒪᐃᓐᓇᑎᓪᓗᒋ. 
ᑕᐃᒪᐃᓐᓂᖓᓄ ᐊᔅᓱᐊᓗ ᐅᖅᓱᐊᓗᒻᒥ ᑯᕕᓂᐅᓚᐅᖅᑐᖅ ᒫᓐᓇᐅᕋᑖᖅᑐᒥ ᐅᖅᓱᐊᓗᑦᑖᑎᓪᓗᒍ ᓴᓪᓖᑦ. 
(ᑐᓵᔨᒃᑯᑦ): ᐅᖃᖅᑏ, ᑕᐃᑲᓃᓚᐅᕋᒪ ᓴᓗᒻᒪᓴᖅᑕᐅᑎᓪᓗᒍ ᐅᖅᓱᐊᓗ ᑯᕕᓂᐅᓚᐅᖅᑐᖅ ᓴᓪᓕᓂ. ᒪᕐᕈᐊᑎᖅᑐᓂ 
ᑯᕕᔪᖃᖅᓯᒪᓕᕐᒪ ᐅᕐᓱᐊᓗᒻᒥ ᑕᐃᑲᓂ ᓄᓇᓕᐅᔪᒥ. ᐊᕐᕌᓂᐅᓚᐅᕐᑐᖅ ᐊᒻᒪ ᐅᑭᐊᒃᓵᖅ. 
 
(ᑐᓵᔨᒃᑯᑦ ᐃᓱᓕᑉᐳᖅ): ᐅᖃᖅᑏ, ᓇᓗᓇᐃᖅᓯᑲᓐᓂᕐᓂᕆᓚᐅᖅᑕᖓ ᑲᑉᐸᓂᒃᑯᑦ ᐊᒻᒪᓗ ᒥᓂᔅᑕᐅᑉ, ᐅᖅᓱᐊᓗᒃ 
ᐃᒪᖁᑎᑦᑎᓐᓅᖃᑦᑕᓕᖅᑐᖅ ᐊᒻᒪᓗ ᓴᓗᒻᒪᓴᖅᑕᐅᖏᓐᓇᕋᓂ. ᐅᖃᐅᓯᐅᓚᐅᕐᒥᔪᖅ ᑕᒪᓐᓇ ᐅᖅᓱᐊᓗᒻᒥᒃ 
ᑯᕕᓂᐅᔪᖅ ᒥᑦᑎᒪᑕᓕᒃᒥ ᓴᓗᒻᒪᓴᖅᑕᐅᓚᐅᖏᑦᑐᖅ ᐊᒻᒪᓗ ᐃᒪᐅᑉ ᐃᖏᕐᕋᓂᖓᓄᑦ ᔭᒐᑎᑕᐅᓪᓗᓂ. 
 
ᐅᖃᖅᑏ, ᑕᒪᓐᓇ ᓈᒻᒪᖏᒻᒪᑦ. ᑎᓕᐅᖅᐸᕋ ᒥᓂᔅᑕ ᐱᓕᕆᓂᖃᖁᓪᓗᒍ ᑖᒃᑯᐊᓗ ᑲᓇᑕᒥ ᐅᓯᑲᑦᑕᖅᑐᓕᕆᔨᒃᑯᑦ 
ᖃᐅᔨᓴᕐᓗᑎᒃ ᐱᑦᔪᑎᒋᔭᖏᓐᓂᒃ ᑯᕕᖃᑦᑕᕐᓂᐅᑉ ᐊᒻᒪᓗ ᐊᓯᐊᓂᒃ ᐅᖅᓱᐊᓗᒻᒥᒃ ᐃᒪᖁᑎᑦᑎᓅᖅᑐᖃᕈᓐᓃᕐᓗᓂ. 

ᐊᒻᒪᑕᐅᒃᑲᓐᓂᖅ, ᐅᖃᖅᑏ, ᑎᓕᐅᖅᐸᕋ ᒥᓂᔅᑕ ᓇᓗᓇᐃᖅᓯᑎᐊᖅᓯᒪᖁᒻᒪᕆᑦᑐᒍ ᕿᒥᕐᕈᓂᖓᑎᒍᑦ ᐅᖅᓱᐊᓗᒃ 
ᐅᓯᔭᐅᖃᑦᑕᕐᓂᖓᓄᑦ ᑳᑦᑐᓛᖓᓂᒃ ᐊᒻᒪᓗ ᐱᔭᓐᓂᖏᓐᓂᖅᓴᐅᒋᐊᕐᓗᓂ ᑲᒪᒋᔭᐅᒋᐊᖃᕐᓂᖏᑎᒍᑦ ᐊᒻᒪᓗ 
ᐊᑦᑕᓇᐃᖅᓯᓯᒪᓂᕐᒧᑦ ᑎᑎᖅᑲᖏᑦ ᐅᒥᐊᕐᔪᐊᑉ ᐊᒻᒪᓗ ᐅᖃᕈᓐᓇᖅᑐᖓ ᐃᒻᒪᖃ ᐱᓕᕆᑦᑎᐊᖏᓐᓂᖏᓐᓂᒃ 
ᐱᓕᕆᔨᖏᑦ ᐅᒥᐊᕐᔪᐊᑉ. 
 
(ᑐᓵᔨᒃᑯᑦ): ᑕᑯᓐᓇᓚᐅᕐᕋᒪ ᐅᒥᐊᕐᔪᐊᕐᒥᐅᑕᓂᒃ ᓴᓗᒻᒪᔅᓴᐃᑎᓪᓗᒋᑦ ᐊᒻᒪᓗ ᐅᒥᐊᕐᔪᐊᖅ ᑐᓚᒃᑕᐅᔭᕆᐊᖃᓚᐅᕐᒪᑦ 
ᓯᓚᕈᔫᓂᖓᓄᑦ ᐊᒻᒪᓗ ᕿᒪᐃᑐᐃᓐᓇᖅᑐᑎᒃ ᓱᓪᓗᓕᖏᓐᓂᒃ ᐃᒫᓂ. ᑕᑯᓐᓇᓚᐅᖅᑐᖓ ᐊᒻᒪᓗ ᐅᕙᖓ 
ᐃᔨᖏᓐᓄᑦ ᑕᑯᓚᐅᖅᑐᖓ ᐊᒻᒪᓗ ᐅᕙᖓᑑᓚᐅᕐᓇᖓ ᑕᑯᓐᓇᖅᑐᖓ ᑕᐃᒃᓱᒪᓂ. 
 
ᑭᖑᓂᐊᒍᑦ ᓯᑯᐃᔭᖅᓯᒪᓕᖅᑎᓪᓗᒍ ᐊᒻᒪᓗ ᓯᓚᕈᔫᒍᓐᓃᖅᔫᒥᒻᒪᑦ, ᐅᒥᐊᒃᑯᑦ ᑕᑯᔭᖅᑐᓕᓚᐅᖅᑐᑦ ᓱᓪᓗᓕᖏᓐᓂᒃ. 
ᐃᒻᒪᖃ ᐃᖅᑲᓇᐃᔭᖅᑏ ᐱᔪᓐᓇᖏᓗᐊᕐᓂᖏᓐᓄᑦ ᐊᒻᒪᓗ ᐅᑉᐱᕈᓱᒃᑐᖓ ᑲᒪᔭᕆᐊᖃᕐᓂᖏᓐᓂᒃ 
ᖃᐅᔨᓇᓱᒃᑎᐊᕐᓗᑎᒃ ᐱᔪᓐᓇᓪᓚᕆᒃᑲᓗᐊᕐᒪᖔᑕ. 
 
ᐅᖃᖅᑏ, ᐊᖏᖅᑕᐅᔪᒪᓪᓗᖓ ᐃᓘᓇᖏᓐᓄᑦ ᐱᐊᓂᒍᒪᓪᓗᖓ ᐅᖃᐅᓯᕆᔭᓐᓂᒃ. 
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑎ ᐊᖏᖅᑕᐅᔪᒪᓪᓗᓂ ᐃᓘᓇᖏᓐᓄᑦ ᐱᐊᓂᒍᒪᓪᓗᓂ ᐅᖃᐅᓯᕆᔭᒥᓂᒃ. 
ᐋᒡᒑᖅᑐᖃᑉᐹ. ᐱᑕᖃᖏᒻᒪᑦ. ᑲᔪᓯᒋᑦ, ᓇᑦᑎᖅ. 
 
ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ, ᐊᑕᐅᓯᐊᑐᐃᓐᓇᖅ ᑯᕕᔪᖃᑦᑎᓪᓗᒍ ᓇᓗᓇᐃᖅᑕᐅᒍᓐᓇᖅᑐᖅ, ᐱᑦᔪᑎᒋᔭᖓ 
ᓇᓗᓇᐃᖅᑕᐅᓗᓂ ᐊᒻᒪᓗ ᐋᖅᑭᒋᐊᖅᑕᐅᓗᓂ ᐊᑲᐅᖏᓕᐅᕈᑎᖓ, ᑭᓯᐊᓂᓕ ᐊᒥᓲᓕᖅᑎᓪᓗᒋᑦ ᑯᕕᓂᐅᔪᑦ 
ᑖᓐᓇᓴᐃᓐᓴᖅ ᐅᒥᐊᕐᔪᐊᖅ ᑕᐃᒪᐃᑦᑐᒥᓂᐅᑎᓪᓗᒍ, ᐱᓂᕐᓘᕙ ᐅᕝᕙᓘᓐᓃᑦ ᐃᑉᐱᒍᓱᙱᓂᕐᒧᑦ ᐅᕝᕙᓘᓐᓃᑦ 
ᐃᒻᒪᖃ ᐱᔪᓐᓇᖏᓗᐊᕐᓂᖏᓐᓄᑦ ᑲᑉᐸᓂᐅᔪᑦ ᐅᖅᓱᐊᓗᒻᒥᒃ ᐅᓯᖃᑦᑕᖅᑐᑦ ᓄᓇᓕᓐᓄᑦ. 
 
ᐅᑉᐱᕈᓱᒃᑲᒪ ᐊᐱᕆᔭᕆᐊᖃᕋᑦᑎᒍᑦ ᒥᓂᔅᑕᐅᔪᖅ ᑭᐅᖁᓗᒍ ᕿᒥᕐᕈᓂᖓᒍᑦ ᐅᖅᓱᐊᓗᒃ ᐅᓯᔭᐅᖃᑦᑕᕐᓂᖓᓄᑦ 
ᑳᑦᑐᓛᖓ ᐊᒻᒪᓗ ᐱᒻᒪᕆᐅᓂᐊᖅᑐᓂ ᒥᓂᔅᑕᒧᑦ ᓴᖅᑮᓗᓂ ᖃᐅᔨᔭᒥᓂᒃ ᕿᒥᕐᕈᓚᐅᖅᑎᓪᓗᒍ ᑕᕝᕗᖓ 
ᒪᓕᒐᓕᐅᖅᕕᒻᒧᑦ ᐊᒻᒪᓗ ᐃᓄᓐᓄᑦ ᐊᔪᓐᓇᕈᓐᓃᑐᐊᖅᐸᑦ. 
 
(ᑐᓵᔨᒃᑯᑦ): ᐅᖃᖅᑏ, ᐊᐱᖅᑐᑎᖃᕐᓂᐊᕐᕋᒪ ᒥᓂᔅᑕᐅᔪᓄᑦ ᐊᑲᐅᓈᓕᖅᐸᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒥᔅᑕ ᑲᑦᑐᒃ. 
 
ᒪᓕᒐᓕᐅᑦᑎᐅᑉ ᐅᖃᐅᓯᖓ 007 - 2(2): ᓄᑦᑎᖅᑕᐅᓂᑯᑦ ᓄᓇᓕᓐᓄᑦ 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑐᙵᓱᐊᑎᑕᐅᑦᑎᐊᖅᐳᒍᑦ ᑕᒫᓂ ᐃᖃᓗᓐᓂ. ᑭᓯᐊᓂᓕ 
ᐅᖃᐅᓯᐅᖅᑲᐅᔪᒧᑦ ᐅᖃᐅᓯᖃᕈᒪᒋᕗᖓ. ᑕᐃᔅᓱᒪᓂᓕ ᒐᕙᒪᒃᑯᑦ ᓄᓇᓕᓅᖅᑲᐃᕙᓪᓕᐊᓕᖅᑎᓪᓗᒋᑦ, 
ᐱᖃᑕᐅᓚᐅᖅᓯᒪᒐᒪ ᓄᓇᓕᕋᓛᑦ ᐊᐅᓪᓛᖅᑕᐅᕙᓪᓕᐊᑎᓪᓗᒋᑦ ᓄᓇᓕᓄᑦ. ᓄᓇᓕᕋᓛᒥᐅᑕᐅᒐᓗᐊᖅᑎᓪᓗᒐ 
ᐊᓐᓇᐅᒪᑎᔪᓐᓇᓚᐅᖅᓯᒪᕗᒍᑦ. 

ᑕᐃᒫᒃ ᐅᖃᓚᐅᖅᓯᒪᒻᒪᑕ ᒐᕙᒪᒃᑯᑦ. ᒫᓐᓇᒧᑦ ᑎᑭᑦᑐᒍ, ᑕᐃᓐᓇ ᐅᖃᐅᑕᐅᖅᑲᐅᒐᓗᐊᖅᑎᓪᓗᒍ, ᓄᓇᕘᒥᐅᑦ 
ᐊᒃᓱᕈᕐᒪᑕ. ᒐᕙᒪᑐᖃᒃᑯᑦ ᐅᖃᓚᐅᖅᓯᒪᙱᑦᑎᐊᕐᒪᑕ ᐊᑭᓕᖅᓱᐃᖃᑦᑕᕆᐊᖃᓛᕐᓂᑎᓐᓂᒃ ᐅᖅᓱᒃᓴᓂᒃ 
ᐊᓯᖏᓐᓂᓪᓗ. ᓇᒻᒥᓂᖅ ᐃᓪᓗᖁᑎᓕᐅᔪᑦ, ᐃᖅᑲᓇᐃᔮᖃᕈᓐᓃᖅᑐᑦ, ᐊᒃᓱᕈᕐᒪᑕ. 
 
ᑭᒡᒐᖅᑐᕐᕕᒋᔭᓐᓂ ᐱᓇᓱᐊᕈᓯᐅᓚᐅᖅᑐᒥᒃ, ᐃᓄᒻᒥᒃ ᐊᑕᐅᓯᕐᒥᒃ ᓈᓚᐅᑎᖃᕐᕕᒻᒨᖅᓯᒪᔪᖃᓚᐅᕐᒪᑦ ᐃᓪᓗᖓᒎᖅ 
ᐅᖅᓱᒃᓴᖃᕈᓐᓃᕐᒪᑦ ᐊᒻᒪᓗ ᐃᓪᓗᖓᑦ ᐅᖅᑰᓴᕈᓐᓇᐃᓕᒻᒪᕆᓚᐅᕐᒪᑦ ᐅᖅᓱᖃᕈᓐᓃᕐᒪᑕ. 
ᓂᕆᐅᓐᓂᖃᑦᑎᐊᕐᓂᖅᓴᐅᓚᐅᖅᓯᒪᕗᒍᑦ ᐱᔨᑦᑎᕋᐅᑎᑦᑎᐊᕙᐅᓂᖅᓴᓂᒃ ᓄᓇᕘᖃᓕᕈᑦᑕ. ᑕᐃᒪᓐᓇ 
ᐅᖃᐅᔾᔭᐅᕙᓚᐅᖅᓯᒪᒐᑦᑕ ᓄᓇᕗᑦᑖᓚᐅᖅᑎᓐᓇᑕ. 
 
ᑕᒪᓐᓇ ᑐᓴᕈᒥᓇᙱᑦᑑᒻᒪᑦ ᐅᑭᐊᒃᓵᖑᑎᓪᓗᒍ, ᓂᓪᓚᓱᑦᑐᒻᒪᕆᐅᒻᒪᑦ ᑕᖅᑲᓐᓇ. ᐊᑲᐅᙱᓪᓚᕆᒻᒪᑦ ᑐᓴᖅᑐᓂ 
ᐅᖅᓱᐃᖅᓯᒪᓂᕋᖅᑐᓂᒃ ᐊᖏᕐᕋᒥᓐᓂᒃ, ᐅᓪᓗᒃᑯᑦ ᓂᓪᓚᓱᙱᓐᓂᖅᓴᐅᒐᓗᐊᖅᑎᓪᓗᒍ ᐅᓐᓄᒐᐃᒻᒪᑦ 
ᓂᓪᓚᓱᑦᑐᒻᒪᕆᐅᓕᖅᐸᒻᒪᑦ. ᖃᐅᔨᒪᙱᑦᑐᖓ ᖃᑦᑎᓂᒃ ᐅᓪᓗᓂᒃ ᐅᓐᓄᒃᑯᓪᓗ ᑕᐃᓐᓇ ᐃᓪᓗ 
ᐅᖅᓱᖃᕐᓂᖏᒻᒪᖔᖅ, ᐅᖅᑰᓴᐅᑎᒃᓴᖃᕋᓂ. 
 
ᐊᒻᒪᓗᑦᑕᐅᖅ ᒐᕙᒪᑐᖃᒃᑯᑦ ᐃᓪᓗᓕᐅᓕᖅᐸᓪᓕᐊᑎᓪᓗᒋᑦ, ᒐᕙᒪᑐᖃᒃᑯᑦ ᓄᓇᓕᓐᓅᖅᑲᐃᕙᓪᓕᐊᓕᖅᑎᓪᓗᒋᑦ 
ᐅᖃᖅᐸᓚᐅᖅᓯᒪᒻᒪᑕ ᐊᐅᓪᓛᕆᐊᖃᕐᓂᕋᐃᓕᖅᑐᑎᑦ ᓄᓇᓕᐅᔪᓄᑦ, ᐊᓐᓇᐅᒪᑎᒍᓐᓇᕋᓗᐊᖅᑎᓪᓗᑕ 
ᓄᓇᓕᕋᓛᓂᒃ. ᐅᖃᖅᐸᓚᐅᖅᓯᒪᕗᑦ ᒐᕙᒪᑐᖃᒃᑯᑦ ᐅᑭᐅᖅ ᒪᕐᕉᒃ ᐊᓂᒍᖅᓯᒪᓕᕈᑎᒡᒎᖃᐃ 
ᐊᑭᓖᖃᑦᑕᓛᕐᓂᐊᕐᓂᕋᐃᓪᓗᑎᑦ ᐅᕙᑦᑎᓐᓂ ᐃᓪᓗᒨᖅᓯᖃᑦᑕᕐᓗᑕ. ᑕᐃᒫᒃ ᐅᖃᓚᐅᖅᓯᒪᕗᑦ. 
 
ᐅᖃᖅᑎ, ᐃᓘᓐᓇᖏᓐᓄᑦ ᒪᓕᒐᓕᐅᖅᑎᓄᑦ ᐊᖏᖅᑕᐅᔪᒪᕗᖓ ᐱᔭᕇᕈᒪᓪᓗᖓ ᐅᖃᐅᓯᓐᓂᒃ. 
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑎ ᐊᖏᖅᑕᐅᔪᒪᕗᖅ ᐃᓘᓇᖏᓐᓄᑦ ᐱᐊᓂᒍᒪᓪᓗᓂ ᐅᖃᐅᓯᕆᔭᒥᓂᒃ. 
ᐋᒡᒑᖅᑐᖃᑉᐸ? ᐱᑕᖃᖏᒻᒪᑦ. ᑲᑦᑐᒃ, ᑲᔪᓯᒋᑦ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒃᑲ. ᐊᒻᒪᑦᑕᐅᖅ ᐅᓪᓗᒥ ᑐᓴᖃᑦᑕᕋᑦᑕ ᐅᖅᓱᐊᓘᑉ ᐊᑭᖓ 
ᐊᖏᓪᓕᒋᐊᖅᑕᐅᓂᐊᕐᓂᖓᓂᒃ ᑕᕝᕙᙵᑦ ᓄᓇᕗᒻᒥ ᒐᕙᒪᒃᑯᓐᓂᑦ. ᐅᑉᐱᕈᓱᒃᑲᒪ ᑕᒪᑐᒥᖓ 
ᑕᐅᑐᓐᓂᖃᕆᐊᖃᑦᑐᒍᑦ, ᒐᕙᒪᑦᑎᐊᕙᐅᒍᒪᒍᑦᑕ, ᐃᓄᓐᓂᒃ ᐱᓕᕆᖃᑎᖃᕆᐊᖃᑦᑐᒍᑦ ᐋᓚᐅᖏᑦᑐᒥᒃ ᑖᒃᑯᓄᖓ 
ᐊᑐᖃᑦᑕᕐᓂᐊᕐᕈᑦᑕ. 
 
ᑕᐃᒪᓐᓇ ᑕᒃᑯᐊ ᓄᓇᕗᒻᒥ ᒐᕙᒪᒃᑯᑦ ᒐᕙᒪᑦᑎᐊᕙᐅᓂᐊᖅᑐᑦ ᐃᓄᓐᓄᑦ. ᒐᕙᒪᒃᑯᑦ ᕿᒥᕐᕈᖃᑦᑕᖅᐸᑕ 
ᐱᓕᕆᓂᐃᓐᓇᕐᒥᒍᑦ ᑕᐃᒪᓕ ᒐᕙᒪᑦᑎᐊᕙᐅᒐᔭᖏᑦᑐᒍᑦ ᐃᓄᖁᑎᕗᑦ ᐊᒃᓱᕈᑦᑎᑯᑦᑎᒍ. 
 
ᓂᕈᐊᖅᑎᒋᓯᒪᔭᕗᑦ ᐊᒃᓱᕈᖅᑎᑕᐅᑎᓪᓗᒋᑦ, ᑕᐃᓐᓇ ᒐᕙᒪᐅᔪᖅ ᒐᕙᒪᑦᑎᐊᕙᐅᒍᓐᓇᖏᑦᑐᖅ 
ᒐᕙᒪᐅᓂᕋᕋᓗᐊᖅᑎᓪᓗᑎᒍ ᑭᓯᐊᓂᓕ ᐃᓘᓇᖓᑎᒍᑦ ᓄᓇᕗᑦ ᐊᒃᓱᕈᖅᑎᑕᐅᔭᕆᐊᖃᖏᑦᑐᖅ. ᐃᓅᔭᕆᐊᖃᑦᑐᑦ 
ᐊᑲᕐᕆᑎᐊᕐᓗᑎᒃ ᐊᒻᒪᓗ ᐊᑲᐅᑎᓪᓗᑎᒍ ᐅᕙᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑭᖑᓪᓕᖅᐹᖑᔪᖅ ᑎᑎᕋᖅᓯᒪᔪᖁᑎᓐᓂ ᐲᑯ. 
 
ᒪᓕᒐᓕᐅᑦᑎᐅᑉ ᐅᖃᐅᓯᖓ 008 - 2(2): ᐱᒃᑯᒍᓱᓐᓂᖅ ᐃᓕᓴᐱ ᑕᐃᕕᑎᒥᒃ 
 
ᐊᖓᔪᖅᑳᖅ ᐄᑐᐊ ᐲᑯ: ᖁᔭᓐᓇᒦᒃ, ᐅᖃᖅᑭ. ᐅᕙᖓᑦᑕᐅᖅ ᐱᒋᐊᕈᑎᖃᕈᒪᓪᓗᖓ ᑐᙵᓱᒃᑎᑦᑎᓗᖓ 
ᒪᓕᒐᓕᐅᖅᑎᓂᒃ ᐅᑎᕐᒥᒻᒪᑕ ᐃᖃᓗᓐᓄᑦ ᐊᒻᒪᓗ ᖃᐅᔨᒪᓪᓗᖓ ᐲᑕᓴᓐ ᐊᖏᕐᕋᒥᓄᑦ  

ᐅᑎᕈᓐᓇᕐᒪᑦ ᐃᖃᓗᓐᓄᑦ ᐃᖃᓗᒃᑑᑎᐊᖑᖏᑦᑐᒧᑦ, ᐊᓕᐊᓇᐃᑦᑐᒃᓴᐅᔪᖅ ᐅᖅᑰᓂᖅᓴᒥᒃ ᓯᓚᖃᑦᑐᒨᕆᐊᔅᓴᖅ. 
 
ᐅᖃᖅᑏ, ᒫᓐᓇᐅᔪᖅ ᐅᐱᒍᓱᒍᒪᓪᓗᖓ ᐊᑯᓂᐊᓗᒃ ᓄᓇᕗᒻᒥᐅᑕᐅᔪᖅ ᐊᒻᒪᓗ ᐃᓄᓐᓂᒃ ᐃᑲᔪᖃᑦᑕᖅᓯᒪᔪᑦ 
ᐊᒻᒪᓗ ᑭᒡᒐᖅᑐᐃᕕᓐᓃᑦᑐᖅ, ᐃᓕᓴᐱ ᑕᐃᕕᑎ, ᓂᕈᐊᖅᑕᐅᓯᒪᔪᖅ ᐸᐅᖅᑑᑎᒃᑯᓐᓂᑦ ᐊᕐᓇᐃᑦ ᐊᕐᕌᒍᐊᓄᑦ. 
 
ᐅᖃᖅᑏ, ᐱᒻᒪᕆᐅᒻᒪᑦ ᑕᒪᓐᓇ ᓇᓗᓇᐃᕐᓗᒍᑦᑕᐅᖅ ᑖᓐᓇ ᐃᓕᓴᐱ ᑕᐃᕕᑎᐅᑉ ᐊᐃᑉᐸᕆᓕᖅᑕᖓᓂ 
ᑐᓂᔭᐅᓂᖓᑕ ᑕᒫᓂ ᐊᕐᕌᒍᒥ. ᐅᐱᙵᔅᓵᖑᓚᐅᖅᑐᒥ, ᐃᓕᓴᐱ ᓂᕈᐊᖅᑕᐅᓚᐅᕐᒥᒻᒪᑦ ᑐᓂᐅᑎᑕᐅᓗᓂ, ᑐᓂᖅ 
ᑕᐃᒻᖃᑦᑎᓪᓗᑕ ᑲᒪᑦᑎᐊᕐᓂᕆᔭᖓᓄᑦ ᐊᒻᒪᓗ ᐱᓕᕆᓂᕆᔭᖓᓄᑦ ᓄᓇᓕᖏᓐᓄᑦ ᐃᖃᓗᐃᑦ. 
 
ᐅᖃᖅᑏ, ᑕᒫᓂ ᐃᖃᓗᓐᓂ ᐃᓕᓴᐱ ᑕᖃᔪᐃᑦᑑᓗᓂ ᐱᓕᕆᖃᑦᑕᖅᓯᒪᔪᖅ ᐃᓚᒌᑦ ᐱᒻᒪᕆᒋᔭᖏᓐᓄᑦ ᐊᒻᒪᓗ 
ᐅᖃᐅᓯᐅᔪᓄᑦ. ᐱᓕᕆᖃᑦᑕᖅᓯᒪᔪᖅ ᐃᑲᔪᖅᑎᐅᓪᓗᓂ ᐊᒥᓱᓄᑦ ᐊᕐᕌᒍᓄᑦ ᐱᓕᕆᐊᖃᑦᑐᓂ ᐊᒥᓱᓂᒃ 
ᐱᔭᕐᓂᖏᑦᑐᓂᒃ ᐊᑲᐅᖏᓕᐅᕈᑎᓂᒃ ᐊᒻᒪᓗ ᐃᑲᔪᖃᑦᑕᖅᓯᒪᓪᓗᓂ ᓄᓇᓖᑦ ᖃᓄᐃᖏᑎᐊᖅᑐᒥᒃ ᓄᓇᕗᓕᒫᒥ. 
 
ᐅᖃᖅᑏ, ᐊᐱᕆᔪᒪᓪᓗᑎᒃ ᐊᒻᒪᓗ ᑕᕝᕙᓂ ᑲᑎᒪᕕᒻᒥ ᖁᕕᐊᓲᑎᖃᖃᑎᒋᔪᒪᓪᓗᓯ ᐃᓕᓴᐱ ᑕᐃᕕᑎᒥᒃ, 
ᐸᐅᖅᑑᑎᒃᑯᑦ ᐊᕐᓇᐃᑦ ᐊᕐᕌᒍᐊᓂ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐅᑎᕐᕕᒋᓗᒋᑦ ᑲᑎᒪᔾᔪᑎᒃᓴᑦ. ᓈᓴᐅᑎᖓᑦ 5. 
ᐃᓕᑕᕆᔭᐅᓂᖏᑦ ᓈᓚᒋᐊᖅᑐᖅᓯᒪᔪᑦ ᒪᓕᒐᓕᐅᕐᕕᒻᒥ. ᐃᓕᑕᕆᔭᐅᓂᖏᑦ ᓈᓚᒋᐊᖅᑐᖅᓯᒪᔪᑦ ᒪᓕᒐᓕᐅᕐᕕᒻᒥ. 
ᒥᔅᑕ ᐊᓚᕋᓚᒃ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᓕᑕᖅᓯᔪᒪᕗᖓ ᓈᓚᒋᐊᖅᑐᖅᓯᒪᔪᓂᒃ ᐊᕐᕕᐊᕐᒥᐅᑕᓂᒃ 
ᐱᔨᑦᑎᕋᖅᑎᑐᐅᔪᑦ ᒪᓕᒐᓕᐅᕐᕕᒻᒥ. ᒪᒃᑯᒃᑐᑯᓗᒃ ᐅᓇᓃᑦᑐᖅ ᑭᐊᓕ ᐸᓛᓇᖅᑕᕐᔪᐊᖅ ᐊᖄᓪᓚᒃ ᐊᕕᐊᕐᒥᐅᑕᖅ. 
ᓂᑯᕕᖁᕙᒋᑦ. ᐊᒻᒪᓗ ᑕᓕᖅᐱᐊᓃᑦᑐᖅ ᐊᐃᕙᓐ ᑭᒪᓕᐊᕐᔪᒃ ᒪᒻᒐᖅ, ᐊᕐᕕᐊᕐᒥᐅᑕᖅᑕᐅᖅ. 
 
ᑕᕝᕙ ᐅᑯᐊᒃ, ᑖᒃᑯᐊᒃ ᐃᓅᒃ ᒪᕐᕉᒃ ᓄᑖᕐᒥᒃ ᐱᒋᐅᖅᐸᓪᓕᐊᒍᑎᒃ ᐊᒻᒪᓗ ᖃᐅᔨᒪᑦᑎᐊᖅᐳᖓ ᑕᒪᓐᓇ 
ᐱᔨᑦᑎᕋᕐᓂᕆᔭᖓᑦ ᐳᐃᒍᖅᑕᐅᔾᔮᙱᒻᒪᑦ ᐊᒻᒪᓗ ᐃᑲᔪᖅᑎᒋᔭᕋ ᓂᕈᐊᖅᑕᐅᕝᕕᒋᔭᒪ ᐊᓪᓚᕝᕕᓐᓂ ᐊᕐᕕᐊᓂ, 
ᑖᒃᑯᓂᖓᑦ ᐱᔨᑦᑎᕋᖅᑎᐅᔫᓐᓂᒃ ᒪᐅᙵᖃᑎᖃᖅᓯᒪᒻᒪᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᔅᓯ ᒪᓕᒐᓕᐅᕐᕕᒻᒧᑦ. ᐃᓕᑕᖅᓯᓂᖅ ᓈᓚᒋᐊᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. 
ᐃᓕᑕᖅᓯᓂᖅ ᓈᓚᒋᐊᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᐅᑎᕐᕕᒋᓗᒋᑦ ᑲᑎᒪᔾᔪᑎᒃᓴᐅᔪᑦ. ᑲᑎᒪᔾᔪᑎᒃᓴᖅ 6. 
ᐊᐱᖅᑯᑎᒃᓴᑦ. ᑐᑑ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 001 - 2(2): ᐱᓇᓱᐊᒐᐃᑦ ᐊᖏᕐᕋᕆᔭᓂ ᓂᓐᖓᐅᒪᓂᖅ ᓄᖅᑲᖁᓪᓗᒍ 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑎ, ᓇᓗᓇᙱᒻᒪᑦ ᒪᓕᒐᓕᐅᖅᑏᑦ ᐅᖃᕐᕕᒃᓴᖃᖅᑎᓪᓗᒋᑦ ᐅᖃᐅᓯᕆᖅᑲᐅᔭᒃᑲ 
ᑐᕌᖅᑎᓯᒪᒐᒃᑭᑦ ᒥᓂᔅᑕᒧᑦ ᒪᓕᒐᓕᕆᓂᕐᒧᑦ. 
 
ᐅᖃᖅᑎ, ᐅᖃᐅᓯᖃᖅᑲᐅᒐᒪ ᑭᓪᓕᓯᓂᐊᖅᑕᐅᓯᒪᔪᓂᒃ ᐋᓐᓂᖅᑎᕆᓂᕐᒧᑦ ᓄᓇᕘᒥ. ᒥᓂᔅᑕᐅᔪᖅ ᒪᓕᒐᓕᕆᓂᕐᒧᑦ 
ᐊᐱᕆᔪᒪᕙᕋ ᖃᓄᐃᑦᑐᓪᓚᑦᑖᕐᒥᒃ ᐱᓕᕆᐊᒃᓴᖅᑕᖃᕐᒪᖔᖅ  

ᐱᓕᕆᕝᕕᖓᓂᒃ ᑕᒪᓐᓇ ᐱᒻᒪᕆᐊᓘᔪᖅ ᐱᔾᔪᑎᐅᔪᖅ ᑲᒪᒋᔭᐅᔪᓐᓇᖁᓪᓗᒍ ᐋᓐᓂᖅᑎᕆᓂᐅᔪᖅ ᐊᕐᓇᓗᑲᕐᓂᒃ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑑ. ᒥᔅᑕ ᓯᕗᓕᖅᑎ, ᒥᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. ᐊᒡᒐ ᒐᕙᒪᒃᑯᑦ ᓄᖅᑲᖅᑎᑦᑎᔪᓐᓇᔾᔮᙱᒻᒪᑕ ᐋᓐᓂᖅᑎᕆᓂᕐᒥᒃ 
ᑭᓯᐊᓂᓕ ᐱᓇᓱᐊᕈᓐᓇᑐᐃᓐᓇᖅᐳᒍᑦ ᐊᑦᑐᐃᓂᖃᓗᐊᖅᑎᑦᑎᑦᑕᐃᓕᒪᔪᓐᓇᕐᓗᑕ, ᐊᒻᒪᓗ ᑕᐃᒪᐃᖁᕙᕋ 
ᓄᖅᑲᖅᑎᔪᒫᕐᓂᐊᕐᓗᒍ. 
 
ᑭᓯᓂᐊ ᐱᓕᕆᖃᑎᒋᓯᒪᕙᕗᑦ ᐊᖓᔪᖅᑳᖃᕐᕖᑦ ᒐᕙᒪᑦᑎᓐᓂᑦ ᖃᐅᔨᒪᒋᐊᖁᓪᓗᑕ ᖃᓄᐃᑦᑐᑐᐃᓐᓇᐃᑦ ᐱᓕᕆᐊᑦ 
ᐊᑐᐃᓐᓇᐅᑎᑕᕗᑦ ᐊᔾᔨᒌᑦᑎᐊᕋᓗᐊᕐᒪᖔᑕ ᑲᑎᒪᔨᓂᑦ ᐊᒻᒪᓗ ᐊᑐᖅᑕᐅᔪᓐᓇᖅᑐᓕᒫᑦ ᐱᔭᕇᖅᓯᒪᔭᕗᑦ 
ᐅᕝᕙᓘᓐᓃᑦ ᐊᑐᖅᓯᒪᔭᕗᑦ. 
 
ᑕᐃᒪᐃᒻᒪᑦ ᐱᓕᕆᖃᑎᒋᓯᒪᕙᕗᑦ ᐊᓯᖏᑦ ᐊᖓᔪᖅᑳᖃᕐᕖᑦ ᖃᐅᔨᒪᒋᐊᖁᓪᓗᑕ ᑕᒪᒃᑯᐊ ᐱᓕᕆᐊᑦ 
ᐊᑐᐃᓐᓇᐅᑎᑕᕗᑦ ᓈᒻᒪᑦᑎᐊᕋᓗᐊᕐᒪᖔᖔᑕ. ᐅᖃᖅᑲᐅᒐᒪ ᐱᒡᒐᓇᖅᑐᒻᒪᕆᐅᒻᒪᑦ ᐱᓕᕆᐊᕆᒋᐊᖓ ᑕᒪᓐᓇ. 
ᐊᑐᕋᔅᓴᖃᙱᓐᓇᑦᑕ ᑕᒪᑐᒧᖓ ᒐᕙᒪᐅᓪᓗᑕ. 
 
ᐱᕋᔭᖃᑦᑕᖅᑐᑦᖅ ᐃᖅᑲᖅᑐᕋᔅᓴᕈᖅᑎᑕᐅᕙᑉᐳᑦ ᒪᓕᑦᑐᑎᒃ ᐃᖅᑲᖅᑐᐃᕕᓕᕆᔨᒃᑯᑦ ᒪᓕᒐᖏᓐᓂᑦ 
ᒐᕙᒪᑐᖃᒃᑯᓐᓃᓃᙶᖅᓯᒪᓪᓗᑎᒃ. ᐱᓕᕆᖃᑎᒌᒋᐊᖃᖅᐳᑦ ᐊᓯᖏᓪᓗ ᒐᕙᒪᐃᑦ ᐊᒃᓱᕈᕋᓱᐊᑦᑎᐊᖅᐳᒍᓪᓗ 
ᐱᓕᕆᖃᑎᖃᕋᓱᐊᖅᑐᑕ ᒐᕙᒪᑐᖃᒃᑯᓐᓂᑦ ᖃᐅᔨᒪᒋᐊᖁᓪᓗᑕ ᕿᓂᖅᑐᑕ ᐋᐋᖅᑮᒋᐊᕈᑎᔅᓴᓂᒃ ᑕᒪᑐᒧᖓ 
ᐊᒃᓱᕈᕐᓇᖅᑐᒻᒪᕆᐅᔪᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑖᓐᓇ ᓯᕗᓪᓕᐅᕋᑖᖅᐳᖅ ᐅᖃᐅᓯᒃᑯᑦ ᐊᐱᖅᑯᑎᐅᔪᓂᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᖅᓯᕗᖓ, ᐊᖏᖃᑎᒋᕙᕋ ᐊᖓᔪᖅᑳᖅ ᐅᖃᐅᓯᖏᑦ ᑕᒪᓐᓇ ᓇᒻᒥᓂᖅ 
ᓄᖅᑲᖓᑎᒍᓐᓇᙱᓐᓇᑦᑎᒍ. ᖃᐅᔨᔪᒪᑐᐃᓐᓇᖅᐳᖓ ᐊᖓᔪᖅᑳᖅ ᐅᖃᖅᑲᐅᒻᒪᑦ ᐱᓕᕆᖃᑎᖃᖅᓯᒪᓂᕋᖅᑐᓂ 
ᒐᕙᒪᑐᖃᒃᑯᓐᓂᑦ. ᖃᐅᔨᔪᒪᕗᖓᓕ ᖃᐅᔨᒃᑲᐃᓛᕐᒪᖔᖅ ᖃᓄᑐᐃᓐᓇᖅ ᐃᓱᒪᓕᐅᖅᐸᑦ ᒐᕙᒪᑐᖃᒃᑯᓪᓗ 
ᑎᒍᔭᐅᓯᒪᓂᐊᖅᑐᓄᑦ ᐸᓯᔭᔅᓴᐅᔪᓄᑦ ᖃᐅᔨᔭᐅᓯᒪᔪᓄᑦ ᐊᖏᕐᕋᒥ ᐋᓐᓂᖅᑎᕆᖃᑦᑕᖅᑐᓄᑦ. ᑲᑲᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓂᕆᐅᓚᐅᖅᐳᖓ ᑕᒪᑐᒥᖓ ᐅᖃᐅᓯᖃᕈᒪᓪᓗᖓ 
ᒐᕙᒪᑐᖃᒃᑯᑦ%ᓄᓇᓖᓖᑦ ᐊᕕᑦᑐᖅᓯᒪᔪᑦ ᑲᓇᑕᒥ ᐃᖅᑲᖅᑐᐃᕕᓕᕆᓂᕐᒧᑦ ᐊᖓᔪᖅᑳᑦ ᑲᑎᒪᓐᓇᖓᓐᓂ 
ᓄᖅᑲᖅᑎᑕᐅᑲᐃᓐᓇᖅᓯᒪᔪᒧᑦ ᔮᓐᓄᐋᕆᒧᑦ, ᑕᖅᑭᐅᓚᐅᖅᑐᒥᑦ ᑲᑎᒪᓂᖃᕆᐊᖃᓚᐅᕋᓗᐊᕋᑦᑕ. ᑭᓯᐊᓂᓕ 
ᐊᔪᕐᓇᕐᒪᑦ ᑭᖑᕙᕆᐊᖅᑕᐅᓯᒪᒻᒪᑦ ᔮᓐᓄᐋᕆᒧᑦ. 
 
ᑕᐃᒪᐃᒻᒪᑦ ᑲᑎᒪᔾᔪᑎᔅᓴᖅᑎᓐᓃᑉᐳᖅ ᐊᖓᔪᖅᑳᓕᒫᑦ ᑕᖅᑭᐅᓂᐊᖅᑐᓂᑦ ᔮᓐᓄᐋᕆᒧᑦ ᑲᑎᒃᑯᑦᑕ ᐊᖓᔪᖅᑳᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᕕᐊᓱᑦᑎᐊᖅᐳᖓ ᑕᒪᑐᒥᖓ ᑐᓴᕆᐊᖓ. ᐊᖓᔪᖅᑳᑦ ᑕᖅᑲᒃᑯᐊ 
ᖃᐅᔨᒪᖁᕙᒃᑲ ᐊᑐᐃᓐᓇᐅᒐᑦᑕ ᖃᓄᑐᐃᓐᓇᖅ ᐃᑲᔪᕈᒪᓪᓗᑕ. 
 
ᓇᓗᓇᙱᑦᑐᖅ ᐊᖓᔪᖅᑳᖅ ᖃᐅᔨᒪᒻᓂᒪᑦ ᐅᖃᐅᓯᐅᖃᑦᑕᕐᓂᐊᕐᒪᑦ ᑕᒪᒃᑯᓂᖓ ᑲᑎᒪᓐᓇᖅᑎᓐᓂᑦ  

ᐊᒻᒪᓗ ᑕᖅᑭᐅᓚᐅᖅᑐᖅ ᐱᕋᔭᑦᑕᐃᓕᔪᓄᑦ ᐅᐸᑦᑕᐅᖃᑦᑕᖅᑐᖅ ᐃᓄᐊᖅᑕᐅᓚᐅᕐᒪᑦ ᐊᖏᕐᕋᖓᓂᑦ 
ᐊᓂᑎᑕᐅᕋᑖᓚᐅᖅᑐᒧᑦ ᔭᓗᓇᐃᒥ ᐱᕋᔭᓯᒪᔪᒥᓂᕐᒧᑦ. ᑕᒪᓐᓇᐅᓚᐅᖅᑎᓪᓗᒍ ᐱᐅᙱᑦᑐᒻᒪᕆᒃ ᐊᖓᔪᖅᑳᖅ 
ᐅᖃᐅᔾᔨᔪᓐᓇᖅᐹ ᒪᓕᒐᖅ ᐅᕝᕙᓘᓐᓃᑦ ᐊᑐᐊᒐᐃᑦ ᐱᔾᔪᑎᖃᖅᑐᑦ ᐱᕋᔭᑦᑕᐃᓕᔪᓄᑦ ᐅᐸᑦᑕᐅᕙᑦᑐᑦ ᐱᔨᑦᓯᖅᑏᑦ 
ᓄᓇᕗᒻᒥ ᕿᒥᕐᕈᔭᐅᒻᒪᖔᑕ ᒫᓐᓇᐅᔪᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑭᓯᐊᓂᓕ ᑕᒪᓐᓇ ᐱᔭᕋᑦᑕᐃᓕᔪᓄᑦ ᐅᐸᒐᐅᖃᑦᑕᖅᑐᑦ 
ᒐᕙᒪᑐᖃᒃᑯᑦ ᐱᓕᕆᐊᕆᒻᒪᒍ. ᓄᓇᕗᒻᒥ ᐱᓕᕆᖃᑎᖃᖅᐳᒍᑦ ᒐᕙᒪᑐᖃᒃᑯᓐᓂᑦ ᐊᐅᓚᑦᑎᔪᓐᓇᓕᖁᓪᓗᑕ 
ᓇᒻᒥᓂᖅ ᐱᖁᑎᑦᑎᓐᓂᑦ ᐊᑐᕈᓐᓇᖁᓪᓗᑕ. 
 
ᐅᖃᕈᑎᒍᓐᓇᙱᓐᓇᒃᑭᑦ ᒐᕙᒪᑐᖃᒃᑯᑦ ᑭᓯᐊᓂ ᑕᑯᓐᓇᖅᑐᒋ ᐱᕙᓪᓕᐊᔪᓕᕆᔨᒃᑯᑦ ᐅᓂᒃᑳᕆᕙᑦᑕᖏᑦ, ᑕᐃᒫᐸᓗᒃ 
ᓴᖅᑮᕙᓪᓕᐊᕗᑦ. 
 
ᑕᐃᒪᐃᒻᒪᑦ ᐊᖏᕈᑎᑕᖃᓕᖅᐸᑦ ᒐᕙᒪᑐᖃᒃᑯᓪᓗ ᐊᐅᓚᑦᑎᔪᓐᓇᖁᓪᓗᑕ ᐱᕋᔭᑦᑕᐃᓕᔪᓄᑦ ᐅᐸᒐᐅᕙᑦᑐᑦ ᐊᒻᒪᓗ 
ᐱᕋᔭᑦᑕᐃᓕᑎᑕᐅᔪᑦ ᒥᒃᓵᓄᑦ, ᐃᓱᒪᕗᖓᓕ ᑕᒪᑐᒥᖓ ᐊᐅᓚᑦᑎᓂᖅᓴᐅᒋᐊᖃᖅᑐᒋᓪᓗᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᒥᑦ ᐊᐱᖅᑯᑎᒃᓴᑎᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᕕᐊᑉᐳᖓ ᑕᒪᑐᒥᖓ ᑐᓴᕆᐊᖓ, ᐊᖓᔪᖅᑳᑉ ᑭᐅᔾᔪᑎᖏᓐᓂᓕ ᐊᕐᓇᓂᑦ 
ᐱᕋᔭᑦᑕᐃᓕᑎᑦᑎᓇᓱᐊᕐᓂᖅ ᓯᕗᓪᓕᐅᔾᔭᐅᖁᔭᐅᓯᒪᒻᒪᑦ ᑕᕝᕙᓂ ᒐᕙᒪᒃᑯᓐᓂᑦ. 
 
ᐊᐱᕆᑐᐃᓐᓇᕐᓂᐊᖅᐸᕋ ᖃᐅᔨᒪᔭᐅᖁᓪᓗᒍ ᓇᓗᓇᐃᖅᓯᓂᐊᕐᒪᑦ ᐅᖃᐅᓯᖃᕋᑦᑕ ᐊᕐᓇᐃᑦ 
ᐱᕋᔭᑦᑕᐅᑦᑕᐃᓕᓇᓱᐊᖁᓪᓗᒋᑦ ᐱᓕᕆᖃᑎᖃᕐᒪᓪᓗ ᑲᑐᔾᔨᖃᑎᒌᓂᒃ ᐅᖃᐅᓯᖃᖅᐸᑦᑐᓂ ᑕᒪᑐᒥᖓ 
ᓯᕗᓪᓕᐅᔾᔭᐅᒋᐊᖃᖅᑐᒥᑦ ᑖᒃᓱᒧᖓ ᐊᖓᔪᖅᑳᖃᕐᕕᒻᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑭᓯᐊᓂᓕ ᓇᓗᓇᐃᖅᑕᐅᓯᒪᒋᐊᖃᕐᒪᑦ 
ᖃᓄᐃᓕᖓᓂᕗᑦ ᑕᒫᓂ ᑲᓇᑕᒥ. ᑕᒪᓐᓇ ᐱᐅᒋᙱᓇᑦᑎᒍ ᖁᑦᑎᓂᖅᐹᖑᒻᒪᑦ ᐊᒥᓲᓂᖏᑦ. 
ᐱᓕᕆᖃᑎᖃᕐᓂᐊᖅᐳᖓ ᐊᖓᔪᖅᑳᖑᖃᑎᓐᓂᑦ ᑕᒫᓂ ᒪᓕᒐᓕᐅᕐᕕᒻᒥ ᑕᒪᓐᓇ ᐅᖃᐅᓯᕆᖃᑦᑕᕐᓗᑎᒍ. ᐊᕐᓇᐃᑦ 
ᑲᑎᒪᔨᖏᐅᑉᐸᑕ ᐊᒻᒪᓗ ᐃᓕᖅᑯᑎᓯᖃᓕᕆᔨᖁᑎᕗᑦ. 
 
ᑕᐃᒪᐃᒻᒪᑦ ᑕᒪᓐᓇ ᐊᖓᔪᖅᑳᖃᕐᕕᓕᒫᓄᑦ ᒐᕙᒪᑦᑎᓐᓂ ᐱᓕᕆᐊᖑᕗᖅ ᐱᓕᕆᖃᑎᒌᑦᑐᑎᒃ ᐊᖓᔪᖅᑳᖃᕐᕖᑦᓱ 
ᐊᒻᒪᓗ ᐅᖃᖅᑲᐅᒐᒪ ᐅᖃᐅᓯᕆᔪᒪᑦᑎᐊᖅᐸᕋ ᑕᒪᓐᓇ ᑲᓇᑕᒥ ᒐᕙᒪᒃᑯᓐᓄᑦ ᕿᓂᕋᓱᐊᕐᓗᑕ ᐊᑲᐅᙱᓕᐅᕈᒻᒧᑦ 
ᐋᖅᑮᒋᐊᕈᑎᒃᓴᓂᒃ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᑰᓕ. 
 
ᐊᐱᖅᑯᑦ 002 - 2(2): ᐋᓐᓂᐊᖅᑐᓕᕆᔨᒃᑯᑦ ᐊᑭᓕᒃᓴᖃᕐᓂᖓᑦ 
 



ᐊᐃᕝᕕᖅ, ᓄᕕᐱᕆ 16, 2004 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

 

25 

ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᓴᖃᕋᒪ ᐊᖓᔪᖅᑳᕐᒧᑦ ᑮᓇᐅᔭᓕᕆᔨᒃᑯᓐᓄᑦ. ᐊᕐᕌᓂ 
ᐅᑭᐊᔅᓵᖑᓚᐅᖅᑐᒥ ᕿᑎᕐᒥᐅᓂᑦ ᑲᑎᒪᓂᖃᖅᑎᓪᓗᑕ ᐅᖃᖅᑐᖃᓚᐅᕐᒪᑦ ᐋᓐᓂᐊᖅᑐᓕᕆᔨᒃᑯᑦ 
ᐊᖓᔪᖅᑳᖃᕐᕕᖓ, $26-ᒥᓕᐊᖑᓚᐅᕐᒪᑕ ᐊᕐᕌᓂ ᐊᑐᓗᐊᖅᓯᒪᓪᓗᑎᒃ $8-10-ᒥᓕᐊᓂᒃ. 
 
ᑐᑭᓯᔪᒪᕗᖓ ᑕᒪᓐᓇ ᓱᓕᒻᒪᖔᖅ. ᑮᓇᐅᔭᓕᕆᔨᒃᑯᑦ ᐱᓚᐅᖅᐹᑦ ᑖᒃᑯᓂᖓ ᖃᑦᑎᐅᓂᖏᓐᓂᑦ 
ᑮᓇᐅᔭᓕᕆᔨᒃᑯᓐᓂᑦ ᐅᕝᕙᓘᓐᓃᑦ ᑖᓐᓇ ᓈᓴᐅᑦ ᓴᖅᑭᑐᐃᓐᓇᓚᐅᖅᐹ ᓇᓚᑦᑖᖅᓯᒪᔪᓃᓐᖔᑐᐃᓐᓇᓚᐅᖅᐹ 
ᐊᑐᓗᐊᕐᓂᖅᑕᖃᕐᓂᐊᖅᐹ $8-10-ᒥᓕᐊᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕᖓ ᑮᓇᐅᔭᓕᕆᔨᒃᑯᑦ. ᐊᒡᓗᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓗᒃᑲᖅ: ᖁᔭᓐᓇᒦᒃ, ᐅᖃᖅᑏ. ᓱᓕᒍᒪ ᒪᓕᒐᓕᐅᖅᑎ ᐅᖃᐅᓯᖃᒻᒪᑦ 
ᐅᖃᐅᓯᕆᔭᐅᓚᐅᖅᑐᒥᒃ ᐱᕙᓪᓕᐊᔪᑎᒍᑦ ᐊᖓᔪᖅᑳᖑᔪᑦ ᐃᓚᖓᓄᑦ. 
 
ᓲᖃᐃᒻᒪ ᖃᐅᔨᒪᒐᑦᓯ ᐱᑕᖃᖅᓯᒪᒻᒪᑦ ᐃᓱᒫᓘᑎᒋᔭᐅᔪᓂᒃ ᐊᒻᒪᓗ ᑮᓇᐅᔭᖃᒡᒐᓐᓂᐅᔪᓂᒃ ᐱᓕᕆᕕᖓᓄᑦ 
ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ ᐊᒻᒪᑕᐅᖅ ᖃᐅᑉᐸᑦ ᑐᓴᖅᑎᑦᑎᒋᐊᕈᑎᓐᓂ ᐅᖃᐅᓯᖃᕐᓂᐊᕐᒥᔪᖓ 
ᓇᓗᓇᐃᖅᓯᒪᓂᔅᓴᒃᑯᑦ. 
 
ᓂᕆᐊᓐᓂᐊᖅᑐᒍᑦ ᐱᑕᖃᑐᐃᓐᓇᕆᐊᖃᕐᓂᖓᓂᒃ ᐊᓯᒃᑲᓐᓂᖏᓐᓂᒃ ᑮᓇᐅᔭᓂᒃ ᐱᔭᐅᔭᕆᐊᖃᑦᑐᓂᒃ ᐱᓕᕆᕕᓄᑦ 
ᐊᒻᒪᓗ ᓴᖅᑭᓂᐊᖅᐸᒃᑲ ᖃᐅᑉᐸᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖓᓂᑦ ᐃᓚᒋᐊᕈᑏᑦ ᐊᐱᖅᑯᑎᓄᑦ, ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎᒧᑦ ᒥᓂᔅᑕᒧᑦ. ᑕᒪᓐᓇ ᐊᑐᖅᑕᐅᒐᔪᑉᐸ 
ᒐᕙᒪᒃᑯᑎᒍᑦ ᑐᒡᓕᐅᔪᑦ ᒥᓂᔅᑕᐃᑦ ᑕᐃᒪᓐᓇᐃᑦᑐᓂᒃ ᐅᖃᐅᓯᖃᑦᑎᓪᓗᒋᑦ? ᓯᕗᓂᐊᒍᓪᓘᓐᓃᑦ 
ᐅᖃᑦᑐᖃᓚᐅᖅᑎᓐᓇᒍ ᑲᑎᒪᔨᕋᓛᓄᑦ ᒪᓕᒐᓕᐅᖅᕕᒻᒥ. (ᑐᓵᔨᒃᑯᑦ ᐃᓱᓕᑉᐳᖅ) ᐃᓛᖃᐃ ᒐᕙᒪᒃᑯᑦ (ᑐᓵᔨᒃᑯᑦ): 
ᐃᓚᒋᔭᐅᕙᑦ ᐊᑦᔨᒌᖏᔾᔪᑎᖏᓐᓄᑦ ᐅᓂᒃᑳᖏᑦ ᐅᕝᕙᓘᓐᓃᑦ ᐱᔭᐅᓚᐅᖅᑲ ᐱᓕᕆᕕᒃᑯᓐᓂᑦ. 
 
ᑕᐃᒪᓕ, ᐊᐱᕆᔪᒪᓪᓗᖓ ᐱᑕᖃᒻᒪᖔᖅ ᐊᑐᐊᒐᕐᓂᒃ, ᐊᑐᐊᒐᖁᑎᖃᕈᑦᓯ ᐱᑦᔪᑎᒋᓪᓗᒍ ᐊᖓᔪᖅᑲᐅᑎᐅᔪᑦ 
ᑕᐃᒪᐃᑦᑐᑦ ᐅᖃᐅᓯᖃᖃᑦᑕᓂᐊᖅᐸᑕ ᑕᐃᒫᒃ ᐃᓄᐃᑦ ᑲᑉᐱᐊᓱᓕᖃᑦᑕᕐᒪᑕ ᑮᓇᐅᔭᓂᒃ ᔭᒐᐃᓂᐊᕐᕆᐊᔅᓴᖅ. 
ᑕᒪᓐᓇ ᓇᓗᓇᖏᑉᐸᑦ, ᑭᐅᔭᐅᒍᒪᓪᓗᖓ. 
 
ᐅᖃᖅᑎ (ᑐᓵᔨᒃᑯᑦ): ᐊᒡᓗᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓗᒃᑲᖅ: ᖁᔭᓐᓇᒦᒃ, ᐅᖃᖅᑏ. ᐱᓕᕆᐊᖑᓂᖏᑎᒍᑦ ᑮᓇᐅᔭᐃᑦ ᐊᒻᒪᓗ 
ᐅᓂᒃᑳᕆᔭᐅᑎᓪᓗᒋᑦ ᑮᓇᐅᔭᐃᑦ ᑕᐃᒃᑯᐊ ᓈᓴᐅᑎᑦ ᑐᑭᓯᔾᔪᑎᒦᑦᑐᑦ ᓴᖅᑭᑕᐅᖃᑦᑕᖅᑐᑦ ᑲᑎᒪᕕᒻᒥ. 
 
ᑐᒡᓕᐊ ᒥᓂᔅᑕᐅᑉ ᐱᓕᕆᕕᖓᑕ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ ᐊᒻᒪᓗ ᐃᑲᔪᖅᑎᖓ ᑐᒡᓕᐊᑕ 
ᒥᓂᔅᑕᐅᑉ ᑕᐃᒃᓱᒪᓂ ᐅᖃᐅᓯᖃᓚᐅᖅᑐᑦ ᐃᓚᖏᓐᓂᒃ ᓈᓴᐅᑎᓂᒃ ᑕᐃᑲᓂ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ 
ᑲᑎᒪᓂᖃᑦᑎᓪᓗᒋᑦ ᑐᙵᕕᖃᑦᑐᑎᒃ ᖃᐅᔨᓴᕐᓂᕐᒥᓂᒃ ᓯᕗᓂᐊᒍᑦ ᐃᓗᐊᓂ ᐱᓕᕆᕕᐅᑉ ᐊᒻᒪᓗ 
ᑐᑭᓯᐅᒪᔾᔪᑎᐅᓚᐅᖅᑐᖅ ᑐᕌᖓᔪᖅ ᓇᓕᐊᑕ ᐱᓕᕆᕕᐅᑉ ᐊᑦᔨᒌᖏᔾᔪᑎᖏᓐᓄᑦ ᐅᓂᒃᑳᖏᑦ ᐅᓂᒃᑳᖅᑕᐅᑎᓪᓗᒋᑦ 
ᐅᕝᕙᓘᓐᓃᑦ ᐅᓂᒃᑳᑕᐅᖏᑦᑐᖅ ᐊᒻᒪᓗ ᐅᖃᕈᑎᐅᔪᖅ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᑲᑎᒪᔨᓂ. 
 
ᖃᖓᑐᐃᓐᓇᖅ ᐊᑭᓕᒃᓴᖅᑕᖃᑦᑎᓪᓗᒍ ᐅᕝᕙᓘᓐᓃᑦ ᑐᐊᕕᓐᓇᖅᑐᒃᑯᑦ ᑮᓇᐅᔭᓂᒃ ᐱᔪᖃᕆᐊᖃᑦᑎᓪᓗᒍ ᑕᐃᓐᓇ 
ᑐᑭᓯᐅᒪᔾᔪᑎᐅᔪᖅ ᐱᓕᕆᐊᕆᔭᐅᖃᑦᑕᖅᑐᑦ ᑕᐃᑲᓂ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᑲᑎᒪᔨᑎᒍᑦ ᐊᒻᒪᓗ 
ᑐᓂᔭᐅᓕᖅᑐᓂ ᑲᑎᒪᕕᒻᒧᑦ ᑐᒃᓯᕋᐅᑎᐅᖃᑦᑕᑐᒃᑯᑦ ᐅᕝᕙᓘᓐᓃᑦ ᑮᓇᐅᔭᖅᑐᕈᑎᒃᓴᓂ. ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓ ᐃᓚᒋᐊᕈᑎᐅᑉ. ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᖅᓯᕕᐅᑦᑎᐊᕐᕈᒪᓪᓗᖓ ᒥᓂᔅᑕᒥᒃ ᑕᐃᒪᐃᓲᖑᒻᒪᖔᑕ ᑐᒡᓕᐅᔪᑦ ᒥᓂᔅᑕᒧᑦ 
ᐅᖃᐅᓯᖃᑦᑐᑎᒃ ᒐᕙᒪᒃᑯᓐᓂᑦ ᐊᖓᔪᖅᑲᐅᑎᐅᓂᕐᒧᑦ ᑕᐃᓐᓇ ᐱᓕᕆᕕᐅᔪᖅ ᒥᓕᐊᓐᓂᑦ 
ᐊᑭᓕᒃᓴᖃᕐᓂᐊᕐᓂᖓᓂᒃ. 
 
ᑐᒡᓕᐊ ᒥᓂᔅᑕᐅᑉ ᐊᔪᙱᑎᑕᐅᕙ ᒥᓂᔅᑕᖓᑕ ᐅᕝᕙᓘᓐᓃᑦ ᐱᓕᕆᕕᖓᑎᒍᑦ ᑮᓇᐅᔭᓕᕆᔨᒃᑯᑦ? 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐊᒡᓗᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓗᒃᑲᖅ: ᖁᔭᓐᓇᒦᒃ, ᐅᖃᖅᑏ. ᑕᒪᑐᒧᖓᓕ ᑎᒍᒥᐊᖅᑕᓐᓄᑦ ᐱᓕᕆᐊᕐᒧᑦ 
ᑮᓇᐅᔭᓕᕆᓂᕐᒧᑦ ᐊᖓᔪᖅᑳᖑᑎᓪᓗᖓ, ᐊᑐᐊᒐᐅᖏᑦᑐᖅ ᐃᓗᐊᓂ ᐱᓕᕆᕕᐅᑉ.  
 
ᑐᒡᓕᐊ ᒥᓂᔅᑕᐅᑉ ᐅᖃᓚᐅᖅᑎᓪᓗᒍ ᖁᓪᓗᖅᑑᒥ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐊᕐᕌᒍᑕᒫᖅᓯᐅᑎᒥᒃ 
ᑲᑎᒪᓂᖃᑦᑎᓪᓗᒋᑦ.. ᐊᑐᖅᑕᐅᒐᔪᙱᒻᒪᑦ ᓴᖅᑭᑕᐅᓂᖃᕐᓗᑎᒃ ᐃᓚᖏᑦ ᑐᑭᓯᔾᔪᑎᐅᔪᑦ. ᐅᖃᑦᑎᓪᓗᒍ ᑕᐃᒃᓱᒪᓂ, 
ᐋᒡᒐ, ᐅᖃᕈᑎᒋᓚᐅᖏᑕᕗᑦ ᑖᓐᓇ ᓇᓗᓇᐃᖅᓯᒪᔪᒃᑯᑦ ᑕᕝᕙᓂ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᑲᑎᒪᔨᑎᒍᑦ, 
ᐊᒻᒪᓗ ᑐᑭᓯᓪᓗᖓ ᐅᖃᐅᓯᐅᔪᖅ ᐊᒻᒪᓗ ᐅᖃᐅᓯᐅᓚᐅᖅᑐᑦ ᐱᓕᕆᐊᖑᓚᐅᕐᓂᖏᓐᓂᒃ ᐊᖏᔪᖅᑲᐅᑎᑎᒍᑦ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐊᓪᓚᒡᕕᐊᒍᑦ ᐊᐅᓚᑦᑎᔩᑦ ᐊᒻᒪᓗ ᒐᕙᒪᐅᖃᑎᒌᑦᑐᓕᕆᔨᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖓᓂᑦ ᐃᓚᒋᐊᕈᑏᑦ ᐊᐱᖅᑯᑎᓄᑦ, ᑰᓕ. 
 
ᑰᓕ (ᑐᓵᔨᒃᑯᑦ): ᐊᐱᕆᔪᒪᓪᓗᖓ ᒥᓂᔅᑕᖓᓂᒃ ᐋᓐᓂᐊᖅᑐᓕᕆᔨᒃᑯᑦ: ᑕᐃᒃᓱᒪᓂ ᑐᒡᓕᐊ ᒥᓂᔅᑕᐅᑉ 
ᐅᖃᐅᓯᖃᑦᑎᓪᓗᒍ.. ᑕᐃᒃᑯᐊ ᑲᔪᓯᓐᓂᖅᐸᑕ, ᐊᑐᕋᔭᖅᑐᒥᓂᐅᓗᑎᒃ 4ᒻᑉ ᒥᓕᐊᓐᓂᑦ ᐊᐅᓚᔾᔪᑎᓄᑦ ᐊᒻᒪᑦᑕᐅᖅ 
ᐋᓐᓂᐊᖅᑐᓂᒃ ᐸᖅᑭᒃᓯᓂᕐᒧᑦ ᓯᓚᑖᓂ ᓄᓇᕗᑦ..., ᑕᐃᒪᓐᓇᐃᑉᐸᑦ, ᐃᓚᖏᑦ ᐱᓕᕆᐊᖑᔪᑦ 
ᓄᖅᑲᑦᑎᑕᐅᔭᕆᐊᖃᕐᓂᐊᖅᑐᑦ. ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᐅᕙᓐᓄᑦ; ᑕᐃᒪᓐᓇᐃᑦᑐᒥᒃ 
ᐊᑐᓗᐊᕈᑎᔪᒥᓂᐅᓂᐊᕐᒪᖔᖅ, ᖃᓄᐃᑦᑐᓂᒃ ᐱᔨᑦᑎᕈᑎᓂᒃ ᒪᑐᓯᓂᐊᑉᐱᑦᕙ  
 
ᐅᖃᖅᑎ (ᑐᓵᔨᒃᑯᑦ): ᐊᐱᖅᑯᑎᓐᓂᒃ ᑐᕌᖅᑎᑦᑎᖃᑦᑕᕋᕕᑦ ᒥᓂᔅᑕᖓᓄᑦ ᑮᓇᐅᔭᓕᕆᔨᒃᑯᑦ ᐊᒻᒪᓗ ᒫᓐᓇᐅᔪᖅ 
ᑐᕌᖅᑎᓕᕆᓪᓗᒍ ᐊᐱᖅᑯᑏᑦ ᒥᓂᔅᑕᖓᓄᑦ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ, ᑭᖑᓂᑦᑎᐊᖓᒍᑦ 
ᒪᓕᒐᓕᐅᖅᑎ ᐊᐱᖅᑯᑎᖃᓚᐅᖅᑎᓪᓗᒍ. ᑕᐃᒪᓕ, ᓄᖅᑲᑎᓐᓂᐊᖅᐸᕋ ᐊᐱᖅᑯᑎᐅᔪᖅ. 
 
ᐅᖃᐅᓯᒃᑯᑦ ᐊᐱᖅᑯᑎᑦ. ᓇᑦᑎᖅ. 
 
ᐊᐱᖅᑯᑦ 003 - 2(2): ᖃᐅᔨᓴᕐᓂᖅ ᐅᖅᓱᐊᓗᒻᒥᒃ ᑯᕕᓂᑯᒥᒃ ᓴᓪᓖᑦ ᖃᓂᒋᔭᖓᓂ 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᓪᓗᒍ ᒥᓂᔅᑕᖓ ᓄᓇᓖᑦ ᐊᒻᒪᓗ ᒐᕙᒪᓕᕆᔨᒃᑯᑦ. 
 
(ᑐᓵᔨᒃᑯᑦ ᐃᓱᓕᑉᐳᖅ) ᐅᖃᖅᑏ, ᑭᖑᓂᐊᒍᑦ ᑯᕕᔪᖃᓚᐅᖅᑎᓪᓗᒍ ᑲᖏᖅᖠᓂᕐᒥ ᑕᒫᓂ ᐊᕐᕌᒎᕋᑖᖅᑎᓪᓗᒍ, 
ᒥᓂᔅᑕ ᒪᓕᒐᓕᐅᖅᑎᓂᒃ ᐅᖃᐅᔾᔨᑦᑎᐊᕐᓚᐅᖅᓯᒪᒻᒪᑦ ᖃᓄᐃᓕᐅᕐᕈᑎᖃᕐᓂᕋᐃᓪᓗᓂ ᑯᕕᔪᖃᒃᑲᓐᓂᖁᓇᒍ, 
ᑭᓯᐊᓂᓕ ᐱᓇᓱᐊᕈᓰᑦ ᑭᖑᓂᖏᑎᒍᑦ ᒫᓐᓇᕋᑖᖅ ᑯᕕᔪᖃᓚᐅᕐᕆᓪᓗᓂ ᓴᓪᓕᓂ. 

ᖃᓄᐃᓕᐅᕈᑎᖃᓕᓚᐅᖅᐸᑦ ᒐᕙᒪᒃᑯᑦ ᑭᖑᓂᐊᒍᑦ ᖃᖏᖅᖠᓂᕐᒥ ᑯᕕᔪᖃᓚᐅᖅᑎᓪᓗᒍ, ᐊᒻᒪᓗ ᖃᓄᐃᒻᒪᑦ 
ᑲᔪᓯᑦᑎᐊᕐᓂᖃᓚᐅᖏᓚᑦ ᐅᖑᒪᑎᑦᑎᓇᓱᒃᑐᑎᒃ ᑭᖑᓂᐊᒍᑦ ᑯᕕᓚᐅᖅᑐᓂᒃ ᓴᓪᓕᓂᕙ ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕᖓ ᓄᓇᓖᑦ ᐊᒻᒪᓗ ᒐᕙᒪᓕᕆᔨᒃᑯᑦ, ᒥᓂᔅᑕ ᕿᓚᕝᕙᖅ.  
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
 
ᓱᖅᑯᐃᒋᔭᒃᑯᑦ ᑕᓪᓕᒪᐅᓯᒪᕗᑦ ᐅᖅᓱᐊᓗᓐᓂ ᑯᕕᓂᑰᔪᑦ ᓄᓇᕗᒻᒥ. ᐅᐃᒍᖏᑦ ᓱᕋᒐᐃᒻᒪᑕ ᓱᓪᓗᓕᖏᓐᓂ, 
ᑯᕕᓂᖃᓲᖑᕗᖅ ᐅᖅᓱᐋᓗᒻᒥ ᓄᓇᓕᓐᓄᑦ ᐋᑕᐅᒐᓱᑦᑎᓪᓗᒋᑦ. ᖃᐅᔨᒐᑦᑕ ᐅᐃᒍᖏᑦ ᓱᕋᖃᑦᑕᕐᓂᖏᓐᓂ, 
ᐊᑕᐅᓯᐊᖅᓯᒪᒍᓐᓃᕐᖓᑦ ᑯᕕᓂᐅᔪᒥᑦ ᓄᓇᕗᒻᒥ, ᐅᖃᐅᔾᔨᓚᐅᖅᑯᒍᑦ ᓄᓈᖔᖁᓪᓗᖏᑦ ᐅᖅᓱᐋᓘᑎᓄᑦ 
ᐃᒻᒪᐃᓚᓂᐅᓴᓕᖅᑎᓪᓗᒋᑦ. 
 
ᑕᐃᒪᐃᓚᐅᕋᓗᐊᖅᑎᓪᓗᖑ, ᑕᒪᓐᓇ ᓄᑖᖑᔪᖅ ᐊᑐᖅᑕᐅᔭᕆᐊᓕᒃ, ᖃᐅᔨᓚᐅᖅᑯᒍᑦ ᐅᖅᓱᐋᓗᒻᒥ 
ᑯᕕᔪᖃᕇᕐᓂᒥᒻᒪᑦ ᐅᑭᐊᔅᓴᖑᓚᐅᖅᑐᖅ. ᐊᒻᒪᓗᑦᑕᐅᖅ ᓱᕋᓐᓂᑯᒧ ᐅᐃᒍᖏᓐᓂ. 
 
ᑕᐃᒪ, ᑕᕝᕙᙵᑦ, ᐅᖃᖃᑎᖃᓚᐅᖅᑯᒍᑦ ᒥᔅᑕ ᕗᑦᕗᑦ ᐊᒻᒪᓗ ᐊᖏᔪᖅᑳᕆᔭᐅᔪᒧᑦ ᑲᒻᐸᓂᐅᔪᒥᑦ 
ᐃᓱᒫᓘᑎᑦᑎᓐᓂ. ᐅᖃᐅᑎᓚᐅᖅᑲᕗᑦ ᐱᖓᓲᒻᒪᑕᓱᓕ ᓄᓇᓕᐅᔪᑦ ᐅᖅᓱᐋᓗᓐᓂ ᐱᒋᐊᓖᑦ ᐊᒻᒪᓗ ᓄᑖᖑᔪᒥᑦ 
ᐊᑐᖅᑕᐅᔭᕆᐊᓕᒻᒥᑦ ᐊᑐᖁᓪᓗᒋᑦ. 
 
ᐅᖃᖅᑎ (ᑐᓵᔨᒃᑯᑦ): ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᐅᓯᖃᖅᐸᓪᓚᐃᕋᑖᕐᖓᑦ ᐅᐃᒍᖏᓐᓂᒃ. ᓄᑖᓂᑦ ᐱᓯᒪᓕᕐᖓᑕ 
ᒫᓐᓇᐅᔪᖅ, ᑖᓐᓇ ᓄᑖᖅ ᐅᐃᒎᔪᖅ ᐊᑐᖅᑕᐅᔪᑦ, ᓱᓕ ᑯᕕᔪᖃᓚᐅᖅᑲ ᓴᓪᓕᓂ? 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᓐᓇ ᓄᑖᖅ ᐅᐃᒎᔪᖅ ᑲᖏᖅᖠᓂᕐᒥ, 
ᑯᕕᔪᖃᕐᖓᑦ, ᐃᒪᐃᖁᔨᓚᐅᖅᑯᒍᑦ ᖃᐅᔨᓴᖃᑦᑕᖁᓪᓗᒋᑦ ᐱᓇᓱᐊᕈᓯᖅᑕᒫᑦ ᓱᕋᔅᓯᒪᔪᖃᙱᒃᑲᓗᐊᕐᒪᖔᖅ. 
ᑖᒃᑯᐊᓴᐃᓐᓇᐃᑦ ᐅᐃᒎᔪᑦ ᐊᑐᖅᑕᐅᓚᐅᖅᑯᑦ ᓴᓪᓕᓂ ᐊᒻᒪᓗ ᓱᕋᔅᓯᒪᔪᖅᑕᖃᓚᐅᙱᓚᖅ, ᑭᓯᐊᓂᓕ 
ᖃᐅᔨᓚᐅᖅᑯᒍᑦ ᑯᕕᔪᖃᒃᑲᓂᕐᖓᑦ ᓴᓪᓕᓂ ᐅᑭᐊᔅᓵᖅ. 
 
ᐊᕐᕌᒍᓛᖅᑐᒥ ᐸᕐᓇᐅᖅᑎᖃᖅᑯᒍᑦ, ᑖᔅᓱᒥᖓᔅᓴᐃᓐᓇᖅ ᐊᑐᕐᓂᐊᖅᑲᑕ, ᐊᓯᔾᔩᒋᐊᖃᕐᓂᐊᖅᑯᑦ ᐅᐃᒍᓂᑦ 
ᓱᓪᓗᓕᓐᓃᑦᑐᓂᑦ ᐊᒻᒪᓗ ᑕᑭᓂᖅᓴᓂᑦ ᓱᓪᓗᓕᓐᓂᑦ ᐊᑐᕐᓗᑎᑦ ᐅᖅᓴᑦᑕᐅᓂᐅᓴᓕᖅᑲᑕ ᐅᖅᓱᖃᐅᑎᐅᔪᑦ 
ᓄᓇᓕᓐᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᓇᑦᑎᖅ. 

ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᕗᖓ ᑖᒃᑯᐊ ᐃᓚᓕᐅᔾᔭᐅᔪᑦ ᑎᓯᓂᖅᓴᐅᓚᐅᕐᒪᑕ. 
ᓇᓗᓇᙱᑦᑐᖅ ᓱᕋᒍᓐᓇᕐᒥᒻᒪᑕ. 
 
(ᑐᓵᔨ ᓄᖅᑲᖅᐳᖅ) ᐊᖓᔪᖅᑳᖅ ᐅᖃᖅᖅᓯᒪᒻᒪᑦ ᐱᕙᓪᓕᐊᔪᓕᕆᔨᓄᑦ ᐅᖅᓱᐊᓗᒻᒧᑦ ᑳᓐᑐᕌᑦ ᕿᒥᕐᕈᔭᐅᓂᐊᕐᒪᑕ. 
ᖃᖓᒃᑯᑦ ᐱᔭᕇᖅᑕᐅᓂᐊᖅᐸ ᕿᒥᕐᕈᔭᐅᔪᖅ, ᑭᓱᓂᒃ ᖃᐅᔨᓯᒪᓕᖅᐸᑦ ᒫᓐᓇᒧᑦ, ᐊᒻᒪᓗ ᐊᖓᔪᖅᑳᖅ 
ᐅᖃᕈᓐᓇᕐᓂᐊᖅᐹ ᒪᓕᒐᓕᐅᕐᕕᒻᒧᑦ ᑐᑭᓯᒋᐊᕈᑎᒃᓴᓂᒃᕙ ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᕿᓚᕝᕙᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑭᖑᓇᓱᐊᕐᓂᐊᕋᒃᑯ ᐊᐱᖅᑯᑎᖓ. 
 
ᖃᐅᔨᒪᔪᐃᓐᓇᐅᒐᑦᑕ ᐱᖓᔪᒋᓕᕐᒪᒍ ᐊᕐᕌᒍ ᐅᖅᓱᐊᓗᒻᒧᑦ ᑳᑐᓐᕌᖃᖅᑎᑦᑎᓪᓗᑕ ᕿᒥᕐᕈᓂᐊᖅᑐᑎᒍᓗ, ᑭᓯᐊᓂ 
ᑳᓐᑐᕌᖓ ᐃᓱᓕᑉᐸᑦ ᖃᐅᔨᓴᕐᓂᐊᕋᑦᑕ ᖃᓄᖅ ᐱᓕᕆᓚᐅᕐᒪᖔᑕ ᒪᓕᒐᕐᓂᒃ ᒪᓕᓐᓂᕐᒪᖔᑕ, ᐊᒻᒪᓗ 
ᐃᓱᒫᓘᑕᐅᔪᑦ ᐅᖃᐅᓯᐅᓯᒪᔪᑦ ᓄᓇᕗᒻᒥᐅᓄᑦ ᕿᒥᕐᕈᓂᐊᖅᑐᑎᒍ ᐅᖃᐅᓯᕆᓂᐊᖅᑐᑎᒍᓗ. 
 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᕝᕈᑕᐃᓪᓚᒃ . 
 
ᐊᐱᖅᑯᑦ 004 - 2(2): ᐊᖑᑎᓄᑦ ᒪᒥᓴᐃᕕᐅᑉ ᒪᑐᐃᖅᑕᐅᓂᖓ ᖁᕐᓗᖅᑑᒥ 
 
ᐃᕝᕈᑕᐃᓪᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᕙᕋ ᐊᖓᔪᖅᑳᖅ ᐃᖅᑲᖅᑐᐃᕕᓕᕆᔨᒃᑯᓐᓄᑦ. 
 
(ᑐᓵᔨ ᓄᖅᑲᖅᐳᖅ) ᐅᖃᐅᓯᐅᖅᑲᐅᒻᒪᑦ ᐅᓪᓗᒥᒃᑲᓐᓂᐅᖅᑲᐅᔪᖅ ᒪᓕᒐᓕᐅᖅᑎᐅᖃᑎᓐᓄᑦ, ᓂᕆᐅᑦᑎᐊᖅᐳᖓ 
ᒪᑐᐃᕐᓂᕆᓛᖅᑕᖓᓂᑦ ᓄᑖᑉ ᐊᖑᑎᓄᑦ ᖁᕐᓗᖅᑐᕐᒥᑦ ᐃᓚᕗᑦ ᑎᒍᔭᐅᒪᕕᖓᑦ. 
 
ᐅᖃᖅᑏ, ᐊᖓᔪᖅᑳᑉ ᐅᖃᐅᑎᔪᓐᓇᖅᐹᑎᒎᑦ ᐅᓪᓗᕐᒥᑦ ᐋᖅᑮᓯᒪᒻᒪᖔᑕ ᒪᑐᐃᖅᑕᐅᕕᔅᓴᖓᓂᑦ ᑎᒍᔭᐅᒪᕕᐅᑉ, 
ᐊᒻᒪᓗ ᐊᖓᔪᖅᑳᖅ ᐃᓚᐅᖃᑕᐅᓛᕐᒪᖔᖅ ᒪᑐᐃᖅᓯᓕᖅᐸᑕ ᐃᓪᓗᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐃᖅᑲᖅᑐᐃᕕᓕᕆᔨᒃᑯᓐᓄᑦ, ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ.  
 
ᐊᖓᔪᖅᑳᖃᕐᕕᒐ ᑕᐃᔭᐅᕗᖅ ᐃᖅᑲᖅᑐᐃᕕᓕᕆᕕᒻᒥᑦ. ᐱᓕᕆᐊᖃᖅᐸᙱᓚᒍᓪᓕ ᐃᖅᑲᖅᑐᐃᕕᓐᓂᑦ. ᐃᓄᑦᑎᑐᑦ 
ᑕᐃᔭᐅᔪᖅ "ᐃᖅᑲᖅᑐᐃᕕᓕᕆᔨᒃᑯᑦ". 
 
(ᑐᓵᔨ ᓄᖅᑲᖅᐳᖅ) ᐅᖃᖅᑏ, ᓂᕆᐅᓐᓂᖃᑦᑎᐊᖅᐳᖓ ᒪᑐᐃᖅᑕᐅᓛᕐᓂᖓᓂᑦ. ᑐᑭᓯᕗᖓ ᑕᒪᓐᓇ 
ᐃᓕᓐᓂᐊᕐᓂᐅᓚᐅᖅᑐᖅ ᐃᑲᔫᑎᖃᑦᑎᐊᕐᓂᐊᕐᒪᑦ ᐊᒻᒪᓗ ᑲᑎᖃᑎᒋᓚᐅᖅᐸᒃᑲ ᓇᒻᒥᓂᖅ ᖁᕕᐊᓱᑦᑎᐊᖅᑐᑦ 
ᐃᖅᑲᓇᐃᔭᖅᑎᐅᓂᐊᖅᑐᑦ ᑎᒍᔭᐅᒪᕕᒻᒥᑦ ᑕᒫᓂ ᐃᖃᓗᓐᓃᑎᓪᓗᒋᑦ. ᒪᑐᐃᖅᓴᕋᐃᖁᓇᖅᐳᖅ; 
ᐱᔭᕇᖅᑕᐅᖅᑳᕆᐊᖃᕐᒪᑦ ᑎᒍᔭᐅᒪᕕᒃ ᓄᓇᓕᒻᒥᐅᓄᑦ ᑳᓐᑐᕌᖃᖅᑐᓄᑦ. ᐱᔭᕇᖅᑕᐅᑉᐸᑦ  

ᐃᓪᓗ ᐊᑐᐃᓐᓇᐅᓕᕋᔭᖅᐳᖅ. ᑐᑭᓯᓯᒪᒐᒪ ᐃᖅᑲᓇᐃᔭᖅᑎᐅᔪᑦ ᐃᓕᓐᓂᐊᑲᓐᓂᕆᐊᖃᕐᒪᑕ, ᐱᓇᓱᐊᕈᓰᓐᓂ 
ᒪᕐᕈᑲᓐᓃᓐᓂ. ᑭᓯᐊᓂᓕ ᑲᔪᓯᔪᓐᓇᕐᓂᐊᓕᕐᑐᑦ ᒫᓐᓇᕈᓗᒃ. 
 
ᑭᓯᐊᓂ, ᐅᖃᖅᑲᐅᒐᒪ, ᐃᓪᓘᔪᖅ ᑲᔪᓯᑎᑦᑎᔮᖏᑦᑐᖅ ᒫᓐᓴᐅᔪᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐃᕝᕈᑕᐃᓪᓚᒃ. 
 
ᐃᕝᕈᑕᐃᓪᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
 
(ᑐᓵᔨ ᓄᖅᑲᕐᐳᖅ) ᐅᖃᖅᑏ, ᐊᒥᓲᓂᖏ ᖃᑦᑎᐅᕙ ᓅᑦᑕᐅᓂᐊᕐᑐᑦ ᓄᓇᑦᓯᐊᕐᒥ ᕿᑭᖅᑖᓗᒻᒥ ᐃᑲᔪᖅᑕᐅᕕᒻᒧ? 
 
ᐅᖃᖅᑎ (ᑐᓵᔨᑎᒍᑦ): ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨ ᓄᖅᑲᖅᐳ) ᑐᑭᓯᓯᒪᔭᕐᓂ, 
ᓯᕙᓕᖅᐹᕆᓂᐊᕐᑕᖏᓐᓂ ᖁᓕᓂ ᐱᔪᓐᓇᓂᐊᖅᑐᒍ ᑎᒍᔭᐅᓯᒪᔪᓂ, ᐊᒻᒪ ᐃᖅᑲᓇᐃᔮᖑᒃᑲᓂᕐᓂᐊᑐᑦ, ᒥᑭᔫᑏᑦ 
ᓴᓇᔭᐅᒋᐊᕐᓂᖏ, ᐃᓂᖃᕈᓐᓇᓂᐊᕐᒪᑕ ᑎᒍᔭᐅᓯᒪᔪᑦ ᐊᕐᕌᒎᓂᐊᕐᑐᒥ. 
 
ᐅᑭᐊᒃᓵᖑᓂᐊᖅᑐᒥᖃᐃ, ᐱᔪᓐᓇᓂᐊᖅᑰᖅᑐᒍ 16 ᑲᑎᓪᓗᒋ, ᑕᐃᒪᐃᓐᓂᖓᓄ ᐱᐅᓯᕚᓪᓕᓂᐊᕐᑐᖅ ᐅᓪᓗᒥᐅᔪᒥ 
ᑕᑯᒋᐊᕐᓗᒋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯ): ᐃᕝᕈᑕᐃᓪᓚᒃ . 
 
ᐃᕝᕈᑕᐃᓪᓚᒃ(ᑐᓵᔨᒃᑯᑦ) ᖁᔭᓐᓇᒦᒃ, ᐅᖃᖅᑏ. 
 
(ᑐᓵᔨ ᓄᖅᑲᕐᐳᖅ) ᐅᖃᖅᑏ, ᖃᓄᐃᑦᑐᓪᓚᕆᐅᕙ ᐋᖅᑭᒋᐊᕈᑎᒃᓴᐃᑦ ᐊᒻᒪ ᒪᒥᓴᐅᑏᑦ ᐱᓕᕆᐊᑦ 
ᐊᑐᐃᓐᓇᐅᓂᐊᕐᐸᑦ ᑎᒍᔭᐅᓯᒪᔪᓄ? 
 
ᐅᖃᖅᑎ (ᑐᓵᔨᑎᒍᑦ): ᐅᖃᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
 
(ᑐᓵᔨ ᓄᖅᑲᕐᐳᖅ) ᑐᑭᓯᓯᒪᔭᕐᓂ, ᑖᓐᓇ ᐃᓚᒋᔭᐅᖃᑕᐅᕗᖅ ᓯᕗᓂᒃᓴᑎᓐᓂ ᐃᖅᑲᓇᐃᔭᖅᑎᐅᓂᐊᕐᑐᑦ ᒫᓐᓴᐅᔪᒥ 
ᐃᓕᓐᓂᐊᖅᑎᑕᐅᔪᑦ, ᐱᓕᕆᐊᖑᔪᓐᓇᓂᐊᕐᒪᑕ ᒪᒥᓴᐃᓂᕐᒥ ᐊᒻᒪ ᐊᑦᑕᓇᖅᑕᐃᓕᒪᑎᑦᑎᓗᑎ, ᐊᒻᒪ ᐃᓚᖏᓐᓂ 
ᐃᓕᓐᓂᐊᖅᑎᑕᐅᓗᑎ ᓂᒪᓱᓐᓂᕐᒧ ᐊᒻᒪ ᐃᓚᐃᓐᓂᕐᒧ. 
 
ᒫᓐᓇᐅᔪᖅ ᐃᓕᓐᓂᐊᖅᑎᑕᐅᓂᐊᕐᑐᑦ ᐊᑐᐃᓐᓇᐅᔪᓐᓇᓂᐊᕐᒪᑕ ᑎᒍᔭᐅᓯᒪᔪᓄ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᐊᐱᖅᑯᑎᒃᓴᑐᐃᓐᓇᐃᑦ, ᐃᕝᕈᑕᐃᓪᓚᒃ . 
 
ᐃᕝᕈᑕᐃᓪᓚᒃ : ᖁᔭᓐᓇᒦᒃ, ᐅᖃᖅᑏ. 
 
ᐊᖓᔪᖅᑳᖅ ᐅᖃᐅᔨᔪᓐᓇᑉᐸ ᖁᕐᓗᖅᑑᕐᒥᐅᑕᓂ ᖃᓄᓕᒫᖅ ᐊᑦᑕᓇᐃᖅᓯᒪᓄᑎ ᖁᕐᓗᖅᑑᒥᐅᑕᐃᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᐅᑲᓕᖅ 

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. ᐄ, ᑕᐃᒪᐃᓐᓂᖓᓄ ᐃᓕᓐᓂᐊᕐᓂᖃᓚᐅᕐᑐᑦ ᒫᓂ ᐃᖃᓗᓐᓂ, 
ᐊᐅᓚᓂᖃᕐᓗᑎ ᓂᕆᐅᒋᓂᐊᖅᑕᒥᓂ. ᑕᐃᒪᐃᓐᓂᖓᓄ ᐃᓕᓐᓂᐊᓚᐅᕐᑐᑦ ᐊᒻᒪ ᐃᑲᔪᖅᑕᐅᕕᒻᒨᖅᑐᑎ 
ᐃᓕᒋᐊᓕᒻᒥᓂ ᐃᓕᓐᓂᐊᕐᒪᑕ. 
 
ᐃᓚᒋᐊᕐᓗᒍ, ᐅᖃᖅᑲᐅᒐᒪ, ᐃᓪᓘᔪᖅ ᒫᓐᓇᐅᔪᒥ ᒪᑐᐃᖓᖏᑦᑐᖅ ᓴᓇᔭᐅᒃᑲᓐᓂᕆᐊᖃᕐᒪᑦ ᐊᑦᑕᓇᕐᓂᐊᖏᒻᒪᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐲᑕᓴᓐ. 
 
ᐊᐱᖅᑯᑦ 005 - 2(2): ᖃᐅᔨᓴᕐᓂᖅ ᑎᒥᐅᑉ ᐃᓛᖅᔪᑯᓗᐊᓂᒃ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᔪᒪᔭᕋᓕ ᐊᖓᔪᖅᑳᖓᓐᓄᑦ ᐃᖅᑲᖅᑐᐃᕕᓕᕆᔨᒃᑯᓐᓄᑦ. ᐅᖃᖅᑏ, 
ᒫᔅᓯᐅᔪᔪᒥ ᐅᓘᑕ ᒪᒡᒐᕼᐊᒃ, ᓄᓇᓕᖁᑎᓐᓃᓐᖔᖅᑐᖅ ᐃᓄᖃᖅᑕᐅᓚᐅᕐᒪᑦ ᐅᓪᓛᒻᒪᕆᐅᑎᓪᓗᒍ. ᐃᖃᓗᑦᑑᑦᑎᐊᖅ 
ᒥᑭᔪᒻᒪᕆᐅᒻᒪᑦ ᓄᓇᖠᖓ 1500-ᖏᓐᓃᑦᑐᑎᒃ ᐃᓄᖏᑦ. 
 
ᐱᖓᓱᑦ ᑕᖅᑮᑦ ᓈᓚᐅᕐᒪᑕ ᑎᒍᔭᐅᔪᖃᕐᓇᓂ. ᑐᓴᓚᐅᖅᐳᒍᑦ ᑭᖑᕙᕆᐊᖅᑕᐅᓯᒪᒋᐊᖓ ᖃᐅᔨᓴᖅᑕᐅᓪᓗᓂ 
ᑎᒥᖓ ᖃᐅᔨᓴᖅᑎᒻᒪᕆᓐᓄᑦ. ᑕᒪᓐᓇ ᐅᖃᐅᓯᕆᓚᐅᕋᒃᑯ ᓄᙳᐊᓂᑦ ᑭᖑᓪᓕᖅᐹᒥᑦ ᑲᑎᒪᓂᖃᖅᑎᓪᓗᑕ 
ᒪᓕᒐᓕᐅᖅᑏᑦ, ᐊᒻᒪᓗ ᐊᖓᔪᖅᑳᖅ ᐅᖃᓚᐅᖅᐳᖅ ᖃᐅᔨᒋᐊᕐᓂᐊᕐᓂᕋᖅᑐᓂ ᖃᐅᔨᓴᖅᑕᒥᓂᕐᓂᑦ ᑕᒪᓐᓇ 
ᑐᐊᕕᐅᔾᔭᐅᒃᑲᓐᓂᕈᓐᓇᕐᒪᖔᖅ ᖃᐅᔨᓴᕐᓂᐅᔪᖅ ᐊᐱᕆᔪᒪᕗᖓ. 
 
ᖃᐅᔨᔪᒪᕗᖓ, ᐅᖃᖅᑏ, ᐊᖓᔪᖅᑳᖅ ᓇᓗᓇᐃᖅᓯᔪᓐᓇᕐᒪᖔᖅ ᒫᓐᓇᒧᑦ ᖃᓄᐃᓕᐅᖅᓯᒪᒻᒪᖔᑕ 
ᑐᐊᕕᐅᔾᔭᐅᓂᖅᓴᐅᖃᑦᑕᖁᓪᓗᒋᑦ ᑎᒥᖓᓂᑦ ᖃᐅᔨᓴᖅᑐᑦ ᐊᐅᖓᓂᑦ ᖃᐅᔨᓴᖅᑐᑦ ᐃᓄᐊᖅᑕᒥᓂᕐᒧᑦ ᑖᒃᓱᒧᖓ 
ᐊᒻᒪᓗ ᐃᓄᐊᖅᑕᐅᓯᒪᔪᓕᒫᓄᑦ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐃᖅᑲᖅᑐᐃᕕᓕᕆᔨᒃᑯᓐᓄᑦ, ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. ᐄ, ᑭᖑᕙᕈᑕᐅᔪᑦ ᑭᖑᕙᕈᑕᐅᕙᑉᐳᑦ ᐃᖅᑲᖅᑐᐃᕕᓕᕆᔨᒃᑯᓐᓄᑦ, 
ᖁᔭᒋᕙᕋ ᑲᑎᒪᔨ ᑕᒪᑐᒥᖓ ᐅᖃᐅᓯᖃᕐᒪᑦ ᐅᕙᓐᓄᑦ. ᑕᒪᓐᓇ ᐱᒻᒪᕆᐅᒻᒪᑦ ᐃᓚᒌᓄᐃᓐᓇᐅᙱᑦᑐᖅ ᑭᓯᐊᓂ 
ᓄᓇᓕᒻᒥᐅᓕᒫᓄᑦ ᐊᒻᒪᓗ ᓄᓇᕗᒻᒥᐅᖑᖃᑎᑦᑎᓐᓄᑦ. ᐃᑲᔪᖅᑕᐅᓪᓗᑕ ᑖᒃᓱᒧᖓ ᑲᑎᒪᔨᒧᑦ ᐅᖃᐅᑎᓚᐅᖅᐸᕗᑦ 
ᐸᓖᓯᒃᑯᑦ ᑐᐊᕕᐅᔾᔨᖁᓪᓗᒋᑦ. 
 
ᑭᓯᐊᓂᓕ ᐱᓕᕆᐊᖃᖅᑐᒻᒪᕆᐅᓚᐅᕐᒪᑕ ᐊᐅᖓᓂᑦ ᑎᒥᖓᓂᑦ ᖃᐅᔨᓴᖅᑐᑎᒃ ᕗᕆᑎᔅ ᑲᓚᒻᐱᐊᒥ ᑕᐃᒃᓱᒪᓂ, 
ᑭᓯᐊᓂᓕ ᑐᑭᓯᐅᒪᔭᒃᑯᑦ ᖃᐅᔨᓇᓱᐊᖅᐳᒍᑦ ᖃᓄᖅ ᐊᖏᓪᓕᒋᐊᖅᑕᐅᔪᓐᓇᕐᒪᖔᑕ ᑕᐃᒃᑯᐊ ᖃᐅᔨᓴᖃᑦᑕᖅᑐᑦ 
ᐊᐅᓐᓂᑦ ᑎᒥᓂᑦ. 
 
ᑕᐃᒪᐃᒻᒪᑦ ᖁᔭᒋᕙᕋ ᑲᑎᒪᔨ ᑕᒪᑐᒧᖓ ᐅᖃᐅᓯᖃᕐᒪᑦ ᐊᒻᒪᓗ ᑐᐊᕕᒃᑲᓐᓂᖁᓯᒪᕙᕗᑦ ᐸᓖᓯᒃᑯᑦ ᐊᒻᒪᓗ 
ᒫᓐᓇᐅᔪᖅ ᑐᑭᓯᐅᒪᔭᒃᑯᑦ ᖃᐅᔨᓴᓕᖅᑭᔅᓯᒪᕗᑦ ᖃᓄᖅ ᐋᖅᑮᒃᑲᓐᓂᕈᓐᓇᕐᒪᖔᑕ ᖃᐅᔨᓴᕐᕕᓐᓂᑦ ᑎᒥᓂᒃ 
ᐊᐅᓐᓂᓪᓗ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑦ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᑐᓴᕈᒥᓇᖅᑐᒻᒪᕆᐅᕗᖅ ᐊᖓᔪᖅᑳᕐᒥᑦ ᐸᓖᓯᒃᑯᑦ ᑐᐊᕕᒃᑲᓐᓂᖁᔭᐅᓯᒪᒻᒪᑕ 
ᕿᓂᖅᑐᑎᓪᓗ ᖃᓄᖅ ᖃᐅᔨᓴᒃᑲᓐᓂᕈᓐᓇᕐᒪᖔᑕ. 

ᖃᐅᔨᔪᒪᕗᖓᓕ ᐊᖓᔪᖅᑳᖅ ᐅᖃᐅᔾᔨᔪᓐᓇᕐᒪᖔᖅ ᐅᓪᓗᒥ, ᑕᒪᓐᓇ ᐅᓐᓄᒃ ᐃᓱᒪᒋᓚᐅᕋᒃᑯ ᖃᓄᑎᒋ 
ᐊᒥᓲᒻᒪᖔᑕ ᐃᓄᐊᖅᑕᐅᖃᑦᑕᖅᑐᑦ ᒫᓐᓇᐅᔪᖅ ᐸᓖᓯᒃᑯᓐᓄᑦ ᖃᐅᔨᓴᖅᑕᐅᔪᑦ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᖃᐅᔨᒪᙱᓚᕋ ᒫᓐᓇᐅᔪᖅ, 
ᐅᖃᖅᑏ. ᖃᐅᔨᒋᐊᕐᓂᐊᖅᐸᕋ. ᐃᓅᒍᓐᓃᖅᑐᓕᒫᑦ ᖃᐅᔨᓴᖅᑕᐅᖃᑦᑕᖅᐳᑦ; ᖃᓄᑐᐃᓐᓇᖅ 
ᐃᓅᔪᓐᓃᕐᓂᕋᓗᐊᖅᐸᑕ. ᑲᔪᓯᕙᑉᐳᑦ ᖃᐅᔨᓴᖅᑐᑎᒃ ᖃᐅᔨᓇᓱᐊᕐᓂᓕᒫᖏᓐᓂᑦ ᖃᓄᖅ ᑐᖁᓐᓂᕐᒪᖔᑕ. 
ᐅᖃᕈᓐᓇᓪᓚᑦᑖᙱᓚᖓ ᖃᑦᑎᐅᒻᒪᖔᑕ ᖃᐅᔨᓴᖅᑕᐅᔪᑦ ᒫᓐᓇᐅᔪᖅ ᐃᓄᐊᖅᑕᒥᓃᑦ . ᑕᐃᒪᐃᒻᒪᑦ 
ᐅᖃᓪᓚᕆᒍᓐᓇᙱᑦᑐᖓ ᖃᑦᑎᑦ ᖃᐅᔨᓴᖅᑕᐅᒻᒪᖔᑕ ᐃᓄᐊᖅᓯᔪᒥᓂᐅᔪᑦ. ᑖᓐᓇ ᐊᐱᖅᑯᑎᐅᔪᖅ 
ᖃᐅᔨᒋᐊᕈᑎᒋᒋᐊᖃᕐᓗᒍ ᑲᒪᒋᓂᐊᖅᐸᕋ ᐊᒻᒪᓗ ᒪᓕᒐᓕᐅᖅᑎᐅᔪᖅ ᐅᑎᕐᕕᒋᒃᑲᓐᓂᓛᕐᓗᒍ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕᐅᔪᖅ ᐅᖃᕐᒪᑦ ᖃᐅᔨᒋᐊᕈᑎᒋᒋᐊᖃᕐᓗᓂᐅᒃ ᑕᒪᓐᓇ ᑲᒪᒋᙳᓱᒻᒪᒍ 
ᑭᐅᓛᕐᓂᐊᕐᓗᓂᐅᒃ ᒪᓕᒐᓕᐅᖅᑎᐅᔪᖅ. ᐊᐱᖅᑯᑏᑦ. ᒥᔅᑕ ᐊᓚᕋᓚᒃ. 
 
ᐊᐱᖅᑯᑦ 006 - 2(2): ᑭᓪᓕᓯᓂᐊᕐᕕᒃᓴᒥᒃ ᐃᓱᒪᓕᐅᕆᓂᖅ ᓄᓇᕗᒧᑦ 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᑐᕌᖅᑎᓐᓂᐊᖅᑕᕋ ᒥᓂᔅᑕᒧᑦ ᐊᕙᑎᓕᕆᓂᕐᒧᑦ, ᐅᓛᔪᖅ 
ᐊᑭᓱᒻᒧᑦ. ᐊᐱᕆᙳᓱᑉᐸᕋ ᐱᒻᒪᕆᐊᓘᒻᒪᑦ ᐃᓄᓐᓄᑦ ᓄᓇᕘᒥᐅᑕᓄᑦ. 
 
ᐱᓕᕆᕝᕕᒻᒧᑦ ᑲᑎᒪᔨᐅᖃᑕᐅᖃᑦᑕᖅᑎᓪᓗᖓ, ᑕᒪᓐᓇ ᐅᖃᐅᓯᕆᔭᒻᒪᕆᐊᓗᒋᖃᑦᑕᓚᐅᖅᓯᒪᕙᕗᑦ. 
ᐅᖃᐅᓯᕆᕙᑦᑐᑎᒍᓪᓗ ᐃᑯᐱᒡᕕᓕᕆᔨᒃᑯᓐᓄᑦ, ᐊᒻᒪᓗ ᑕᒪᓐᓇ ᐅᖃᐅᓯᐅᖃᑦᑕᓚᐅᖅᓯᒪᓪᓗᓂ ᐊᖑᓇᓱᑦᑎᓄᑦ. 
 
ᒥᓂᔅᑕᐅᔪᖅ ᐊᐃᕆᔪᒪᕙᕋ...ᖃᐅᔨᒪᒐᒪ ᑕᒪᑦᑕ ᐊᖑᓇᓱᑦᑏᓐᓇᐅᒐᑦᑕ ᑕᕝᕙᓂ ᒪᓕᒐᓕᐅᕐᕕᒦᑦᑐᖅᑎᒍᑦ, ᐊᒻᒪᓗ 
ᐅᔾᔨᕈᓱᒃᓯᒪᓕᕋᑦᑕ ᐆᒪᔪᐃᑦ ᐊᒻᒪᓗ ᓄᓇᒥ ᓂᕐᔪᑎᐅᔪᑦ ᐊᑲᐅᒃᓴᕈᓐᓃᕐᒪᑕ ᐊᕙᑎᖏᓐᓂᒃ. ᑕᒫᓂ ᓄᓇᕘᒥ 
ᖃᐅᔨᓴᕐᕕᑦᑕᖃᙱᓪᓚᕆᒻᒪᑦ, ᑭᓯᐊᓂᓕ ᒥᑭᔫᑎᓂᒃ ᓄᓇᓕᓂ ᖃᐅᔨᓴᕐᕕᑦᑕᖃᐅᕋᓗᐊᖅᑐᓂ, ᐆᒪᔪᕐᓂᐊᖅᑎ 
ᐊᓪᓚᕝᕕᖏᓐᓂᒃ. ᖃᐅᔨᓴᖅᑎᑦᑎᓇᓱᐊᖅᑐᑕ ᑭᓱᑐᐃᓐᓇᕐᓂᒃ ᖃᓪᓗᓈᓄᑦ ᐊᑭᑐᔪᒻᒪᕆᐅᒻᒪᑦ. 
 
ᐊᐱᖅᑯᑎᒋᔭᕋᓕ ᒥᓂᔅᑕᒧ, ᐃᓱᒪᒃᓴᖅᓯᐅᖅᑐᖃᓚᐅᖅᓯᒪᕙ ᓴᖅᑮᔪᖃᕐᓗᓂ, ᐃᑲᔪᖅᑕᐅᓗᑎᑦ 
ᐃᒪᕐᒥᐅᑕᓕᕆᔨᒃᑯᓐᓂᑦ ᐊᒻᒪᓗ ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᒃ, ᖃᐅᔨᓴᕐᕕᑦᑖᕐᓗᑕ ᑕᒫᓂ ᓄᓇᕘᒥ? 
 
ᐅᖃᖅᑎ (ᑐᓵᔨᒃᑯᑦ): ᒥᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᕙᕋ ᒪᓕᒐᓕᐅᖅᑎᐅᔪᖅ ᑖᔅᓱᒥᖓ 
ᐊᐱᕆᕋᑖᕐᒪᑦ. ᐆᒪᔪᕐᓂᐊᖅᑎᐅᔪᑦ ᐊᐅᓪᓛᖅᑎᑕᐅᓯᒪᓕᕐᒪᑕ ᓄᓇᓕᐅᔪᓄᑦ ᐃᒡᓗᓕᒻᒧᑦ ᐊᒻᒪᓗ 
ᐃᒪᓐᓇᐃᒐᓱᐊᖅᓯᒪᔪᒍᑦ ᖃᐅᔨᓇᓱᐊᖅᑐᑕ ᖃᓄᐃᑦᑐᓂᒃ ᖃᐅᔨᓴᕐᓂᕐᒥᒃ ᐊᑐᖅᑐᖃᕈᓐᓇᕐᒪᖔᖅ ᐃᒡᓗᓕᒃᒥ 
ᖃᐅᔨᓴᖅᕕᖓᓂ. ᖃᐅᔨᓴᕈᓐᓇᕈᒪᓪᓗᑕ ᐱᓕᕆᐊᖑᒋᐊᖃᑦᑐᓂᒃ ᓄᓇᕗᒻᒥ, ᐃᒡᓗᓕᒃᒥ. 
 
ᑕᐃᓐᓇ ᐃᖅᑲᓇᐃᔭᖅᑐᖅ ᐅᕙᑦᑎᓐᓄᑦ ᐱᓕᕆᕕᖓᓄᑦ ᐊᕙᑎᓕᕆᔨᒃᑯᑦ ᑕᑯᓇᓐᓂᐊᖅᑐᖅ ᑕᒪᑐᒧᖓ 
ᐊᑲᐅᖏᓕᐅᕈᑎᒋᔭᑦᑎᓐᓄᑦ ᓄᓇᕗᒻᒥᐅᑎᒍᑦ, ᐊᒻᒪᓗ ᕿᒥᕐᕈᓂᐊᖅᐳᒍᑦ ᐅᓪᓗᒥᒧᑦ  

ᐱᓕᕆᐊᕐᕆᓯᒪᔭᑦᑎᓐᓂᒃ. ᕿᒥᕐᕈᒍᓐᓇᖁᓚᐅᖅᑕᕗᑦ ᐃᓚᖏᓐᓂᒃ ᖃᐅᔨᓴᖅᑕᐅᒍᓐᓇᖅᑐᓂᒃ ᐊᐅᓚᖅᑎᑕᐅᓗᑎᒃ 
ᖃᓪᓗᓈᓄᑦ. ᒫᓐᓇ ᑕᕝᕙ ᑕᐃᒪᐃᓕᖓᕗᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᐄ, ᖃᐅᔨᒪᕗᖓ. ᖁᓕᑦ ᐅᕝᕙᓘᓐᓃᑦ 15 ᐊᕐᕌᒎᓚᐅᖅᑐᓂ ᑐᓴᖃᑦᑕᓚᐅᖅᑐᒍᑦ 
ᑕᐃᒪᓐᓇᓴᐃᓐᓇᖅ, ᑕᐃᒪᐃᓕᐅᕐᕆᐊᖃᓚᐅᖅᓯᒪᕙᓪᓚᐃᔪᑦ ᖃᖓᑲᓪᓚᐅᓕᖅᑐᖅ, ᐊᒻᒪᓗ ᓱᓕ 
ᑕᐃᒪᓐᓇᐅᓕᐅᕈᒪᕗᑦ. 
 
ᓂᕆᖃᑦᑕᕐᓂᐊᕐᕈᑦᓯ ᐊᐃᕕᒥᓂᕐᒥᒃ ᐅᕝᕙᓘᓐᓃᑦ ᓇᓅᑉ ᓂᕿᖓᓂᒃ, ᖃᐅᔨᒪᖏᑦᑐᒍᑦ ᐊᑦᑕᓇᖏᒻᒪᖔᖅ ᓂᕆᓗᒍ 
ᐊᑦᑕᓇᕐᒪᖔᕐᓘᓐᓃᑦ, ᐅᕝᕙᓘᓐᓃᑦ ᓂᕆᕕᔾᔪᐊᑎᑦᑎᓂᐊᕐᕈᕕᑦ ᖃᓄᐃᑦᑐᒥᒃᑭᐊᖅ ᓂᕿᒥᒃ ᐊᑐᐃᓐᓇᐅᑎᑦᑎᓗᑎᒃ 
ᐃᓱᒪᒋᔭᓐᓂᒃ ᐱᐅᖏᒋᐊᖓᓂᒃ ᓂᕆᓗᒍ, ᖃᐅᔨᒪᒋᐊᖃᑉᐳᒍᓪᓕ ᓂᕆᔭᐅᓚᐅᖏᑎᓪᓗᒍ. 
 
ᐃᓱᒪᒻᒪᑕ ᑐᒃᑐ ᖁᐱᕐᕈᖃᒻᒪᑦ ᕿᒪᑦᑕᐅᑐᐃᓐᓇᖃᑦᑕᖅᑐᓂ ᓄᓇᒥ, ᕿᒪᐃᑐᐃᓐᓇᖃᑦᑕᖏᑦᑐᑦ ᐱᑦᔪᑎᒋᓪᓗᒍ 
ᐸᓖᓯᒃᑯᓐᓂᒃ ᐸᓯᔭᒃᓴᕈᖅᑎᑕᐅᒍᓐᓇᕐᒪᑕ ᕿᒪᐃᑐᐃᓐᓇᕐᓂᒥᓂᕐᒥᓄᑦ ᑐᖁᑕᒥᓂᒃ. 
 
ᑕᒪᒃᑯᐊ, ᐃᓱᒪᕗᖓ, ᐱᒻᒪᕆᐅᒋᐊᖏᓐᓂᒃ. ᐱᑕᖃᕆᐊᖃᑦᑐᖅ ᖃᐅᔨᓴᖅᕕᒻᒥᒃ, ᐊᒻᒪᓗ ᐅᑕᖅᑭᔪᒪᓇᖓ 
ᖃᐅᔨᓴᖅᕕᒻᒥᒃ. (ᑐᓵᔨᒃᑯᑦ ᐃᓱᓕᒃᐳᖅ) ᐊᑯᓂᐊᓗᒃ ᐅᑕᕿᔪᒪᖏᑦᑐᖓ ᖃᐅᔨᔭᐅᓇᓱᐊᕐᓂᖏᓐᓄᑦ ᐊᖑᓇᓱᒃᑎᐅᑉ 
ᐃᓱᒪᒋᔭᖓᓂᒃ ᓂᕿᓯᐊᕆᔭᖓᓄᑦ. 
 
(ᑐᓵᔨᒃᑯᑦ): ᑕᒪᓐᓇ ᐱᒻᒪᕆᐅᓱᒋᓪᓗᒍ. ᑲᑎᒪᔨᐅᖃᑕᐅᓯᒪᓕᕋᒪ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ, 
ᐊᒻᒪᓗ ᐅᖃᐅᓯᖃᖃᑦᑕᖅᑐᑕ ᓂᕆᔭᐅᖃᑦᑕᕐᓂᖓᓂᒃ ᐊᐃᕕᐅᑉ ᓂᕿᖓ ᐅᓗᕆᐊᓇᕐᓂᖓᓄᑦ ᖁᐱᕐᕈᖃᑉᐸᑦ 
ᓂᕿᖓ. 
 
ᖃᐅᔨᒪᓪᓗᖓ ᐱᑕᖃᑦᑐᖅ ᐅᐊᓐᓇᖅᐸᓯᐊᓂ ᑯᐹ ᖃᐅᔨᓴᕈᓐᓇᖅᑐᓂᒃ ᑖᒃᑯᓂᖓ ᐆᒪᔪᓂᒃ 
ᓂᕆᔭᒃᓴᐅᖏᑐᐃᓐᓇᕆᐊᖃᑦᑐᓂᒃ; ᖃᐅᔨᓴᑦᑎᐊᕈᓐᓇᓂᖅᓴᐅᕙᓪᓚᐃᔪᑦ. ᐊᐱᕆᒃᑲᓐᓂᕐᓂᐊᖅᐸᕋ ᒥᓂᔅᑕᐅᔪᖅ: 
ᐊᑐᐊᒐᖅᑕᖃᐅᖅᐸ ᐊᑐᖅᑕᐅᕙᑦᑐᓂᒃ ᖃᓄᐃᓕᐅᕐᓂᐊᕐᒪᖔᔅᓯ ᖃᐅᔨᓴᕐᕕᑦᑖᕈᓐᓇᖁᓪᓗᓯ, ᐊᒻᒪᓗ 
ᑐᒃᓯᕋᐅᑎᑕᖃᖅᐸ ᒐᕙᒪᑐᖃᒃᑯᓐᓂ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᐱᖅᓱᕐᕕᒃᓴᐅᔪᑉ ᐱᕕᒃᓴᖓᑦ ᕿᓚᒥᐅᓂᐊᕐᒪᑦ. ᑕᐃᒪᐃᒻᒪᑦ ᓇᐃᓈᕆᐊᒃᑲᓐᓂᖃᑦᑕᒃᑭᑦ 
ᐱᒋᐊᕈᑎᑎᑦ. ᒥᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᐃᒡᓗᓕᒻᒥᓕ ᕿᒥᕐᕈᒋᐊᖅᑐᓚᐅᖅᓯᒪᕙᕗᑦ ᖃᐅᔨᓴᕐᕕᖓᑦ. 
ᖃᐃᖁᔭᐅᓯᒪᓪᓗᑕ ᒥᓂᔅᑕ ᑕᐹᕐᔪᒧᑦ, ᐃᒡᓗᓕᒻᒨᓚᐅᖅᓯᒪᒐᑦᑕ ᐊᒻᒪᓗ ᕿᒥᕐᕈᓪᓗᒍ ᖃᐅᔨᓴᕐᕕᖓᑦ 
ᖃᐅᔨᓚᐅᖅᓯᒪᓪᓗᑕᓗ ᖃᓄᐃᑦᑐᓂᒃ ᐱᔭᕆᐊᖃᕐᒪᖔᖃ ᖃᐅᔨᓴᕈᓐᓇᖁᓪᓗᒋ ᐆᒪᔪᒥᓃᑦ.  
 
ᐃᒪᐃᓚᐅᖅᓯᒪᕗᒍᑦ ᑎᑎᕋᖅᑕᐃᓐᓇᕆᓪᓗᒋᑦ ᖃᓄᐃᑦᑐᑦ ᐱᔭᐅᔭᕆᐊᖃᕐᒪᖔᑕ ᑕᐃᑲᓂ ᖃᐅᔨᓴᕐᕕᒻᒥ 
ᖃᐅᔨᓴᕈᓐᓇᖁᓪᓗᒋᑦ ᐆᒪᔪᒥᓂᕐᓂᒃ. 
 
ᐅᖃᖅᑎ (ᑐᓵᔨᒃᑯᑦ): ᒥᔅᑕ ᐊᓚᕋᓚᒃ, ᐊᐱᖅᑯᑎᒃᑲᓐᓃᑦ. 

ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ', ᑐᑭᓯᕙᕋ ᑕᒪᓐᓇ, ᑭᓯᐊᓂᓕ ᐊᐱᖅᑯᑎᒻᒪ ᐃᓚᖓᑦ 
ᑭᐅᕋᑖᙱᓐᓇᕕᐅᒃ. ᖃᐅᔨᔪᒪᕗᖓ ᒥᓂᔅᑕᑉ ᐱᓕᕆᕝᕕᖓᑦ ᑎᑎᕋᖅᓯᒪᓕᕐᒪᖔᖅ ᑐᒃᓯᕋᐅᑎᒥᒃ ᒐᕙᒪᑐᖃᒃᑯᓐᓄᑦ 
ᑮᓇᐅᔭᖅᑖᕋᓱᐊᕐᓗᑎᑦ ᑕᐃᓐᓇ ᐋᖅᑭᒋᐊᖅᑕᐅᖁᓪᓗᒍ ᖃᐅᔨᓴᕐᕕᐅᔪᖅ, ᓲᕐᓗ ᐅᑭᐅᖅᑕᖅᑐᒥ ᐱᑕᖃᕆᐊᖃᕐᒪ. 
ᑕᐃᒫᒃ ᖃᐅᔨᒪᒍᒪᒐᒪ ᓂᕆᓂᐊᖅᑕᒃᑲ ᓂᕆᔭᒃᓴᐅᒐᓗᐊᕐᒪᖔᑕ, ᖃᓂᒻᒪᓐᓇᖅᑐᖃᙱᒃᑲᓗᐊᕐᒪᖔᑕ. 
 
ᑕᒫᓂᒥᐅᑕᒃᓴᔭᐅᙱᑦᑐᑦ ᐅᑭᐅᖅᑕᖅᑐᒨᖅᐸᓪᓕᐊᔪᖃᓕᕐᒪᑦ ᖃᐅᔨᒪᙱᒻᒪᕆᑦᑐᑎᒍᓪᓗ , ᒫᓐᓇᐅᔪᖅ 
ᓄᓇᑦᑎᓐᓃᓕᖅᑐᑦ, ᓲᕐᓗ ᖃᓪᓗᓈᑦ ᐃᒍᑦᑕᖏᑦ ᓄᓇᕘᒨᖅᐸᓪᓕᐊᔪᑦ ᐊᒻᒪᓗ ᑕᒫᓂᒥᐅᑕᒃᓴᔭᐅᙱᑦᑐᑦ ᐆᒪᔪᐃᑦ 
ᐅᑭᐅᖅᑕᖅᑐᒨᖅᐸᓪᓕᐊᓕᖅᑐᑦ.  
 
ᑕᒪᒃᑯᐊᖑᔪᑦ ᐅᑭᐅᖅᑕᖅᑐᒨᖅᐸᓪᓕᐊᓕᖅᑐᑦ ᐊᒻᒪᓗ ᖃᐅᔨᒪᙱᓚᒍ ᐊᑦᑕᓇᕋᓗᐊᕐᒪᖔᑕ 
ᐊᑦᑕᓇᙱᒃᑲᓗᐊᕐᒪᖔᑕᓘᓐᓃᑦ. ᑕᒪᒃᑯᐊ ᕿᒥᕐᕈᒋᐊᖃᓕᕋᑦᑎᒍ. 
 
ᒥᔅᑕ ᐊᑭᓱᒃ, ᐊᖓᔪᖅᑳᕆᔭᐅᒐᕕᑦ ᐊᕙᑎᓕᕆᔨᒃᑯᓐᓂ. ᒫᓐᓇᐅᓕᖅᑐᖅ ᖃᐅᔨᓴᕆᐊᖃᓕᕋᕕᑦ ᐱᓕᕆᕝᕖᓪᓗ 
ᖃᐅᔨᓴᕆᐊᖃᓕᕐᒪᑦ ᑕᒪᒃᑯᓂᖓ ᐱᔾᔪᑎᐅᔪᓂᒃ ᐱᒻᒪᕆᐊᓗᓐᓂᒃ, ᑎᒥᑦᑕ ᓴᐳᒻᒥᔾᔪᑎᖏᑦ 
ᐊᑦᑕᓇᖅᑐᒦᑐᐃᓐᓇᕆᐊᖃᕐᒪᑕ ᓂᕐᔪᑎᕗᑦ ᐊᖑᑉᐸᑦᑕᕗᑦ ᖃᓂᒻᒪᖃᑦᑕᖅᑐᑦ ᐊᑦᑕᓇᓪᓚᕆᓕᕐᒪᑕ. 
 
ᖃᐅᔨᒪᒍᔅᓯ ᐊᕐᕕᓐᓂᐊᖅᑎᐅᖃᑦᑕᓚᐅᖅᓯᒪᔪᑦ ᖃᓄᐃᓐᓂᒥᓂᖏᓐᓂᒃ, ᐊᑦᑕᓇᖅᑐᓂᒃ ᐊᔾᔨᒌᙱᑦᑐᓂᒃ 
ᐱᖃᖃᑦᑕᓚᐅᖅᓯᒪᒻᒪᑕ. ᑕᐃᒪᐃᒻᒪᑦ ᐱᓕᕆᕝᕕᒋᔭᐃᑦ ᑕᒪᔅᓱᒥᖓ ᐱᒻᒪᕆᐅᔪᒥᒃ ᑲᒪᒋᐊᖃᖅᑐᒋᓪᓚᕆᓕᖅᑕᕋ. 
 
ᐅᖃᖅᑎ (ᑐᓵᔨᒃᑯᑦ): ᐊᓚᕋᓚᒃ, ᑭᓱ ᐊᐱᖅᑯᓯᕆᕋᑖᖅᑭᐅᒃ? 
 
ᐊᓚᕋᓚᒃ (ᑐᓵᔨᒃᑯᑦ): ᐅᖃᖅᑏ, ᐊᐱᖅᑯᓯᕆᕋᑖᖅᑕᕋ ᖃᐅᔨᒍᒪᑐᐃᓐᓇᕋᑖᖅᑯᖓ ᑭᓱᓂᑦ ᐸᕐᓇᐅᑎᖃᕐᒪᖔᖅ 
ᐱᓕᕆᕕᐅᔪᒧᑦ ᐱᒐᓱᐊᕐᓂᕐᒥᑦ ᐱᐅᔪᓂᑦ ᖃᐅᔨᓴᕐᕕᐅᓂᐊᖅᑐᓂᑦ ᓄᓇᕗᒻᒥ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᒪᐃᓕᐅᖅᐸᑉᐳᒍᑦ ᑎᑎᕋᖅᑐᑕ ᐋᓐᓂᐊᖑᔪᓂᑦ ᐆᒪᔪᕐᓂᑦ 
ᐅᓪᓗᒥᐅᔪᖅ ᐊᒻᒪᓗ ᓄᑖᖑᔪᓂᑦ ᐋᓐᓂᐊᖑᔪᓂᑦ ᐊᐃᑦᑐᖃᑦᑕᐅᑎᐅᕙᑦᑐᓂᑦ ᐆᒪᔪᕐᓄᑦ. 
ᐃᖅᑲᓇᐃᔭᖃᑎᖃᕋᓱᒃᐳᒍᑦ ᖃᐅᔨᓴᖅᑐᓕᕆᔨᒃᑯᓐᓂ ᐃᓪᓗᓕᒻᒥ. 
 
ᖃᐅᔨᒋᐊᕈᓐᓇᖅᑯᒍᑦ ᑕᐃᒪᑦᑐᓂᑦ ᐃᓱᒫᓘᑎᐅᔪᓂᑦ ᒪᓕᒐᓕᐅᖅᑎᐅᑉ ᐅᖃᐅᓯᕆᕋᑖᖅᑕᖏᓐᓂ. ᖃᐅᔨᒪᕗᖓ 
ᑮᓇᐅᔭᖅᑕᖃᕆᐊᖃᕐᓂᐊᕐᖓᑦ ᖃᐅᔨᓴᕐᕕᔅᓴᒥᑦ, ᐃᓱᒪᔅᓴᖅᓯᐅᕈᑎᒋᒋᐊᖃᕆᕙᕗᑦ ᑕᒪᓐᓇ ᐱᓇᓱᐊᕐᓂᐊᕈᑎᒃᑯᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐋᕆᐊᖅ. 
 
ᐊᐱᖅᑯᑦ 007 - 2(2): ᓯᓚᐅᑉ ᐊᓯᓐᖑᖅᐸᓪᓕᐊᓂᖓᓄᑦ ᑲᑎᒪᓂᕐᒥ ᑭᒡᒐᑐᖅᑕᐅᓂᖓ ᓄᓇᕗᑦ 
 
ᐋᕆᐊᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᒍᒪᕙᕋ ᐊᖓᔪᖅᑳᖑᔪᖅ ᐊᕙᑎᓕᕆᓂᕐᒧᑦ. ᑐᓴᖅᓯᒪᕗᒍᑦ 
ᑲᑎᒪᓂᖅᑕᖃᕐᖓᑦ ᐊᐃᔅᓛᓐ-ᒥᒃ ᐱᔾᔪᑎᖃᕐᑐᑎᑦ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᓯᓚᕐᔪᐊᕐᒥ, ᐊᒻᒪᓗ ᑐᓴᖅᓯᒪᕗᒍᑦ 
ᓄᓇᕗᒻᒦᖔᖅᑐᒥᑦ ᒐᕙᒪᒃᑯᓐᓂ ᑭᒡᒐᖅᑐᐃᔪᖃᙱᒻᒪᑦ ᑲᑎᒪᔭᖅᑐᕐᓯᒪᔪᒥᑦ, ᐊᑐᐃᓂᖃᕐᓂᖅᐹᖑᓂᐊᖅᑎᓪᓗᒍ  

ᐅᑭᐅᖅᑕᑐᑦᑎᓐᓂ. ᑭᒡᒐᑐᖅᑐᓂᑦ ᑲᑎᒪᔭᖅᑐᓂᐊᖅᑐᓂᑦ ᐱᖃᑕᐅᑎᑦᑎᖃᑦᑕᓂᐊᖅᑭᓰ ᓯᕗᓂᑦᑎᓐᓂ 
ᑲᑎᒪᓂᕐᔪᐊᖑᔪᓂᑦ? 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒪᒥᐊᓇᖅ. ᑲᑎᒪᔪᖃᕐᑎᓪᓗᒍ ᕋᐃᔭᕕᒻᒥ ᐱᖃᑕᐅᓛᖅᑯᖓ 
ᑲᑎᒪᖃᑕᐅᔭᖅᑐᕐᓗᖓ ᕋᐃᔭᕕᒻᒧᑦ ᐱᓇᓱᐊᕈᓯᐅᓛᖅᑐᒥ ᐃᖅᑲᓇᐃᔭᖅᑎᒃᑲᓗ ᐱᔾᔪᑎᖃᕐᑐᓂᑦ ᓯᓚᐅᑉ 
ᐊᓯᔾᔨᐸᓪᓕᐊᓂᖏᓐᓄᑦ. ᓄᓇᕐᔪᐊᓃᕐᖔᖅᑐᓂᑦ ᑭᒡᒐᑐᖅᑎᖃᐅᕐᓂᐊᖅᑯᑦ ᑲᑎᒪᓂᐅᓛᖅᑐᒥ, ᐊᒻᒪᓗ 
ᑲᑎᒪᖃᑕᐅᓛᖅᑯᒍᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐋᕆᐊᖅ. 
 
ᐋᕆᐊᖅ (ᑐᓵᔨᒃᑯᑦ): ᐊᐱᖅᑯᓯᔅᓴᖃᕈᓐᓃᖅᑐᖓ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᑲᑦᑐᒃ. 
 
ᐊᐱᖅᑯᑦ 008 - 2(2): ᖃᐅᔨᓴᕐᓂᖅ Hᐅᖅᑯᔪᓂᒃ 
 
ᑲᑦᑐᒃ (ᑐᓵᔨᒃᑯᑦ): ᑐᕌᖅᑎᒍᒪᓪᓗᒍ ᐊᐱᖅᑯᑎᒐ ᒥᓂᔅᑕᖓᓄᑦ ᐊᕙᑎᓕᕆᔨᒃᑯᑦ. ᓂᕈᐊᖅᑕᐅᕕᒋᓯᒪᔭᓐᓂ ᐊᒻᒪᓗ 
ᕿᑭᖅᑕᒥ, ᓂᕆᖃᑦᑕᕋᑦᑕ ᕼᐅᖅᑯᔪᓂᒃ, ᑭᓯᐊᓂᓕ ᑕᒫᓂ ᐊᐅᔭᒥ ᐱᓚᐅᖏᑦᑐᒍᑦ ᑐᖁᖓᓚᐅᕐᒪᑕ. ᓱᒻᒪᑦ 
ᖃᐅᔨᒪᖏᑦᑐᒍᑦ, ᐃᒻᒪᖃᓕᖃᐃ ᐊᓯᔾᔨᕐᓂᖓᓄᑦ ᓯᓚᐅᑉ. ᖃᐅᔨᒋᐊᖁᓪᓗᒍ ᒥᓂᔅᑕ ᖃᓄᐃᒻᒪᑦ ᑖᒃᑯᐊ ᕼᐅᖅᑰᔪᑦ 
ᑐᖁᓂᕐᒪᖔᑕ ᓄᓇᑦᑎᓐᓂ. 
 
ᐅᖃᖅᑎ (ᑐᓵᔨᒃᑯᑦ): ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᖅ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ. ᕿᒥᕐᕈᓂᐊᖅᐸᕋ ᑕᒪᓐᓇ. ᑕᐃᒪ ᐊᓚᕋᓚᒃ 
ᖃᐅᔨᓴᕐᓂᖃᖁᔨᒻᒪᕆᖅᑲᐅᒻᒪᑦ ᑕᕆᐅᒻᒥᐅᑕᓂᒃ ᐊᒻᒪᓗ ᓄᓇᒥ ᐆᒪᔪᖏᓐᓂᒃ, ᐱᓕᕆᖃᑎᖃᕆᐊᕐᓂᐊᖅᐳᖓ 
ᒪᓕᒐᓕᐅᑎᖓᓂᒃ ᓴᓂᑭᓗᐊᑉ ᖃᐅᔨᓇᓱᓪᓗᑕ ᖃᓄᐃᒻᒪᑦ ᐱᑕᖃᕈᓐᓃᕐᒪᖔᖅ ᕼᐅᖅᑯᔪᑦ ᐃᒪᖓᓂ ᐊᒻᒪᓗ ᖃᓄᖅ 
ᐊᒃᑐᖅᑕᐅᓂᖃᕋᔭᕐᒪᖔᖅ ᓂᐅᕕᖅᐸᑦᑐᓄᑦ. ᐱᓕᕆᖃᑎᖃᑦᑎᐊᕐᓂᐊᖅᐳᖓ ᒪᓕᒐᓕᐅᖅᑎᒥᒃ ᐊᒻᒪᓗ 
ᐆᒪᔪᓕᕆᔨᓂᒃ ᖃᐅᔨᓇᓱᐊᕐᓗᑕ ᐱᑦᔪᑎᒋᔭᖓᓂᒃ. ᐊᓯᖏᓐᓂᖅᑕᐅᖅ ᐃᒪᕐᒥᐅᑕᓂᒃ ᑕᑯᓇᓐᓂᐊᕐᕆᕗᒍᑦ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᐅᖃᐅᔾᔨᒍᓐᓇᖅᑲ ᐅᕙᓐᓂᒃ ᖃᖓᒃᑯᑦ ᖃᐅᔨᓴᖅᑎᑦᑎᓂᐊᕐᒪᖔᖅ 
ᓄᓇᑦᑎᓐᓂ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑎᑭᒃᑯᑦᑕ ᐃᖃᓗᓐᓄᑦ ᖃᐅᔨᓴᖅᑕᐅᒋᐊᓖᑦ 
ᐊᐅᓪᓚᖅᑎᓛᖅᐸᕗᑦ ᖃᐅᔨᓴᖅᑕᐅᓂᐊᕐᒪᑕ. ᑕᒪᐅᖓ ᐊᐅᓪᓚᖅᑎᑕᐅᒋᐊᖃᓛᖅᐳᑦ ᖃᐅᔨᓴᖅᑕᐅᒋᐊᓖᑦ 
ᐊᐅᓪᓚᖅᑎᒋᐊᖃᕋᑦᑎᒍ ᑕᐅᓄᖓ ᖃᐅᔨᓴᖅᑕᐅᕕᒻᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑲᑦᑐᒃ. ᐃᓚᒋᐊᕈᑦ. 

ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓗ ᓴᓂᑭᓗᐊᕐᒧᐅᑦ ᐊᐅᓪᓚᖅᑎᑦᑎᔪᓐᓇᖏᒻᒪᑕ ᖃᐅᔨᓴᖅᑕᐅᒋᐊᓕᓐᓂᑦ 
ᐅᓪᓗᐃᓐᓇᕐᒥᑦ. ᓴᓂᑭᓗᐊᕐᒥᑦ ᐊᐅᓪᓚᖅᑎᑦᑎᒋᐊᖃᖅᐸᑉᐳᒍᑦ ᖃᐅᔨᓴᖅᑕᐅᒋᐊᓕᓐᓂᑦ ᖃᓪᓗᓈᑦ ᓄᓇᖓᓐᓄᑦ, 
ᐊᐅᓪᓚᖅᑎᑕᐅᓕᕐᓗᑎᒃ ᐃᓪᓗᓕᒻᒧᑦ. ᐊᑯᓂᑲᓪᓚᐅᓂᐊᖅᐳᖅ ᐊᐅᓪᓚᖅᑎᑕᐅᒐᓱᐊᕐᓂᖏᑦ ᖃᐅᔨᓴᖅᑕᐅᒋᐊᓖᑦ 
ᐊᒻᒪᓗ ᓱᕋᑉᐸᑦᑐᑎᒃ ᐊᖅᑯᑖᓂ. 
 
ᐃᓱᒪᖅᓲᑎᐅᓱᒋᕙᕋ ᐊᖓᔪᖅᑳᖃᕐᕕᒻᒥᑦ ᐊᐅᓪᓚᖅᑎᒍᓐᓇᕐᒪᖔᑦᑎᒍ ᖃᐅᔨᓴᖅᑕᐅᒋᐊᓖᑦ ᖃᓪᓗᓈᓄᑦ 
ᐊᐅᓪᓚᖅᑎᑦᑕᐅᑎᒋᖃᑦᑕᕐᓗᒋᑦ. ᐅᖃᖃᑎᖃᕐᓂᐊᖅᐲᑦ ᐅᐃᓂᐸᒡᒥᐅᓂᒃ ᐊᐅᓪᓚᖅᑎᖃᑦᑕᕈᓐᓇᖁᓪᓗᑎᒍ 
ᖃᐅᔨᓴᖅᑕᐅᒋᐊᓖᑦ ᑕᐅᓄᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖃᐅᔨᒐᓱᐊᖅᐸᑉᐳᒍᑦ ᖃᓄᖅ ᐱᐅᓂᖅᐹᒃᑰᕐᒪᖔᖅ ᑕᒪᓐᓇ 
ᑐᐊᕕᕐᓇᖅᑑᓂᖓᓄᑦ, ᖃᐅᔨᒋᐊᕈᒪᕗᒍᑦ ᓇᐅᒃᑯᑦ ᑐᐊᕕᕐᓇᕐᓂᖅᐸᐅᒐᔭᕐᒪᖔᖅ. ᑕᒪᓐᓇ ᐱᓕᕆᐊᕆᔪᓐᓇᖅᐸᕗᑦ 
ᑕᒫᓂ ᐱᓇᓱᐊᕈᓯᕐᒥ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑏᑦ. ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᖓᔪᖅᑳᖅ ᐱᓕᕆᖃᑎᒋᓂᐊᖅᐸᕋ ᑕᒪᑐᒪᓂ ᐱᓇᓱᐊᕈᓯᕐᒥ ᑕᒪᑐᒪ 
ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ. ᐱᔪᓐᓇᕐᓂᓕᒫᒃᑯᑦ ᐱᓕᕆᐊᕆᓂᐊᖅᐸᕗᑦ ᑕᒪᓐᓇ 
ᐊᑲᐅᙱᓕᐅᕈᑦ ᓇᓗᓇᙱᑦᑐᖅ ᖃᐅᔨᓴᕐᕕᑕᖃᕆᐊᖃᕐᒪᑦ ᑕᒫᓂ ᓄᓇᕗᒻᒥ. ᓗ ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐹᓇᐸᔅ. 
 
ᐊᐱᖅᑯᑦ 009 - 2(2): ᐋᓐᓂᐊᕕᓕᐊᕈᔾᔭᓂᑦ ᒪᓕᒃᑎᑕᐅᔪᑦ 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᑐᕌᖅᑎᓐᓂᐊᖅᐸᕋ ᒥᓂᔅᑕᐅᔪᒧᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐊᒻᒪᓗ ᐃᓄᓕᕆᔨᒃᑯᓐᓄᑦ, ᒥᓂᔅᑕ ᓚᕕᓂᐊ ᐳᕋᐅᓐᒧᑦ. 
 
ᓂᐅᕐᕈᓯᒪᓪᓗᒋᑦ ᐱᖓᓱᑦ ᓂᕈᐊᖅᑕᐅᓯᒪᕕᒃᑲ ᓄᓇᓕᐅᔪᑦ, ᐊᑕᐅᓯᖅ ᐊᐱᖅᑯᑎᐅᔪᖅ ᐃᓱᒪᓐᓅᖃᑦᑕᑐᐃᓐᓇᔪᒻᒪ, 
ᓱᒻᒪᑦ ᐃᓐᓇᑐᖃᑦ ᒪᒃᑯᑦᑐᓪᓗ, ᐋᓐᓂᐊᕐᕕᓕᐊᕆᐊᖃᖅᐸᑦᑐᑦ ᖃᓪᓗᓈᓄᑦ, ᐊᐃᑉᐸᕆᔭᐅᖃᑦᑕᕆᐊᖃᙱᒻᒪᖔᑕ. 
ᑐᐊᕕᕐᓇᖅᑐᖃᖅᑎᓪᓗᒍ, ᐃᓚᖏᑦ ᐊᐃᑉᐸᕆᔭᐅᔪᑦ ᐅᐊᑦᑎᐊᕉᓕᕋᐃᒻᒪᑦ ᐊᐅᓪᓚᖅᑎᑕᐅᖔᓲᓪᓗᑎᑦ, ᓱᒻᒪᓪᓕ 
ᐊᑕᐅᑦᑎᒃᑰᖃᑎᖃᖅᐸᙱᓚᑦ ᐋᓐᓂᐊᕐᕕᓕᐊᖅᑐᓄᑦ ᖃᓪᓗᓈᓄᑦ. 
 
ᐊᖏᓂᖅᓴᐅᓂᖏᓪᓕ ᓄᓇᓕᐅᔪᓂᒃ, ᐊᐃᑉᐸᖃᖅᑎᑕᐅᓲᖑᓪᓗᑎᑦ. ᓱᒻᒪᑦ ᓄᓇᓕᐅᔪᑦ ᓂᕈᐊᖅᑕᐅᓯᒪᕕᒃᑲ 
ᑭᒡᒐᑐᖅᑕᒃᑲ, ᐊᐃᑉᐸᖃᕆᐊᖃᖅᑎᑕᐅᕙᙱᓚᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐊᒻᒪᓗ ᐃᓄᓕᕆᔨᒃᑯᓐᓄᑦ. ᒥᔅᓴ ᐳᕋᐅᓐ. 
 
ᐊᖓᔪᖅᑳᖅ ᓚᕕᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᒪᓕᑦᑐᒋᑦ ᐊᑐᐊᒐᕆᔭᕗᑦ 
ᐊᑐᓕᖅᑎᑕᐅᓂᖏᓪᓗ, ᐊᔾᔨᒋᙱᑐᐃᓐᓇᕆᐊᖃᖅᐸᐅᒃ ᖃᖓᑕᓲᓂᒃ ᐊᔾᔨᒌᙱᑦᑐᓂᒃ  

ᐊᑐᓲᖑᒐᑦᑕ ᑐᐊᕕᕐᓇᖅᑐᒃᑯᑦ ᐊᐅᓪᓚᖅᑐᖃᕋᐃᒻᒪᑦ. ᑕᐃᒫᒃ ᐅᖃᖅᑲᐅᒐᕕᑦ, ᖃᓪᓗᓇᐅᔭᕈᓐᓇᙱᑦᑐᖃᕐᓂᕈᓂ 
ᐃᓐᓇᑐᖃᕐᒥᒃ ᐊᐅᓪᓚᖅᑎᑕᐅᓪᓗᓂ ᖃᓪᓗᓈᓄᑦ ᐋᓐᓂᐊᕐᕕᓕᐊᕐᓗᓂ, ᓇᓗᓇᐃᖅᓯᓯᒪᒻᒪᑦ ᐊᑐᐊᒐᑦᑎᓐᓂ 
ᐊᐃᑉᐸᖃᕆᐊᖃᕐᓂᕋᖅᑕᐅᓪᓗᑎᑦ. 
 
ᐃᓱᒪᓕᐅᖅᐸᑉᐳᑦ ᐋᓐᓂᐊᕐᕕᒻᒥ ᐃᖅᑲᓇᐃᔭᖅᑏᑦ, ᐊᒻᒪᓗ ᐊᖏᖅᑕᐅᓚᐅᖅᑳᖅᑎᓪᓗᒋᑦ ᑭᓯᐊᓂ ᐋᓐᓂᐊᕐᕕᒻᒥ 
ᐃᖅᑲᓇᐃᔭᖅᑎᓄᑦ ᐊᐃᑉᐸᕈᓐᓇᕋᔭᕐᒪᖔᕐᒥᒃ ᐋᓐᓂᐊᕐᕕᓕᐊᖅᑐᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᐱᖅᑯᑏᑦ. ᑕᒪᐃᓐᓂ ᐊᐱᕆᔪᐃᓐᓇᐅᓯᒪᓕᕐᒪᑕ. ᒥᔅᑕ ᑐᑑ, ᒥᔅᑕ ᑰᓕ ᐊᒻᒪᓗ ᐲᑕᓴᓐ. 
 
ᐊᐱᖅᑯᑎᑦ 010 - 2(2): ᓇᓗᓇᐃᖅᓯᓇᓱᓐᓂᖅ ᓈᒻᒪᒃᑐᒥᒃ ᐃᑯᒻᒪᖅᑯᑎᑦ ᐊᑭᒃᓴᖏᓐᓂᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᑦᑎᐊᖅᐳᖓ ᒪᓕᒐᓕᐅᖅᑎᓕᒫᑦ ᒪᓕᒐᓕᐅᕐᕕᒻᒥ ᑲᐸᑦᑐᐊᓘᓚᐅᕐᒪᑕ ᐅᕙᑦᑐᑦ 
ᑲᐸᓚᐅᕐᒥᒐᒪᑦᑕᐅ ᑐᓴᕋᒥᒃ ᓂᕆᐅᓇᙱᑦᑐᓂᒃ ᐱᕙᓪᓕᐊᓂᐅᓚᐅᖅᑐᒥᒃ ᐅᓪᓗᕈᓗᑐᐃᓐᓇᐅᑎᓪᓗᒍ, ᓯᕿᙳᔭᖅ 
5:06-ᒨᖅᑎᓪᓗᒍ ᐅᓐᓄᓴᒃᑯᑦ. ᐊᖓᔪᖅᑳᖑᔪᖅ ᒥᓂᔅᑕ ᐃᓕᓐᓂᐊᕐᓂᓕᕆᔨᒃᑯᓐᓄᑦ ᓴᖅᑭᓚᐅᕐᒪᑦ, ᑕᐃᒫᑐᑦ 
ᓱᕋᑦᑐᒥᓂᐅᓚᐅᖅᑐᓂ ᓄᑖᙳᒃᑲᓐᓂᖅᑐᖅ ᐱᔪᓐᓇᐅᑎᖃᖅᑐᓂ ᒪᒃᑯᑦᑐᖅᑐᑎᑐᑦ, ᑲᒪᒃᑲᓐᓂᕐᓂᐊᖅᑐᓂ ᖁᓪᓕᖅ 
ᑯᐊᐳᕇᓴᓐᑯᓐᓂᒃ. 
 
ᑐᑭᓯᒐᒪ, ᐅᖃᖅᑎ, ᐱᔪᒪᓂᖃᑦᑎᐊᓪᓚᕆᓐᓂᖓᓄᑦ ᑕᒪᔅᓱᒥᖓ ᑲᒪᒋᓂᐊᓕᖅᑕᒥᓂᒃ ᓇᒃᓴᒻᒪᕆᒻᒪᑦ ᓵᖓᓄᑦ 
ᐅᐃᒍᒥᒃ ᐅᐊᔭᒥᒃ, ᐊᒧᔭᒐᕐᒥᐅᑕᕆᒻᒪᕆᑦᑐᓂᐅᒃ.  
 
ᐊᐱᖅᑯᑎᒐᓕ ᑭᓯᐊᓂ ᑖᑭᓱᒧᖓᐅᙱᑦᑐᑦ, ᐊᖓᔪᖅᑳᒧᖔᕐᓕ ᐆᒻᒪᖅᑯᑎᓕᕆᓂᕐᒧᑦ ᐊᑭᓂᒃ ᕿᒥᕐᕈᔩᑦ 
ᑲᑎᒪᔨᖏᓐᓄᑦ, ᑐᕝᕗᖓᓪᓗᐊᖅ ᑐᕌᖓᓪᓗᓂ. ᐆᒻᒪᖅᑯᑎᓕᕆᓂᕐᒧᑦ ᐊᑭᓂᒃ ᕿᒥᕐᕈᔩᑦ ᑲᑎᒪᔨᖏᑕ ᒪᓕᒐᖓ 
ᐱᔪᓐᓇᐅᑕᐅᕗᖅ ᐊᖓᔪᖅᑳᓄᑦ ᐊᑐᐊᒐᓕᐅᕈᓐᓇᖅᑐᑎᒃ ᐆᒻᒪᖅᑯᑎᓕᕆᓂᕐᒧᑦ ᐊᑭᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ 
ᖃᓄᖅ ᒪᓕᒐᕐᓂᒃ ᒪᓕᒋᐊᖃᕐᓂᐊᕐᒪᖔᑕ ᐃᓱᒪᓕᐅᕋᓱᐊᖅᑎᓪᓗᒋᑦ ᐊᑭᐅᔪᓂᑦ, ᐊᒻᒪᓗ ᐅᖃᖅᐳᖓ 
"ᐊᔾᔨᒌᑎᑦᑎᓂᖅ ᐊᒻᒪᓗ ᓈᒻᒪᒋᔭᐅᔪᑦ". 
 
ᐊᖓᔪᖅᑳᖅ ᖃᓄᖅ ᐃᓱᒪᕙ ᐊᔾᔨᒌᑎᑦᑎᓂᐅᒻᒪᖔᖅ ᐊᒻᒪᓗ ᓈᒻᒪᒻᒪᖔᖅ, ᐃᓗᓕᖏᑦ ᖁᓪᓕᖅ 
ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕋᐃᓴᒃᑯᑦ ᑮᓇᐅᔭᑎᒍᑦ ᖃᓄᐃᓕᖓᓂᖓ ᒫᓐᓇᐅᔪᖅ ᖃᓄᖅ ᐃᓱᒪᒋᕚ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐱᓕᕆᐊᒃᓴᓕᒃ ᐆᒻᒪᖅᑯᑏᑦ ᐊᑭᖏᑕ ᕿᒥᕐᕈᔨᖏᓐᓄᑦ ᐊᖓᔪᖅᑳᖅ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑉᐳᖓ ᐃᓚᖏᑦ ᒪᓕᒐᓕᐅᖅᑏᑦ ᑕᕝᕙᓂ ᐊᑐᕐᒪᑕ 
ᐅᐊᔭᑯᑖᓂᒃ ᐅᐃᒍᓂᑦ ᐊᑐᖅᑐᑎᒃ ᑲᑎᒪᔨᐅᓂᕐᒥᓂᒃ ᐃᓚᖏᑦ ᒥᓂᔅᑕᑦᑕ. ᑕᑯᔪᒥᓇᑦᑎᐊᖅᐳᖅ ᐊᓯᐊᓂᑦ, ᐃᒻᒪᖃ 
ᐅᖃᐅᑎᒍᒃᑯ ᐅᓐᓄᒃ ᑲᑎᒪᔨᐅᖃᑎᒐ ᓯᓂᑦᑎᐊᕐᓂᐊᖅᐳᖅ. 
 
ᐅᕙᓐᓄᑦ ᐱᒡᒐᓇᖅᐳᖅ ᑕᒪᓐᓇ ᑭᐅᔭᕆᐊᖓ ᒫᓐᓇᐅᔪᖅ. ᐅᑉᐱᕈᓱᑉᐳᖓ ᐅᖃᖃᑎᒌᑦᑎᐊᖅᑐᒻᒪᕆᐅᒻᒪᑕ ᑕᖅᑲᒃᑯᐊ 
ᐆᒻᒪᖅᑯᑎᓕᕆᓂᕐᒧᑦ ᐊᑭᓂᒃ ᕿᒥᕐᕈᔩᑦ ᑲᑎᒪᔨᖏᓪᓗ. ᖃᐅᔨᒋᐊᕐᓂᐊᖅᐳᒍᑦ ᖃᓄᖅ ᐆᒻᒪᖅᑯᑎᓕᕆᓂᕐᒧᑦ ᐊᑭᓂᒃ 
ᕿᒥᕐᕈᔩᑦ ᑲᑎᒪᔨᖏᑦ ᐃᓱᒪᓕᐅᖅᐸᒻᒪᖔᑕ ᑖᒃᑯᐊ ᐅᓂᒃᑳᓕᐊᓃᑉᐸᑦᑐᓄᑦ. ᒫᓐᓇᐅᔪᖅ ᑭᐅᔪᓐᓇᖅᐳᒍᑦ 
ᑖᒃᓱᒪᖓᓪᓗᐊᖅ ᐊᖓᔪᖅᑳᕐᒧᑦ.  
 
ᓇᓗᓇᙱᑦᑐᖅ ᑕᒪᒃᑯᐊ ᐃᓱᒪᒋᔭᐅᔪᑦ ᐅᖃᐅᓯᐅᔪᑦ ᐃᓱᒪᔅᓴᖅᓯᐅᕈᑕᐅᑦᑎᐊᕐᓂᐊᕐᒪᑕ ᐆᒻᒪᖅᑯᑎᓕᕆᓂᕐᒧᑦ 
ᐊᑭᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ, ᐊᒻᒪᓗ ᑭᖑᕐᖓᒍᑦ ᐊᖓᔪᖅᑳᓄᑦ ᒪᓕᒐᓕᐅᕐᕕᒻᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑐᑐ. 

ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᐅᔨᒪᔪᐃᓐᓇᐅᕗᒍᑦ ᒪᓕᒐᓕᐅᖅᑎᐅᖃᑎᒋᓚᐅᖅᑕᕋ 
ᐅᖃᐃᓐᓇᖃᑦᑕᓚᐅᕐᒪᑦ ᖁᓪᓕᖅ ᐆᒻᒪᖅᑯᑎᓕᕆᔩᑦ ᑯᐊᐳᕋᐃᓴᒃᑯᑦ ᐆᒪᔾᔪᑎᒦᑎᑕᐅᑐᐃᓐᓇᕐᒪᑕ. 
 
ᑭᓯᐊᓂᓕ ᐃᓱᒪᙱᓚᖓ ᓯᕗᓕᖅᑎ ᐅᑎᖅᑎᑦᑎᒋᐊᖃᕐᒪᖔᖅ ᐱᓕᕆᐊᖓᓄᑦ ᐋᓐᓂᐊᖅᑐᓕᕆᔨᒃᑯᑦ ᐊᖓᔪᖅᑳᖅ 
ᐲᑯᒧᑦ ᒫᓐᓇᐅᔪᖅ. ᐊᐱᖅᑯᑎᒐᓕ ᐅᓇᐅᕗᖅ. ᐊᖓᔪᖅᑳᑦ ᐊᑐᐊᒐᕐᓂᑦ ᑐᓂᓯᓂᐊᖅᐹᖅ ᐆᒻᒪᖅᑯᑎᓕᕆᓂᕐᒧᑦ 
ᐊᑭᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ. ᐊᒻᒪᓗ ᑐᓂᓯᓂᐊᖅᐸᑕ ᓴᖅᑭᑕᐅᓂᐊᖅᐹᑦ ᑕᕝᕙᓂ ᒪᓕᒐᓕᐅᕐᕕᒻᒥ ᐊᒻᒪᓗ 
ᑕᖅᑲᒃᑯᓄᖓ ᑐᓵᔪᓄᑦ ᐅᓪᓗᒥᐅᔪᖅ ᓇᓗᓇᐃᖅᑕᐅᓯᒪᓪᓗᑎᓪᓘᒻᒪᑕ ᐃᓗᐊᓂ ᒪᓕᒐᓕᐅᕐᕕᐅᑉ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᐅᒪᔭᒃᑯᑦ ᑲᑎᒪᔾᔪᑕᐅᖃᑦᑕᖅᐳᑦ ᒫᓐᓇᐅᔪᖅ, 
ᐱᒡᒐᓇᖅᐳᑦ ᐅᕙᒍᑦ ᐊᓯᔾᔩᒐᓱᒋᐊᖓᑕ ᐱᓕᕆᐊᖃᖅᐸᓪᓕᐊᓕᖅᑎᓪᓗᒋᑦ ᒫᓐᓇᐅᔪᖅ.  
 
ᒫᓐᓇᐅᔪᖅ ᐅᑕᖅᑭᒋᐊᖃᕐᓂᐊᓕᕋᑦᑕ ᐊᑐᓕᖁᔭᐅᔪᓂᒃ ᑕᐃᑲᙵ ᐆᒻᒪᖅᑯᑎᓄᑦ ᐊᒻᒪᓗ ᐅᖅᓱᒃᓴᒧᑦ ᐊᑭᖏᓐᓂ 
ᐋᖅᑭᒃᑕᐅᓯᒪᔪᑦ ᕿᒥᕐᕈᔨᒃᑯᓐᓂ. ᐅᖃᖅᑲᐅᒐᒪ, ᑖᒃᑯᐊ ᐱᔭᕇᕈᑎᑦ, ᒪᓕᒐᖅ ᒪᓕᑦᑐᒍ, ᐅᑉᐱᕈᓱᒃᑲᒪ 90-
ᐅᕙᓪᓚᐃᒻᒪᑦ, 30-ᓂᒃ ᐅᓪᓗᓂᑦ ᐱᕕᒃᓴᖃᕐᓂᐊᖅᑐᒍᑦ ᑭᐅᔪᓐᓇᕋᓱᐊᕐᓗᑕ. 
 
ᑕᐃᒪᐃᒻᒪᑦ, ᑕᒪᒃᑯᐊ ᐱᕙᓪᓕᐊᑕᖅᐳᑦ. ᓂᕆᐅᓐᓂᖃᑦᑎᐊᖅᐳᖓ ᐃᓱᒪᓕᐅᕐᓂᖏᓐᓂᒃ ᐆᒻᒪᖅᑯᑎᓄᑦ ᐊᒻᒪᓗ 
ᐅᖅᓱᒃᓴᒧᑦ ᐊᑭᖏᑦ ᐋᖅᑭᑦᑕᐅᓯᒪᔪᑦ ᕿᒥᕐᕈᔨᖏᓐᓂᒃ ᐊᒻᒪᓗ ᑭᐅᔪᓐᓇᖅᓯᒍᒫᕐᓂᐊᕐᓗᒋᑦ. ᖃᐅᔨᒪᑦᑎᐊᕆᕗᖓ 
ᖃᓄᑐᐃᓐᓇᖅ ᐃᓱᒪᓕᐅᕐᓂᕆᒐᔭᖅᑕᕗᑦ ᓈᒻᒪᒃᑲᔭᕐᒪᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᒥᔅᑕ ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᒪᓕᒐᖅ ᒪᓕᑦᑐᒍ, ᐅᖃᖅᓯᒪᒻᒪᑕ ᒥᓂᔅᑕᐅᔪᖅ ᕿᒥᕐᕈᔨᒃᑯᓐᓄᑦ, ᐊᖏᖅᑕᐅᓚᐅᖅᑐᑎᑦ 
ᒥᓂᔅᑕᓄᑦ ᑲᑎᒪᔨᓄᑦ, ᐊᑐᐊᒐᕐᓂᒃ ᐋᖅᑭᔪᓐᓇᕋᔭᕐᒪᑕ ᐊᐅᓚᔾᔪᓯᖃᕆᐊᖃᕐᓂᖏᓐᓂᒃ, ᑭᓯᐊᓂᓕ ᕿᒥᕐᕈᔨᐅᔪᑦ 
ᐃᓱᒪᒃᓴᖅᓯᐅᕈᑎᖃᕆᐊᖃᕋᔭᖅᑐᑎᒃ ᐊᑭᒃᓴᐅᔪᓂᒃ ᐋᖅᑭᒃᓱᖅᓯᒪᔪᓂᓪᓘᓐᓃᑦ ᐊᑭᓂᒃ ᐊᒻᒪᓗ 
ᐱᕙᓪᓕᐊᓂᖃᖅᓯᒪᒋᐊᖅᑐᑎᑦ. 
 
ᑕᐃᒪᐃᒻᒪᑦ ᓇᓗᓇᐃᖅᓯᔪᒪᕗᖓ ᖃᓄᖅ ᒥᓂᔅᑕᐅᔪᖅ ᐅᖃᕐᒪᖔᖅ, ᐋᖅᑮᓯᒪᔪᖃᙱᒻᒪᑦ ᐊᐅᓚᔾᔪᓯᐅᓂᐊᖅᑐᓂᒃ 
ᑐᓂᓯᔪᖃᓚᐅᙱᒻᒪᑦ ᓱᓕ ᐆᒻᒪᖅᑯᑎᓄᑦ ᐊᒻᒪᓗ ᐅᖅᓱᒃᓴᒧᑦ ᐊᑮᑦ ᐋᖅᑭᒃᑕᐅᓯᒪᓂᖏᓐᓄᑦ ᕿᒥᕐᕈᔨᐅᔪᑦ 
ᑲᑎᒪᔨᖏᓐᓂᒃ ᒫᓐᓇᐅᔪᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. 
 
ᐃᓱᒪᓕᐅᖅᑕᐅᔪᓐᓇᖅᑐᓂᒃ ᐆᒻᒪᖅᑯᑎᓄᑦ ᐊᒻᒪᓗ ᐅᖅᓱᒃᓴᒧᑦ ᐊᑮᑦ ᐋᖅᑭᑦᑕᐅᓯᒪᔪᑦ ᕿᒥᕐᕈᔨᖏᑦ ᑲᑎᒪᔩᑦ 
ᕿᒥᕐᕈᑲᓐᓂᖅᓯᓯᒪᓕᖅᐳᑦ. ᑕᐃᒪᓕ ᐊᑕᐅᓯᓪᓗᐊᑕᐅᔪᖅ ᐃᓱᒪᓕᐅᖅᑕᐅᓯᒪᔪᖅ ᐃᓄᓐᓄᑦ ᐱᔭᐅᔪᒪᓛᖑᔪᖅ, 
ᐃᓱᒪᓕᐅᖅᑕᐅᔪᓐᓇᖅᑐᓂᒃ ᐆᒻᒪᖅᑯᑎᓄᑦ ᐊᒻᒪᓗ ᐅᖅᓱᒃᓴᒧᑦ ᐊᑮᑦ ᐋᖅᑭᒃᑕᐅᓯᒪᔪᑦ ᕿᒥᕐᕈᔨᐅᔪᑦ ᑲᑎᒪᔨᖏᑦ 
ᕿᒥᕐᕈᓯᒪᓕᖅᐳᑦ, ᑕᒪᒃᑯᐊ ᑐᙵᕕᒋᓪᓗᒋᑦ ᑐᑭᓯᒋᐊᕈᑎᐅᔪᑦ ᖃᐃᑕᐃᓯᒪᔪᑦ ᖁᓪᓕᖅ ᑯᐊᐳᕇᓴᓪ-ᒃᑯᓐᓂ. 
 
ᑕᐃᒃᑯᐊ ᐃᓱᒪᓕᐊᖑᔪᑦ ᓴᖅᑭᖅᑎᑕᐅᒐᔭᖅᑐᑦ ᑲᒪᒋᔭᐅᕙᓪᓕᐊᑎᓪᓗᒋᑦ ᐊᒻᒪᓗ ᑭᐅᔪᓐᓇᓕᕋᔭᖅᑐᒍᑦ 
ᐊᑐᓕᖁᔭᐅᓯᒪᔪᓂᒃ ᐊᒻᒪᓗ ᖃᐅᔨᒪᓇᑦᑎᐊᖅᑎᓐᓂᐊᖅᐸᕋ ᑕᒪᒃᑯᐊᓕᒫᑦ ᐃᓱᒪᓕᐊᖑᓯᒪᔪᑦ 
ᑐᓂᔭᐅᒐᔭᕋᓗᐊᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᒥᒃ ᐃᓚᒋᐊᕈᑏᑦ, ᒥᔅᑕ ᑐᑑ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᑭᖑᓪᓕᖅᐹᒥ ᐊᐱᖅᑯᑎᒃᑲᓐᓂᕆᓂᐊᖅᑕᕋ, ᐅᑎᕆᐊᑲᐃᓐᓇᕈᒪᕗᖓ 
ᐅᖃᐅᓯᐅᕌᕐᔪᖅᑲᐅᔪᒥᒃ ᐊᒻᒪᓗ ᑕᐃᓐᓇᓗ ᓇᓗᓇᐃᔭᓗᐊᕌᓗᖅᑲᐅᙱᒻᒪᒍ ᓯᕗᓕᖅᑎᑉ ᐅᖃᐅᓯᕆᖅᑲᐅᔭᖓᑦ. 
 
ᓯᕗᓕᖅᑎᐅᔪᖅ ᐊᐱᕆᒍᒪᕙᕋ, ᒥᓂᔅᑕᐅᔪᖅ ᐆᒻᒪᖅᑯᑎᓄᑦ ᐊᒻᒪᓗ ᐅᖅᓱᒃᓴᒧᑦ ᐊᑮᑦ ᐊᖅᑭᑦᑕᐃᓯᒪᓂᖏᓐᓄᑦ 
ᕿᒥᕐᕈᔨᒃᑯᓐᓄᑦ, ᑖᒃᑯᐊ ᒪᓕᒐᐅᔪᑦ ᓱᖅᑯᐃᕐᓇᑦᑎᐊᕐᓂᖏᓐᓄᑦ ᒥᕿᕐᕈᔩᑦ 90-ᓂᒃ ᐅᓪᓗᑦ ᐅᓂᒍᓚᐅᖅᑎᓪᓗᒋᑦ 
ᐅᓂᒃᑳᓕᐅᕆᐊᖃᕐᒪᑕ ᒥᓂᔅᑕᒧᑦ, ᐊᒻᒪᓗ ᐱᕕᒃᓴᕆᔭᖏᑦ ᖁᕕᐊᓱᕝᕕᒻᒥ ᐃᓚᓕᐅᑎᓯᒪᒻᒪᑕ, ᐊᒻᒪᓗ 
ᓯᓚᑲᒻᒪᐅᖃᑦᑕᕐᒪᑦ ᑕᒫᓂ ᐱᓇᓱᐊᕈᓯᑦᑎᓐᓂ. ᖃᐅᔨᔪᒪᑐᐃᓐᓇᖅᑐᖓ ᒥᓂᔅᑕᐅᔪᖅ ᐊᐱᕆᔭᐅᓚᐅᕐᒪᖔᖅ 
ᐆᒻᒪᖅᑯᑎᓄᑦ ᐊᒻᒪᓗ ᐅᖅᓱᒃᓴᒧᑦ ᐊᑮᑦ ᕿᒥᕐᕈᔨᓂ ᐊᑯᓂᐅᓂᖅᓴᖅ ᐱᕕᒃᓴᖃᖅᑎᑕᐅᔪᒪᒍᑎᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. ᐱᕕᒃᓴᖅᑖᖅᑎᑕᐅᒃᑲᓐᓂᕈᒪᓐᓂᕈᑎᑦ ᐊᖏᖅᑕᐅᔪᓐᓇᕋᔭᖅᑐᑦ 
ᒥᓂᔅᑕᒧᑦ ᑯᐊᐳᕇᓴᓐ-ᒃᑯᓐᓄᑦ ᐃᓱᒪᖅᓲᑎᒋᔭᐅᑉ ᒥᓂᔅᑕᑉ. ᑐᑭᓯᕗᖓ ᑯᐊᐳᕋᐃᓴᒃᑯᑦ ᐃᒪᐃᒍᓐᓇᕐᒪᑕ ᐅᕝᕙᓘᓐᓃᑦ 
ᐃᒪᐃᑐᐃᓐᓇᕆᐊᖃᕐᒪᑕ ᐊᐱᕆᓗᑎᒃ ᐅᖓᕙᕆᐊᖅᑕᐅᔪᓐᓇᕐᒪᖔᖅ, ᑕᐃᒪᐃᒻᒪᑦ ᑭᐅᔪᓐᓇᙱᑲᓗᐅᖅᐸᕋ 
ᒫᓐᓇᐅᔪᖅ. ᐊᖓᔪᖅᑳᖅ ᐃᓱᒪᓕᐅᕐᓂᐊᖅᐳᖅ ᑕᒪᑐᒧᖓ ᒫᓐᓇᒫᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᑰᓕ. 
 
ᐊᐱᖅᑯᑎᑦ 011 - 2(2): ᐅᖅᓱᐊᓗᖃᕐᓂᖅ ᑲᖏᖅᖠᓂᕐᒥ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐᓕ ᐊᖓᔪᖅᑳᕐᒧᑦ ᐱᓕᕆᐊᖃᖅᑐᒧᑦ ᐅᖅᓱᐊᓗᓕᕆᓂᕐᒥᑦ, 
ᐊᒻᒪᓗ ᓯᕗᓪᓕᖅᐹᒥᑦ ᖁᔭᓐᓇᒦᕈᒪᕙᕋ ᐊᖓᔪᖅᑳᖅ ᐅᓂᒃᑳᓕᐊᕆᓚᐅᖅᑕᖓᓄᑦ ᑲᖏᖅᖠᓂᕐᒧᑦ. 
 
ᑲᖏᖅᖠᓂᕐᒥ ᐊᑲᐅᙱᐅᕈᑎᖃᕋᑦᑕ ᐅᖅᓱᐊᓗᒻᒥᑦ ᓄᓇᓕᒻᒥᐅᓄᑦ ᐅᖅᓱᐊᓗᑦᑕᖅᑕᐅᕙᑦᑐᓄᑦ, ᓄᓇᓕᒻᒥᐅᑦ 
ᐊᖑᓇᓱᑦᑏᑦ ᐱᐅᔅᓴᙱᒻᒪᑕ. ᐃᓚᖓᓐᓂᑦ ᐅᖅᓱᐊᓗᖃᐅᒻᒥᑦ, ᐱᖓᓲᖅᑰᖅᑐᓂᒃᑯᐊ ᐅᖅᓱᐊᓗᖃᐅᑏᑦ 
ᑕᑯᓐᓇᖅᑕᐅᔪᑦ ᐃᓚᖓᑦ ᐅᓂᒃᑳᓕᐊᖅ ᐱᔭᕆᖅᑕᐅᔪᓐᓇᙱᓚᖅ ᐱᓪᓗᒍ ᐃᖏᕐᕋᔾᔪᑎᐅᔪᖅ ᐃᓚᖓ ᓱᕋᓚᐅᕐᒪᑦ 
ᑕᐃᓐᓇ ᐊᑐᓚᐅᖅᑕᖓᑦ. ᐃᓚᖓ ᐅᖃᖅᑐᓂ ᓱᓕ ᑐᓂᔭᐅᓚᐅᙱᒻᒪᑕ ᖃᐅᔨᓴᖅᑕᒥᓂᐅᔪᓂᑦ ᑲᖏᖅᖠᓂᕐᒥ. 
ᐊᖓᔪᖅᑳᖅ ᖃᐅᔨᒋᐊᕈᓐᓇᖅᐹ ᐅᖅᓱᐊᓗᓕᕆᓂᕐᒥᑦ ᑲᖏᖅᖠᓂᕐᒥᑦ? 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᕿᓚᕝᕙᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑭᓇᑐᐃᓐᓇᖅ ᐊᑲᐅᙱᓕᐅᕈᑎᖃᖅᑐᖅ 
ᐅᕝᕙᓘᓐᓃᑦ ᐃᓱᒫᓘᑎᖃᖅᑐᖅ ᑲᖏᖅᖠᓂᕐᒥᑦ, ᐅᕝᕙᓘᓐᓃᑦ ᓇᑭᑐᐃᓐᓇᖅ ᓄᓇᓕᓐᓂᑦ ᖃᐅᔨᓴᖅᑕᐅᒋᐊᖃᖅᐳᑦ 
ᑲᓱᑦᑕᐅᑎᙳᐊᖏᑦ ᐊᒻᒪᓗ ᐊᓯᖏᑦ ᐃᖏᕐᕋᔾᔪᑎᒦᑦᑐᑦ. 
 
ᐃᖅᑲᓇᐃᔭᖅᑎᕗᑦ ᐊᑐᐃᓐᓇᐅᕗᑦ ᖃᐅᔨᓴᖃᑦᑕᖅᑐᑎᒃ ᐊᑲᐅᙱᓕᐅᕈᑎᓕᐅᕐᒪᖔᑕ ᐅᖅᓱᐊᓗᒻᒥᑦ ᐅᕝᕙᓘᓐᓃᑦ 
ᐊᓯᖏᓐᓂᑦ ᐃᓚᐅᕈᑎᓂᒃ. ᐱᓕᕆᖃᑎᖃᕐᓂᐊᖅᐳᒍᑦ ᓄᓇᓕᓐᓂᑦ ᐅᕝᕙᓘᓐᓃᑦ ᐃᓄᓐᓂᒃ ᑕᒪᑐᒧᖓ. ᖁᔭᓐᓇᒦᒃ.  

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᑭᐅᔾᔪᑎᓐᓄᑦ. 
 
ᐊᐱᖅᑯᑎᔅᓴᖃᒃᑲᓐᓂᕋᒪ, ᐅᖃᖅᑏ. ᓯᕗᓪᓕᖅᐹᖅ ᐅᖅᓱᐊᓗᒃ ᐱᐅᙱᑦᑐᒻᒪᕆᐅᓚᐅᕐᒪᑦ ᑕᐃᔅᓱᒪᓂᓗ 
ᖃᐅᔨᓴᓚᐅᖅᐳᑦ. ᓱᒻᒪᑦ ᖃᐅᔨᓴᖅᑕᐅᓚᐅᖅᐸ ᐃᙵᓚᒥ ᑲᓇᑕᒥᐅᙱᑦᑐᖔᖅ? 
 
ᐅᖃᖅᑎ (ᑐᓵᔨᒃᑯᑦ): ᕿᓚᕝᕙᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᑕᐃᒃᓱᒪᓂ ᐊᖓᔪᖅᑳᖑᓚᐅᙱᓐᓇᒪ ᑕᒪᑐᒧᖓ. ᒫᓐᓇᐅᔪᖅ 
ᖃᐅᔨᓴᖅᑎᑦᑎᖃᑦᑕᓕᖅᐳᒍᑦ. ᑎᑎᖅᑲᐃᑦ ᐱᓯᒪᙱᑕᕋᓗᐊᒃᑲ ᑭᓯᐊᓂ ᑐᑭᓯᒋᐊᕈᑎᒃᓴᓂᒃ ᐱᓯᒪᑦᑎᖏᓐᓇᒪ 
ᓯᕗᓪᓕᕐᒥ ᐅᖅᓱᐊᓗᒻᒧᑦ ᐊᑲᐅᙱᓕᐅᕈᑎᐅᓚᐅᖅᑐᒧᑦ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᒃᑯᑦ): ᑰᓕ. 
 
ᑰᓕ (ᑐᓵᔨᒃᑯᑦ): ᓯᕗᓪᓕᖅ ᐊᐱᖅᑯᑎᒐ. ᐊᒻᒪᓗ ᖁᔭᓐᓇᒦᖅᐸᕋ ᐊᖓᔪᖅᑳᖅ. 
 
ᖃᐅᔨᒋᐊᕆᐊᖃᕐᓂᐊᖅᐳᒍᑦ ᓱᒻᒪᑦ ᖃᐅᔨᓴᖅᑕᐅᒋᐊᓖᑦ ᐊᐅᓪᓚᖅᑎᑕᐅᓐᓂᕐᒪᖔᑕ ᐃᙵᓚᒧᑦ. ᑲᖏᖅᖠᓂᕐᒥᐅᑦ 
ᐅᖃᖃᑦᑕᕐᒪᑕ ᓯᐹᕿᓗᐊᕐᒪᑦ ᐳᔪᕈᔪ ᐅᕝᕙᓘᓐᓃᑦ ᐳᔫᓗᐊᕐᒪᑦ ᐅᖅᓱᐊᓗᒻᒥᑦ.ᓂ 
ᖃᐅᔨᓴᖅᑕᐅᑎᑦᑎᖃᑦᑕᐸᓪᓕᐊᑐᐃᓐᓇᕋᑦᑕ ᐊᒻᒪᓗ ᑲᓱᑦᑕᐅᑎᙳᐊᓂᑦ ᐱᒍᒪᖅᑰᙱᒻᒪᑕ. 
 
ᐊᖓᔪᖅᑳᖅ ᐅᖃᖅᑲᐅᒻᒪᑦ, ᐅᑯᐊ ᑐᓂᓂᐊᕋᒃᑭᑦ ᐊᖓᔪᖅᑳᕐᒧᑦ. ᑕᑯᒍᒪᒋᕗᒍᑦᑕᐅᖅ ᑎᑎᖅᑲᓂᑦ ᑖᒃᑯᓄᖓ 
ᖃᐅᔨᓴᖅᑕᐅᓚᐅᖅᑐᓄᑦ ᐅᖃᐅᓯᐅᖁᓪᓗᒋᑦ ᒪᓕᒐᓕᐅᕐᕕᒻᒥ. ᐊᖓᔪᖅᑳᖅ ᐱᔪᒪᑉᐸᑦ ᑲᓱᑦᑕᐅᑎᙳᐊᓂᑦ 
ᐊᐃᔪᓐᓇᖅᐸᖏᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᕿᓚᕝᕙᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᕙᓐᓄᑦ ᑐᔪᕈᓐᓇᖅᐸᐃᑦ ᐊᑭᓕᓛᕐᓗᒋᑦ 
ᐅᕙᖓ. ᐃᖅᑲᓇᐃᔭᖅᑎᕗᑦ ᐅᑕᖅᑭᕗᑦ ᖃᐅᔨᓴᖅᑕᐅᖁᔭᐅᔪᓂᒃ ᑲᖏᖅᖠᓂᕐᒥᑦ ᑕᑯᒋᐊᖅᓯᒪᓪᓗᑎᓪᓗ ᓯᕗᓪᓕᕐᒥᑦ 
ᐅᖅᓱᐊᓗᑲᒻᒪᐅᓚᐳᖅᑐᒥᑦ. ᖃᐅᔨᓴᒃᑲᓂᕐᓂᐊᖅᐳᒍᑦ ᐅᖅᓱᐊᓗᒻᒥᑦ ᓄᓇᓕᑦᑎᓐᓂᑦ. 
 
ᑲᓱᑦᑕᐅᑎᙳᐊ, ᐊᑐᐃᓐᓇᐅᑎᑕᐅᓂᐊᖅᑯᑦ ᐃᖅᑲᓇᐃᔭᖅᑎᑎᓐᓄᑦ. ᐊᒻᒪᓗᑦᑕᐅᖅ ᓴᖅᑭᓛᖅᑲᕗᑦ ᐅᓂᒃᑳᓕᐊᖑᔪᖅ 
ᒪᓕᒐᓕᐅᕐᕕᑎᓐᓄᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐲᑕᓴᓐ. 
 
ᐊᐱᖅᑯᑎᑦ 012 - 2(2): ᐅᔭᕋᕐᓂᐊᓂᕐᒥᒃ ᐃᑲᔪᖅᑐᐃᓂᖅ ᕿᑎᕐᒥᐅᓂ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ _ᓯᕗᓕᖅᑎᒧᑦ. ᐅᖃᖅᑏ, ᐊᐅᔭᐅᔪᔪᒥ ᓄᓇᕗᒻᒥ ᐊᑦᑐᐃᓂᐊᕐᓂᕐᒧᑦ 
ᕿᒥᕐᕈᔩᑦ ᑲᑎᒪᔨᖏᑦ ᑲᑎᒪᕕᔾᔪᐊᑎᑦᑎᖃᑦᑕᓚᐅᕐᖓᑕ ᓄᓇᓕᓐᓂ ᕿᑎᕐᒥᐅᓂ ᐅᖃᐅᓯᖃᖅᑐᑎᑦ )ᓕᔨᕿ ᕼᖑᓯ 
ᒎᓗᒥᑦ ᐅᔭᕋᓐᓂᐊᓂᕐᒧᑦ ᐱᖁᑎᒋᔭᐅᓪᓗᓂ ᒥᐊᕆᒫ ᐅᔭᕋᓐᓂᐊᑎᒃᑯᓐᓄᑦ. 

ᐱᓕᕆᕕᖃᕐᑐᑦ ᐊᕙᑎᓕᕆᓂᕐᒧᑦ ᓈᒻᒪᔅᓴᓚᐅᙱᒻᒪᑕ ᐱᓕᕆᐊᖑᔪᖅ, ᐊᐱᖅᑯᑎᕆᔭᕋᓕ ᓯᕗᓕᖅᑎᒧᑦ, ᒐᕙᒪᒃᑯᑦ 
ᓄᓇᕗᒻᒥ ᐃᑲᔪᖅᑐᓂᐊᖅᑳᑦ ᕿᑎᕐᒥᐅᓂᑦ, ᐄ ᐅᕝᕙᓘᓐᓃᑦ ᐋᒡᒐ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓕᖅᑎ. 
 
ᓯᕗᓕᖅᑎ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ. 
 
ᐅᖃᖅᑎ (ᑐᓵᔨᒃᑯᑦ): ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ ᑭᐅᔪᓐᓇᕋᕕᐅᒃ ᓯᕗᓕᖅᑎ. ᐊᖏᖅᑲᑦ, ᓇᓪᓕᐊ ᐱᓕᕆᕕᐅᔪᖅ ᑲᒪᓂᐊᖅᑲ ᐅᔭᕋᓐᓂᐊᓂᕐᒧᑦ 
ᒪᓕᑦᑕᐅᔭᕆᐊᓕᓐᓂ, ᐱᕙᓪᓕᐊᔪᓕᕆᔨᒃᑯᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᑦ ᐅᕝᕙᓘᓐᓃᑦ ᐊᕙᑎᓕᕆᔨᒃᑯᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓕᖅᑎ. 
 
ᓯᕗᓕᖅᑎ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. ᐃᖅᑲᓇᐃᔭᖃᑎᒌᑦᑎᐊᖅᓯᒪᕗᑦ ᑕᐃᒪᙵᐅᓚᐅᖅᓯᒪᒻᒪᓂᑦ. ᑕᒪᓐᓇ 
ᐃᓕᑉᐸᓪᓕᐊᓪᓗᒍ ᐱᓕᕆᐊᕆᓇᕐᖓᑦ ᐊᒻᒪᓗ ᑕᒪᓐᓇ ᐃᓕᑉᐹᓕᖅᓯᒪᔾᔪᑎᒋᔭᕗᑦ ᐃᖅᑲᓇᐃᔭᖃᑎᒌᑦᑐᑕ 
ᖃᓄᐃᓕᐅᕈᑎᐅᔪᓂᑦ. ᐱᓕᕆᕕᐅᔪᑦ ᐃᖅᑲᓇᐃᔭᖃᑎᒌᔅᓯᒪᕗᑦ ᐱᓇᓱᐊᖅᑐᑎᑦ ᖃᓄᐃᓕᐅᕈᑎᐅᔭᕆᐊᓕᓐᓂ 
ᐅᔭᕋᓕᕆᓄᕐᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᑐᑭᓯᑦᑎᐊᐸᓪᓚᐃᒍᓐᓃᕋᒪ. ᑕᐃᒪ, ᐊᕙᑎᓕᕆᔨᒃᑯᑦ ᑲᒪᓂᐊᖅᑳᑦ ᐅᕝᕙᓘᓐᓃᑦ 
ᐱᕙᓪᓕᐊᔪᓕᕆᔨᒃᑯᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᑦ ᐅᔭᕋᓐᓂᐊᓂᕐᒧᑦ ᐱᔾᔪᑎᖃᕐᑐᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓕᖅᑎ. 
 
ᓯᕗᓕᖅᑎ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. ᒪᓕᓪᓗᒍ ᑭᓯᐊᓂ ᖃᓄᐃᓕᐅᕈᑎᐅᔪᖅ. ᓱᕐᓗ ᐊᕙᑎᓕᕆᓂᕐᒧᑦ 
ᐱᔾᔪᑎᖃᖅᑲᑦ, ᐊᕙᑎᓕᕆᔨᒃᑯᑦ ᑭᐅᒐᔭᖅᑯᑦ. ᐃᖅᑲᓇᐃᔭᖃᑎᒌᑉᐳᒍᑦ ᒐᕙᒪᐅᓪᓗᑕ, ᐱᓕᕆᕕᐅᔪᑦ ᐊᑕᐅᑦᑎᒃᑯᑦ 
ᐱᓇᓱᐊᖅᑐᑎᑦ ᑭᐅᔭᐅᔭᕆᐊᓖᑦ ᓈᒻᒪᑦᑎᐊᕋᓗᐊᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹ ᐃᓚᒋᐊᕈᑦ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᓯᕗᓕᖅᑎ, ᑭᐅᔾᔪᑎᒋᔭᕐᓄᑦ. ᐅᖃᕈᒪᑐᐃᓐᓇᖅᑯᖓ ᐱᔾᔪᑎᖃᕐᑐᒥᑦ 
ᐅᔭᕋᓐᓂᐊᓂᕐᒧᑦ, ᐃᓄᐃᑦ ᐅᖃᖃᑎᖃᓚᐅᖅᑐᑦ ᐅᕙᑎᓐᓂ ᕿᑎᕐᒥᐅᓂᑦ ᓇᓗᓕᑦᑎᐊᕐᖓᑕ ᓱᕐᓗ ᓄᓇᕗᒻᒥ 
ᐊᑦᑐᐃᓂᐊᕐᓂᕐᒧᑦ ᕿᒥᕐᕈᔩᑦ ᑲᑎᒪᔨᖏᑦ, ᓄᓇᕗᒻᒥ ᐃᒪᕐᒥᐅᑕᓕᕆᔨᒃᑯᑦ, ᐊᒥᓱᒻᒪᕆᐅᒻᒪᑕ ᒪᓕᒐᓕᕆᔨᐅᔪᑦ 
ᐊᒻᒪᓗᑦᑕᐅᖅ ᓄᓇᑖᕋᓱᓐᓂᕐᒧᑦ ᑲᑐᔾᔨᔨᐅᔪᑦ, ᑕᕝᕙᐅᒋᕗᑦ ᒐᕙᒪᒃᑯᑦ ᓄᓇᕗᒻᒥ, ᐊᒻᒪᓗᑦᑕᐅᖅ ᑲᓇᑕᒥ 
ᒐᕙᒪᒃᑯᖏᑦ. ᓇᒧᙵᕆᐊᔅᓴᖅ ᓇᓗᓕᕐᖓᑕ.  

ᖃᐅᔨᔪᒪᕗᖓ ᓯᕗᓕᖅᑎ ᐅᖃᐅᔾᔨᔪᓐᓇᕐᒪᖔᖅ ᑕᕝᕙᓂ ᒪᓕᒐᓕᐅᕐᕕᒻᒥ ᒥᓂᔅᑕᐅᕝᕕᖓ, ᒐᐳᕙᒪᖓ 
ᓯᕗᓕᖅᑎᐅᓂᐊᕐᒪᖔᖅ ᑕᒪᒃᑯᓄᖓ ᐊᔾᔨᒌᙱᑦᑐᓄᑦ ᓱᕝᕕᐅᔪᓄᑦ ᑲᔪᓯᕙᓪᓕᐊᖁᓪᓗᒍ ᐱᓕᕆᐊᖑᕙᓪᓕᐊᔪᖅ 
ᓄᓇᕗᒻᒥ, ᐅᕙᕋᓐᓂᐊᕐᓂᕐᒧᑦ ᑲᒻᐸᓂᐅᔪᑦ ᖃᐅᔨᒪᒻᒪᑕ ᖃᓄᖅ ᐱᓕᕆᐊᖃᕆᐊᖓ ᑐᒃᓯᕋᐅᑎᓕᐅᖅᑎᓪᓗᒋᑦ 
ᐱᔪᓐᓇᐅᑎᑖᕋᓱᐊᖅᑐᑎᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. ᑕᐃᒪᐃᒻᒪᑦ ᓯᐊᕐᒪᖅᑎᕆᒐᓱᐊᖅᐳᒍᑦ ᐊᐅᖑᓚᑦᑎᔪᓐᓇᖁᓪᓗᑕ 
ᑕᒪᑐᒥᖓ ᓇᒻᒥᓂᖅ. ᒫᓐᓇᐅᔪᖅ ᐊᒡᒍᖅᓯᒪᒻᒪᑦ ᒪᕐᕉᓐᓂᒃ ᒐᕙᒪᐅᔫᓐᓂᒃ; ᐅᕙᒍᑦ ᐆᒪᔪᓕᕆᓂᕐᒧᑦ ᐊᒻᒪᓗ ᐊᓯᖏᑦ 
ᒪᑭᒪᒐᓱᐊᕐᓂᕐᒧᑦ ᐊᕙᑎᓕᕆᓂᕐᒥᑦ ᐱᓕᕆᐊᖑᕙᓪᓕᐊᔪᒥᑦ ᐊᐅᓚᑕᐅᔪᒥᑦ ᒐᕙᒪᑐᖃᒃᑯᑦ ᒪᓕᒐᖏᒍᑦ. ᑕᐃᒪᐃᒻᒪᑦ 
ᐊᑕᐅᑦᑎᒦᓕᕋᓱᐊᖅᐳᒍᑦ ᒐᕙᒪᐅᓪᓗᑕ ᐊᐅᓚᔪᓐᓇᖁᓪᓗᑎᒍ ᓇᒻᒥᓂᖅ ᐊᒻᒪᓗ ᐊᐅᓚᑦᑎᐊᕐᓂᖅᓴᕆᖁᓪᓗᑎᒍ. 
 
ᒫᓐᓇᐅᔪᖅ ᐊᐅᓚᑦᑎᕗᒍᑦ ᓄᓇᑖᕐᓂᕐᒧᑦ ᐊᖏᕈᑎᒃᑯᑦ ᑕᐃᒪᐃᒻᓂᒪᑦ ᑭᓱᑐᐃᓐᓇᐃᑦ ᐃᓗᓕᖏᑦ 
ᐱᕙᓪᓕᐊᑎᑭᑕᐅᔪᑦ ᐊᕙᑎᓕᕆᓂᕐᒧᑦ ᑲᑎᒪᔨᓅᖅᑲᖅᑐᑦ, ᐊᒻᒪᓗ ᐊᐅᓚᑦᑎᓪᓗᐊᑕᕐᒪᑕ ᕿᒥᓄᕐᕈᔨᐅᓪᓗᑎᒃ 
ᐱᓕᕆᐊᒥᑦ. ᕿᒥᕐᕈᓂᖓᑦ ᐱᔭᕇᖅᐸᑦ ᑕᐃᒃᑯᐊ ᐅᖃᐅᔾᔨᒋᐊᕈᑎᓕᐊᑦ ᐊᑐᓕᖁᔭᐅᔪᑦ 
ᐱᓕᒻᒪᓴᑦᑕᐅᒋᐊᖃᕐᓂᐊᖅᐳᖅ ᑖᒃᑯᓄᖓᑦᑎᐊᖅ ᒐᕙᒪᐅᔪᓄᑦ. ᑕᐃᒪᐃᒻᒪᑦ ᐊᔾᔨᒌᙱᑦᑑᑎᐅᑎᓪᓗᒋᑦ ᒐᕙᒪᐃᑦ 
ᐱᓕᕆᐊᖃᖅᑐᑦ. 
 
ᐊᒃᓱᒻᒪᕆᒃ ᐊᐅᓚᔪᒪᔭᕋᓗᐊᕗᑦ ᓇᒻᒥᓂᖅ ᑲᒻᐸᓂᐅᔪᑦ ᐊᒃᓱᕈᖃᑦᑕᖏᓐᓂᖅᓴᐅᓂᐊᕐᒪᑕ ᐊᑕᐅᓯᕐᒧᑦ ᒐᕙᒪᒧᑦ 
ᐱᓕᕆᐊᖑᑎᓪᓗᒍ ᒪᕐᕉᓐᓅᓐᓂᖏᖔᖅᑐᖅ ᐊᒻᒪᓗ ᐊᔾᔨᒌᙱᑦᑐᓄᑦ ᓱᕝᕕᐅᔪᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᐱᖅᓱᕐᓇᖅ ᐃᓱᓕᑉᐳᖅ ᒫᓐᓇᐅᔪᖅ. ᐅᑎᕐᓗᑕ ᑲᑎᒪᔾᔪᑎᔅᓴᖅᑎᓐᓄᑦ. 
ᑲᑎᒪᔾᔪᑎᔅᓴᖅ 7. ᑎᑎᖅᑲᑎᒍᑦ ᐊᐱᖅᑯᑏᑦ. ᑐᑐ. 
 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 
 
ᑎᑎᖅᑲᒃᑯᑦ ᐊᐱᖅᑯᑎᒃ 001 - 2(2): ᐃᑲᒪᓕᐅᕐᓂᖅ ᐃᖃᓗᓐᓂ ᐊᒻᒪ ᐊᓯᖏᑦ ᐊᑦᑐᐊᒪᔪᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᑎᑎᖅᑲᑎᒍᑦ ᐊᐱᖅᑯᑎᒐ ᐊᖓᔪᖅᑳᖅ ᐲᑯᒧᑦ, ᐊᖓᔪᖅᑳᖅ ᐱᓕᕆᐊᖃᖅᑐᖅᒻ 
ᖁᓪᓕᖅ ᐆᒻᒪᖅᑯᑎᓕᕆᔩᑦ ᑯᐊᐳᕋᐃᓴᒃᑯᓐᓂᑦ. ᐊᒻᒪᓗ ᐱᔾᔪᑎᖃᖅᑐᓂ ᐆᒻᒪᖅᑯᑎᓂᒃ ᐃᖃᓗᓐᓂ ᐊᒻᒪᓗ 
ᑕᒪᒃᑯᓄᓐᖔᖓᔪᓂᑦ. 
 
1. ᐊᑐᓂᒃ ᑖᒃᑯᐊ ᑮᓇᐅᔭᑎᒍᑦ ᐊᕐᕌᒍᓂᑦ ᖃᑦᑎᐊᖅᑎᖅ ᐅᐊᔭᒃᑰᖅᑐᑦ ᐃᖃᓗᓐᓂ ᖃᒥᑕᐅᑲᐃᓐᓇᖃᑦᑕᖅᓯᒪᕙᑦ 

ᓴᓇᔭᐅᔪᑦ ᐱᔾᔪᑎᒋᓪᓗᒋᑦ, ᓇᒻᒥᓂᖅ ᖃᒥᖃᑦᑕᖅᑐᓄᑦ ᐅᕝᕙᓘᓐᓃᑦ ᖃᒥᑲᓪᓚᖃᑦᑕᖅᑐᓄᑦ ᐊᐃᐳᕈ 1, 
2001-ᒥ ᐊᒻᒪᓗ ᒫᔅᓯ 31, 2004-ᒧᑦ; 2002 ᒫᔅᓯ 31-ᒧᑦ, 2003 ᐊᒻᒪᓗ ᐊᐃᐳᕈ 1, 2003; ᐊᐃᐳᕈ 1, 
2003-ᒥᑦ ᒫᔅᓯ 31, 2004-ᒧᑦ. ᐅᖃᖅᑏ, ᐃᖅᑲᐃᑎᒋᐊᕈᒪᑐᐃᓐᓇᖅᑐᒍ ᐊᖓᔪᖅᑳᖅ ᐳᐃᒍᖁᓇᒍ 
ᑲᑎᒪᓂᕆᓚᐅᖅᑕᖓᓂ ᐃᓚᖃᓚᐅᕐᒪᑦ ᑖᒃᑯᓂᖓ. 

 
2. ᖃᓄᑎᒋ ᐊᑯᓂᐅᔪᖅ ᖃᒥᙵᖃᑦᑕᓚᐅᖅᐸᑦ? 
 
3. ᖃᓄᑎᒋ ᓇᓪᓕᐅᒃᑯᒫᖃᖅᐸᑦ ᐃᖃᓗᓐᓂ ᐊᐅᓚᐅᑏᑦ. ᐱᑕᖃᖅᐹ ᒐᕙᒪᑐᖃᒃᑯᑦ ᐊᒻᒪᓗ-ᐅᕝᕙᓘᓐᓃᑦ ᓄᓇᕗᑦ 

ᒐᕙᒪᖏᓐᓂ ᐱᑕᖃᕆᐊᖃᖅᑎᑕᐅᔪᑦ ᓄᓇᕗᑦ ᐆᒻᒪᖅᑯᑎᓕᕆᔨᒃᑯᑦ ᒪᓕᒋᐊᓕᖏᓐᓂ ᑐᕌᖓᔪᑦ 
ᐊᑐᓗᐊᕐᓂᐊᖏᒻᒪᑕ? 

4. ᑮᓇᐅᔭᓕᕆᓂᕐᒧ ᐊᕐᕌᒎᓂᐊᕐᑐᓂ, ᓇᓪᓕᐊ ᐱᓕᕆᐊᑦ ᐊᖏᓪᓕᒋᐊᖅᑕᐅᓚᐅᕐᐸᑦ ᐃᖃᓗᓐᓂ ᐃᐳᕈ 1, 2001-
ᒥ ᑎᑭᑦᑐᒍ ᒫᑦᓯ 31, 2003. ᐃᐳᕈ 1, 2002-ᒥ ᑎᑭᑦᑐᒍ ᒫᑦᓯ 31, 2003. ᐃᐳᕈ 1, 2003-ᒥ ᑎᑭᑦᑐᒍ 
ᒫᑦᓯ 31, 2004.  

 
5. ᖃᓄᐃᑦᑐᓪᓚᕇᑦ ᑐᐊᕕᕐᓇᑐᒃᑯᑦ ᐸᕐᓇᑕᐅᓯᒪᕙ ᓱᕋᖅᑎᖅᑕᐅᓂᕐᐸ ᐊᒻᒪ ᐅᕝᕙᓘᓃᑦ ᓱᕋᓐᓂᕐᐸᑦ ᓄᓇᕗᑦ 

ᐆᒻᒪᖅᑯᑎᓕᕆᔨᒃᑯᑦ ᐃᖃᓗᓐᓂ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᔪᒃᑯᑦ ᐊᐱᖅᑯᑏᑦ. ᐱᑕᓴᓐ. 
 
ᑎᑎᖅᑲᒃᑯᑦ ᐊᐱᖅᑯᑎᒃ 002 - 2(2): ᐃᖅᑲᓇᐃᔭᖅᑎᑦ ᓄᓇᕗᑦ ᒐᕙᒪᒃᑯᑦ ᒥᓂᔅᑕᐅᕝᕕᖏᓐᓂᑦ, 

ᑯᐊᐳᕇᓴᖁᑎᖏᓐᓂ, ᑲᑎᒪᔨᖁᑎᖏᓐᓂᑦ ᐊᓯᖏᓪᓗ ᑎᒥᖁᑎᖏᓐᓂ 
 
ᐲᑕᓴᓐ: ᖁᔭᓐᓇᒦᒃ ᐅᖃᖅᑏ. ᐊᐱᖅᑯᑎᒐ ᑐᕌᖓᔪᖅ ᓗᐃ ᑕᐹᕐᔪᒃ, ᐊᖓᔪᖅᑳᖅ ᐃᖅᑲᓇᐃᔭᖅᑐᓕᕆᓂᕐᒧ. 
 
ᐱᔾᔪᑎᖓ ᐃᖅᑲᓇᐃᔭᖅᑎᖃᕐᓂᐅᔪᖅ ᓄᓇᕗᑦ ᒐᕙᒪᒃᑯᑦ ᒥᓂᔅᑕᐅᕕᖏᓐᓂ, ᑎᒥᐅᔪᑦ, ᑲᑎᒪᔩᑦ ᐊᒻᒪ ᐊᓯᖏ 
ᑎᒥᐅᔪᑦ; 
 
1. ᑐᑭᓯᒋᐊᕈᑏᑦ ᓇᓗᓇᐃᖅᓯᒪᔪᑦ ᐊᑐᖅᑐᒋ ᑎᑎᕋᖅᓯᒪᔪᑦ ᒪᑉᐱᖅᑐᒐ 2 ᐊᒻᒪ 3, ᔫᓂ 30, 2004 ᐸᐃᑉᐹᓂ 

ᑎᑎᕋᖅᓴᐅᓯᒪᔪ ᐃᖅᑲᓇᐃᔭᖅᑐᓕᕆᔨᒃᑯᓐᓂ ᐊᑎᖃᖅᑐᖅ "ᑐᕌᖅᑐᑦ ᑭᒐᖅᑐᐃᓂᕐᒥ ᐃᖅᑲᓇᐃᔭᖅᑎᓂ, ᖃᑦᑎ 
ᐃᖅᑲᓇᐃᔭᑲᐃᓐᓇᓚᐅᖅᑲᑦ ᐊᒻᒪ ᑳᓐᑐᕌᖅᓯᒪᔪᑦ ᐃᖅᑲᓇᐃᔭᖅᑏᑦ ᓇᓗᓇᐃᔭᖅᓯᒪᔪᑦ ᑎᒥᐅᔪᑦ 
ᐃᖅᑲᓴᐃᔭᖅᑎᑦᑎᓂᖏ, ᐃᓂᐅᔪᑦ ᓇᓗᓇᐃᔭᖅᓯᒪᓂᖏ, ᓄᓇᓖᑦ ᐃᖅᑲᓇᐃᔭᖅᑎᑦᑎᓂᖏ, ᓄᓇᑖᕈᒻᒧ 
ᐊᑎᖃᖃᑕᐅᔪᑦ ᐃᖅᑲᓇᐃᔭᖅᑎᑕᐅᔪᑦ ᓄᓇᕗᑦ ᒐᕙᒪᒃᑯᖏᓐᓂ 

 
ᐃ) ᓰᑏᐱᕆ 30, 2002  
ᐱ) ᓰᑏᐱᕆ 30, 2003  
ᑎ) ᓰᑏᐱᕆ 30, 2004 

 
2. ᐃᐳᕈ 1, 1999-ᒥ ᖃᑦᑎᑦ ᕿᓚᒥᐅᔪᒥ ᐃᖅᑲᓇᐃᔭᖅᑐᑦ, ᐃᖅᑲᓇᐃᔭᑲᐃᓐᓇᕐᑐᑦ ᐅᕝᕙᓘᓐᓃᑦ ᑳᓐᑐᕌᖅᓯᒪᔪᑦ 

ᓇᓗᓇᐃᔭᖅᓯᒪᔪᑦ ᐃᓂᖏᑎᒍ, ᓄᓇᓕᐅᔪᑦ ᐃᖅᑲᓇᐃᔭᖅᑎᑦᑎᓂᖏ, ᓄᓇᑖᕈᒻᒥ ᐊᑎᖃᖃᑕᐅᔪᑦ, 
ᐃᖅᑲᓇᐃᔭᖅᑎᑕᐅᓚᐅᕐᐸᑦ 

 
ᐃ) ᕿᑭᖅᑕᓂ ᐃᓕᓐᓂᐊᖅᑐᓕᕆᓂᕐᒧ ᑲᑎᒪᔨᖏ 
ᐱ) ᕿᑭᖅᑖᓗᒻᒥ ᐋᓐᓂᐊᖅᑐᓕᕆᓂᕐᒧ ᑲᑎᒪᔨᖏ 
ᑎ) ᑭᕙᓪᓕᕐᒥ ᐃᓕᓐᓂᐊᖅᑐᓕᕆᓂᕐᒧ ᑲᑎᒪᔨᖏ 
ᑭ) ᑭᕙᓪᓕᕐᒥ ᐋᓐᓂᐊᖅᑐᓕᕆᓂᕐᒧ ᑲᑎᒪᔨᖏ  
ᒋ) ᕿᑎᕐᒥᐅ ᐃᓕᓐᓂᐊᖅᑐᓕᕆᓂᕐᒧ ᑲᑎᒪᔨᖏ 
ᒥ) ᕿᑎᕐᒥᐅ ᐋᓐᓂᐊᖅᑐᓕᕆᓂᕐᒧ ᑲᑎᒪᔨᖏ 

 
3. ᓰᑏᐱᕆ 30, 2004-ᒥ ᖃᑦᑎᑦ ᕿᓚᒥᐅᔪᒥ ᐃᖅᑲᓇᐃᔭᖅᑐᑦ, ᐃᖅᑲᓇᐃᔭᑲᐃᓐᓇᕐᑐᑦ ᐅᕝᕙᓘᓐᓃᑦ 

ᑳᓐᑐᕌᖅᓯᒪᔪᑦ ᓇᓗᓇᐃᔭᖅᓯᒪᔪᑦ ᐃᓂᖏᑎᒍ, ᓄᓇᓕᐅᔪᑦ ᐃᖅᑲᓇᐃᔭᖅᑎᑦᑎᓂᖏ, ᓄᓇᑖᕈᒻᒥ 
ᐊᑎᖃᖃᑕᐅᔪᑦ, ᐃᖅᑲᓇᐃᔭᖅᑎᑕᐅᓚᐅᕐᐸᑦ 

 
ᐃ) ᐋᓐᓂᐊᖅᑐᓕᕆᔨᒃᑯᓐᓂ 
ᐱ) ᐃᓕᓐᓂᐊᖅᑐᓕᕆᓂᕐᒧ 

4. ᓰᑏᐱᕆ 30, 1999-ᒥ ᖃᑦᑎᑦ ᐃᓕᓴᐃᔩᑦ ᐊᑐᖅᑐᑎ ᐊᖏᕈᑎᐅᔪᒥ ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏ 
ᐊᒻᒪ ᓄᓇᕗᑦ ᒐᕙᒪᖏ ᐃᖅᑲᓇᐃᔭᖅᑎᑕᐅᓚᐅᖅᑐᑦ ᓄᓇᕗᑦ ᒐᕙᒪᒃᑯᖏᓐᓂ? 

 
5. ᓰᑏᐱᕆ 30, 2004-ᒥ ᖃᑦᑎᑦ ᐃᓕᓴᐃᔩᑦ 99 ᐊᖏᕈᑎᐅᔪᒥ ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏ ᐊᒻᒪ 

ᓄᓇᕗᑦ ᒐᕙᒪᖏ ᐃᖅᑲᓇᐃᔭᖅᑎᑕᐅᓚᐅᖅᑐᑦ ᓄᓇᕗᑦ ᒐᕙᒪᒃᑯᖏᓐᓂ? 
 
6. ᓰᑏᐱᕆ 30 1999-ᒥ, ᓄᓇᕗᑦ ᒐᕙᒪᒃᑯᑦ ᒥᓂᔅᑕᐅᕕᓕᒫᖏ, ᑲᑎᒪᔩᑦ, ᐊᒻᒪ ᐊᓯᖏᑦ ᑎᒦᑦ, ᖃᑦᑎᑦ ᐃᓄᐃᑦ 

ᐃᖅᑲᓇᔮᖃᓪᓚᕆᑉᐸᑦ, ᕿᓚᒥᐅᔪᒥ ᐃᖅᑲᓇᐃᔭᖅᑐᑦ, ᐃᖅᑲᓇᐃᔭᑲᐃᓐᓇᕐᑐᑦ ᐅᕝᕙᓘᓐᓃᑦ ᑳᓐᑐᕌᖅᓯᒪᔪᑦ 
ᓯᕗᓕᖅᑎᓄᑦ, ᐊᖏᔪᖅᑲᐅᑎᐅᓂᖅᓴᐃᑦ, ᑲᑎᒪᔩᑦ ᐊᐅᓚᑦᑎᔩᑦ ᓇᓗᓇᐃᖅᓯᒪᓂᖏ? 

 
7. ᓰᑏᐱᕆ 30, 2004-ᒥ, ᓄᓇᕗᑦ ᒐᕙᒪᒃᑯᑦ ᒥᓂᔅᑕᐅᕕᓕᒫᖏ, ᐃᖅᑲᖅᑐᐃᕕᓕᕆᔩᑦ ᑲᑎᒪᔩᑦ, ᐊᒻᒪ ᐊᓯᖏᑦ 

ᑎᒦᑦ, ᖃᑦᑎᑦ ᐃᓄᐃᑦ ᐃᖅᑲᓇᔮᖃᓪᓚᕆᑉᐸᑦ, ᕿᓚᒥᐅᔪᒥ ᐃᖅᑲᓇᐃᔭᖅᑐᑦ, ᐃᖅᑲᓇᐃᔭᑲᐃᓐᓇᕐᑐᑦ 
ᐅᕝᕙᓘᓐᓃᑦ ᑳᓐᑐᕌᖅᓯᒪᔪᑦ ᓯᕗᓕᖅᑎᓄᑦ, ᐊᖏᔪᖅᑲᐅᑎᐅᓂᖅᓴᐃᑦ, ᑲᑎᒪᔩᑦ ᐊᐅᓚᑦᑎᔩᑦ 
ᓇᓗᓇᐃᖅᓯᒪᓂᖏ? 

 
ᖁᐊᓇᖅ ᐅᖃᖅᑏ 
 
ᐅᖃᖅᑎ (ᑐᓵᔨᒃᑯᑦ): ᑎᑎᕋᖅᓯᒪᔪᒃᑯᑦ ᐊᐱᖅᑯᑏᑦ. ᑰᓕ. 
 
ᑎᑎᖅᑲᒃᑯᑦ ᐊᐱᖅᑯᑎᒃ 003 - 2(2): ᐅᖅᓱᐃᓗᐃᑦ ᓂᐅᕕᐊᒃᓴᓄᑦ ᐃᑲᔫᑎᑦ 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖃᐅᔨᒪᒐᒪ ᐊᖓᔪᖅᑲᒐᓚᐅᒻᒪᑕ; ᐲᑕ ᕿᓚᕝᕙᖅ, ᐅᓛᔪᖅ ᐊᑭᓱᒃ, ᐃᐊᑦ 
ᐲᑯ, ᐊᒻᒪ ᓕᐅᓇ ᐊᒡᓗᑳᖅ, ᐊᖓᔪᖅᑳᖅ ᑮᓇᐅᔭᓕᕆᓂᕐᒧ. 
 
ᐱᔾᔪᑎᒋᓪᓗᒍ ᐅᖅᓱᐊᓗᓕᕆᓂᕐᒧ, ᖃᓪᓗᓈᑎᑐᑦ ᐅᖃᓕᒫᖅᑳᓂᐊᖅᑕᕋ. ᐃᑯᒪ ᖤᖤ ᐅᓂᒃᑳᖅ ᐃᒫᒃ ᐅᖃᖅᓯᒪᒻᒪ: 
ᐅᖅᓱᐊᓗᐃ ᐊᑭᖏ ᐊᓯᔾᔨᖅᑕᐅᓂᖏ ᐅᖅᓱᐊᓗᓕᕆᔨᒃᑯᓐᓂ ᓇᓗᓇᐃᖅᓯᖏᒻᒪᑦ ᐊᑭᓚᕆᒋᔭᖏᓐᓂ 
ᐱᔨᑦᑎᖅᑕᐅᔪᓂ ᐊᑐᓂ ᐊᕕᒃᑐᖅᓯᒪᔪᓂ ᐅᕝᕙᓘᓐᓃᑦ ᑐᕌᖓᖏᒻᒪᑕ ᐊᑐᐊᒐᕐᓂ ᓇᓗᓴᐃᖅᑕᐅᓯᒪᔪᓂ 
ᐃᑲᔪᖅᑕᐅᔪᓂ. 
 
ᐊᑭᒋᔭᖏ ᒥᑭᓪᓕᒋᐊᒪᐅᖅᓯᒪᖏᒻᒪᑕ ᐊᕐᕌᒍᒐᓚᐅᔪᓂ. ᓄᓇᕗᑦ ᒐᕙᒪᒃᑯᖏ ᐃᑲᔫᓯᐊᖅᑎᑦᑎᕙᒻᒪᑕ 
ᐅᖅᓱᐊᓗᑦᑖᖅᑐᓕᒫᓂ. ᑭᓯᐊᓂᓕ, ᐃᑲᔫᓯᐊᖑᔪᑦ ᐊᑐᖅᑐᒃᓴᓃᑉᐸᖏᒻᒪᑕ ᐅᕝᕙᓘᓐᓃᑦ ᓇᓗᓴᐃᖅᓯᒪᒐᑎ ᐊᒻᒪ 
ᓄᓇᕗᑦ ᒐᕙᒪᒃᑯᖏ ᐅᕝᕙᓘᓐᓃᑦ ᐅᖅᓱᐊᓗᑦᑖᐸᑦᑐᑦ ᖃᐅᔨᒪᖏᒻᒪᑕ ᐊᒥᓲᓂᕆᔭᖏᓐᓂ ᑖᒃᑯᓂᖓ ᐃᑲᔫᓯᐊᓂ 
ᐃᑯᒪ ᖤᖤ ᒫᑦᓯ 31, 2002. 
 
ᐊᐱᖅᑯᑎᒋᔭᕋᓕ: 
 
1. ᓄᓇᕗᑦ ᓴᖅᑭᕐᑎᑕᐅᓚᐅᖅᑎᓪᓗᒍ, ᖃᓄᐃᑦᑐᑦ ᐃᑲᔫᓯᐊᑦ ᓴᖅᑭᖅᑎᑕᐅᓯᒪᕙ, ᐋᖅᑭᒋᐊᖅᑕᐅᓯᒪᕙ 

ᐅᕝᕙᓘᓐᓃᑦ ᓄᖅᑲᖅᑎᑕᐅᓯᒪᕙ ᓄᓇᕗᑦ ᒐᕙᒪᒃᑯᖏᓐᓄ ᐊᑭᒋᔭᓕᒫᖏᑦ ᐅᖅᓱᐊᓗᓕᕆᓂᕐᒧ? 

2. ᑲᑎᓕᒫᖅᑐᒋ ᖃᑦᑎᐅᕙ ᐊᑐᖅᑐᒃᓴᓃᑦᑐᑦ ᐃᐳᕈ 1, 1999-ᒥᓂ, ᐊᑐᓂ ᐱᓕᕆᐊᓄ? 
 
3. ᐊᑐᓂ ᐃᑲᔫᓯᐊᒃ ᖃᓄᖅ ᐋᖅᑭᒃᑕᐅᓚᐅᕐᐸᑦ? 
 
4. ᐊᑐᓂ ᑮᓇᐅᔭᓕᕆᓂᕐᒧ ᐊᕐᕌᒍᓂ ᐱᒋᐊᕐᓂᖃᖅᑐᓂ ᐃᐳᕈ 1, 1999, ᖃᑦᑎᓪᓚᕆᐅᕙ ᐊᑭᒋᓚᐅᕐᑕᖓ 

ᓄᓇᕗᑦ ᒐᕙᒪᒃᑯᖏ ᐊᑭᓕᓚᐅᕐᑕᖏ ᐊᑐᓂ ᐅᖅᓱᐊᓗᓕᕆᓂᕐᒧ ᓄᓇᓕᐅᔪᓂ 
 
5. ᐊᑐᓂᑦ ᑮᓇᐅᔭᑎᒍᑦ ᐊᕐᕌᒍᒥ ᐱᒋᐊᖅᑐᒍ ᐊᐃᐳᕈ 1, 1999 ᐊᒡᒍᖅᓯᒪᓗᑎᒃ ᐊᔾᔨᒌᙱᓐᓂᖏᑦ ᐅᖅᓱᐊᓗᐃᑦ, 

ᖃᑦᑎᓪᓚᑦᑖᖑᓚᐅᖅᐸᑦ ᐱᔭᐅᔪᑦ ᓄᓇᓕᓐᓂᑦ ᐅᖅᓱᐊᓗᖃᖅᑎᑦᑎᓂᕐᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑎᑎᖅᑲᒃᑯᑦ ᐊᐱᖅᑯᑏᑦ. ᑐᑐ. 
 
ᑎᑎᖅᑲᒃᑯᑦ ᐊᐱᖅᑯᑎᒃ 004 - 2(2): ᐊᑐᖅᑐᐊᕈᒪᔾᔪᑎᓂᑦ ᕿᒥᕐᕈᓂᖅ 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒐ ᐊᖓᔪᖅᑳᕐᒧᑦ ᐱᓕᕆᐊᖃᖅᑐᒧᑦ ᓄᓇᕗᒻᒥ 
ᓇᒻᒥᓂᖁᑎᖃᖅᑐᓄᑦ ᐊᑐᖅᑐᐊᖅᑎᑦᑎᔩᑦ ᑯᐊᐳᕋᐃᓴᒃᑯᑦ. 
 
ᐅᖃᓕᒫᔾᔮᙱᓚᕋ ᐱᒋᐊᕐᓂᖓ ᒪᓕᒐᐅᑉ, ᑭᓯᐊᓂᓕ ᐃᓚᖓᓂᑦ 36 ᓇᒻᒥᓂᖁᑎᖃᖅᑐᓄᑦ ᐊᑐᖅᑐᐊᖅᑎᑦᑎᔩᑦ 
ᑯᐊᐳᕋᐃᓴᒃᑯᑦ ᒪᓕᒐᕐᒥᑦ ᑕᐃᒃᑯᐊ ᑐᒃᓯᕋᐅᑏᑦ ᐊᖏᖅᑕᐅᓂᙱᑦᑐᑦ ᑲᑎᒪᔨᓄᑦ ᐊᖓᔪᖅᑳᑉ ᕿᒥᕐᕈᒋᐊᖃᖅᐹ 
ᐊᖏᖅᑕᐅᓂᙱᑦᑐᑦ ᑐᒃᓯᕋᐅᑏᑦ ᑖᓐᓇ ᒪᓕᑦᑐᒍ. 
 
1. ᐊᑐᓂᑦ ᑮᓇᐅᔭᑎᒍᑦ ᐊᕐᕌᒎᔪᓂᑦ, ᖃᑦᑎᑦ ᑐᑭᓯᕋᐅᑏᑦ ᑐᓂᔭᐅᓚᐅᖅᐸᑦ ᐊᖓᔪᖅᑳᕐᒧᑦ ᕿᒥᕐᕈᔭᐅᓂᐊᕐᓗᑎᒃ 

ᐃᓗᐊᓂ 36(1) ᓄᓇᕗᒻᒥ ᓇᒻᒥᓂᖁᑎᖃᖅᑐᓄᑦ ᐊᑐᖅᑐᐊᖅᑎᑦᑎᔩᑦ ᑯᐊᐳᕋᐃᓴᒃᑯᑦ ᒪᓕᒐᖓᒍᑦ. 
 

ᐃ) 1999-2000 
ᐅ) 2000-2001 
ᐊ) 2001-2002 
ᐱ) 2002-2003 
ᐳ) 2003-2004 
ᐸ) 2004-2005 ᒫᓐᓇᒧᑦ ᐊᐃᐳᕈ 1-ᒥᑦ ᓰᑏᕝᕙ 1-ᒧᑦ. 

 
2. ᐊᑐᓂᑦ ᑮᓇᐅᔭᑎᒍᑦ ᐊᕐᕌᒍᓂᑦ, ᖃᑦᑎᑦ ᑲᑎᒪᔩᑦ ᐃᓱᒪᓕᐊᕆᓚᐅᖅᑕᖏᑦ ᓇᓗᓇᐃᖅᑕᐅᓚᐅᖅᐸᑦ 

ᐃᓗᒃᑲᓐᓂᐊᓂ 36(2ᐃ) 
 

ᐃ) 1999-2000 
ᐅ) 2000-2001 
ᐊ) 2001-2002 
ᐱ) 2002-2003 
ᐳ) 2003-2004 
ᐸ) 2004-2005 ᒫᓐᓇᒧᑦ 

 
3. ᐊᑐᓂᑦ ᑮᓇᐅᔭᑎᒍᑦ ᐊᕐᕌᒍᓂᑦ ᖃᑦᑎᑦ ᐊᑐᖅᑐᐊᖅᑕᐃᑦ, ᐊᑭᓕᖅᑕᐅᔪᒫᕐᓂᐊᖅᑐᑦ, ᓇᓪᓕᐅᒃᑯᒫᑦ 

ᐅᕝᕙᓘᓐᓃᑦ ᑲᑎᒪᔩᑦ ᑮᓇᐅᔭᓕᐊᖏᑦ ᐊᖏᕈᑕᐅᓚᐅᖅᐸᑦ ᐃᓚᒃᑲᓐᓂᐊᓂᑦ 36(2ᐅ) 

ᐃ) 1999-2000 
ᐅ) 2000-2001 
ᐊ) 2001-2002 
ᐱ) 2002-2003 
ᐳ) 2003-2004 
ᐸ) 2004-2005 ᒫᓐᓇᒧᑦ. ᖁᔭᓐᓇᒦᒃ, ᐅᖃᖅᑏ. 

 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑎᑎᖅᑲᑎᒍᑦ ᐊᐱᖅᑯᑏᑦ. ᐲᑕᓴᓐ. 
 
ᑎᑎᖅᑲᒃᑯᑦ ᐊᐱᖅᑯᑎᒃ 005 - 2(2): ᑐᖂᑦᑎᓃᑦ ᓄᓇᕗᒥ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒐ ᐊᖓᔪᖅᑳᖅ ᐹᓪ ᐅᑲᓕᕐᒧᑦ, ᐊᖓᔪᖅᑳᖅ 
ᐃᖅᑲᖅᑐᐃᕕᓕᕆᔨᒃᑯᓐᓄᑦ. ᐱᔾᔪᑎᒋᓪᓗᒍ ᐃᓄᐊᖅᑕᐅᖃᑦᑕᖅᓯᒪᔪᑦ ᓄᓇᕗᒻᒥ. 
 
1. ᓅᕖᕝᕙ 1, 2004-ᒥ ᐊᒡᒍᖅᓯᒪᓪᓗᑎᒃ ᓄᓇᓕᓐᓄᑦ, ᖃᑦᑎᑦ ᐃᓄᐊᖅᑕᐅᓚᐅᖅᑐᑦ ᖃᐅᔨᓴᖅᑕᐅᕙᑦ 

ᐸᓖᓯᒃᑯᓐᓄᑦ ᓄᓇᕗᒻᒥ. 
 

2. ᑖᒃᑯᓇᙵᑦ ᐃᓄᐊᖅᑕᐅᓯᒪᔪᓂᑦ, ᖃᑦᑎᑦ ᖃᐅᔨᓴᖅᑕᐅᕙᑦ 
   

ᐃ) ᐱᖓᓲᔪᖅᑐᑦ ᑕᖅᑮᑦ ᑐᖔᓂ 
ᐱ) ᐱᖓᓲᔪᖅᑐᑦ ᑕᖅᑮᑦ ᑎᑭᓪᓗᒍ ᖁᓕᓪᓗ ᒪᕐᕉᓪᓗ ᑕᖅᑮᑦ 
ᑎ) ᐊᑕᐅᓯᖅ ᑎᑭᓪᓗᒍ ᒪᕐᕉᓐᓄᑦ ᐅᑭᐅᓂ 
ᑭ) ᒪᕐᕉᒃ ᐅᑭᐅᒃ ᐅᖓᑖᓄᓪᓗ 

 
3. ᐄᐳᕈᓪ 1, 1999 ᑎᑭᓪᓗᒍ ᓄᕖᕝᕙ 1, 20904-ᒧᑦ, ᖃᑦᑎᑦ ᐃᓄᐊᖅᑕᐅᓯᒪᔪᑦ: 
 

ᐃ) ᓱᕈᓯᐅᓐᓂᖅᐸᑦ 
ᐱ) ᐊᕐᓇᓗᑲᐅᓐᓂᖅᐸᑦ 
ᑎ) ᐊᖑᑎᐅᓐᓂᖅᐸᑦ 

 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑎᑎᕋᖅᓯᒪᔪᒃᑯᑦ ᐊᐱᖅᑯᑏᑦ. ᑎᑎᕋᖅᓯᒪᔪᒃᑯᑦ ᐊᐱᖅᑯᑎᑦ. ᐅᑎᕐᕕᒋᓗᒋᑦ 
ᑲᑎᒪᔾᔪᑎᒃᓴᐅᔪᑦ. ᑲᑎᒪᔾᔪᑎᒃᓴᖅ 8. ᐱᒋᐊᖅᑎᑕᐅᖁᔭᐅᔪᑦ. ᒥᔅᑕ ᑰᓕ. 
 

ᑲᑎᒪᔾᔪᑎᒃᓴᖅ 8: ᐊᑎᓕᐅᕈᑕᐅᓯᒪᔪᑦ 
 
ᐊᑎᓕᐅᕈᑕᐅᓯᒪᔪᖅ 001 - 2(2): ᑲᖏᖅᖠᓂᕐᒥ ᐃᓐᓇᕐᓄᑦ ᐱᓕᕆᕕᖃᕆᐊᖃᕐᓂᖅ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑕᐅᖁᔭᐅᔪᒥᒃ ᐱᓯᒪᑦᑎᕗᖓ ᐊᑎᓕᐅᖅᑕᐅᓯᒪᓪᓗᑎᑦ ᐃᓄᓐᓄᑦ 
203-ᓄᑦ ᐊᒻᒪᓗ ᐃᓚᓕᐅᑎᓪᓗᖓ 204-ᖑᒐᔭᖅᑐᑦ. ᐃᑲᔪᖅᓱᓪᓚᕆᑉᐸᒃᑲ ᑖᒃᑯᐊ, ᑭᓯᐊᓂ ᑕᒪᓐᓇ 
ᐅᖃᐅᓯᕆᓚᐅᖅᓯᒪᓪᓗᑎᒍ ᐱᕙᓪᓕᐊᔪᓕᕆᔨᒃᑯᓐᓄᑦ ᐱᔾᔪᑎᐅᔪᖅ ᐃᓐᓇᑐᖃᒃᑯᕕᐅᒐᔭᖅᑐᖅ ᑲᖏᖅᖠᓂᕐᒥᒃ 24 
ᐃᑲᕐᕋᓂᒃ ᑲᒪᒋᔭᐅᖃᑦᑕᕋᔭᕐᓗᑎᑦ. ᑖᓐᓇ ᐱᒋᐊᖅᑎᑕᐅᖁᔭᐅᔪᖅ ᐊᑎᓕᐅᖅᑕᐅᓚᐅᖅᓯᒪᕗᖅ ᐊᐅᔭᐅᓚᐅᖅᑐᒥ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑲᑎᒪᔾᔪᑎᒃᓴᖅ 8. ᐱᒋᐊᕈᑕᐅᖁᔭᐅᔪᑦ. ᐱᒋᐊᕈᑕᐅᖁᔭᐅᔪᑦ. ᑲᑎᒪᔾᔪᑎᒃᓴᖅ 9. 
ᐅᓂᒃᑳᓕᐊᖅ ᑲᑎᒪᔨᕋᓛᖑᔪᓄᑦ ᐊᒻᒪᓗ ᑲᑎᒪᔨᕋᓛᖑᑲᐃᓐᓇᖅᑐᓄᑦ. ᑲᑎᒪᔾᔪᑎᒃᓴᖅ 10. ᓴᖅᑮᓂᖅ 
ᑎᑎᕋᖅᓯᒪᔪᓂᑦ. 

ᑲᑎᒪᔾᔪᑎᒃᓴᖅ 9: ᓴᖅᑭᑕᐅᔪᑦ ᑎᑎᖅᑲᐃᑦ 

 
ᓴᖅᑭᖅᑎᑕᐅᔪᖅ ᑎᑎᖅᑲᒃ 001 - 2(2): ᓱᓕᔪᒦᑎᑦᑎᓂᕐᒧᑦ ᑲᒥᓴᓇᐅᑉ ᐅᓂᒃᑳᖓ ᒪᓕᒐᓕᐅᖅᑎ ᐅᓛᒃ 

ᐊᑭᓱᒻᒧᐊᖓᔪᒥᒃ 
 
ᐅᖃᖅᑎ (ᑐᓵᔨᒃᑯᑦ): ᐅᓪᓗᒥ ᒪᓕᒐᓕᐅᖅᑎᓄᑦ ᓴᖅᑮᒍᒪᕗᖓ ᒪᓕᑦᑐᒋᑦ ᐃᓚᖓᑦ ᓈᓴᐅᑎᓕᒃ 44 (2) 
ᓱᓕᔪᒦᑎᑦᑎᓂᕐᒥᒃ ᒪᓕᒐᕐᒥᒃ, ᓴᖅᑭᖅᑎᑉᐸᒃᑲ ᐅᓂᒃᑳᓕᐊᖓᑦ ᓱᓕᔪᒦᑦᑎᑦᑎᓂᕐᒥᒃ ᑲᒥᓯᒪ ᐊᖓᔪᖅᑳᖅ 
ᒪᓕᒐᓕᐅᖅᑎ, ᐅᓛᔪᖅ ᐊᑭᓱᒃ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 002 - 2(2): ᐅᓂᒃᑳᖅ ᒪᓕᒐᓕᐅᖅᑏᑦ ᑮᓇᐅᔭᖅᑖᖏᓐᓄᑦ 

ᐊᑭᓕᖅᑕᐅᓂᖏᓐᓂᑦ 
 
ᐅᖃᖅᑎ (ᑐᓵᔨᒃᑯᑦ): ᐊᓯᐊᓂᑦᑕᐅᖅ ᑎᑎᕋᖅᓯᒪᔪᓂᒃ ᓴᖅᑮᔪᒪᒋᕗᖓ. ᐊᖓᔪᖅᑳᑦ ᒪᓕᒐᓕᐅᖅᑏᑦ ᒪᓕᑦᑐᒍ 
ᐃᓚᖓᑦ ᓈᓴᐅᑎᓕᒃ 36 ᑕᕝᕙᓂ ᒪᓕᒐᓕᐅᕐᕕᒃᑯᑦ ᐊᒻᒪᓗ ᐊᖓᔪᖅᑳᖑᔪᑦ ᑲᑎᒪᔨᖏᑕ ᐱᖁᔭᖓ, 
ᓴᖅᑮᑎᑦᑎᔪᒪᕗᖓ ᐅᓂᒃᑳᒥᑦ ᐊᑭᓖᓂᕐᒥᑦ ᒪᓕᒐᓕᐅᖅᑏᑦ ᓇᓪᓕᐅᑯᒫᖑᔪᑦ ᑲᑕᔾᔭᐃᒃᑯᑕᐅᔪᓂᑦ, ᐃᑲᔫᑎᓂᑦ 
ᐊᒻᒪᓗ ᐊᑭᓕᐅᑎᓂᑦ ᐊᕐᕌᒎᒧᑦ ᓄᖑᑦᑐᒧᑦ ᒫᑦᓯ 31, 2004. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 003 - 2(2): ᐃᓚᒋᐊᕈᑎᑦ ᓄᖅᑲᓂᕐᒧᑦ ᑮᓇᐅᔭᖅᑖᕐᕕᒻᒧᑦ ᐅᓂᒃᑳᖏᑦ 
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑏᑦ, ᒪᓕᓪᓗᒍ ᐃᓚᖓ 20 ᐃᓚᒋᐊᕈᑎᐅᔪᒥᑦ ᓄᖅᑲᐅᓯᐊᓂᑦ ᐃᑲᔫᑎᓂᑦ 
ᐱᖁᔭᐅᔪᖅ, ᓴᖅᑮᒍᒪᕗᖓ ᐅᓪᓗᒥ, ᖃᐅᔨᓴᖅᑕᐅᓂᑰᔪᑦ ᑮᓇᐅᔭᓂᑦ ᐅᓂᒃᑳᓕᐊᖑᔪᑦ ᐃᓚᒋᐊᕈᑎᐅᔪᓂᑦ 
ᓄᖅᑲᐅᓯᐊᖑᔪᓂᑦ ᐃᑲᔫᑎᓂᑦ ᑮᓇᐅᔭᖃᕐᕕᒻᒥ ᐊᕐᕌᒎᒧᑦ ᓄᖑᑦᑐᒧᑦ ᒫᑦᓯ 31, 2004. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 004 - 2(2): ᓄᖅᑲᓂᕐᒧᑦ ᑮᓇᐅᔭᖅᑖᕐᕕᒻᒧᑦ ᐅᓂᒃᑳᖏᑦ 
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑏᑦ, ᒪᓕᓪᓗᒍ ᐃᓚᖓ 20(1)(ᑕ)(ᖃ) ᒪᓕᒐᓕᕐᕕᒃᑯᑦ ᓄᖅᑲᐅᓯᐅᔪᓂᑦ 
ᐃᑲᔫᑎᐅᔪᑦ ᐱᖁᔭᖅ, ᓴᖅᑮᒍᒪᕗᖓ ᐅᓪᓗᒥ ᖃᐅᔨᓴᖅᑕᐅᓯᒪᔪᑦ ᑮᓇᐅᔭᐃᑦ ᐅᓂᒃᑳᓕᐊᖑᔪᓂᑦ ᓄᖅᑲᐅᓯᐅᔪᓂᑦ 
ᐃᑲᔫᑎᐅᔪᓂᑦ ᑮᓇᐅᔭᖃᕐᕕᐅᔪᒥᑦ ᐊᕐᕌᒎᒧᑦ ᓄᖑᑦᑐᒧᑦ ᒫᑦᓯ 31, 2004. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 005 - 2(2): ᒪᓕᒐᑎᒍᑦ ᐱᔭᕆᐊᖃᖅᑐᑦ ᓴᖅᑮᓂᕐᒥᒃ ᐅᓂᒃᑳᓂᑦ ᐊᓯᖏᓐᓂᓪᓗ 

ᑎᑎᖅᑲᓂᑦ 
 
ᐅᖃᖅᑎ (ᑐᓵᔨᒃᑯᑦ): ᐅᓪᓗᒥ ᓴᖅᑮᒍᒪᕗᖓ ᓱᓕᔪᓂᑦ ᓴᖅᑮᑎᑦᑎᓂᕐᒥᑦ ᐊᑐᖅᑕᐅᔭᕆᐊᓖᑦ. ᑖᓐᓇ ᑎᑎᕋᖅᓯᒪᔪᖅ 
ᐋᖅᑭᒋᐊᖅᑕᐅᖃᑦᑕᖅᑯ ᒪᓕᒐᓕᐅᕐᕕᑯᓐᓂ ᐊᒻᒪᓗ ᖃᐅᔨᓵᖑᓪᓗᓂ ᖃᓄᐃᓕᖓᓕᕐᓂᖏᓐᓄᑦ ᒪᓕᒐᒃᑯᑦ 
ᐊᑐᕐᓂᐅᔪᒥᑦ ᓴᖅᑮᑎᑦᑎᓂᕐᒧᑦ ᑎᑎᕋᖅᓯᒪᔪᓂᑦ ᒐᕙᒪᒃᑯᓐᓂ ᐊᕐᕌᒎᑕᒫᓂᑦ ᐅᓂᒃᑳᓕᐊᖑᓯᒪᔪᓂᑦ, ᑮᓇᐅᔭᐃᑦ 
ᐅᓂᒃᑳᓕᐊᖑᔪᑦ ᐊᒻᒪᓗ ᐊᓯᖏᓪᓗᑦ ᑎᑎᕋᖅᓯᒪᔪᑦ. 
 
ᐅᓪᓗᒥᐅᔪᖅ ᐊᑐᐊᒐᐅᔪᖅ ᑎᑎᖅᑲᓂᑦ ᐅᖃᖅᓯᒪᕗᖅ ᓇᓪᓕᐊ ᑎᑎᖅᑲᐅᔪᖅ ᓴᖅᑭᑕᐅᓯᒪᒻᒪᖔᑕ ᐅᓪᓗᒥᒧᑦ 
ᓅᕖᕝᕙ 16, 2004. ᒪᓕᒐᓕᐅᖅᑎᓕᒫᑦ ᖃᐅᔨᓂᐊᖅᑐᔅᓴᐅᕗᑦ ᑕᒪᓐᓇ ᐃᑲᔪᕈᓐᓇᕐᓂᖓᓄᑦ ᖃᐅᔨᓴᕐᓂᕐᒥᑦ 
ᖃᖓᒃᑯᑦ ᐊᒻᒪᓗ ᓴᖅᑮᓂᕐᒥᑦ ᑎᑎᕋᖅᓯᒪᔪᓂᑦ ᒪᓕᒐᓕᐅᕐᕕᑎᓐᓄᑦ. 
 
ᐅᑎᕆᐊᕐᓗᖓ ᑲᑎᒪᔾᔪᑎᔅᓴᓂᑦ, ᓴᖅᑮᑎᑦᑎᓂᖅ ᑎᑎᕋᖅᓯᒪᔪᓂᑦ. ᓴᖅᑮᑎᑦᑎᓂᖅ ᑎᑎᕋᖅᓯᒪᔪᓂᑦ. ᐲᑕᓴᓐ. 

ᓴᖅᑭᖅᑎᑕᐅᔪᖅ ᑎᑎᖅᑲᒃ 006 - 2(2): ᐃᑯᒻᒪᖅᑯᑎᑦ ᐊᑭᑦᑐᕆᐊᕈᑎᖏᑦ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᓴᖅᑭᑎᑦᑎᔪᒪᕗᖓ ᐱᒋᐊᖅᑎᑕᐅᓚᐅᖅᑐᒥᑦ ᐃᖃᓗᒃᑑᑦᑎᐊᖅ ᑯᐊᐸᒃᑯᖏᓐᓂᑦ 
ᑲᑎᒪᕕᔾᔪᐊᑎᓪᓗᒋᑦ ᐃᖃᓗᒃᑑᑦᑎᐊᕐᒥ ᓅᕖᕝᕙ 10-ᖑᑎᓪᓗᒍ ᓯᕗᓕᖅᑎᒥᑦ ᒐᕙᒪᒃᑯᓐᓂ ᓄᓇᕗᒻᒥ  
ᐊᑭᕋᖅᑐᖁᓪᓗᒍ ᐊᑭᑦᑐᕆᐊᖁᔨᓂᕐᒧᑦ ᐆᒻᒪᖅᑯᑎᓕᕆᔨᒃᑯᓐᓂ ᐊᒻᒪᓗ ᖁᔭᓈᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᐅᑎᕐᓗᑕ ᑲᑎᒪᔾᔪᑎᔅᓴᓄᑦ. ᑲᑎᒪᔾᔪᑎᔅᓴᖅ 11. ᑲᑎᒪᔾᔪᑎᔅᓴᖅ 12. 
ᑲᑎᒪᔾᔪᑎᔅᓴᖅ 13. ᑲᑎᒪᔾᔪᑎᔅᓴᖅ 14. ᑲᑎᒪᔾᔪᑎᔅᓴᖅ 15. ᑲᑎᒪᔾᔪᑎᔅᓴᖅ 16. ᑎᑎᕋᖅᑎ. 
 

ᑲᑎᒪᔾᔪᑎᔅᓴᖅ 16: ᑲᑎᒪᔾᔪᑎᔅᓴᐃᑦ 
 
ᑎᑎᕋᖅᑎ: ᖁᔭᓐᓇᒦᒃ, ᐅᖃᖅᑏ. ᑲᑎᒪᔾᔪᑎᔅᓴᐃᑦ ᐱᖓᓲᓕᖅᓲᒻᒧᑦ, ᓅᕖᕝᕙ 17: 
 
1.  ᑐᖅᓯᐊᕐᓂᖅ 
 

2.  ᒥᓂᔅᑕᐃᑦ ᐅᖃᐅᓯᖏᑦ 
 

3.  ᒪᓕᒐᓕᐅᖅᑏᑦ ᐅᖃᐅᓯᖏᑦ 
 

4.  ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᓂᑦ 
 

5.  ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᒻᒧᑦ 
 

6.  ᐅᖃᐅᓯᒃᑯᑦ ᐊᐱᖅᑯᑏᑦ 
 

7.  ᑎᑎᕋᖅᓯᒪᔪᑦ ᐊᐱᖅᑯᑏᑦ 
 

8.  ᑭᐅᔾᔪᑏᑦ ᑎᑎᕋᖅᓯᒪᔪᓂᑦ ᐊᐱᖅᑯᑎᐅᔪᓂᑦ 
 

9.  ᑭᐅᔾᔪᑏᑦ ᒪᑐᐃᕐᔪᑎᐅᖅᑲᐅᔪᓂᑦ 
 

10. ᐱᒋᐊᖅᑎᑕᐅᖁᔭᐅᔪᑦ 
 

11. ᐅᓂᒃᑳᑦ ᑲᑎᒪᔨᕋᓛᖑᔪᓂᑦ ᐊᒻᒪᓗ ᑲᑎᒪᔨᕋᓛᖑᑲᐃᓐᓇᖅᑐᓂᑦ 
 

12. ᐅᓂᒃᑳᑦ ᑲᑎᒪᔨᕋᓛᑦ ᒪᓕᒐᔅᓴᓂᑦ ᕿᒥᕐᕈᓂᕐᒥᑦ 
 

13. ᓴᖅᑮᑎᑦᑎᓂᖅ ᑎᑎᕋᖅᓯᒪᔪᓂᑦ 
 

14. ᖃᐅᔨᑎᑦᑎᓂᖅ ᐱᒋᐊᕈᑎᐅᔪᑦ 
 

15. ᖃᐅᔨᑎᑦᑎᓂᖅ ᐱᒋᐊᕈᑎᐅᔪᓂᑦ ᓯᕗᓪᓕᖅᐹᒧᑦ ᐅᖃᓕᒫᖅᑕᐅᓂᕐᒧᑦ 
 

16. ᐱᒋᐊᕈᑏᑦ 
 

17. ᓯᕗᓪᓕᖅᐹᒥ ᐅᖃᓕᒫᕐᓂᖅ ᐱᖁᔭᒃᓴᓂᑦ 
 

18. ᑐᖏᓕᖓᓂᑦ ᐅᖃᓕᒫᕐᓂᖅ ᐱᖁᔭᒃᓴᓂᑦ 
 

19. ᐃᓱᒪᔅᓴᖅᓯᐅᕐᓂᖅ ᑲᑎᒪᑐᐃᓐᓇᓂᕐᒧᑦ ᐱᖁᔭᒃᓴᓂᑦ ᐊᓯᖏᓐᓂᓪᓗ 
 

20. ᐅᓂᒃᑳᑦ ᑲᑎᒪᑐᐃᓐᓇᓂᕐᒧᑦ 
 

21. ᐱᖓᔪᐊᓐᓂ ᐅᖃᓕᒫᕐᓂᖅ ᐱᖁᔭᒃᓴᓂᑦ 

22. ᑲᑎᒪᔾᔪᑎᔅᓴᐃᑦ  
 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑲᑎᒪᓂᖅᐳᑦ ᓄᖅᑲᖅᑯ ᐱᖓᑎᕈᕋᓱᓐᓂᖓᓂ 1:30-ᒥ. 
 
ᐃᖅᓱᒃᑎ. 
 
>>ᒪᓕᒐᓕᐅᕐᕕᒃ ᓄᖅᑲᖔᓚᐅᑲᓚᐅᖅᐳᖅ 17:30ᒧᐊᖅᑎᓪᓗᒍ



 

 

 


